
М У Қ А Д Д И М А 

Мубрамии мавзуи таҳқиқот. Яке аз падидаҳои хатарноке, ки дар 

ибтидои асри XXI ба суботи сиёсии аксари давлатҳои олам, аз ҷумла ба 

амнияти миллии Ҷумҳурии Тоҷикистон таҳдид менамояд, терроризми 

байналмилалӣ мебошад. Ҳарчанд пайдоиши терроризм таърихи қадима дошта 

бошад ҳам, аз солҳои 70-уми асри гузашта яку якбора шумораи амалҳои 

террористӣ ва ташкилотҳои террористӣ рӯ ба афзоиш ниҳодаанд. Дар ибтидои 

асри XXI бошад рушди технологияҳои иттилоотию коммуникатсионӣ, тавсеаи 

шабакаи интернет ва рушди илму техника ба ташкилотҳои террористӣ 

имконият додаанд, ки на танҳо роҳу усулҳои фаъолияти худро тағйир диҳанд, 

балки аз сатҳи миллию минтақавӣ ба сатҳи байналмилалӣ бароянд. Махсусан, 

хавфу хатари аз ҷониби террористон истифода гардидани яроқи қатли ом ва 

дигар дастовардҳои илмию технологӣ рӯз то рӯз меафзояд. Дар чунин шароит 

рушди илмҳои генетика ва микробиология тамаддуни инсониро зери хавфу 

хатар қарор медиҳад. Таҳдиду хатари афзояндаи терроризм кишварҳои олам 

ва созмонҳои байналмилалиро водор намудаанд, ки барои пешгирӣ намудан 

ва аз байн бурдани ин зуҳурот чораандешӣ намоянд. Бо назардошти чунин 

вазъият гуфтан мумкин аст, ки айни замон яке аз масъалаҳое, ки аз ҳама 

бештар диққати ҷомеашиносон ва сиёсатшиносонро ба худ ҷалб менамояд, 

масъалаи терроризм мебошад. 

Гузашта аз ин, терроризми замони муосир бо як қатор хусусиятҳои худ 

аз терроризми давраҳои дигари таърихӣ фарқ менамояд. Якум ин ки дар 

шароити муосир террористон аҳолии осоиштаро ҳамчун объекти рамзӣ 

интихоб намуда, ба воситаи тарсонидани онҳо ба мақомоти ҳокимияти давлатӣ 

таъсиргузорӣ мекунанд. Дуюм ин ки терроризми замони муосир аз ҷониби як 

қатор давлатҳо ҳамчун воситаи амалӣ гардонидани мақсадҳои геополитикӣ ва 

геостратегӣ истифода бурда мешавад. Сеюм ин ки терроризми замони муосир 

дар муқобили ҷаҳонишавӣ ва афзудани нобаробарии иқтисодии давлатҳо 

баромад менамояд. Чӣ қадаре ки чунин нобаробарӣ зиёд гардад, ҳамон қадар 

барои фаъолияти террористӣ имкониятҳои нав пайдо мешаванд. Дар чунин 

шароит кӯшиши ба воситаи неруҳои ҳарбию қудратӣ несту нобуд намудани 

терроризм боиси он мегардад, ки террористон аз ҷинояткорон ба муборизони 

адолати иҷтимоӣ табдил меёбанд. Чорум ин ки терроризми замони муосир дар 

аксар маврид зери ниқоби дини ислом зуҳур менамояд ва аксари ташкилотҳои 

террористиро низ айни замон ташкилотҳои террористии тундгароии исломӣ 

ташкил медиҳанд. Дар чунин шароит барои давлатҳое, ки аксарияти 

аҳолиашро мусулмонон ташкил медиҳанд, мубориза бо терроризм хеле 

мушкил мегардад. Панҷум ин ки шабакаи интернет ва технологияҳои 

иттилоотии замони муосир ба ташкилотҳои террористӣ имконият медиҳанд, 

ки на танҳо фаъолияти шабакавии худро қавӣ гардонанд, балки бо роҳи 

тарғибу ташвиқи ғояҳои тундгароии динию сиёсӣ пайравони худро зиёд 

намоянд. Дар маҷмуъ, дар замони муосир «инсоният дар симои терроризми 

байналмилалӣ бо душмани бераҳму шафқат ва маккоре рӯ ба рӯ омадааст, ки 

тамоми меъёрҳои ахлоқӣ ва арзишҳои умумиинсониро поймол карда, барои 

расидан ба ҳадафҳои худ аз ягон ваҳшоният рӯй намегардонад».1 Чунин вазъи 

баамаломада омӯзиши терроризми замони муосирро хеле муҳим гардонида, 

зарурати муайян намудани нишонаҳо ва хусусиятҳои нави онро ба миён 

мегузорад, то ки самаранокии мубориза бо терроризм дар сатҳи зарурӣ ба роҳ 

монда шавад.   

Ҷумҳурии Тоҷикистон аз солҳои аввали ба даст овардани истиқлолият 

бо падидаи терроризм рӯ ба рӯ гардида буд. Чӣ дар солҳои ҷанги шаҳрвандӣ 

ва чӣ баъди ба имзо расидани Созишномаи истиқрори сулҳ ва ризоияти миллӣ 

дар ҳудудҳои мамлакат дар муқобили арбобони сиёсӣ, донишмандон, 

хабарнигорон, намояндагони мақомоти давлатӣ ва сохторҳои қудратӣ 

ҳуҷумҳои гуногуни террористӣ анҷом дода шудаанд. Соли 1999 Қонуни 

Ҷумҳурии Тоҷикистон «Дар бораи мубориза бар зидди терроризм» ва соли 

2003 Қонуни Ҷумҳурии Тоҷикистон «Дар бораи мубориза бар зидди 

                                                           
1 Паёми Президенти Ҷумҳурии Тоҷикистон, Пешвои миллат, муҳтарам Эмомалӣ Раҳмон ба Маҷлиси Олӣ, 

26.12.2019 [Манбаи электронӣ]. URL: http://president.tj/node/21975 (Санаи муроҷиат: 11.07.2020) 

http://president.tj/node/21975

экстремизм» қабул гардидаанд.1 Моҳи январи соли 2020 Қонуни Ҷумҳурии 

Тоҷикистон «Дар бораи муқовимат бо экстремизм» ва моҳи декабри соли 2021 

Қонуни Ҷумҳурии Тоҷикистон «Дар бораи муқовимат бо терроризм» қабул 

мегарданд.2 Ғайр аз ин, ҷиҳати пурзӯр намудани мубориза бо экстремизм ва 

терроризм бо Фармони Президенти Ҷумҳурии Тоҷикистон муҳтарам Эмомалӣ 

Раҳмон аз 12 ноябри соли 2016, №776 «Стратегияи миллии Ҷумҳурии 

Тоҷикистон оид ба муқовимат бо экстремизм ва терроризм барои солҳои 2016-

2020» тасдиқ гардида буд.3 Инчунин бо назардошти вазъи печидаи олами 

муосир, ки дар он хавфу хатари терроризм ва амалҳои террористӣ рӯз то рӯз 

бештар шуда истодаанд, бо фармони Президенти Ҷумҳурии Тоҷикистон 

муҳтарам Эмомалӣ Раҳмон аз 1 июни соли 2021, №187 «Стратегияи 

муқовимат ба экстремизм ва терроризм дар Ҷумҳурии Тоҷикистон барои 

солҳои 2021-2025» қабул мегардад.4 Бо қарори Додгоҳи Олии Ҷумҳурии 

Тоҷикистон аз соли 2006 то инҷониб фаъолияти зиёда аз 18 ташкилоти 

террористию экстремистӣ дар қаламрави кишвар мамнуъ эълон гардидааст. 

Чунончи: «Ал-Қоида», «Ҳаракати исломии Туркистони Шарқӣ», «Ҳизби 

исломии Туркистон» (собиқ Ҳаракати исломии Ӯзбекистон), «Ҳаракати 

Толибон», «Ихвон-ул-Муслимин», «Лашкари Тайиба», «Ҷамоати исломии 

Покистон», «Ҷамоати Таблиғ», «Созмони таблиғот», «Тоҷикистони озод», 

«Ҳизб-ут-Таҳрир», «Ҷамоати Ансоруллоҳ», ҷараёни динии «Салафия», 

«Гурӯҳи 24», «Давлати исломии Ироқу Шом (ДИИШ)», «Ҷабҳат-ан-Нусра», 

«Ҳизби наҳзати исломӣ» ва «Паймони миллии Тоҷикистон».5 

                                                           
1 Ниг.: Қонуни Ҷумҳурии Тоҷикистон «Дар бораи мубориза бар зидди терроризм» аз 16.11.1999 [Манбаи 

электронӣ]. URL: http://mmk.tj/system/files/Legislation/846_tj.pdf (Санаи муроҷиат: 11.07.2020) 
2 Ниг.: Қонуни Ҷумҳурии Тоҷикистон «Дар бораи муқовимат бо экстремизм» аз 02.01.2020 [Манбаи 

электронӣ]. URL: http://mmk.tj/system/files/Legislation/1655_tj.pdf (Санаи муроҷиат: 11.07.2020); Қонуни 

Ҷумҳурии Тоҷикистон «Дар бораи муқовимат бо терроризм» аз 23.12.2021 [Манбаи электронӣ]. URL: 

http://mmk.tj/system/files/Legislation/846_tj.pdf (Санаи муроҷиат: 11.07.2022) 
3 Ниг.: Стратегияи миллии Ҷумҳурии Тоҷикистон оид ба муқовимат бо экстремизм ва терроризм барои солҳои 

2016-2020 // Бо фармони Президенти Ҷумҳурии Тоҷикистон аз 12.11.2016, №776 тасдиқ гардидааст. 
4 Ниг.: Стратегияи муқовимат ба экстремизм ва терроризм дар Ҷумҳурии Тоҷикистон барои солҳои 2021-2025 

// Бо фармони Президенти Ҷумҳурии Тоҷикистон аз 1.06.2021, №187 тасдиқ гардидааст. 
5 Ниг.: Антитеррористический центр государств-участников Содружества Независимых Государств [Манбаи 

электронӣ]. URL: https://www.cisatc.org/1289/134/160/1268 (Санаи муроҷиат: 11.07.2020) 

http://mmk.tj/system/files/Legislation/846_tj.pdf
http://mmk.tj/system/files/Legislation/1655_tj.pdf
http://mmk.tj/system/files/Legislation/846_tj.pdf
https://www.cisatc.org/1289/134/160/1268

Ташкилотҳои террористии мазкур тӯли солҳои охир бо ҳамдигар 

робитаи шабакавӣ барқарор карда, барои амалӣ намудани ҳадафҳои хеш ба 

якдигар кӯмак мерасонанд. Гузашта аз ин, ҳамаи онҳо бо назардошти ҷиддитар 

гардидани фаъолияти зиддитеррористии давлат худро бо шароитҳои нав 

мутобиқ сохта, роҳу усулҳои муборизаи худро тағйир дода истодаанд. Ҳамаи 

ташкилотҳои террористии замони муосир, аз ҷумла ташкилотҳои террористию 

экстремистие, ки фаъолияташон дар ҳудудҳои Ҷумҳурии Тоҷикистон мамнуъ 

эълон гардидаанд, аҳолии осоишта ва қишрҳои гуногуни ҷомеаро ҳамчун 

объекти рамзии худ интихоб намудаанд. Бо назардошти гуфтаҳои боло, 

инчунин бо мақсади муайян намудани осебпазирии ҷомеаи Тоҷикистон дар 

муносибат бо терроризм омӯзиш ва таҳқиқи хусусиятҳо ва нишонаҳои 

терроризми муосир хеле муҳим буда, барои баланд бардоштани самаранокии 

фаъолияти зиддитеррористии давлат ва дар маҷмуъ барои муқовимат нишон 

додан бо зуҳуроти тундгароии динию сиёсӣ мусоидат менамояд. 

Мубрамии омӯзиши мавзуъ бо тағйирпазирии терроризм асоснок карда 

мешавад. Зеро ин зуҳурот марҳила ба марҳила роҳу усулҳои нави муборизаро 

истифода намуда, дар шаклҳои гуногун зоҳир мешавад, ки танҳо дар заминаи 

омӯзиши амиқу дақиқ ин гуна хусусиятҳои терроризмро муайян намудан 

имконпазир мегардад.  

Дараҷаи таҳқиқи мавзуи илмӣ. Аз солҳои 1970 сар карда олимону 

муҳаққиқони соҳаҳои гуногуни илм ба омӯзиши терроризм ба таври ҷиддӣ 

машғул гардидаанд. Таваҷҷуҳи олимонро ин масъала ба он хотир ҷалб намуд, 

ки аз ин давра сар карда шумораи амалҳои террористӣ дар кишварҳои 

гуногуни олам рӯ ба афзоиш ниҳод. Тибқи омори Пойгоҳи иттилоотии ҷаҳонӣ 

оид ба терроризм (Global terrorism database) аз соли 1970 то ба имрӯз дар 

курраи замин зиёда аз 200 ҳазор амали террористӣ рух додааст.1 Бо 

назардошти чунин вазъият гуфтан мумкин аст, ки масъалаи терроризм яке аз 

мавзуъҳое мебошад, ки дар атрофи он таҳқиқоти хеле зиёд анҷом дода 

                                                           
1 Ниг.: Global terrorism database. [Манбаи электронӣ].  URL: https://www.start.umd.edu/gtd/ (Санаи муроҷиат: 

20.06.2020) 

https://www.start.umd.edu/gtd/

шудааст. Аммо ба шумораи зиёди таҳқиқотҳо нигоҳ накарда, аксарияти онҳо 

характери эҳтимолӣ доранд ва барои дарки моҳияти терроризм мусоидат карда 

наметавонанд. Гузашта аз ин, ба омӯзиши васеи ин падида нигоҳ накарда, то 

ба имрӯз назарияи ягонаи терроризм ба вуҷуд оварда нашудааст. Зеро тӯли ду 

даҳсолаи охир терроризм ва шаклҳои зоҳиршавии он хеле зиёд тағйир ёфтааст. 

Ташкилотҳои террористии замони муосир аз усулҳои фаъолияти террористӣ 

сар карда то истифодаи роҳу усулҳои ба амал баровардани амалҳои 

террорситиро тағйир додаанд. Аз ин рӯ, дар таҳқиқоти мазкур бо такя ба 

асарҳои илмию таҳқиқотии солҳои охир ва дар асоси таҳлили фаъолияти 

зиддитеррористии замони муосир масъалаи терроризм дар шароити 

дигаргуниҳои ҳаёти ҷамъиятӣ мавриди омӯзиш ва таҳқиқ қарор дода мешавад. 

Олимонеро, ки дар асарҳои илмию таҳқиқотии худ ба масъалаи терроризм 

таваҷҷуҳи зарурӣ додаанд, ба гурӯҳҳои зерин ҷудо намудан мумкин аст.  

Гурӯҳи аввалро асарҳои илмию таҳқиқотии олимони аврупоӣ ва 

амрикоӣ ташкил медиҳанд. Бояд тазаккур дод, ки дар омӯзиши паҳлуҳои 

гуногуни терроризм олимони амрикоӣ ва аврупоӣ на танҳо таҳқиқоти зиёд 

анҷом додаанд, балки онҳо ба таҳқиқи ин масъала каме пештар оғоз 

намудаанд. Ҳанӯз аз солҳои 70-уми асри гузашта олимони мазкур ба омӯзиши 

ин масъала оғоз намуда буданд. Дар ин самт таҳқиқоти анҷомдодаи М. 

Креншоу, А.П. Шмид, Ҷ. Гудвин, А. Ричардс, Б. Макалистер, С. Кливас, Р. 

Фалк, Н. Хомский аҳамияти зиёди илмию назариявӣ доранд.1 Омӯзиши 

асарҳои илмию таҳқиқотии олимони Ғарб нишон медиҳад, ки онҳо аз ҳама 

бештар ба сабабҳои пайдоиши терроризм ва заминаҳои ташаккулёбии 

                                                           
1 Ниг.: Crenshaw, М. Terrorism, Legitimacy, and Power [Text] / М. Crenshaw. – Middletown: Wesleyan University 

Press, 1983. – 174 p.; Боз вай. The causes of terrorism [Text] / М. Crenshaw // Comparative politics. – N.Y., 1981. – 

Vol. 13. – №4. – P. 379–399.; Schmid, А.Р. Political Terrorism: A Research Guide to Concepts, Theories, Data Bases 

and Literature [Text] / A.P.  Schmid. – New Brunswick: Transaction, 1983. – 220 p.; Боз вай. Frameworks for 

conceptualizing terrorism [Text] / A.P.  Schmid // Terrorism and political violence. – 2004. – Vol. 16. – №2. – P. 197–

221.; Goodwin, J. A Theory of categorical terroris [Text] / J. Goodwin. // Social Forces. – Oxford, 2006. – Vol. 84. –

№4. – P. 2028–2046.; Richards, A. Conceptualizing terrorism [Text] А. Richards // Studies in conflict and terrorism. 

– 2014. – Vol. 37. – №3. – P.213–236.; McАllister, B. Theories of terrorism [Text] / В. McАllister // Terrorism studies 

freebook. – N.Y.: Routledge, 2015. – P. 28–156.; Kalyvas, S. The paradox of terrorism in civil war [Text] /S. Kalyvas 

// The journal of ethics. – Springer, 2004. – Vol. 8. – №1. – P. 97–138.; Falk, R. The Terrorist mind-set: The Moral 

Universe of Revolutionaries and Functionaries [Text] / R. Falk.  – N.Y.: Dutton, 1988. – 180 p.; Хомский, Н. 9-11 

[Текст] / Н.  Хомский. – М.: Логос, 2001. – 160 с. 

фаъолияти террористии ҳизбу ҳаракатҳои исломӣ диққат одаанд. Аз ин рӯ, дар 

таҳқиқоти онҳо радикализми динӣ, исломгароӣ, экстремизми динӣ ҳамчун 

заминаи пайдоиши терроризм дониста шудаанд. 

Гурӯҳи дуюмро асарҳои олимони рус ташкил медиҳанд. Зеро дар самти 

омӯзиши терроризм олимони рус низ саҳми арзанда гузоштаанд. Аз ҷумла Г.В. 

Новикова, О.Г. Харитонова, В.А. Гуторов, А.А. Ширинянс, А.В. Шободаева, 

Ю.Мухин, М.И. Дзлиев, Э.С. Иззатдуст, М.П. Киреев, И.Хохлов, И.Добаев, 

А.Добаев ва чанде дигарон дар омӯзиши терроризм саҳми арзанда 

гузоштаанд.1  

Дар асарҳои О.Г. Харитонова таҳқиқотҳои муҳимтарини ба омӯзиши 

терроризм бахшидашуда таҳлилу баррасӣ гардида, дар заминаи андешаҳои 

олимони сатҳи ҷаҳонӣ ва назарияҳои террологҳо хусусиятҳои муҳимми 

терроризм, сабабҳои пайдоиш ва шаклҳои зоҳиршавии онҳо нишон дода 

шудаанд. В.А. Гуторов ва А.А. Ширинянс ба таърихи таҳаввулоти терроризм 

таваҷҷуҳ намуда, ин падидаро дар ҳошияи баамалоии инқилобҳо ва ҷангҳо 

таҳлилу таҳқиқ кардаанд. Дар таҳқиқоти онҳо масъалаи аз ҷониби неруҳои 

сиёсӣ дар муқобили якдигар истифода гардидани терроризм ва усулҳои 

террористӣ илман асоснок карда шудаанд. 

Гурӯҳи сеюмро таҳқиқотҳое ташкил медиҳанд, ки дар онҳо шаклҳои 

зоҳиршавии терроризм ва пешгирии амалҳои террористӣ таҳлилу баррасӣ 

гардидаанд. Дар таҳлилу баррасии ин масъала чунин олимон ба монанди А.С. 

Валеева, С.Ю. Горбунов, Ю.М. Антонян, А.А. Султигов, О.С. Пустошинская, 

                                                           
1 Ниг.: Новикова, Г.В. Сильная стратегия слабых. Террор в конце ХХ века [Текст] / Г.В. Новикова // Полис. 

Политические исследования. – 2000. – №1. – С.169-172.; Харитонова, О.Г. Изучая терроризм: Основные 

контуры дискуссии [Текст] / О.Г. Харитонова // Политическая наука. – 2018. – №4. – С.13-33.; Гуторов, В.А. 

Терроризм как теоретическая и историческая проблема: некоторые аспекты интерпретации [Текст] / В.А. 

Гуторова, А.А. Ширинянц // Полис. Политические исследования. – 2017. – №3. – С.30-54.; Шободаева, А.В. 

Террор и терроризм: проблема понятийного аппарата [Текст] / А.В. Шободаева // Известия Иркутского 

государственного университета. Серия «Политология. Религиоведение». – 2019. – Т.27. – С.20-28.; Мухин, Ю. 

Кто убивал американцев 11 сентябри 2001 года? [Текст] / Ю. Мухин. – М., 2004. – 100 с.; Дзлиев, М.И. 

Современный терроризм: социально-политический облик противника [Текст] / М.И. Дзлиев, Э.С. Иззатдуст, 

М.П. Кириев. – М.: Академия, 2007. – 672 с.; Хохлов, И. О некоторых подходах к объяснению феномена 

терроризма [Текст] / И. Хохлов // Мировая экономика и международные отношения. – 2015. – №5. – С.19-28.; 

Добаев, И. Новый терроризм: глобализация и социально-экономическое расслоение [Текст] / И. Добаев // 

Мировая экономика и международные отношения. – 2009. – №5. – С.114-120. 

Е.А. Степанова, В.А. Глушков, В.П. Емелянов, С.У. Дикаев, Ю.И. Авдеев, 

А.Еляков, А.В. Соколов, О.М. Степанов ва дигарон саҳмгузорӣ намудаанд.  1 

Дар асарҳои олимони мазкур тафовути байниҳамдигарии терроризм, амалҳои 

террористӣ, фаъолияти террористӣ, шаклҳои зоҳиршавии терроризм, аз 

қабили терроризми муосир, терроризми компютерӣ, терроризми ҷиҳодӣ, 

ҷиноятҳои дорои характери террористӣ ва монанди инҳо таҳқиқ гардидаанд. 

Олимони номбаргардида бар он боваранд, ки муайян намудани шакли 

зоҳиршавии терроризм пешгирии амалҳои террористӣ ва маҳдуд намудани 

доираи фаъолиятҳои террористиро имконпазир мегардонад. Аз ин рӯ, 

таҳқиқоти онҳо дар самти мубориза бо терроризм арзиши зиёди илмию амалӣ 

доранд.  

Гурӯҳи чорумро асарҳои илмию таҳқиқотии олимони ватанӣ ташкил 

медиҳанд. Чи гунае ки маълум аст, Ҷумҳурии Тоҷикистон аз рӯзҳои аввали ба 

даст овардани истиқлолият бо таҳдиду хатари терроризм рӯ ба рӯ гардида буд. 

Дар солҳои ҷанги шаҳрвандӣ ва баъд аз он низ дар ҳудудҳои кишвар аз ҷониби 

ҳизбу ҳаракатҳои тундгароӣ ва ифротгароӣ зӯроварии сиёсӣ хеле зиёд 

истифода шудаанд. Бинобар ин, олимони ватанӣ низ ба омӯзиши ин масъала 

ба таври ҷиддӣ машғул гардидаанд. Масъалаҳои ҷудогонаи терроризм, аз 

ҷумла моҳият, хусусият, сабабҳои пайдоиши амалҳои террористӣ, омилҳо ва 

заминаҳои ташаккули терроризм дар асарҳои илмию таҳқиқотии Г.Н. Зокиров, 

                                                           
1 Ниг.: Валеева, А.С. Разграничение понятий террор, терроризм, террористический акт [Текст] / А.С. Валеева 

// Российский следователь. – 2012. – №14.  – С.31-33.; Горбунов, Ю.С. Об определении понятий «террор» и 

«терроризм» [Текст] / Ю.С. Горбунов // Журнал российского права. – 2010. – №2. – С.31-40.; Антонян, Ю.М. 

Природа этнорелигиозного терроризма [Текст] / Ю.М. Антонян. – М.: Аспект-пресс, 2008. – 365 с.; Султыгов, 

А.А. Победа над джихадистским терроризмом невозможно без его идеологического разоружения [Текст] / 

А.А. Султыгов // Вестник Российской нации. – 2018. – №6 (64). – С.111-126; Пустошинская, О.С. 

Джихадистский терроризм как контрвласть: экспликация в логике коммуникативно-сетевой концепции 

М.Кастельса [Текст] / О.С. Пустошинская // Вестник Томского государственного университета. – 2019. – №51. 

– С.183-191.; Степанова, Е.А. Терроризм: проблемы определения и функционально-идеологическая 

типология [Текст] / Е.А. Степанова // Мировая экономика и международные отношения. – 2010. – №7. – С. 

23-32.; Глушков, В.А. Террор и терроризм: соотношение и разграничение [Текст] / В.А. Глушков, В.П. 

Емельянов // Форум права. – 2011. – №4. – С.107-112.; Дикаев, С.У. Террор, терроризм и преступления 

террористического характера [Текст] / С.У. Дикаев. – СПб.: Юрид. центр Пресс, 2006. – 464 c.; Авдеев, Ю.И. 

Типология терроризма [Текст] / Ю.И. Авдеев // Современный терроризм: состояние и перспективы. – М., 2000. 

– С.65-83.; Еляков, А. Компьютерный терроризм [Текст] / А. Еляков // Мировая экономика и международные 

отношения. – 2008. – №10. – С.102-105.; Соколов, А.В. Защита от компьютерного терроризма [Текст] / А.В. 

Соколов, О.М. Степанов. – СПб., 2002. – 496 с. 

А.Н. Муҳаммад, Д.Назиров, А.И. Искандаров, Н.Д. Маҳмадиев, Р.Ҷ. Ҳайдаров 

ва чанде дигарон омӯхта шудаанд.1 

Гурӯҳи панҷумро таҳқиқотҳои диссертатсионӣ ташкил медиҳанд. 

Зуҳуроти терроризми муосир, таъсири амалҳои террористӣ ба равандҳои 

сиёсии ҷомеа ва фаъолияти зиддитеррористӣ дар таҳқиқоти диссертатсионии 

Е.Ю. Сорока, Н.Я. Лазарев, С.И. Грачев, С.С. Веселовский, М.А. Адамова, 

А.К. Боташева ва чанде дигарон таҳқиқ гардидаанд. 2 Тӯли солҳои охир як 

гурӯҳ сиёсатшиносони ватанӣ низ дар таҳқиқоти диссертатсионии худ 

паҳлуҳои гуногуни зуҳуроти терроризм ва фаъолияти террористиро таҳқиқ 

намудаанд. Аз ҷумла, З. Шарифзода, Н.Д. Назиров, Р.Х. Файзов дар ин самт 

корҳои арзишманд анҷом додаанд.3 Ғайр аз ин, масъалаи терроризм ва 

                                                           
1 Ниг.: Зокиров, Г.Н. Терроризм [Матн] / Г.Н. Зокиров. – Душанбе, 2004. – 53 с.; Боз вай. Зӯроварии сиёсӣ 

[Матн] / Г. Н. Зокиров. – Душанбе: «Эр-граф», 2018. – 132 с.  Муҳаммад А.Н. Истиқлоли сиёсӣ ва таҳкими 

давлатдории миллӣ [Матн] / А.Н. Муҳаммад. – Душанбе: Эр-граф, 2016. – 264 с.; Боз вай. Политический 

терроризм как результат религиозно-этнического экстремизма [Текст] / А.Н. Мухаммад // Евразийский 

юридический журнал. – 2021. – №7 (158). – С. 444-447.; Назиров, Д. Проблемы терроризма и религиозного 

экстремизма в условиях глобализации. Ч.1. [Текст] / Д. Назиров. – Душанбе, Ирфон, 2009. – 209 с; Боз вай. 

Проблемы терроризма и религиозного экстремизма в условиях глобализации. Ч. 2. [Текст] / Д. Назиров. – 

Душанбе, Ирфон, 2009. – 328 с.; Искандаров А.И. Джихадисты и их экстремистская деятельность в 

Центральной Азии [Текст] / А.И. Искандаров, И.А. Сафранчук // Известия Института философии, 

политологии и права имени А. Баховаддинова Академии наук Республики Таджикистан. – 2018. – №4. – С.112-

118.; Искандаров А.И. Безопасность в Центральной Азии как ключевой аспект региональной интеграции 

[Текст] / А.И. Искандаров // Вестник дипломатической академии министерства иностранных дел Кыргызской 

республики им. Казы Дикамбаева. – 2016. – №6. – С. 33-39.; Махмадиев Н.Д. Социальные корни религиозного 

экстремизма в Таджикистане [Текст] / Н.Д.Махмадиев. – Душанбе, 2013 – 167 с.; Боз вай: Омилҳои иҷтимоии 

экстремизми динӣ-сиёсӣ дар Тоҷикистон. Монография [Матн] / Н.Д.Махмадиев. – Душанбе, 2019 – 240 с.; 

Хайдаров Р.Дж. Цифровизация общества как ключевой фактор обеспечения кибербезопасности государств в 

период глобализации [Текст] / Р.Дж. Хайдаров // Известия Института философии, политологии и права имени 

А. Баховаддинова НАНТ. – 2022. – № 1. – С. 98-103.; Боз вай. Религиозно-экстремистские группировки как 

инструмент достижения геополитических целей запада в Центральной Азии [Текст] / Р.Дж. Хайдаров // 

Известия Института философии, политологии и права имени А. Баховаддинова НАНТ. – 2022. – №2. – С. 128-

133. 
2 Ниг.: Сорока, Е.Ю. Особенности и тенденции эволюции современного терроризма [Текст]: автореф. дис. … 

канд. полит. наук: 23.00.02 / Е.Ю. Сорока. –М., 2006. – 32 с.; Лазарев, Н.Я. Терроризм как социально-

политическое явление: истоки, формы и динамика развития в современных условиях [Текст]: автореф. дис. … 

канд. полит наук: 23.00.02 / Н.Я. Лазарев. – М., 2007. – 27 с.; Грачев, С.И. Контртерроризм: базовые концепты, 

механизмы, технологии [Текст]: дис. … д-ра полит. наук: 23.00.02 / С.И. Грачев. – Нижний Новгород, 2008. – 

775 с.; Веселовский, С.С. Многостороннее сотрудничество в борьбе с транснациональным терроризмом 

[Текст]: дис. ... канд. полит. наук: 23.00.04 / С.С. Веселовский. – М., 2007. – 208 c.; Адамова, М.А. Женский 

терроризм в современном политическом процессе [Текст]: дисс. ... канд. полит. наук: 23.00.02 / М.А. Адамова. 

– Ставрополь, 2008. – 167 с.; Боташева, А.К. Терроризм как фактор современных политических процессов: 

детерминация, проявления, стратегия противодействия [Текст]: дис. … д-ра полит. наук: 23.00.02 / А.К. 

Боташева. –Ставрополь, 2009. – 485 с. 
3 Ниг.: Шарифзода З. Международное сотрудничество Республики Таджикистан в борьбе с терроризмом 

[Текст]: дис. … канд. полит. наук: 23.00.04 / З. Шарифзода. – Душанбе, 2014. – 155 с.; Назиров Н.Д. Проблемы 

политического ислама и конфликты в государствах Центральной Азии [Текст]: дис. … канд. полит. наук: 

23.00.04 / Н.Д. Назиров. – Душанбе, 2017. – 156 с.; Файзов Р.Х. Терроризми сиёсӣ ва хусусиятҳои он дар 

фаъолияти террористии ҳизбу ҳаракатҳои экстремистию террористӣ аз ҷониби 

файласуфон, муаррихон, ҳуқуқшиносон, ҷомеашиносон низ таҳқиқ гардида 

истодаанд. Дар илмҳои сиёсӣ омӯзиши ин масъала бо назардошти ҳифзи 

суботи сиёсӣ ва таҳкими пояҳои давлатдорӣ бояд сурат гирад. 

Дар маҷмуъ, қайд намудан бамаврид аст, ки тӯли ду даҳсолаи охир 

масъалаҳои ҷудогонаи терроризм аз ҷониби олимони зиёд таҳқиқ гардидааст. 

Ба ҳамаи ин нигоҳ накарда хавфу хатари терроризм ва амалҳои террористӣ на 

танҳо аз байн нарафтаанд, балки ин зуҳурот мушкилиҳои навро пеш гузошта 

истодааст. Зеро мушоҳидаҳо нишон медиҳад, ки фаъолияти террористӣ ва 

терроризм бо шароити навин худро доимо мутобиқ намуда, роҳу усулҳои нави 

анҷом додани амалҳои террористиро истифода менамояд. Аз ин рӯ, ин масъала 

дар шароити кунунии давлатдорӣ ба омӯзиши бештар ниёз дорад.  

Робитаи таҳқиқот бо барномаҳо ва ё мавзуъҳои илмӣ. Таҳқиқоти 

диссертатсионӣ дар доираи иҷроиши мавзуи илмӣ-таҳқиқотии кафедраи 

сиёсатшиносӣ ва муносибатҳои байналмилалии Донишгоҳи давлатии Бохтар 

ба номи Носири Хусрав «Равандҳои сиёсӣ дар замони ҷаҳонишавӣ: ҷанбаҳои 

дохилӣ ва берунӣ» (барои солҳои 2016-2020, 2021-2025) гузаронида шудааст.  

ТАВСИФИ УМУМИИ ТАҲҚИҚОТ 

Мақсади таҳқиқот – таҳқиқи хусусиятҳои муҳимми терроризми замони 

муосир, баррасии таъсири терроризм ва амалҳои террористӣ ба суботи сиёсии 

Ҷумҳурии Тоҷикистон ва нишон додани роҳу воситаҳои мубориза бо 

терроризм. Барои амалӣ намудани мақсади таҳқиқот иҷроиши вазифаҳои 

зерин зарур дониста шудаанд. 

Вазифаҳои таҳқиқот: 

– таҳлили асосҳои назариявию консептуалии масъалаҳои ҷудогонаи 

терроризм ва дар ин замина нишон додани моҳият ва хусусиятҳои 

муҳимтарини терроризми муосир; 

– таҳқиқ намудани алоқамандии терроризм бо идеологияҳои тундгароӣ 

ва ифротгароӣ, дар чунин қолаб муайян намудани мазкур заминаи асосии 

ташаккули терроризм; 

– таҳлилу баррасӣ намудани шаклҳои мухталифи зоҳиршавии терроризм 

ва дар ин замина нишон додани махсусиятҳои зуҳури амалҳои террористӣ дар 

олами муосир; 

– таҳқиқ намудани махсусиятҳои низоми мубориза ба муқобили 

терроризм ва амалҳои террористӣ дар шароити ҳозира ва муайян намудани 

таҳаввулоти таҷрибаҳои зиддитеррористии давлатҳои алоҳида ва созмонҳои 

байналмилалӣ; 

–  нишон додани таъсири терроризм ва амалҳои террористӣ ба суботи 

сиёсӣ ва амнияти миллии Ҷумҳурии Тоҷикистон ва асоснок намудани 

хусусиятҳои мубориза бо ин зуҳурот дар шароити навини давлатдорӣ; 

– таҳлили масъалаҳои рӯзмарраи фаъолияти зиддитеррористӣ ва 

пешомади инкишофи онҳо, нишон додани дурнамои таъмини суботи сиёсӣ ва 

пешгирии амалҳои террористӣ дар шароити имрӯза. 

Объекти таҳқиқот – хусусияти терроризм ва амалҳои террористӣ дар 

замони муосир мебошад.  

Предмети таҳқиқот – таъсири терроризм ва амалҳои террористӣ ба 

суботи сиёсии Ҷумҳурии Тоҷикистон мебошад. 

Фарзияи таҳқиқот. Терроризми замони муосир аз терроризми давраҳои 

дигари таърихӣ аз рӯйи як қатор хусусиятҳои худ фарқ менамояд. Пеш аз ҳама 

терроризми замони муосир барои амалӣ намудани ҳадафҳои сиёсии худ оммаи 

мардум ва аҳолии осоиштаро ҳамчун объекти рамзӣ интихоб намуда, ба 

воситаи тарсонидани онҳо ба рафти қабули қарорҳои сиёсӣ таъсиргузорӣ 

мекунад. Терроризми замони муосир бештар дар симои тундгароии исломӣ 

зоҳир гардида, бо истифода аз технологияҳои иттилоотию коммуникатсионӣ 

ва шабакаҳои интернетӣ ғояҳои тундгароӣ ва ифротгароиро дар байни 

қишрҳои гуногуни ҷомеа тарғибу ташвиқ менамоянд. Ғайр аз ин, терроризми 

замони муосир аз ҷониби давлатҳои алоҳида дастгирӣ ва маблағгузорӣ шуда, 

дар самти амалигардонии манфиатҳои геополитикӣ ва геостратегии онҳо 

истифода бурда мешаванд. Бо назардошти ин гуфтан мумкин аст, ки 

терроризми муосир яке аз таҳдидҳои воқеӣ ва пуриқтидоре мебошад, ки ба 

сохтори конститутсионии давлат, ба тамомияти марзӣ, суботи сиёсӣ, ваҳдати 

миллӣ, истиқлолияти давлатӣ, тартиботи ҷамъиятӣ таъсири манфӣ мерасонад 

ва барои ҳаёти осоиштаи ҷомеа хавфу хатарҳои гуногунро ба вуҷуд меоварад. 

Асосҳои назариявии таҳқиқот. Дар раванди гузаронидани таҳқиқот 

асарҳои илмии олимони кишварҳои ғарбӣ, олимону муҳаққиқони рус ва 

донишмандони ватанӣ истифода бурда шудаанд. Зимни омӯзиши паҳлуҳои 

гуногуни терроризми муосир, бахусус дар мавриди пажӯҳиши омилҳо ва 

заминаҳои ташаккули терроризм ва сар задани амалҳои террористӣ як қатор 

консепсияҳо ва назарияҳои илмӣ истифода шудаанд. Чунончӣ, назарияи 

«бархӯрди тамаддунҳо», консепсияи «неруи нарм», консепсияи «фаъолияти 

шабакавӣ», назарияҳои ҷаҳонишавӣ ва ғайра. 

Асосҳои методологии таҳқиқот. Дар раванди таҳқиқот методҳои 

муқоисавӣ, таҳлили системавӣ, типологӣ, контент-анализ, методи оморӣ 

истифода бурда шудаанд. Ба воситаи методи муқоисавӣ нишонаҳои 

фарқкунандаи терроризми классикӣ ва терроризми замони муосир мавриди 

омӯзиш қарор дода шуда, дар ин замина моҳият ва хусусиятҳои муҳимми 

терроризм ҳамчун падидаи иҷтимоию сиёсӣ нишон дода шудааст. Методи 

системавӣ имкон дод, ки роҳу усулҳои пешбурди фаъолияти террористӣ 

ҳамчун ҷузҳои таркибии терроризм ва худи терроризм ҳамчун ҷузъи таркибии 

идеологияҳои тундгароӣ ва ифротгароӣ нишон дода шавад. Методи типологӣ 

барои муайян намудани шаклҳои гуногуни зуҳуроти терроризм истифода 

бурда шуд.  Тавассути методи контент-анализ мундариҷаи санадҳои меъёрию 

ҳуқуқии байналхалқӣ ва қонунгузории сатҳи миллӣ таҳлил гардида, дар 

заминаи он таҳаввулоти фаъолияти зиддитеррористӣ асоснок карда шудаанд. 

Истифодаи методи оморӣ имкон дод, ки афзоиши бемайлони амалҳои 

террористӣ ва ба таври ҷиддӣ рӯ ба афзоиш ниҳодани зуҳуроти терроризм бо 

далелҳои мушаххас асоснок карда шавад. 

Навгонии илмии таҳқиқот. Дар таҳқиқоти мазкур хусусиятҳои 

бевоситаи терроризми муосир таҳқиқ гардида, заминаҳо ва омилҳои 

ташаккули он дар шароити ҳозира, таъсири амалҳои террористӣ ба суботи 

сиёсии ҷомеа нишон дода шудаанд. Масъалаҳои алоҳидаи навгонии илмии 

таҳқиқотро ба таври зерин нишон додан мумкин аст:  

– асосҳои назариявию консептуалии масъалаҳои ҷудогонаи терроризм 

таҳлил гардида, дар ин замина моҳият ва хусусиятҳои муҳимтарини 

терроризми муосир нишон дода шудаанд; 

– алоқамандии терроризм бо идеологияҳои тундгароӣ ва ифротгароӣ 

таҳқиқ гардида, паҳншавии ғояҳои мазкур заминаи асосии ташаккули 

терроризм муайян гардидаанд; 

– шаклҳои мухталифи зоҳиршавии терроризм таҳлилу баррасӣ гардида, 

дар ин замина махсусиятҳои зуҳури амалҳои террористӣ дар олами муосир 

нишон дода шудаанд; 

– махсусиятҳои низоми мубориза ба муқобили терроризм ва амалҳои 

террористӣ дар шароити ҳозира таҳқиқ гардида, таҳаввулоти таҷрибаҳои 

зиддитеррористии давлатҳои алоҳида ва созмонҳои байналмилалӣ муайян 

карда шудаанд; 

–  таъсири терроризм ва амалҳои террористӣ ба суботи сиёсӣ ва амнияти 

миллии Ҷумҳурии Тоҷикистон нишон дода шуда, бо назардошти 

дигаргуниҳои ҷаҳони муосир хусусиятҳои мубориза бо ин зуҳурот дар 

шароити навини давлатдорӣ нишон дода шудааст; 

– масъалаҳои рӯзмарраи фаъолияти зиддитеррористӣ ва пешомади 

инкишофи онҳо таҳлил гардида, дурнамои таъмини суботи сиёсӣ ва пешгирии 

амалҳои террористӣ нишон дода шудаанд. 

Нуктаҳои ба ҳимоя пешниҳодшаванда: 

1. Терроризм ҳамчун таҷрибаи истифода намудани зӯроварии сиёсӣ 

таърихи тӯлонӣ дорад. Ин падидаи иҷтимоию сиёсӣ марҳилаҳои гуногуни 

ташаккулёбиро сипарӣ намуда, дар ҳар як давраи таърихӣ хусусият ва 

шаклҳои махсуси зоҳиршавиро соҳиб гардидааст. Терроризми замони муосир 

аз рӯйи як қатор хусусиятҳои худ аз терроризми давраҳои қаблӣ тафовут 

дорад. Дар охири асри ХХ ва ибтидои асри XXI бори аввал ташкилотҳои 

террористӣ бо мақсади таъсиррасонӣ намудан ба мақомоти давлатӣ аҳолии 

осоиштаро ҳамчун объекти рамзӣ интихоб намудаанд. Зеро ташкилотҳои 

террористии давраҳои қаблӣ танҳо дар муқобили сиёсатмадорон ва рақибони 

сиёсии худ суиқасд ва ё амали террористӣ анҷом медоданд ва ҳеҷ гоҳ аҳолии 

осоиштаро ҳадафи худ қарор намедоданд. Ғайр аз ин, ташкилотҳои 

террористии замони муосир тағйир додани сохтори конститутсионии давлат 

ва дар аксар маврид ташкил намудани давлати исломиро ҳадафи асосии худ 

қарор додаанд. Гузашта аз ин, дар шароити муосир як қатор давлатҳо 

терроризм ва ташкилотҳои террористиро барои амалӣ намудани ҳадафҳои 

стратегӣ ва геополитикии хеш истифода намуда, ба воситаи онҳо рақибони 

худро дар ҳолати ногувор қарор медиҳанд. Бо назардошти чунин воқеиятҳо 

гуфтан мумкин аст, ки таҳқиқотҳои ду даҳсола пеш анҷомёфта агар моҳияти 

терроризмро то андозае ифода намоянд ҳам, хусусиятҳои онро ба таври пурра 

инъикос карда наметавонанд. Дар чунин шароит на танҳо моҳияти ин падида 

бояд аз сари нав баррасӣ гардад, балки нишонаҳо ва хусусиятҳои он бо 

назардошти дигаргуниҳои ҷаҳони муосир бояд муайян карда шавад. 

Терроризм ҳамчун таҷрибаи дар муқобили рақибон истифода намудани 

зӯроварии сиёсӣ боқӣ мондааст. Аммо стратегия ва тактикаи он куллан тағйир 

ёфтаанд.     

2. Терроризм дар ҷойи хушку холӣ пайдо намешавад. Барои пайдоиши 

он як қатор омилҳо таъсиргузоранд, ки асосан ин гуна омилҳо сабаби асосии 

пайдоиш ва тавсеаи терроризм мешаванд. Вобаста ба омилҳои идеологии 

пайдоиши терроризм чунин падидаҳо ба монанди ифротгароии динию сиёсӣ, 

тундгароии динию сиёсӣ ва бунёдгароии диниро номбар намудан мумкин аст. 

Аз ин рӯ, дар мавриди идеологияи ташкилотҳои террористию экстремистии 

дорои хусусияти исломӣ истифода намудани мафҳумҳои ифротгароии исломӣ, 

тундгароии исломӣ ва бунёдгароии исломӣ қобили қабул аст. Идеологияи 

исломгароӣ ва исломгароён барои аз байн бурдани сохтори конститутсионии 

давлатҳои дунявӣ ва ба ҷойи онҳо ташкил намудани давлати исломӣ кӯшиш 

ба харҷ медиҳанд. Барои амалӣ намудани ин мақсад, пеш аз ҳама, ба онҳо 

ҷонибдорон ва пайравони ғояҳои тундгароии исломӣ лозим меояд. Аз ин рӯ, 

террористон бо мақсади пурра намудани сафҳои худ ва зиёд кардани артиши 

тундгароӣ роҳу воситаҳои гуногунро истифода менамоянд. Ҷомеаҳоеро, ки 

дар муносибат бо терроризм осебпазирии зиёд доранд, ба таври зерин 

маънидод намудан мумкин аст: агар аксарияти аҳолии мамлакатро 

мусулмонон ташкил диҳанд, агар рушди иҷтимоию иқтисодии ҷомеа дар сатҳи 

паст қарор дошта бошад, агар ҷомеа дар давраи гузариш қарор дошта бошад 

ва ғайра. Ба ибораи дигар, террористон мушкилиҳои дар ҷомеа мавҷудбударо 

маҳкум намуда, ба пайравони худ ҷомеаи боадолат ва ояндаи дурахшонро 

ваъда медиҳанд ва бо ин роҳ онҳоро дар муқобили рақибони худ сафарбар 

менамоянд. Дар баробари ин, яке аз омилҳои таъсиргузор ба тавсеаи 

терроризм ин маблағгузорӣ ва дастгирии моддию молии он аз ҷониби 

давлатҳои алоҳида мебошад. Дар шароити муосир бозингарони сиёсати 

ҷаҳонӣ дар муқобили рақибони худ ташкилотҳои террористию экстремистиро 

истифода менамоянд, ки дар чунин шароит дар самти мубориза бо терроризм 

боз мушкилиҳои нав пайдо мешаванд.   



18 
 

 
 

3. Баррасии шаклҳои зоҳиршавии терроризм имкон медиҳад, ки моҳияти 

ин падида ба таври дуруст муайян карда шавад. Шаклҳои зоҳиршавии 

терроризмро бо назардошти омилҳои гуногун муайян кардан ба мақсад 

мувофиқ аст. Пеш аз ҳама, ба инобат гирифтани омилҳои таърихӣ имкон 

медиҳад, ки моҳияти терроризми муосир ба осонӣ шинохта шавад. Зеро дар 

солҳои 1870-1920 терроризм бо зуҳури анархизм, солҳои 1920-1960 бо зуҳури 

миллатгароӣ ва ташаккулёбии ҳаракатҳои милӣ-озодихоҳӣ, солҳои 1960-1980 

бо ташаккулёбӣ ва пайдоиши чапгароёни нав (мутаносибан марксистони нав) 

ва аз солҳои 1980 то имрӯз бо зуҳури наҳзати исломӣ ва бунёдгароии динӣ 

алоқамандӣ дорад. Аз ин рӯ, терроризми динӣ ва тундгароии динию сиёсӣ 

падидаҳои глобалии замони муосир ба шумор мераванд. Ғайр аз ин, 

терроризмро вобаста ба субъекти он низ ба навъҳои гуногун ҷудо менамоянд. 

Аз ҷумла терроризми давлатӣ ва ғайридавлатӣ. Ҳар кадоме аз ин шаклҳо боз 

дар навбати худ ба дохилию хориҷӣ ҷудо карда мешаванд. Ҳарчанд дар ин 

маврид баҳсу мунозираҳо хеле зиёд бошанд ҳам, аксарияти олимон чунин 

навъбандии терроризмро ҷонибдорӣ намудаанд. Ҳатто баъзе муҳаққиқон 

муътақиданд, ки ҳама гуна терроризм ва ташкилотҳои террористӣ аз ҷониби 

давлатҳои мушаххас маблағгузорӣ мегарданд. Ғайр аз ин, дар атрофи 

терроризми байналмилалӣ, терроризми компютерӣ, биологӣ, психологӣ, 

исломӣ, динию сиёсӣ ва ғайра низ хеле зиёд баҳсҳо сурат мегиранд. Аз сатҳи 

фаъолияти зиддитеррористии созмонҳои байналмилалӣ сар карда то 

фаъолияти зиддитеррористии давлатҳои абарқудрат зери мафҳуми терроризми 

байналмилалӣ аслан терроризми динию сиёсӣ ва ё терроризми исломӣ 

фаҳмида мешавад. Терроризми муосир низ ифодагари фаъолияти террористии 

ташкилотҳое мебошад, ки дар симои дини ислом зоҳир мегарданд ва айни 

замон шумораашон хеле зиёд аст. 

4. Мубориза бо терроризм яке аз самтҳои афзалиятноки сиёсати 

давлатиро ташкил медиҳад. Ҳар як давлат вобаста ба мавқеи ҷуғрофии 

кишвар, шарту шароитҳои иҷтимоию иқтисодӣ ва бо назардошти омилҳои 

мухталиф фаъолияти зиддитеррористии худро ба роҳ мемонад. Аз сентябри 



19 
 

 
 

соли 2001 инҷониб, аниқтараш баъди рух додани амали террористӣ дар ИМА 

фаъолияти зиддитеррористиро гуфтан мумкин аст, ки дар ду сатҳ зоҳир 

мешавад. Якум дар сатҳи миллӣ ва дуюм дар сатҳи фаромиллӣ. Дар сатҳи 

фаромиллӣ асосан созмонҳои байналмилалӣ ва зерсохторҳои онҳо фаъолият 

намуда, кишварҳои аъзои худро барои иҷроиши талаботи қабулгардида 

уҳдадор менамоянд. Дар сатҳи миллӣ бошад давлатҳои алоҳида дар баробари 

иҷроиши уҳдадориҳои байналмилалии худ боз як қатор чораҳои иловагӣ 

меандешанд. Чунин ба назар мерасад, ки дар самти мубориза бо терроризм 

меъёрҳои дар сатҳи байналмилалӣ қабулгардида, барои баъзе давлатҳо 

нокифоя буда, самаранокии фаъолияти зиддитеррористии онҳоро таъмин 

карда наметавонанд. Аз ин рӯ, ин гуна кишварҳо маҷбур мегарданд, ки барои 

таъмини суботи сиёсии кишварҳои худ боз чораҳои иловагӣ андешанд. 

Ҷумҳурии Тоҷикистон ба чунин давлатҳо шомил мешавад. Зеро Тоҷикистон 

аз лиҳози таъсири терроризм дар минтақаи осебпазири олам ҷойгир мебошад. 

Аммо чунин рафтори давлатҳо баъзан вақт аз ҷониби кишварҳо Ғарбӣ 

маззамат ва танқид мешавад. Дар ин маврид воқеият ин аст, ки таъсири 

терроризм дар кишварҳои олам гуногунсатҳ мебошад ва аз ин рӯ, дар 

давлатҳои алоҳида низ чораҳои пешгирикунанда ва фаъолияти 

зиддитеррористӣ бояд аз ҳамдигар тафовут дошта бошад. Бо назардошти 

чунин ҳолат масъалаи меъёрҳои пешбурди фаъолияти зиддитеррористӣ то 

ҳанӯз масъалаи баҳснок боқӣ мондааст.    

5. Ҷумҳурии Тоҷикистон аз рӯзҳои аввали ба даст овардани истиқлолият 

бо падидаи терроризм рӯ ба рӯ гардида буд. Дар солҳои аввали ҷанги 

шаҳрвандӣ аслан тундгароёни исломӣ бо мақсади муташанниҷ кардани авзои 

сиёсии кишвар ва ташкил намудани давлати исломӣ дар муқобили 

намояндагони ҳокимияти давлатӣ амалҳои террористӣ истифода менамуданд. 

Барои ба амал баровардани ҳуҷумҳои террористӣ ба онҳо тундгароёни хориҷӣ 

кӯмак мерасониданд. Аммо баъди оғоз гардидани гуфтушунидҳои 

мусолиҳатомез тундгароёни исломӣ ва террористон кӯшиш менамуданд, ки 

низои сиёсиро тезу тунд намуда, ба ин раванд халал расонанд. Дар ин давра 



20 
 

 
 

қатлу куштори аҳолии осоишта, рабудани ходимони давлатӣ, анҷом додани 

ҳуҷумҳои мусаллаҳона ва монанди ин амалҳо тез-тез аз ҷониби онҳо содир 

мегардид. Баъди ба имзо расонидани Созишномаи истиқрори сулҳ ва ризоияти 

миллӣ низ ин гуна гурӯҳҳои муташаккили ҷиноӣ фаъолияти террористии 

худро идома дода, ба хоҷагии халқ ва пояҳои давлату давлатдорӣ зиёну зарари 

ҷиддӣ расонидаанд. Тӯли ду даҳсолаи охир низ дар ҳудудҳои Тоҷикистони 

соҳибистиқлол тундгароёни исломӣ даҳҳо амали террористӣ анҷом додаанд, 

ки дар натиҷаи он одамони зиёд ҳалок гаштаанд. Террористон ва тундгароёни 

исломӣ бо ин амали худ қаноатманд нашуда, тӯли солҳои охир тариқи 

шабакаҳои иҷтимоӣ ва интернетӣ ғояҳои тундгароӣ ва ифротгароии худро ба 

таври васеъ тарғибу ташвиқ намуда, аз ҳисоби қишрҳои гуногуни ҷомеа 

мехоҳанд ҷонибдорони худро зиёд намуда, ҳадафҳои сиёсии хешро амалӣ 

созанд. Ин ва дигар таҳдиду хатари терроризм барои Тоҷикистон солҳои охир 

хеле зиёд таҳдид менамоянд, ки барои пешгирии он чораҳои иловагӣ ва роҳу 

усулҳои навин зарур мебошад.     

6. Падидаи терроризм дар тӯли таърих ба таҳаввулоти ҷиддӣ рӯ ба рӯ 

шудааст. Дар аввал ҳама гуна фаъолиятеро, ки барои тарсонидани рақибон 

истифода мешуд, террор меномиданд. Дар ибтидои асри XX бошад мафҳуми 

терроризм пайдо мешавад, ки онро дар муносибат ба рафтори 

аксулинқилобчиён, неруҳои сиёсии тундгаро ва умуман дар муносибат бо 

онҳое истифода менамуданд, ки дар муқобили намояндагони ҳокимияти 

давлатӣ суиқасд ташкил менамуданд. Дар ин давраи таърихӣ фаъолияти 

таъқиботӣ ва зиддиинқилобии давлатро ҳамчун террор муаррифӣ менамуданд. 

Аммо дар шароити муосир ҳам терроризм ва ҳам террор дар рафтори 

ташкилотҳои террористӣ ба мушоҳида мерасанд. Масалан, ташкилотҳои 

террористии замони муосир, аз қабили «Ал-Қоида», «Давлати исломӣ», 

«Толибон», «Ихвон-ал-Муслимин» ва чанде дигарон ҳам фаъолияти 

террористӣ доранд ва ҳам дар муқобили объектҳои рамзии худ террорро ба 

таври васеъ истифода менамоянд. Аз ин рӯ, терроризм ин стратегия ва террор 

бошад тактикаи ташкилотҳои террористии замони муосир ба шумор меравад. 

Террор ҳамчун воситаи амалӣ намудани мақсадҳои сиёсӣ дар шакли ҳуҷумҳои 

мусаллаҳона, суиқасд, таркиш, ҳуҷум ба объектҳои гуногуни давлатию 

ҷамъиятӣ, дуздидани ҳавопаймоҳо, асир гирифтан, рабудани одамон ва ғайра 

зоҳир мешаванд, ки ҳамаи онҳо дар заминаи фаъолияти террористӣ ба амал 

оварда шуда, унсурҳои таркибии падидаи терроризм мебошанд. 

Аҳамияти назариявӣ ва амалии таҳқиқот. Дар таҳқиқоти анҷомёфта 

моҳият, хусусият ва нишонаҳои терроризми муосир дар заминаи омӯзиш ва 

баррасии асарҳои илмию таҳқиқотии солҳои охир асоснок карда шудаанд, ки 

барои шинохти табиати терроризм дар шароити муосир мусоидат менамояд. 

Гузашта аз ин, дар таҳқиқоти мазкур вобаста ба шаклҳои зоҳиршавии 

терроризм хулосаҳои илман асоснокшуда пешниҳод шудаанд, ки барои 

пешгирии ин падидаи номатлуб аҳамияти илмию назариявӣ доранд. Дар 

раванди таҳқиқот муаллиф манфиатҳои миллии Тоҷикистон, аз ҷумла ҳифзи 

сохтори конститутсионии давлат, истиқлолияти давлатӣ, якпорчагии марзу 

бум, суботи сиёсӣ ва монанди инҳоро дар маркази диққат қарор дода, бо 

назардошти онҳо ба масъалаи терроризм баҳои илмию назариявӣ додааст, ки 

чунин хулосаҳо барои ташаккули стратегия ва барномаҳои муқовимат бо 

терроризм ва экстремизм хеле аҳамиятнок мебошанд.  

Натиҷаҳои таҳқиқот ва хулосаҳои муаллиф дар самти мубориза бо 

терроризм метавонанд аз ҷониби сохторҳои қудратӣ ва мақомоти ҳифзи ҳуқуқ 

истифода бурда шаванд. Инчунин натиҷаҳои таҳқиқот барои 

мукаммалгардонии қонунгузории кишвар, дар самти таълиму тарбияи миллии 

ҷавонон, дар раванди таълим ва ҳангоми таҳияи барномаҳои таълимӣ ва 

китобҳои дарсӣ метавонанд истифода бурда шаванд. Таҳқиқоти мазкур барои 

муҳаққиқоне, ки дар оянда ба омӯзиши зуҳуроти терроризм ва экстремизм 

машғул мегарданд, маводи муфид маҳсуб меёбад.  

Дараҷаи эътимоднокии натиҷаҳои таҳқиқот. Эътимоднокии 

натиҷаҳои таҳқиқот тавассути асосҳои назариявию консептуалӣ ва методҳои 

илмии истифодашуда асоснок карда мешавад. Методҳои илмии истифодашуда 

бо методологияи таҳқиқоти илмҳои сиёсӣ пурра мувофиқат менамоянд. Дар 

таҳқиқоти мазкур сарчашмаҳои иттилоотии боэътимод таҳлил гардидаанд, ки 

натиҷаҳои асосии таҳқиқот бо такя ба онҳо таҳия шудаанд. Инчунин дар 

таҳияи натиҷаҳои таҳқиқот ва ҷамъбасти мантиқии онҳо назарияҳои илмии 

мавҷуда низ мусоидат кардаанд. Диссертатсияи мазкур дорои сохтори 

мукаммал буда, унсурҳои алоҳидаи мундариҷаи таҳқиқот бо ҳамдигар 

мухолифат надоранд. 

Мутобиқати диссертатсия ба шиносномаи ихтисоси илмӣ. Таҳқиқоти 

диссертатсионии мазкур дар мавзуи «Терроризм, амалҳои террористӣ ва 

таъсири онҳо ба суботи сиёсии ҷомеа» бо шиносномаи ихтисоси илмии 

23.00.02 – Ниҳодҳо, равандҳо ва технологияҳои сиёсӣ мутобиқат менамояд. 

Дар банди 4-уми шиносномаи ихтисоси мазкур «Заминаҳои иҷтимоӣ ва 

табиати ҳизбҳои сиёсӣ» ва «Ҳизбу ҳаракатҳо» барои таҳқиқ пешбинӣ 

шудаанд. Дар таҳқиқоти мазкур зуҳуроти терроризм ва амалҳои террористӣ 

дар фаъолияти ҳизбу ҳаракатҳои ифротгароӣ ва тундгароӣ мавриди омӯзиш 

қарор гирифтаанд. 

Саҳми шахсии довталаби дараҷаи илмӣ дар таҳқиқот. Довталаби 

дараҷаи илмӣ дар заминаи таҳлилу омӯзиши доираи васеи адабиёти илмӣ 

хусусиятҳои муҳимми терроризми замони муосирро нишон додааст. 

Натиҷаҳои таҳқиқот дар шакли маърӯзаҳо ва мақолаҳои илмӣ таҳия гардида, 

пешкаши доираҳои илмӣ ва муҳаққиқон гардонида шудааст. Муаллифи 

диссертатсия бо мақсади хубтару беҳтар нишон додани хусусиятҳои 

бевоситаи терроризми муосир кӯшиш намудааст, ки адабиёти илмии панҷ соли 

охир чопшударо мавриди омӯзиш қарор диҳад ва хулосаҳои худро дар заминаи 

таҳқиқоти навин асоснок намояд. Инчунин муаллиф дар заминаи омӯзиши 

таҷрибаи фаъолияти зиддитеррористии давлатҳои гуногун ва бо назардошти 

дигаргуниҳои ҳаёти ҷамъиятӣ роҳу усулҳои баланд бардоштани самаранокии 

мубориза бо терроризмро пешниҳод кардааст.  

Тасвиб ва амалисозии натиҷаҳои диссертатсия. Диссертатсия дар 

маҷлиси кафедраи сиёсатшиносии Донишгоҳи давлатии Бохтар ба номи 

Носири Хусрав муҳокима гардида, барои ҳимоя ба Шурои диссертатсионии 

6D. КОА - 001пешниҳод шудааст. Довталаби дараҷаи илмӣ дар конференсияҳои 

ҷумҳуриявии илмию амалӣ ба мисли «Факторы и предпосылки возникновения 

международного терроризма» // Развитие национальной государственности в период 

независимости: материалы республиканской научно-практической конференции г. 

Душанбе, 03 сентября 2021 г.; «Терроризми байналмилалӣ ва хусусиятҳои он» // 

Шабакаҳои иҷтимоии интернетӣ ҳамчун таҳдиди воқеӣ ба амнияти миллӣ: маводи 

конференсияи ҷумҳуриявии илмӣ-назариявӣ. ш. Душанбе, 29 ноябри соли 2022; 

«Таъсири терроризм ба суботи сиёсии ҷомеа» // Мақом ва нақши Ҷумҳурии Тоҷикистон 

дар инкишофи геополитикии минтақа: маводи конференсияи илми-амалии 

ҷумҳуриявӣ.  ш. Душанбе, 29 августи  соли 2023; «Ташаккули худшиносии миллӣ 

ҳамчун воситаи мубориза бар зидди терроризм» // Маҷмуаи мақолаҳои 

конференсияи илмӣ-амалии байналмилалӣ дар мавзуи «Худшиносии миллӣ 

дар раванди ҷаҳонишавӣ» бахшида ба 75-солагии Донишгоҳи миллии 

Тоҷикистон (3 октябри соли 2023). – Душанбе, 2023; «Тундгароӣ ва 

ифротгароӣ ҳамчун омилҳои асосии пайдоиши терроризм» // Маводи 

конфренсияи илмӣ – назариявӣ дар мавзуи «Терроризм ва экстремизм - хатар 

ба амнияти инсоният!», бахшида ба 35-умин солгарди Истиқлоли давлатии 

Ҷумҳурии Тоҷикистон» // 27-уми октябри соли 2023. – Хуҷанд, 2023  

натиҷаҳои кори худро баррасӣ намудааст. 

Интишорот аз рӯйи мавзуи диссертатсия. Натиҷаҳои асосии 

диссертатсия ва хулосаҳои таҳқиқот дар маърӯзаҳо ва мақолаҳои илмии 

довталаб нашр шудаанд. Довталаби дараҷаи илмӣ вобаста ба мавзӯи таҳқиқот 

6 мақолаи илмӣ дар маҷаллаҳои тақризшавандаи Комиссияи олии 

аттестатсионии назди Президенти Ҷумҳурии Тоҷикистон чоп намудааст. 

Инчунин вобаста ба мавзуи диссертатсия дар 5 конференсияҳои илмӣ-амалии 

байналмиллалӣ ва ҷумҳуриявӣ маърӯза намудааст. 

Сохтор ва ҳаҷми диссертатсия. Диссертатсия аз номгӯйи ихтисораҳо, 

муқаддима, тавсифи умумии таҳқиқот, се боб, шаш зербоб, хулоса, рӯйхати 

адабиёти истифодашуда ва рӯйхати интишороти муаллиф оид ба мавзуи 

диссертатсия иборат мебошад. Рӯйхати адабиёти истифодашуда 230 номгӯйро 

ташкил медиҳад ва матни диссертатсия дар ҳаҷми 218 саҳифаи компютерӣ 

таҳия шудааст. 

БОБИ I. АСОСҲОИ НАЗАРИЯВИЮ МЕТОДОЛОГИИ  

ТАҲҚИҚИ МАСЪАЛАҲОИ ТЕРРОРИЗМИ МУОСИР 

1.1. Моҳият ва хусусиятҳои терроризм: таҳлили  

назариявию консептуалӣ 

Бояд гуфт, ки масъалаи ҳадафмандона истифода намудани зӯроварии 

сиёсӣ таърихи қадима дорад. Ҳанӯз дар асрҳои пеш аз милод мутафаккирони 

Юнони қадим Афлотун ва Арасту барои амалӣ намудани мақсадҳои сиёсӣ 

истифодаи зӯровариро зарур мешумориданд. Чунин тарзи баррасии ин 

масъала дар асарҳои олимони минбаъда низ ба мушоҳида мерасад. Масалан, 

Н. Макиавелли низ истифодаи зӯровариро яке аз воситаҳои асосии расидан ба 

мақсад медонад.1 Бори аввал мафҳуми «террор»-ро Арасту барои ифода 

намудани шакли махсуси тарсу ҳарос истифода менамояд, ки онро дар 

саҳнаҳои театрҳои юнонӣ ҳангоми ба намоиш гузоштани фоҷиаҳо мушоҳида 

намуда буд. Дар давраи Эҳё дар заминаи ин гуна муносибат роҳу усулҳои 

таъсиррасонӣ намудан ба афкори ҷамъиятӣ ва рафтори шаҳрвандон дар шакли 

террори сиёсӣ ва ё зӯроварии сиёсӣ ба роҳ монда мешавад, ки онро то ба имрӯз 

ба таври васеъ истифода мебаранд. Дар ин давра аввалин шуда намояндагон 

ва пайравони Клуби якобинҳо2 тарсро ҳамчун яроқи муборизаҳои сиёсӣ 

истифода мебаранд. Ин буд, ки дар инқилобҳои буржуазии солҳои 1789-1794 

мафҳуми террорро дар муносибат бо рафторҳо ва гуфторҳои гуногун истифода 

мебурданд. То ба имрӯз мафҳуми «террор» мазмуни худро хеле тағйир 

додааст. Агар дар давраи пештар зери мафҳуми «террор» танҳо тарсу ҳарос 

дар назар дошта шуда бошад, айни замон тамоми раванди ба амал баровардани 

он, ҳатто раванди истифода бурдану тағйир додани шаклҳои зоҳиршавии онро 

низ ифода менамояд. Ин аст, ки дар замони муосир дар баробари мафҳуми 

«террор» инчунин мафҳумҳои «терроризм» ва «терроризми сиёсӣ»-ро низ 

                                                           
1 Ниг.: Макиавелли, Н. Государь. О военном искусстве [Текст] / Пер. с итал. Г. Муравьевой. – М.: Изд-во 

«АСТ», 2019. – С. 26-28. 
2 Ниг.: Клуби якобинҳо яке аз клубҳои сиёсии давраи Инқилоби бузурги фаронса мебошад. Якобинҳо 

инқилобчиёне буданд, ки дар муқобили сохтори монархистии Фаронса ва пайравону ҷонибдорони он 

мубориза мебурданд. 

истифода менамоянд. Ҳатто баъзе муҳаққиқон кӯшиш менамоянд, ки сарҳади 

онҳоро муайян созанд. Ба андешаи онҳо «террор» дар мазмуни несту нобуд 

намудан, таъқиб кардан ва сиёсати махсусест, ки ҳам аз ҷониби дастгоҳи 

давлатӣ ва ҳам аз ҷониби неруҳои мухолифин барои таъсиррасонӣ намудан ба 

рақибони худ истифода бурда мешавад. Аммо терроризм бошад маънои 

васеътар дошта, тамоми шарту шароитҳои истифодаи террорро дар бар 

мегирад.1  

Аввалан, душвор ва гуногунпаҳлу будани ин зуҳурот, ки ташаккули 

босуръати он дар ҷомеа ба мушоҳида мерасад, муайян намудани заминаҳои 

пайдоиш ва пешгирии амалҳои террористиро хеле душвор мегардонад. Дуюм, 

терроризми сиёсӣ ҳамаи паҳлуҳои ҳаётро дар бар мегирад. Сеюм, истифодаи 

муназзам ва озодонаи истилоҳи «терроризм» дар соҳаи иҷтимоию сиёсӣ ба 

фаҳмиши илмии ин зуҳурот монеъ мегардад. Аксарияти олимон ва 

сиёсатмадорон шакли кории таърифи худро таҳия мекунанд, то ки мафҳуми 

мазкур бо мақсад ва вазифаҳои онҳо мувофиқат намояд. Баъдан, сиёсатмадорон, 

рӯзноманигорон ва нависандагон аз ин таърифҳо ҳамонеро интихоб мекунанд, 

ки ба нуқтаи назари онҳо мувофиқ бошад. Чаҳорум, терроризми сиёсиро саҳван 

бо чунин зуҳурот, аз қабили ифротгароӣ, ҷанг, фашизм, шӯриш, ҳаракати ҳизбӣ 

ва ғайра монанд мекунанд.2  

Мувофиқи баъзе сарчашмаҳо мафҳуми «терроризм» бори аввал ба таври 

расмӣ дар ҷаласаи васеи Конфронси Париж соли 1919 истифода бурда шуда 

буд. То ин давраи таърихӣ ба ҷойи он мафҳуми «террор» истифода мешуд, ки 

ба воситаи ин мафҳум ҳам амалҳои террористӣ ва ҳам истифодаи пай дар пайи 

зӯроварии сиёсиро ифода менамуданд.3 Соли 1934 баъди оне, ки дар шаҳри 

Марсели Франсия подшоҳи Югославия Александри I ва вазири корҳои 

                                                           
1 Ниг.: Боташева, А.К. Терроризм как фактор современных политических процессов: детерминация, 

проявления, стратегия противодействия [Текст]: дисс. … д-ра полит. наук: 23.00.02 / А.К. Боташева. – 

Ставрополь, 2009. – С.43. 
2 Ниг.: Муҳаммад, А.Н. Амнияти миллӣ [Матн] / А.Н. Муҳаммад, Х.Қ. Сафарализода. – Душанбе: Империал-

групп, 2019. – С.107. 
3 Ниг.: Захарова, Е.А. Современный терроризм в зеркале французской политики [Текст] / Е.А. Захарова // 

Политическая наука. – 2018. – №4. – С.243. 

хориҷии Франсия Л. Барту дар як амали террористӣ кушта мешаванд, Шурои 

Лигаи миллатҳо Кумитаи махсуси коршиносонро таъсис медиҳад, то ки онҳо 

масъалаи терроризмро омӯзанд ва лоиҳаи Конвенсия оид ба пешгирӣ ва 

ҷазодиҳии амалҳои террористиро омода созанд. Дар раванди таҳияи 

конвенсияи мазкур ба масъалаи ташаккул додани таърифи терроризм диққати 

зиёд додаанд. 16 ноябри соли 1937 баъди баррасии шаклҳои гуногуни таърифи 

терроризм Лигаи миллатҳо Конвенсияи байналмилалӣ оид ба мубориза бо 

терроризмро қабул намуданд, ки дар он нишонаҳои терроризм ба таври зерин 

ифода карда шуда буд: «ҳама гуна амалҳои ҳадафмандонае, ки барои ба қатл 

расонидани сарварони давлатҳо ва ё мақомдорони расмии дипломатию 

мансабдорони баландпояи давлатӣ анҷом дода мешаванд; зарар расонидан ба 

моликияти давлатӣ ва вайрон намудани воситаҳои нақлиёт; ҳама гуна амалҳое, 

ки ҳаёти инсонро зери хатар қарор медиҳад».1 

Олими рус Е.А. Степанова дар таҳқиқоти худ кӯшиш намудааст, ки 

тафовути терроризм ва террорро ба таври амиқу дақиқ нишон диҳад. Ӯ иброз 

медорад, ки «терроризм тактикаи неруҳои сиёсии ғайридавлатие мебошад, ки 

барои расидан ба мақсадҳои сиёсии худ онро истифода менамоянд. Террор 

бошад амалҳои репрессивии давлат аст, ки дар муқобили тундгароён истифода 

мешавад».2 Ин андешаҳо хеле баҳсноканд. Аммо дар ин маврид қайд намудан 

зарур аст, ки агар сухан дар бораи терроризми асри ХХ равад, пас ин гуна 

баррасии масъала дар атрофи тафовутҳои терроризм ва террор қобили қабул 

аст. Барои мисол, дар асарҳои В.И. Ленин мафҳумҳои «террор» ва 

«терроризм» чандин маротиба истифода гардида, дар фаҳмиши ӯ терроризм 

ҳамчун фаъолияти аксулинқилобӣ ва террор бошад ҳамчун амалиёти ҳарбӣ 

дониста мешавад. В.И. Ленин дар яке аз мактубҳои худ, ки ба Г.Е. Зиновёв дар 

бораи саркуб намудани аксулинқилобчиён навишта буд, қайд менамояд, ки 

«мо бояд миқёс ва иқтидори террорро зиёд намоем. Боз доштани ташаббусҳои 

                                                           
1 Международные конвенции по борьбе с терроризмом [Манбаи электронӣ]. – URL: 

http://www.elibrary.az/docs/JURNAL/jrn2008_568j.htm (санаи муроҷиат: 25.12.2019 г.) 
2 Степанова, Е.А. Терроризм: проблемы определения и функционально-идеологическая типология [Текст] / 

Е.А. Степанова // Мировая экономика и международные отношения. – 2010. – №7. – С. 28. 

http://www.elibrary.az/docs/JURNAL/jrn2008_568j.htm

инқилобии омма обрӯи моро коста мегардонад ва дар ин маврид террористон 

моро хеле ҳақир мешуморанд».1 Чӣ гунае, ки дидан мумкин аст, таъқибот ва 

фуру нишондани фаъолияти аксулинқилобӣ ҳамчун террор ва рафтори 

аксулинқилобчиён ҳамчун терроризм маънидод гардида истодааст. Аммо дар 

муносибат бо терроризми замони муосир чунин хулосаронӣ намудан каме 

нодуруст мебошад. Зеро ташкилотҳои террористии замони муосир, аз қабили 

«Ал-Қоида», «Давлати исломӣ», «Толибон», «Ихвон-ул-Муслимин» ва чанде 

дигарон ҳам фаъолияти террористӣ доранд ва ҳам дар муқобили объектҳои 

рамзии худ террорро ба таври васеъ истифода менамоянд. Ба ин масъала 

олимони Ғарб баҳои воқеӣ додаанд. Дар ин гуна таҳқиқотҳо иброз мегардад, 

ки терроризм ва террор ҳамчун тактикаи тарсонидани аҳолии осоишта дар 

заминаи истифодаи зӯроварии сиёсӣ амалӣ карда мешавад.2     

Дар солҳои Ҷанги дуюми ҷаҳонӣ ва махсусан солҳои баъдиҷангӣ дар 

зери таъсири омилҳои гуногуни байналмилалию геополитикӣ шаклҳои 

истифодабарии терроризм ба дигаргунии ҷиддӣ рӯ ба рӯ мегардад. Ин буд, ки 

соли 1972 дар назди Шурои Амнияти СММ Кумитаи махсус оид ба терроризм 

таъсис дода мешавад. Кумитаи мазкур вазифадор гардида буд, ки мафҳуми 

умумӣ ва аз ҷониби ҳамагон эътирофшавандаи терроризмро ташаккул диҳад. 

Ниҳоятан соли 1973 дар Иҷлосияи 28-уми Маҷмааи Умумии СММ 

«Конвенсия оид ба пешгирӣ ва ҷазодиҳии ҷиноятҳое, ки дар муқобили 

шахсони дорои ҳимояи байналхалқӣ содир мешаванд» қабул карда шуд.3 Ин 

дафъа мазмуни терроризм каме васеътар шарҳ дода мешавад. Тибқи 

муқаррароти конвенсияи мазкур ҳолатҳои зерин ҳамчун амали террористӣ 

фаҳмида мешаванд: «куштор, рабудан ва ҳама гуна ҳуҷуме, ки дар муқобили 

шахсони дорои ҳимояи байналмилалӣ ҳастанд; ҳуҷуми зӯроварона ба биноҳои 

                                                           
1 Ленин, В.И. Полное собрание сочинений [Текст] В.И. Ленин / 5-е изд. – Т. 50. – М.: Политиздат, 1970. – С. 

106. 
2 Ниг.: The History of Terrorism. From Antiquity to Al Qaeda / Ed. by G. Chaliand, A. Blin. – Berkeley: University 

of California Press, 2007. – 474 p. 
3 Ниг.: Конвенция о предотвращении и наказании преступлений против лиц, пользующихся международной 

защитой, в том числе дипломатических агентов [Манбаи электронӣ]. URL: https://www.un.org/ru/ 

documents/decl_conv/conventions/int_protected_persons.shtml (санаи муроҷиат: 06.06.2020) 

https://www.un.org/ru/%20documents/decl_conv/conventions/int_protected_persons.shtml
https://www.un.org/ru/%20documents/decl_conv/conventions/int_protected_persons.shtml

расмӣ, биноҳои истиқоматӣ ва воситаҳои нақлиёти шахсоне, ки дорои ҳимояи 

байналмилалӣ ҳастанд».1 Ин дафъа низ бинобар сабаби маҳдуд гардидан бо 

ҳаёти байналмилалӣ таърифи терроризмро ҳамагон эътироф накарданд. 

Махсусан, дар миёни олимону донишмандон дар атрофи ин масъала баҳсу 

мунозираҳои зиёд ба амал омад. Аз он давра сар карда олимону муҳаққиқон ба 

омӯзиши ин масъала ба таври ҷиддӣ машғул гардида, то ба имрӯз садҳо 

таърифи терроризмро пешниҳод намудаанд. Аммо бояд дар назар дошт, ки 

баъди анҷомёбии «ҷанги сард» ва махсусан, вусъат пайдо намудани раванди 

ҷаҳонишавӣ ва рушди технологияҳои иттилоотию коммуникатсионӣ шакл ва 

мазмуни терроризм ба куллӣ дигаргун гардидааст. 

Аз таърих маълум аст, ки дар асрҳои XVIII-XIX барои ифодаи терроризм 

мафҳуми «террор» истифода бурда мешуд. Дар аввал зери ин мафҳум 

зӯроварии ҳокимияти давлатӣ, баъдтар ташкил намудани суиқасд ва несту 

нобуд намудани арбобони сиёсӣ ва ё сарварони сиёсӣ, каме дертар ҳама гуна 

таъқибот ва азобу уқубатҳои давраи ҷангиро ифода менамуданд. Аз он давра 

сар карда мафҳуми «террор» ҳаммаънои мафҳуми «терроризми сиёсӣ» 

дониста шудааст. Масалан, «тарсонидани рақибони сиёсии худ ва таҳдиди ба 

қатл расонидани онҳо»2 ҳам терроризми сиёсӣ ва ҳам террорро дар худ нигоҳ 

медорад. Муҳаққиқон А.В. Кива ва В.А. Федоров иброз медоранд, ки «дар 

раванди баамалоии низоъҳои мусаллаҳона дидаю дониста ҳуҷум намудан ба 

аҳолии осоишта ва ё несту нобуд кардани объектҳои ғайриҳарбӣ (биноҳои 

истиқоматӣ, муассисаҳои ҷамъиятӣ, киштзор, моликияти ҷамъиятӣ ва ғайра) 

аз кадом ҷонибе, ки содир нашавад, террор мебошад».3 

Як қатор муҳаққиқон иброз медоранд, ки террор одатан дар шакли 

таъқибот аз ҷониби давлат дар муносибат бо шаҳрвандон ва мухолифини 

сиёсӣ амалӣ гардида, терроризм бошад аз ҷониби мухолифини сиёсӣ дар 

                                                           
1 Конвенция о предотвращении и наказании преступлений против лиц, пользующихся международной 

защитой, в том числе дипломатических агентов [Манбаи электронӣ]. URL: https://www. 

un.org/ru/documents/decl_conv/conventions/int_protected_persons.shtml (санаи муроҷиат: 06.06.2020) 
2 Ожегов, С.И. Толковый словарь русского языка [Текст] / С.И. Ожегов, Н.Ю. Шведова. – М., 1995. – С.221. 
3 Кива, Л.В. Анатомия терроризма [Текст] / Л.В. Кива, В.А. Федоров // Общественные науки и современность. 

– 2003. – №1. – С.131. 

муқобили ҳукумат зоҳир мешавад. Ҳамзамон, мухолифин метавонанд дар 

муқобили аҳолии осоишта низ амалҳои зӯроварона ва ё таҳдиди истифода 

намудани ин гуна амалҳоро раво бинанд, ки чунин амал бо мақсади тағйир 

додани рафтори ҳукумат мебошад. Дар чунин маврид бо роҳи таъсиррасонӣ 

намудан ба ҳокимияти давлатӣ, зери фишор қарор додани гурӯҳи муайяни 

аҳолӣ, тарсонидани намояндагони давлатҳои хориҷӣ ва созмонҳои 

байналмилалӣ ҳадафи асосии фаъолияти террористӣ мебошад.1 

Дар баъзе сарчашмаҳои илмӣ вобаста ба тафовути террор ва терроризм 

андешаҳои ҷолиби диққат мавҷуданд. Масалан, С.У. Дикаев иброз медорад, ки 

террор – падидаи умумӣ, терроризм – падидаи махсус ва амали террористӣ – 

падидаи ягона мебошанд. Терроризм дар муносибат бо террор падидаи махсус 

мебошад, аз рӯйи миқёс, мақсад, роҳу усулҳо ва воситаҳо махсусиятҳои худро 

дорад. Аммо амали террористӣ бошад ҳамчун падидаи ягона нишонаҳои 

мушаххаси худро дорад.2 Аз ин гуфтаҳо чунин хулоса баровардан мумкин аст, 

ки террор ҳамчун падидаи умумӣ метавонад хоси ҳамагон бошад, аммо 

терроризм хоси доираи муайяни неруҳои сиёсӣ аст. Амали террористӣ бошад 

хоси терроризм аст. Ба ибораи дигар агар таъқибот яроқи террор бошад, амали 

террористӣ яроқи терроризм аст. Аз ин рӯ, террор дар шакли таъқибот 

зӯроварии муназзаме мебошад, ки бояд заминаҳои идеологии худро дошта 

бошад. Масалан, фашизм, таъқиботи давраҳои инқилобӣ ва ғайра ба онҳо 

мисол шуда метавонанд. 

Бояд гуфт, ки ҳарчанд таъқибот дар қонунгузории давлат сабт 

намешавад, истифодаи он барои таъмин намудани волоияти қонун зарур аст. 

Масалан, дар самти мубориза бо худи терроризм, барои пешгирӣ намудани 

инқилобҳо ва ё табаддулоти давлатӣ, барои ҳифзи сохтори конститутсионии 

давлат чораҳои ҷазо ва таъқибот метавонанд дар сиёсати давлатӣ арзи ҳастӣ 

намояд. Чунин таҷрибаро тамоми давлатҳо истифода менамоянд. 

                                                           
1 Ниг.: Добаев, И.П. Новый терроризм в мире и на Юге России [Текст] / И.П. Добаев, В.И. Немчина. – Ростов-

на-Дону, 2005. – С. 72. 
2 Ниг.: Дикаев, С.У. Терроризм: феномен, обусловленность и меры противодействия [Текст]: дис. … д-ра 

юрид. наук: 12.00.03 / С.У. Дикаев. – СПб., 2004. – С. 95. 

Тафовути дигари террор аз терроризм аз рӯйи шакли зоҳиршавии 

фаъолияти он муайян карда мешавад. Чунончи, О.В. Будинский иброз 

медорад, ки террор ба таври кушод ва намоишкорона ба амал бароварда 

мешавад, аммо терроризм ба таври пинҳонӣ ва дар шакли амалҳои 

ғайриқонунӣ зоҳир мегардад.1 Як қатор муҳаққиқони дигар террорро ҳамчун 

падидаи иҷтимоию сиёсии дар ҳудуди як мамлакат амалишаванда, ва 

терроризмро ҳамчун амали иртиҷоии зиддибуҳронӣ ва берун аз ҳудудҳои 

миллӣ зоҳиршаванда донистаанд.2 

Мушоҳидаҳо ва таҳлилҳо нишон медиҳанд, ки таҳлилгарон ва 

муҳаққиқон дар бисёре аз мавридҳо мафҳумҳои «терроризм», «амали 

террористӣ» ва «террор»-ро дар як маъно ва дар як мазмун ба кор мебаранд. 

Чунин ҳолатро олимони рус В.А. Глушков ва В.П. Емелянов мушоҳида 

намуда, иброз медоранд, ки «дар як маъно истифода гардидани мафҳумҳои 

мазкур вазъиятро дар самти ҳалли ин масъала хеле мушкил гардонида, 

мухолифатҳои ҳалнашавандаро ба миён меоваранд».3 Ин аст, ки дар таҳқиқоти 

як зумра олимон тафовути терроризм ва амали террористӣ нишон дода 

шудааст. М.Г. Потапов иброз медорад, ки «терроризм ва амали террористӣ 

муродифи ҳамдигар нестанд, балки амали террористӣ яке аз унсурҳои 

зуҳуроти терроризм мебошад, ки дар марҳилаи охирини он зоҳир мешавад».4 

Аммо вобаста ба ин масъала андешаҳои С.У. Дикаев ҳам ҷолиби диққат ва ҳам 

баҳсбарангез мебошанд. Ӯ иброз медорад, ки мафҳуми «террор» решаи лотинӣ 

дорад ва маънояш «тарсу даҳшат» мебошад ва аз ин рӯ, ҳар як амали 

зӯроварона (яъне терроризм) барои тарсонидан, дар ҳолати трасу даҳшат қарор 

додани рақибон истифода бурда мешавад. Ба андешаи ӯ, ҳар як амали 

зӯроварона метавонад ҳамчун терроризм муаррифӣ гардад, зеро ки онҳо бо 

                                                           
1 Ниг.: Будницкий, О.В. История терроризма в России в документах, библиографиях, исследованиях [Текст] / 

О.В. Будницкий. – Ростов-н-Д., 1996. – С. 13. 
2 Ниг.: Никитин, А.В. Терроризм как форма девиантного поведения (криминологический аспект) [Текст]: 

автореф. дис. ... канд. юрид. наук: 12.00.08 / А.В. Никитин. – СПб., 2003. – С.7. 
3 Глушков, В.А. Террор и терроризм: соотношение и разграничение [Текст] / В.А. Глушков, В.П. Емельянов 

// Форум права. – 2011. – №4. – С. 107-112. 
4 Потапов, М.Г. Терроризм и экстремизм: проблемы понимания [Текст] / М.Г. Потапов // Военное право. –

2019. – №3 (55). – С. 36.  

мақсади тарсонидан зоҳир мегарданд. Ба хулосаи ӯ, мафҳумҳои «террор» ва 

«терроризм» бо назардошти хусусиятҳои дар боло номбаргардидаи онҳо 

ҳаммазмун ва ҳаммаъноянд.1 

Нишонаҳои терроризмро муҳаққиқи рус А.К. Боташева ба таври зерин 

муайян намудааст, ки барои муайян кардани тафовутҳои байниҳамдигарии 

террор ва терроризм хеле мувофиқ аст: 

- зӯроварии сиёсии муташаккил ва хусусияти идеологидошта; 

- метод – ба таври муназзам зери фишор ва дар ҳолати тарсу ҳарос қарор 

додани ҷомеа ва давлат; 

- мақсад – амалӣ намудани манфиатҳои сиёсии ғайриқонунӣ ва монанди 

инҳо барин манфиатҳо бо роҳи таъсиррасонии ғайриқонунӣ ба раванди қабули 

қарорҳои сиёсию давлатӣ; 

- дараҷаи баланди хатарнокии он, ки бо истифодаи дастовардҳои илму 

техника ва имкониятҳои ҷаҳонишавӣ аз ҷониби террористон ба амал 

бароварда мешавад (технологияҳои иттилоотӣ, технологияҳои биологию 

генетикӣ, воситаҳои алоқаи муосир ва силоҳу аслиҳаи муосир ва ғайра).2 

Таҳқиқу омӯзиши моҳияти терроризм имкон медиҳад, ки хусусиятҳои 

бевоситаи он муайян карда шавад ва дар заминаи чунин таҳқиқот мубориза бо 

ин падида ба роҳ монда шавад. Самаранокии мубориза бо терроризм аз он 

вобаста аст, ки то кадом андоза моҳияти ин падида ва таъсири он ба низоми 

муносибатҳои ҷамъиятӣ муайян карда шудааст. Дар ин маврид дар баробари 

механизмҳои ҳуқуқӣ, инчунин роҳу воситаҳои дигари пешгирӣ намудани 

зуҳуроти терроризм имконпазир мегардад. Аммо бо назардошти омилҳои 

гуногун гуфтан мумкин аст, ки муайян намудани моҳияти терроризм кори 

чандон осон нест. Аввал ин ки терроризм ҳамчун падидаи иҷтимоию сиёсӣ дар 

шароити рушди бемайлони илму техника бо суръати хеле баланд тағйир 

                                                           
1 Ниг.: Дикаев, С.У. Террор, терроризм и преступления террористического характера [Текст] / С.У. Дикаев. – 

СПб.: Юрид. центр Пресс, 2006. – С. 275. 
2 Ниг.: Боташева, А.К. Терроризм как фактор современных политических процессов: детерминация, 

проявления, стратегия противодействия [Текст]: автореф. дис. … д-ра полит. наук: 23.00.02 / А.К. Боташева. 

– Краснодар, 2009. – С. 27-28.  

меёбад ва шаклҳои зоҳиршавӣ ва роҳу усулҳои фаъолияти он низ дигаргун 

мешавад. Дуюм ин ки терроризмро дар доираи илмҳои гуногун таҳлилу 

баррасӣ менамоянд, ки дар натиҷа вобаста ба ин падида андешаҳои гуногун ва 

баъзан мухолифи ҳамдигар ба вуҷуд оварда шудаанд. Чунин ҳолат имкон 

намедиҳад, ки ба осонӣ дар бораи он тасаввуроти ягона ба вуҷуд оварда шавад. 

Сеюм ин ки дар ҳаёти сиёсию ҷамъиятӣ дар маъноҳои мухталиф ва дар 

муносибат бо ҳодисаю воқеаҳои гуногун истифода бурдани мафҳуми 

терроризм имкон намедиҳад, ки сарҳади он ба таври дуруст муайян карда 

шавад. Масалан, олимону сиёсатмадорон вобаста ба моҳияти терроризм 

таъриферо пешниҳод менамоянд, ки бо мақсад ва вазифаҳои онҳо мувофиқ 

аст. Баъдан, рӯзноманигорон ва таҳлилгарон таърифҳои мазкурро иқтибос 

оварда, дар онҳо боз фикру андешаҳои худро илова менамоянд ва падидаи 

мазкурро аз мавқеи касбию идеологии хеш шарҳ медиҳанд. Яъне, 

гуногунандешӣ ва плюрализми сиёсию идеологӣ низ дар самти омӯзиши 

терроризм мушкилиҳои зиёд эҷод менамояд. Чорум ин ки терроризмро дар 

аксар маврид бо экстремизм, ҷанг, фашизм, тахрибкорӣ, ҳаракатҳои 

шӯришчиён ҳамшабеҳ медонанд, ки ин гуна баррасӣ гуногунфаҳмиро ба вуҷуд 

меорад. Панҷум ин ки давлатҳои алоҳида бо масъалаи терроризм бо 

назардошти манфиатҳои миллии худ бархӯрд менамоянд. Масалан, агар 

фаъолияти ҳизбу харакатҳои ифротӣ ва тундгароӣ ба манфиатҳои миллии онҳо 

таҳдид намояд, онҳоро ҳамчун ташкилотҳои террористӣ муайян менамоянд, 

ва агар таҳдид накунад, на танҳо террорист намешуморанд, балки дар 

мавридҳои мувофиқ онҳоро пуштибонӣ ва дастгирӣ намуда, барои амалӣ 

намудани мақсадҳои стратегии худ истифода мебаранд. Аз ин рӯ, гуфтан 

мумкин аст, ки вобаста ба моҳияти терроризм на танҳо таърифи ягона ба вуҷуд 

овардан мушкил аст, балки дар натиҷаи омезиш пайдо намудани андешаҳои 

сиёсию иҷтимоӣ, иқтисодию психологӣ, фалсафию ҳуқуқӣ анҷом додани ин 

кор ғайриимкон аст. Дар чунин шароит омӯзиши терроризм ба он хотир зарур 

аст, ки дар навбати аввал дар доираи методологияи илмҳои сиёсӣ моҳият ва 

хусусиятҳои ин падида бояд муайян гардад ва нишонаҳои фарқкунандаи он аз 

падидаҳои дигари ҳаёти ҷамъиятию сиёсӣ ҷудо карда шавад. Пеш аз ҳама, бояд 

нишонаҳо, хусусиятҳо ва дигар аломатҳои терроризм муайян карда шаванд, то 

ки ин падидаро аз падидаҳои дигар фарқ намудан имконпазир гардад. 

Бояд қайд намуд, ки омӯзиш ва таҳқиқи масъалаи терроризм аз солҳои 

1970 оғоз мегардад. Ба таҳлилу таҳқиқи ин масъала олимони соҳаҳои гуногуни 

илм хеле зиёд машғул гардидаанд. Махсусан, тӯли ду даҳсолаи охир шумораи 

ин гуна таҳқиқотҳо рӯ ба афзоиш аст. Олимону муҳаққиқон ба он хотир ба ин 

масъала таваҷҷуҳи бештар зоҳир намудаанд, ки аз солҳои 1970 сар карда, яку 

якбора шумораи амалҳои террористӣ дар кишварҳои гуногуни олам рӯ ба 

афзоиш мениҳад ва тибқи Пойгоҳи иттилоотии ҷаҳонӣ оид ба терроризм 

солҳои 1970-2018 дар олам зиёда аз 176 313 амали террористӣ рух додааст 

(ниг. ба ҷадвали №1). 

Ҷадвали №1 

Амалҳои террористии бавуқуъомада дар солҳои 1970-2018 

тибқи омори Пойгоҳи иттилоотии ҷаҳонӣ оид ба терроризм  

(Global terrorism database)1 

Амали террористӣ Аамали террористии 

мушоҳидашуда 

% мушоҳида 

Ҳуҷуми мусаллаҳона 43 372 24,60 

Суиқасд 18 567 10,53 

Таркиш 83 559 47,39 

Ҳуҷум ба объектҳои гуногуни давлатию 

ҷамъиятӣ 

11 136 6,32 

Дуздидани ҳавопаймоҳо 613 0,35 

Асир гирифтан 939 0,53 

Рабудани одамон 10 757 6,10 

Ҳуҷумҳои ғайримусаллаҳона 942 0,53 

Маълумот нест 6 428 3 

Ҳамагӣ 176 313 100 

 

                                                           
1 Ниг.: Global terrorism database. [Electronic resource].  URL: https://www.start.umd.edu/gtd/ (accessed: 20.06.2020) 

https://www.start.umd.edu/gtd/

Дар доираи илмҳои сиёсӣ низ ба омӯзиши терроризм таваҷҷуҳи зиёд 

дода шудааст. Аммо дар аксар маврид дидан мумкин аст, ки дар чунин 

таҳқиқотҳо предмети илмҳои сиёсӣ ба инобат гирифта нашудааст ва аз ин 

сабаб муҳаққиқон ба илмҳои дигар рӯ оварда, ба ҳадафи таҳқиқотии худ ноил 

нагардидаанд. Аз ин рӯ, қобили зикр аст, ки дар доираи таҳқиқоти сиёсӣ 

таъсири терроризм ба устувории системаи сиёсии ҷомеа ва дар зери таъсири 

он вайрон гардидани суботи сиёсии ҷомеа бояд дар маркази диққат қарор дода 

шавад. Дар робита бо масъалаҳои мазкур гуфтан мумкин аст, ки терроризм 

падидае мебошад, ки мухолифатҳои мавҷудаи ҷамъиятиро мехоҳад бо роҳи 

зӯроварӣ ва ғайриқонунӣ ҳаллу фасл намояд. Аз ин рӯ, хатари ҷамъиятӣ, 

рафтори ғайрилегитимӣ ва тарсу даҳшат пайомадҳои терроризм мебошанд, ки 

дар натиҷаи инкор намудани созиши ҷонибҳои гуногун ба вуҷуд меоянд. 

Ҳарчанд масъалаи терроризм аз ҷониби олимони зиёд омӯхта шуда 

бошад ҳам, вобаста ба моҳияти он ҳанӯз ҳам муҳаққиқон ба мувофиқа 

нарасидаанд. Олими амрикоӣ Э.Ричардс ин ҳолатро мушоҳида намуда, иброз 

медорад, ки «дар доираҳои академикӣ масъалаи омӯзиши терроризм дар 

марҳилаи пешазназариявӣ қарор дорад».1 Яъне, назарияи илмии терроризм дар 

ҳоли пайдоиш ва ташаккулёбӣ мебошад. Ба ибораи дигар, назарияи 

мукаммали терроризм то ба имрӯз ҳанӯз ташаккул дода нашудааст ва ё агар 

бошад ҳам номукаммал аст. Олими рус О.Г. Харитонова низ чунин ҳолатро 

мушоҳида намуда, ташаккулдиҳии назарияи ягонаи терроризмро аз ҳалли 

масъалаҳои зерин вобаста медонад: 

– консептуализатсияи терроризм; 

– мавҷуд набудани таърифи ягонаи терроризм ва аз ҷониби олимон ба 

таври мухталиф шарҳу тавзеҳ ёфтани моҳияти ин падида; 

–  ба таври пурра ифода нагардидани хусусиятҳои сиёсӣ ва ҷиноятии 

терроризм; 

–  тағйирёбанда будани фаъолияти террористӣ; 

                                                           
1 Richards, A. Conceptualizing terrorism А. Richards [Text] / А. Richards // Studies in conflict and terrorism. – 2014. 

– Vol. 37. – №3. – P. 225. 

– номумкин будани гузаронидани таҳқиқотҳои сотсиологӣ дар байни 

террористон.1  

Бо андешаҳои мазкур розӣ шудан мумкин аст ва онҳо арзиши зиёди илмӣ 

доранд. Зеро консептуализатсияи терроризм имкон медиҳад, ки амалҳои 

террористӣ аз амалҳои шӯришчиён, кушторҳо, одамрабоӣ, наслкушӣ 

(генотсид), ҷазодиҳӣ (репрессия) ва ҷангҳои шаҳрвандӣ, ки дар бисёре аз 

мавридҳо бо терроризм ҳеҷ робитае надоранд, фарқ карда шаванд. Дар 

мавриди таърифи ягона нисбат ба моҳияти терроризм гуфтан мумкин аст, ки 

то имрӯз маълум нест, ки терроризм мақсад аст ва ё воситаи амалӣ намудани 

мақсад, идомаи сиёсат аст ва ё воситаи дар амал татбиқ намудани сиёсат. Оё 

терроризми давлатӣ ва ғайридавлатӣ, дохилӣ ва байналмилалӣ гуфтан ҷоиз аст 

ё не? Посух ба ин саволҳо ба таври илмӣ бояд асоснок карда шаванд.  

Вобаста ба хусусиятҳои нопурраи сиёсию ҷиноятии терроризм низ 

масъала хеле мураккаб аст. Зеро амали террористие, ки дар ин тарафи сарҳад 

содир мешавад, баъди убур намудани сарҳад дар он тараф террористро ҳамчун 

муборизи роҳи озодӣ дониста, амали ӯро қаҳрамонӣ маънидод менамоянд. 

Гузашта аз ин, ташкилотҳои террористӣ марҳила ба марҳила бо дастовардҳои 

навини илму техника ошноӣ пайдо намуда, онҳоро дар фаъолияти худ мавриди 

истифода қарор медиҳанд, ки чунин ҳолат стратегия ва тактикаи онҳоро ба 

таври ҷиддӣ тағйир медиҳад. Аммо мушкилии аз ҳама асосӣ ин аст, ки 

терроризмро аз дохил омӯхта намешавад, дар байни террористон 

гузаронидани таҳқиқотҳои эмпирикӣ, аз қабили назарсанҷӣ ғайриимкон аст ва 

аз ин рӯ, ҳамаи таҳқиқотҳои дар ин самт анҷомёфта сирф хусусияти тавсифӣ 

доранд, ки дар аксар маврид воқеиятро наметавонанд инъикос намоянд. 

Бояд эътироф кард, ки ба омӯзиши терроризм олимони Ғарб каме пештар 

оғоз намудаанд. Аз ин рӯ, дар солҳои 80-уми асри гузашта як зумра таҳқиқоти 

ҷиддӣ дар ин самт анҷом дода шудаанд. Дар навбати аввал моҳияти ин 

мафҳумро таҳлилгарони амрикоӣ кӯшиш намудаанд, ки нишон диҳанд. Ба 

                                                           
1 Ниг.: Харитонова, О.Г. Изучая терроризм: Основные контуры дискуссии [Текст] / О.Г. Харитонова // 

Политическая наука. – 2018. – №4. – С. 15-16. 

андешаи онҳо, «терроризм зӯроварии иҷтимоию сиёсиест, ки истифодаи он 

қобили қабул нест ва бо мақсади тағйир додани ҳолати руҳиву равонии одамон 

анҷом дода мешавад».1 В.Маллисон ва С.Маллисон иброз медоранд, ки 

«терроризм истифодаи муназзами шакли ниҳоии зӯроварӣ ва ё таҳдиди 

истифода намудани он барои амалӣ намудани мақсадҳои сиёсӣ ва ё оммавӣ 

мебошад».2 

Сиёсатшиноси голандӣ А.Шмид таърифҳои гуногуни терроризмро 

таҳлилу баррасӣ намуда, кӯшиш менамояд, ки таърифи ягонаи онро пешниҳод 

созад. Ба ақидаи ӯ, «терроризм ин роҳу усулҳои зӯроварӣ ва ё таҳдиди 

истифода намудани онҳо мебошад, ки аз ҷониби шахсони алоҳида, гурӯҳҳо ва 

ташкилотҳои ғайридавлатӣ ба таври пинҳонӣ барои расидан ба мақсадҳои 

мушаххас дар муқобили объектҳои гуногун истифода мешавад».3  Қобили зикр 

аст, ки маҳз бо ташаббуси А.Шмид барои пешгирӣ намудани терроризм дар 

назди СММ маркази иттилоотӣ-таҳлилӣ ташкил гардидааст. Мақсади асосии 

ин марказ ҷамъоварии ҳама гуна иттилооти марбут ба терроризм мебошад. Ба 

ақидаи худи А.Шмид замоне мубориза бо терроризм самаранок мегардад, ки 

дар бораи он иттилооти зарурӣ ба вуҷуд оварда шавад.4 Дар маҷмӯъ, ба 

андешаи А.Шмид терроризм «доктринаи ба амал баровардани тактикаи 

даҳшатафканӣ ва истифодаи зӯроварии сиёсӣ мебошад, ки ба таври пинҳонӣ, 

аммо намоишкорона анҷом додани зӯроварии сиёсиро бе назардошти 

меъёрҳои ахлоқӣ ва ҳуқуқӣ ифода менамояд, ки он ба ҷониби аҳолии осоишта 

ва шахсоне, ки дар амалиёти ҳарбӣ иштирок надоранд, нигаронида мешавад, 

то ки ба ҷонибҳои низоъ таъсири психологӣ ва таблиғотӣ расонида шавад».5 

                                                           
1 Crenshaw, М. Terrorism, Legitimacy, and Power. [Text] / М. Crenshaw. – Middletown: Wesleyan University Press, 

1983. – P. 107. 
2 Mallison, W.T., Mallison S.V. The Concept of Public Purpose Terror in International Law [Text] / W.T. Mallison, 

S.V.  Mallison // Journal of Palestine Studies. – Vol. IV. – 1991. – №2. – P.37. 
3 Schmid, А.Р. Political Terrorism: A Research Guide to Concepts, Theories, Data Bases and Literature. [Text] / А.Р.  

Schmid. – New Brunswick: Transaction, 1983. – P. 124. 
4 Ниг.: Шмид, А. Статистика терроризма: задача определения тенденций в глобальном терроризме [Текст] / 

А. Шмид // Форум по проблемам преступности и общества. – 2004. – Т.4. – №2. – С.51-71. 
5 Schmid, A.P. Comments on Marc Sageman’s polemic «The stagnation in terrorism research» [Text] / A.P.  Schmid 

// Terrorism and political violence. – N.Y., 2014. – Vol. 26. – P. 588. 

Аксари сиёсатшиносони амрикоӣ иброз медоранд, ки фаъолияти 

террористӣ ҷанбаҳои сиёсӣ дорад ва истифодаи зӯроварӣ аз ҷониби онҳо барои 

амалӣ намудани мақсадҳои мушаххаси сиёсӣ роҳандозӣ мегардад. Аз ҷумла 

Б.Макалистер дар ин робита қайд менамояд, ки «тағйир додани вазъияти 

сиёсии мавҷуда мақсади субъектҳои терроризм мебошад. Рафтори онҳо дар ин 

вазъият аз рафтори ҳизбу ҳаракатҳои ғайритеррористӣ дар он ифода меёбад, 

ки террористон барои расидан ба мақсадҳои худ усулҳои зӯроварона ва 

ғайриқонуниро истифода намуда, дар заминаи идеологияи ифротгароӣ ба 

таври пинҳонӣ амал менамоянд».1 

А.Ричардс иброз медорад, ки таъсири психологии терроризм ва амалҳои 

террористӣ аз миқёси объекти терроризм берун баромада, новобаста ба он, ки 

одамон шаҳрвандони қаторианд ва ё намояндагони сохторҳои қудратӣ, дар 

зери таъсири он қарор мегиранд.2 Ба андешаи М.Креншоу, ба он хотире, ки ба 

амал баровардани тағйиротҳои сиёсӣ ҳадафи террористон аст, терроризм 

доимо ба ҷониби давлат равона гардидааст ва аз ин рӯ, онҳо объектҳоеро 

интихоб менамоянд, ки ба кулли ҷомеа таъсиргузор бошанд.3  Ҷ.Гудвин 

терроризмро аз амалиёти ҳарбии шӯришчиён фарқ менамояд ва иброз 

медорад, ки «шӯришчиён дар муқобили давлат мубориза бурда, ҳеҷ гоҳ аҳолии 

осоиштаро ҳадафи худ қарор намедиҳанд, аммо терроризм барои 

таъсиррасонӣ намудан ба давлат аҳолии осоиштаро ҳамчун объекти рамзӣ 

интихоб менамояд».4 

Олимони англис С.К. Андерсон ва С. Слон зиёда аз 250 таърифи 

терроризмро мавриди омӯзиш қарор дода, ба хулосае омадаанд, ки ҳеҷ яке аз 

онҳо наметавонанд аз ҷониби ҳамагон эътироф карда шаванд. Аммо онҳо 

нишонаҳои терроризмро ба таври зайл муайян намудаанд: зӯроварӣ ва ё 

                                                           
1 Ниг.: McAllister, B. Theories of terrorism [Text] / B.  McAllister // Terrorism studies freebook. – N.Y.; L.: 

Routledge, 2015. – P. 59. 
2 Ниг.: Richards, A. Conceptualizing terrorism [Text] / A. Richards // Studies in conflict and terrorism. – N.Y., 2014. 

– Vol. 37. – №3. – P. 213–236. 
3 Ниг.: Crenshaw, M. The causes of terrorism [Text] / M. Crenshaw // Comparative politics. – N.Y., 1981. – Vol. 13. 

– №4. – P. 379–399. 
4 Ниг.: Goodwin, J. A Theory of categorical terrorism[Text] / J. Goodwin // Social Forces. – Oxford, 2006. – Vol. 84. 

– №4. – P. 2028–2046. 

таҳдиди истифода намудани он, нияти дар амал татбиқ намудани лоиҳаҳои 

динию сиёсӣ, тарсонидан ва дар ҳолати тарсу даҳшат нигоҳ доштани одамон.1 

Як гурӯҳ олимон муътақиданд, ки терроризм айни замон ҳамчун консепсияи 

сиёсӣ ташаккул ёфтааст, ки ҷавҳари онро ҷанг ва санъати пешбурди ҷанг 

ташкил медиҳад. Ҳатто баъзе муҳаққиқон бар он боваранд, ки худи 

ташкилотҳои террористӣ хеле заиф, аммо стратегияи онҳо хеле қавӣ 

мебошад.2 Терроризм ҳамчун консепсияи сиёсӣ ва ҳамчун консепсияи ҷанг ба 

чаҳор масъалаи муҳимми ҳаёти сиёсии ҷомеа робита дорад: 

– исён ва ё шӯриш дар муқобили ҳукумати қонунӣ; 

– истифодаи зӯроварӣ аз ҷониби ҳукумат бо мақсади пешгирӣ намудани 

поймолшавии ҳуқуқ (масалан, ҳуқуқ ба моликияти хусусӣ); 

– кӯшиши тағйир додани сохтори конститутсионии давлат бо роҳи 

фишор ва зӯроварӣ, ки аз ҷониби ташкилотҳои террористию экстремистӣ 

анҷом дода мешавад; 

– оғоз намудани ҷанг бо мақсади пешгирӣ намудани қонуншиканӣ ва 

қоидавайронкунӣ, аз ҷумла ҳангоми ҳуҷум намудани гурӯҳҳои муташаккили 

ҷиноӣ ва дастаҳои силоҳбадаст ба муқобили аҳолии осоишта.3 

Чуноне, ки дидан мумкин аст, терроризмро ҳамчун консепсияи сиёсии 

ҷанг муаррифӣ намудаанд. Аммо ҷангҳо ба таври кушоду равшан сурат 

мегиранд ва ҷонибҳои низоъ низ барои якдигар маълуманд. Терроризм бошад 

хусусияти пинҳонӣ дорад ва ба амал омадани онро пешгӯӣ намудан кори басо 

мушкил аст. Аз ин рӯ, ҷангҳоеро, ки террористон ташкил менамоянд, ҷангҳои 

иттилоотӣ номидан мумкин аст. Барои мисол, «насли имрӯзаи экстремистони 

исломӣ арзишҳои исломии асри VII-ро таърифу тавсиф намуда, ҳамзамон 

Интернети асри XXI-ро фаъолона истифода менамоянд. Дар чунин маврид, 

терроризм ҳамчун театр аст, яъне барои тасхир намудани тамошобинон анҷом 

                                                           
1 Ниг.: Anderson, S.K., Sloan S. Historical Dictionary of Terrorism [Text] / S.K. Anderson, S. Sloan. – UK: The 

Scarecrow Press, 2009. – P. 320. 
2 Ниг.: Новикова, Г.В. Сильная стратегия слабых. Террор в конце ХХ века [Текст] / Г.В. Новикова // Полис. 

Политические исследования. – 2000. – №1. – С. 169-172. 
3 Ниг.: Хардт М., Негри А. Множество: война и демократия в эпоху империи [Текст] М. Хардт, А. Негри / 

Пер. с англ. – М.: Культурная революция, 2006.  – С. 30. 

дода мешавад. Воқеаҳои ҳузнангез барои ҷалб намудани диққати одамон 

анҷом дода мешавад».1 

Нисбат ба терроризм мавқеи давлатҳо ва созмонҳои байналмилалиро низ 

бояд ба инобат гирифт. Агар аз нуқтаи назари амнияти миллӣ ва суботи сиёсии 

ҷомеа ба ин масъала баҳогузорӣ гардад, мавқеи давлатҳо ва андешаи олимоне, 

ки аз ин мавқеъ ба масъалаи терроризм баҳогузорӣ менамоянд, хеле муҳим 

дониста мешавад. Масалан, департанменти давлатии ИМА терроризмро ба 

таври зерин муайян намудааст: «терроризм зӯроварии хусусияти сиёсидошта 

ва ба таври пешакӣ банақшагирифташудае мебошад, ки аз ҷониби гурӯҳҳои 

алоҳида ва ё агентҳои махфии давлатӣ дар муқобили шахсоне, ки дар 

амалиётҳои ҳарбӣ иштирок надоранд, истифода бурда мешавад».2 Дабири 

кули СММ Кофи Аннан соли 2005 бо мақсади ба вуҷуд овардани таърифи 

ягонаи терроризм ин падидаро ба таври зерин муайян намуда буд: «амале, ки 

аз ҷониби субъектҳои ғайридавлатӣ содир мешаванд ва бо мақсади 

тарсонидани мардум ва ё таъсир расонидан ба ҳукуматҳо барои куштан ва ё 

расонидани зарар ба аҳолии осоишта ва ё шахсоне, ки дар амалиёти ҳарбӣ 

иштирок надоранд, равона карда мешаванд».3 

Дар замони шӯравӣ низ олимону муҳаққиқон ба омӯзиши ин масъала 

таваҷҷуҳи ҷиддӣ зоҳир намуда буданд. Аз ҷумла, В.В. Витюк моҳияти 

терроризмро чунин муайян намудааст: а) тактикаи муборизаи сиёсӣ, ки бо 

истифодаи амалҳои зӯроварона роҳандозӣ мегардад; б) тарсонидани на танҳо 

шахсони баландмақом, балки тарсонидани ҳукумат ва қишрҳои гуногуни 

ҷомеа; в) тактикаи ташкил намудани кушторҳои сиёсие, ки бо инқилобҳои 

оммавӣ ҳеҷ рабт надорад.4 

                                                           
1 Джозеф, Н. Будущее власти. Как стратегия умной силы меняет XXI век [Текст] / Н. Джозеф // Пер. с англ. 

В.Н. Верченко. – М.: АСТ, 2014. – С. 207.  
2 Patterns of Global Terrorism [Text] / U.S. Department of State, Office of the Ambassador at Large for Counter-

Terrorism. – Washington, 1988. – P. 15. 
3 Реорганизация объединенных наций. Кофи Аннан хочет спасти ООН [Манбаи электронӣ]. – URL: 

https://www.kommersant.ru/doc/556543 (санаи муроҷиат: 06.04.2020 г.)  
4 Ниг.: Витюк, В.В. Социальная сущность и идейно-политические концепции современного левого 

терроризма [Текст]: автореф. дис. … д-ра филос. наук: 09.00.11 / В.В. Витюк. –М., 1985. – С. 7. 

https://www.kommersant.ru/doc/556543

Як қатор муҳаққиқон иброз медоранд, ки нишонаҳои асосии терроризм 

аллакай дар санадҳои меъёрию ҳуқуқии сатҳи байналхалқӣ ва қонунгузории 

давлатӣ ворид карда шудаанд. Аз ин рӯ, онҳо пешниҳод менамоянд, ки 

гурӯҳбандӣ намудан, таҳлил кардан ва дар заминаи маълумоти бадастомада 

ташаккул додани таърифи ягонаи терроризм имконпазир аст.1 Аммо дар 

муқобили ин гуфтаҳо муҳаққиқи рус Я.И. Глинский иброз медорад, ки 

терроризм ва шаклҳои зоҳиршавии он хеле гуногунранг ва гуногунсатҳ 

мебошад ва аз ин рӯ, ба вуҷуд овардани таърифи ягонаи он ғайриимкон аст. Ӯ 

дар заминаи омӯзиши чунин мураккабӣ терроризмро дар маъноҳои зерин 

ифода намудааст: 

– ба таври муназзам амалӣ намудани тарсу даҳшат, иғвоангезӣ намудан, 

бо роҳи зӯроварӣ ноустувор кардани ҷомеа; 

– барои расидан ба мақсадҳои сиёсӣ истифода кардани зӯроварӣ ва ё 

таҳдиди истифода намудани он дар муқобили шахсони алоҳида ва ё объектҳои 

ҷамъиятӣ; 

– барои амалӣ намудани мақсадҳои сиёсӣ истифода бурдани амалҳои 

зӯроварона ва ё таҳдиди истифода намудани онҳо аз ҷониби субъектҳои 

сиёсат; 

– ба таври муназзам анҷом додани куштор, расонидани зарари ҷисмонӣ, 

тахрибкорӣ ва ё таҳдиди ба амал баровардани ин амалҳо барои расидан ба 

мақсадҳои сиёсӣ; 

– терроризм ҳамчун усули муборизаи сиёсӣ дар шакли маҷбурнамоии 

ғайриқонунӣ барои тарсонидани рақибони сиёсӣ истифода бурда мешавад.2 

Дар таҳқиқоти сиёсатшиносон масъалаи терроризм бо назардошти 

равандҳои сиёсии дохилию хориҷӣ, инчунин бо роҳи муайян намудани 

хусусиятҳои сиёсии он мавриди омӯзиш қарор дода шудааст. Ин аст, ки дар 

аксар маврид сиёсатшиносон мафҳуми «терроризми сиёсӣ»-ро истифода 

                                                           
1 Ниг.: Емельянов, В.П. Терроризм и преступления с признаками терроризирования (уголовно-правовое 

исследование). Монография [Текст] / В.П. Емельянов. – М.: Nota Bene, 2000. – С. 22. 
2 Ниг.: Гилинский, Я.И. Криминология. Теория, история, эмпирическая база, социальный контроль [Текст] / 

Я.И. Гилинский. – СПб.: АлефПресс, 2014. – С. 220. 

менамоянд. А.К. Боташева терроризмро дар маҷмӯъ ҳамчун стратегия ва 

тактикаи амалҳои зӯроваронаи сиёсӣ ва бо роҳи таъсиррасонӣ намудан ба 

фаъолияти мақомоти ҳокимияти давлатӣ ба таври муназзам дар ҳолати трас 

қарор додани ҷомеа медонад, ки ин гуна амалҳои зӯроварона аз ҷониби 

ташкилотҳои байналмилалӣ (террористӣ) роҳандозӣ мегардад.1 Дар таърифи 

мазкур хусусияти сиёсӣ доштани терроризм баръало ба мушоҳида мерасад. 

Аммо ӯ боз терроризми сиёсиро ҳамчун механизми фишороварӣ ба ҷомеа ва 

давлат медонад, ки он барои амалӣ намудани манфиатҳои ғайриқонунии сиёсӣ 

ва монанди инҳо барин манфиатҳо аз ҷониби ташкилотҳои террористӣ 

истифода бурда мешавад.2 

Дар таҳқиқоти Е.Ю. Сорока доираи васеи адабиёти илмӣ мавриди 

омӯзиш қарор дода шуда, бо назардошти таърифҳои гуногуни терроризм 

моҳияти он дар алоқамандӣ бо экстремизм муайян гардидааст. Ба андешаи ӯ, 

«терроризм шакли сиёсӣ ва муташаккили экстремизм буда, дар зери таъсири 

мухолифатҳои мушаххаси иҷтимоию сиёсӣ пайдо мегардад ва зӯроварии 

ғайриқонунӣ ва ё таҳдиди истифода намудани ин гуна зӯроварӣ дар муқобили 

одамони алоҳида ва ё ҷомеа, бо мақсади таъсиррасонӣ намудан ба мақомоти 

ҳокимияти давлатӣ ва тағйир додани рафтори сиёсии онҳо аз ҷониби неруҳои 

мушаххас амалӣ карда мешавад».3 Дар таърифи мазкур аввал ин, ки терроризм 

ҳамчун шакли экстремизми сиёсӣ нишон дода мешавад ва дуюм ин, ки он аз 

ҷониби неруҳои мушаххаси сиёсӣ ба амал бароварда мешавад. Чунин 

муносибат нисбат ба терроризм имкон медиҳад, ки хусусиятҳои муҳимми он 

каме равшан нишон дода шаванд. 

Сиёсатшиноси дигари рус Н.Я. Лазарев низ терроризмро дар алоқамандӣ 

бо экстремизм шарҳ медиҳад ва онро зуҳуроти экстремистӣ номидааст. Ӯ 

терроризмро ҳамчун сиёсат ва ҳамчун амалияи таъсиррасонии экстремистӣ 

                                                           
1 Ниг.: Боташева, А.К. Терроризм как фактор современных политических процессов: детерминация, 

проявления, стратегия противодействия [Текст]: автореф. дис. … д-ра полит. наук: 23.00.02 / А.К. Боташева. 

– Краснодар, 2009. – С. 27.  
2 Ниг.: Ҳамон ҷо. – С. 27. 
3 Сорока, Е.Ю. Особенности и тенденции эволюции современного терроризма [Текст]: автореф. дис. … канд. 

полит. наук: 23.00.02 / Е.Ю. Сорока. – М., 2006. – С. 15-16. 

муаррифӣ намуда, зӯроварии ғайриқонунӣ ва пайгирӣ намудани ҳадафҳои 

сиёсиро нишонаҳои асосии он медонад.1 Дар чунин маврид мақсади асосии 

террористон, ки ҳамзамон пайравони экстремизми сиёсӣ низ ҳастанд, тағйир 

додани тартиботи идоракунии сиёсию ҷамъиятӣ мебошад. Дар чунин шакл 

зоҳир шудани терроризм хоси фаъолияти ҳизбу ҳаракатҳои динию исломӣ 

мебошад, ки онҳо нияти ташкил намудани давлати исломӣ ва сохтори сиёсии 

теократиро доранд. Баъзан вақт терроризм дар натиҷаи зуҳури ҳаракатҳои 

миллию озодихоҳӣ низ пайдо мегардад. Масалан, фаъолияти «ҲАМОС» ва 

«Ҳизбуллоҳ» дар Шарқи наздик. Дар мавридҳои дигар терроризм метавонад 

бо сепаратизм алоқаманд гардад, ки мақсади он аз ҳудудҳои як давлат ҷудо 

намудани қисми он ва ташкил намудани давлати алоҳида мебошад. Барои 

мисол, ҷудо намудани Панҷоб аз Ҳиндустон, Чеченистон аз Россия, Курдистон 

аз Туркия ва монанди инҳо ба он мисол шуда метавонанд.  

Дар таҳқиқоти як қатор ҳуқуқшиносон аз ҳама бештар омӯзиши амалҳои 

террористии ташкилшуда ва рухдода дар мадди аввал гузошта мешаванд. Зеро 

таҳлили қонунгузории давлатӣ нишон медиҳад, ки дар онҳо баъзе унсурҳои 

навини терроризм ба мушоҳида намерасад. Ба ҳамаи ин нигоҳ накарда, дар 

таҳқиқоти ҳуқуқшиносон омӯзиши терроризм ва амалҳои террористӣ мавқеи 

махсус ишғол намудааст. Одатан олимону муҳаққиқони ин соҳаи илм ин 

зуҳуротро ҳамчун амали ҷиноятӣ ва ғайриқонунӣ баҳогузорӣ намуда, дар 

доираи қонунгузории амалкунанда онро шарҳу тавзеҳ медиҳанд. Чунончи, 

А.С. Валеева иброз медорад, ки «терроризм низоми таъсиррасонии 

ғайриқонунӣ ва амалҳои ҷиноятие мебошад, ки барои расидан ба ҳадафҳои 

сиёсӣ ба ҷониби мақомоти ҳокимияти давлатӣ равона карда мешаванд. Ҳадафи 

ниҳоии терроризм ба даст овардани ҳокимият мебошад».2 Ю.С. Горбунов 

бошад терроризмро ҳамчун амалия ва тактикаи зӯроварии сиёсии 

зиддиҳуқуқие медонад, ки он аз ҷониби неруҳои сиёсии ғайридавлатӣ 

                                                           
1 Ниг.: Лазарев, Н.Я. Терроризм как социально-политическое явление: истоки, формы и динамика развития в 

современных условиях [Текст]: автореф. дис. … канд. полит наук: 23.00.02 / Н.Я. Лазарев. – М., 2007. – С. 16.  
2 Валеева, А.С. Разграничение понятий террор, терроризм, террористический акт [Текст] / А.С. Валеева // 

Российский следователь. – 2012. – № 14.  – С. 32.  

истифода бурда мешавад.1 Ҷои дигар терроризм тактикаи сиёсие дониста 

мешавад, ки шаклҳои гуногуни зӯроварии мусаллаҳонаро истифода намуда, 

дар шакли амали террористӣ зоҳир мегардад.2 Дар луғатҳои соҳаи 

ҳуқуқшиносӣ бошад терроризмро ҳамчун ҷинояте муаррифӣ намудаанд, ки он 

ба амнияти ҷамъиятӣ таъсири манфӣ мерасонад ва баъзан вақт на танҳо 

характери миллӣ дорад, балки характери байналмилалӣ низ мегирад.3 

Таҳлилу омӯзиши асарҳои олимони соҳаи ҳуқуқшиносӣ нишон медиҳад, 

ки онҳо дар раванди таҳлили фаъолияти террористӣ ба шаклҳои зоҳиршавии 

терроризм диққати бештар медиҳанд. Дар натиҷаи чунин омӯзиш муайян 

мегардад, ки субъектҳои терроризми муосир бештар ба чунин шаклҳои 

зӯроварӣ рӯ овардаанд: ташкил намудани таркиш дар ҷойҳои серодам: дар 

истгоҳҳо, фурудгоҳҳо, биноҳои истиқоматии баландошёна, роҳҳои серодами 

зеризаминӣ (метро), ҳавопаймоҳо, поездҳо ва ғайраҳо; гаравгон гирифтани 

одамони бегуноҳ; рабудани ҳавопаймоҳо ва истифодаи он ҳамчун воситаи 

қасосгирӣ; истифода намудани яроқҳои гуногун, аз ҷумла яроқҳои иттилоотӣ, 

кибернетикӣ, биологӣ, психологӣ, генетикӣ ва ғайраҳо; истифодаи шабакаи 

интернет барои ба амал баровардани амалҳои террористӣ (кибертерроризм); 

истифодаи террористони худкуш барои анҷом додани таркиш дар ҷойҳои 

серодам. 

Ҳуқуқшиноси шинохтаи рус Ю.М. Антонян иброз медорад, ки бо роҳи 

тарсонидан тағйир додани рафтори одамон (гурӯҳи одамон, давлатҳо, 

мақомоти давлатӣ, ташкилотҳои ҷамъиятӣ ва ғайра), ки ба фоидаи 

террористон анҷом меёбад, моҳияти терроризмро ифода менамояд. 

Тарсонидан олоти асосии террористон мебошад, ки бо истифода аз он ҷониби 

сеюмро маҷбур месозанд, ки на ба фоидаи давлату ҷомеа ва ё ба фоидаи 

худашон, балки ба фоидаи террористон амал намоянд. Ю.М. Антонян 

                                                           
1 Ниг.: Горбунов, Ю.С. Об определении понятий «террор» и «терроризм» [Текст] / Ю.С. Горбунов // Журнал 

российского права. – 2010. – № 2. – С.31. 
2 Ниг.: Байрамов, Г.И. Борьба с политическим терроризмом: международно-правовое регулирование [Текст]: 

дис. ... канд. юрид. наук: 12.00.14 / Г.И. Байрамов. – М., 2004. – С. 5. 
3 Ниг.: Юридическая энциклопедия [Текст] / Отв. ред. Б.Н. Топорнин. – М.: Юрист, 2001. – С. 1086.   

муътақид аст, ки чи қадаре, ки сарчашмаи таҳдид номаълум бошад, ҳамон 

қадар таъсири тарсу даҳшат зиёд мегардад.1  

Вобаста ба мазмуни этимологии мафҳуми «терроризм» хусусиятҳои он 

низ ба таври гуногун шарҳ дода мешавад. Терроризм аз калимаи лотинии terror 

пайдо шуда, маънояш «тарс», «даҳшат» мебошад. Дар чунин маврид як қатор 

муҳаққиқон бо такя ба мазмуни этимологии терроризм мехоҳанд ба саволҳои 

зерин посух гардонанд: оё терроризм зӯроварӣ аст ва ё идеологияи 

даҳшатафканист? Агар он яке аз шаклҳои зӯроварӣ бошад, пас хусусиятҳои 

фарқкунандаи он аз шаклҳои дигари зӯроварӣ дар чӣ ифода меёбад? Агар 

идеологияи даҳшатафканӣ бошад, пас хусусиятҳои он чӣ гуна аст?2 

Зӯроварӣ ҳамчун унсури муҳимтарини терроризм аз ҷониби муҳаққиқон 

ба таври гуногун таҳлилу баррасӣ гардидааст. Аз ҷумла С.Каливас иброз 

медорад, ки «зӯроварӣ дар ҳама гуна шароит воситаи расидан ба мақсадҳои 

сиёсӣ мебошад, новобаста аз он ки онро ки истифода намуда истодааст. Барои 

террористон бошад, зӯроварӣ ба сифати манбаи тактикӣ баромад намуда, ба 

воситаи он тарсонидан, вайрон намудани вазъи маънавии ҷомеа, тавсеаи 

тундгароӣ, ҷазодиҳӣ, сафарбарнамоӣ, иғвоангезӣ ва тарғибу ташвиқ ба амал 

бароварда мешавад».3 

Мутахассисон ва коршиносони Пойгоҳи иттилоотии ҷаҳонӣ оид ба 

терроризм низ дар навбати худ вобаста ба мақсади терроризм ва нишонаҳои 

он меъёрҳои мушаххаси баҳогузориро пешниҳод намудаанд ва аз рӯйи онҳо 

терроризмро баҳогузорӣ менамоянд. Барои оне, ки амали террористӣ дар 

пойгоҳи мазкур сабт карда шавад, бояд яке аз ин нишонаҳо дар онҳо дида 

шаванд:  

– амали анҷомёфта бояд ҳадафмандона сурат гирифта бошад (натиҷаи 

фаъолияти бошууронаи субъекти мушаххас бояд бошад); 

                                                           
1 Ниг.: Антонян, Ю.М. Природа этнорелигиозного терроризма [Текст] / Ю.М. Антонян. – М.: Аспект-пресс, 

2008. – С. 9-10.  
2 Ниг.: Щербакова, Л.М. Некоторые проблемы борьбы с экстремизмом и терроризмом в современных 

условиях [Текст] / Л.М. Щербакова // Общество и право. – 2014. – №4 (50).  – С. 167.  
3 Kalyvas, S. The paradox of terrorism in civil war [Text] / S. Kalyvas // The journal of ethics. – Springer, 2004. – 

Vol. 8. – №1. – P.113. 

– дар амали анҷомёфта зӯроварӣ ва ё таҳдиди истифода намудани 

зӯроварӣ дида шавад; 

– амали мазкур аз ҷониби неруҳои ғайридавлатӣ агар анҷом дода шуда 

бошад; 

– амали мазкур агар ҳадафҳои сиёсӣ, иқтисодӣ, динию мазҳабӣ ва ё 

иҷтимоӣ дошта бошад; 

– нияти интиқол додани таҳдид ва ё тарсонидани доираи васеи одамон 

мушоҳида гардад; 

– амали мазкур агар фаъолияти неруҳои ҳарбӣ набошад ва ё бо неруҳои 

ҳарбӣ иртибот надошта бошад.1 

Амали террористӣ дар бисёре аз мавридҳо барои аз байн бурдани 

сарварони ташкилотҳои сиёсӣ, кормандони дипломатӣ ва ё арбобони сиёсӣ 

истифода бурда мешавад (масалан, куштори Салмони Рушдӣ, Беназир Бхутто 

ва дигарон). Дар шароити ба амал баровардани чунин навъи терроризм агар 

террористон мақсадҳои худро амалӣ намоянд, бо ин роҳ ба ҳукумат ва дигар 

шахсони баландпоя ҳушдор медиҳанд, ки дар мавриди идома додани сиёсати 

худ онҳоро низ чунин амал интизор аст. Зеро дар ин маврид террористон бар 

зидди сиёсате баромад менамоянд, ки ин ё он сиёсатмадор онро пеша 

намудааст ва ба воситаи аз байн бурдани ин арбоби сиёсӣ сиёсати 

пешгирифтаи ӯро аз байн мебаранд, то ки дигарон рафтори худро тағйир 

диҳанд. «Терроризм ба ҷониби намояндагони сохторҳои давлатӣ ва ё 

ташкилотҳои сиёсию ҷамъиятӣ, инчунин ба ҷониби объектҳои мушаххаси 

давлатию ҷамъиятӣ нигаронида шудааст. Мақсади терроризм таъсиррасонӣ 

намудан ба ҳокимияти расмӣ, маҷбур намудани онҳо барои тағйир додани 

рафтор, паст намудани шаъну шараф ва эътибори давлату ҳукумат ҳам дар 

дохили мамлакат ва ҳам берун аз он мебошад».2 

                                                           
1 Ниг.: GTD codebook: Inclusion criteria and variables. – 2018. – July. [Манбаи электронӣ]. URL: https:// 1pdf. 

net/gtd-codebook-national-consortium-for-the-study-of-terrorism_59c343f7f6065d432b267072 (санаи муроҷиат: 

20.06.2020) 
2 Шободаева, А.В. Террор и терроризм: проблема понятийного аппарата [Текст] / А.В. Шободаева // Известия 

Иркутского государственного университета. Серия «Политология. Религиоведение». – 2019. – Т. 27. – С. 25. 

Ин ҷо саволе пайдо мегардад, ки оё амали ҷиноятӣ дар муносибат бо 

амнияти ҷамъиятӣ, низоми таъсиррасонӣ ба мақомоти ҳокимияти давлатӣ, 

тактикаи истифодаи зӯроварии сиёсӣ ва зӯроварии мусаллаҳона метавонад 

моҳият, хусусият, мундариҷа ва нишонаҳои таркибии терроризмро ошкор 

намояд? Маҳз бо назардошти ҳамин омил гуфтан мумкин аст, ки терроризм 

ҳамчун падидаи манфӣ ва ҳамчун таҳдид ба суботи сиёсии ҷомеа яке аз 

падидаҳои мураккаби ҳаёти иҷтимоию сиёсии ҷомеа мебошад. «Терроризм яке 

аз падидаҳои мураккабтарини иҷтимоию сиёсие мебошад, ки дар шаклҳои 

идеологӣ, миллию этникӣ, динию мазҳабӣ зоҳир гардида, бо ҷиноятҳои 

муташаккил ва шаклҳои гуногуни падидаҳои иҷтимоӣ алоқамандии зич 

дорад».1 

Аммо мавридҳои дигари рух додани амали террористие низ мавҷуданд, 

ки дар он субъекти терроризм номушаххас аст. Масалан, амали террористие, 

ки 11 сентябри соли 2001 дар ИМА рух дода буд, боиси марги аҳолии осоишта 

гардид ва гуфтан мумкин аст, ки он барои тарсонидани аҳолӣ ва ҳукумат 

нигаронида шуда буд. Аммо то имрӯз дар атрофи субъекти он баҳсу 

мунозираҳо идома доранд. Худи ҳукумати ИМА дар содир намудани ин амали 

террористӣ «Ал-Қоида», ва махсусан сарвари он Усома бин Лоданро гунаҳкор 

намуда буданд.  Аммо худи Усома бини Лодан чандин маротиба барои ин 

туҳмат ИМА-ро таҳдид карда буд.2 

Муҳаққиқи рус А.К. Боташева дар таҳқиқоти худ ба паҳлуҳои гуногуни 

терроризм таваҷҷуҳ зоҳир намуда, нишонаҳои асосии онро ба таври зерин 

муайян кардааст: амали зӯроварона ва ё таҳдиди ба амал баровардани ин гуна 

зӯроварӣ; истифода намудани зӯроварӣ ва тарсонидан ҳамчун яроқи мубориза; 

ҳуҷуми ногаҳонӣ; мухолифат доштани рафтори террористон бо меъёрҳои 

                                                           
1 Байрамов, Г.И. Борьба с политическим терроризмом: международно-правовое регулирование [Текст]: дис. 

... канд. юрид. наук: 12.00.14 / Г.И. Байрамов. – М., 2004. – С.5.    
2 Ниг.: Мухин, Ю. Кто убивал американцев 11 сентябри 2001 года? [Текст] / Ю. Мухин. – М.: Эксмо, 2004. – 

С. 75. 

ҳуқуқӣ ва ахлоқи ҷамъиятӣ.1 Ӯ дар таҳқиқоти худ таърифи терроризмро ба 

таври зерин пешниҳод намудааст: «амалияи сиёсии идеологияи зӯроварие, ки 

дар худ маҷмӯи амалҳои зӯроварона ва ҷиноятиро фаро мегиранд ва аз ҷониби 

субъектҳои ғайридавлатӣ ба амал бароварда мешаванд ва бо роҳи тарсонидани 

рақибон таъсир расонидан ва ё тағйир додани қарорҳои сиёсии қабулшуда 

мебошад».2 

Ғайр аз ин, террористон дар муборизаҳои худ фишорҳои психологиро 

низ ҳамчун яроқи сиёсӣ истифода мебаранд. Чунин рафтор одатан баъди рух 

додани амалӣ террористӣ анҷом дода мешавад. Дар чунин шароит террористон 

ва ё ташкилоти террористӣ барои ба амал баровардани ҳодисаи аз он ҳам 

ҷиддитар хабар медиҳанд ва бо ин роҳ рақибони худро маҷбур месозанд, ки 

рафтори худро тағйир диҳанд. Ин тактика ба террористон имкон медиҳад, ки 

рақибони худро зери фишори психологӣ қарор диҳанд.  

Як қатор муҳаққиқон терроризмро ҳамчун аксуламал ба зӯроварии 

пештар баамаломада муаррифӣ менамоянд. Аммо чунин ҳолат хоси 

терроризми замони гузашта мебошад, ки таърихи тӯлонӣ дорад. Агар ангезаи 

терроризми классикӣ амалҳои зӯроваронаи мақомоти давлатӣ ва ё неруҳои 

дигари сиёсӣ шуда бошад, пас терроризми замони муосир худ барои ба амал 

омадани чунин ангезаҳо сабабгор мешаванд. Зеро марҳила ба марҳила 

терроризм ҳамчун яроқи муборизаҳои сиёсӣ аз ҷониби неруҳои гуногуни 

сиёсӣ мавриди истифода қарор дода мешавад. Масалан, аз солҳои 70-уми асри 

ХХ инҷониб терроризм унсури марказии экстремизми динию сиёсӣ, 

сепаратизм, низоъҳои сиёсӣ ва муборизаҳои геополитикӣ ба шумор меравад. 

Махсусан, онро барои ноустувор намудани ҳаёти иҷтимоию сиёсии мамлакат 

ба таври васеъ истифода мебаранд. Аз ин рӯ, гуфтан мумкин аст, ки терроризм 

яке аз омилҳои таъсиргузор дар равандҳои сиёсии замони муосир ба шумор 

меравад, ки ҳамчун таҳдиди пуриқтидор давлатдории навинро то як давраи 

                                                           
1 Ниг.: Боташева, А.К. Терроризм как фактор современных политических процессов: детерминация, 

проявения, стратегия противодействия [Текст]: дис. … д-ра полит. наук: 23.00.02 / А.К. Боташева. –

Ставрополь, 2009. – С. 54. 
2 Ҳамон ҷо. – С. 55. 

муайяни таърихӣ ҳамроҳӣ хоҳад кард. Чунин ҳолат на танҳо барои давлатҳои 

алоҳида, балки ба тамоми ҷомеаи башарӣ метавонад хавфу хатарҳои 

гуногунмиқёсро ба вуҷуд оварад. Махсусан, дар замони муосир аллакай идора 

намудани ташкилотҳои террористию экстремистие, ки як замон аз ҷониби 

давлатҳои алоҳида таъсис дода шуда буданд, аз зери назорати онҳо берун 

рафтаанд ва ба қавле идоранашаванда гардидаанд. Гузашта аз ин, хавфи ба 

дасти онҳо афтодани дастовардҳои навини илму техника, аз қабили яроқи 

қатли ом, яроқи биологӣ, дастовардҳои соҳаи генетика ва ғайра барои 

инсоният метавонад фоҷиаҳои гуногунро ба вуҷуд оварад. 

Яке аз хусусиятҳои дигари терроризми мусоир дар он ифода меёбад, ки 

он самти амалигардонии фаъолияти зӯроваронаи худро ба таври чашмгир 

тағйир додааст. Пештар агар террористон ба суиқасди намояндагони 

ҳокимияти давлатӣ зиёд рӯ меоварда бошанд, айни замон чунин амалҳоро дар 

муқобили объектҳои рамзии худ анҷом медиҳанд ва ба ин восита ба 

намояндагони давлатӣ таъсиррасонӣ кардан мехоҳанд. Агар таърихи 

пайдоиши аввалин созишномаҳои зиддитеррористиро ба хотир оварем, онҳо 

маҳз баъди ба амал омадани суиқасд ба муқобили арбобони давлатию сиёсӣ ба 

вуҷуд оварда шуданд. Бо дар назардошти чунин ҳолат гуфтан мумкин аст, ки 

терроризми замони муосир ду объект дорад: якум, объекти асосӣ ва дуюм, 

объекти рамзӣ. Террористон дар аксар маврид ба объекти рамзӣ таъсиррасонӣ 

ва ё ҳуҷум намуда, бо ин роҳ ба объекти асосӣ таъсири бавосита мерасонанд. 

Аз ин рӯ, террористон бештар кӯшиш менамоянд, ки ба объекти рамзӣ ҳуҷум 

намоянд. Масалан, ҳуҷум намудан ба беморхонаҳо, мактабҳо, роҳҳои 

зеризаминӣ, истгоҳҳо, ҷойҳои серодам, дар маконҳои мазкур ташкил 

намудани таркиш ва монанди инҳоро ҳамчун ҳуҷум ба объектҳои рамзӣ 

муаррифӣ намудан мумкин аст. Чунин шаклгирии терроризмро бо системаи 

сиёсии ҷомеа низ асоснок намудан мумкин аст. Системаҳои сиёсии аксари 

давлатҳои замони муосирро системаи демократӣ ташкил медиҳад ва аз ин рӯ, 

террористон низ мехоҳанд, ки нотавонии ҳукумат ва давлатро дар назди 

аҳолии он нишон дода, бо ин роҳ легитимияти ҳокимияти давлатиро дар назди 

мардум коҳиш диҳанд. Тарсонидани мардум ба воситаи амали террористӣ 

усуле мебошад, ки барои коҳиш додани легитимияти ҳокимият нигаронида 

шудааст. Гузашта аз ин, дар ҷомеаҳои демократӣ ҳуқуқу озодиҳои инсон, 

суботи сиёсӣ ва тартиботи ҷамъиятӣ арзиши хеле олӣ мебошанд. Аз ин рӯ, 

террористон ба арзишҳои олии ҷомеа ҳуҷум намуда, аҳолии осоиштаро дар 

аксар маврид ҳадафи худ қарор медиҳанд. Дар ҷомеаҳои анъанавӣ, ба мисли 

Афғонистон террористон бештар кӯшиш менамоянд, ки дар ибодатхонаҳо ва 

ё маросимҳои тую хурсандӣ амали террористӣ анҷом диҳанд, то ки таъсири 

руҳиву равонии онро зиёд намоянд. Умуман агар аз лиҳози стратегӣ ба ин 

масъала баҳогузорӣ намоем, дар шароити муосир террористон маконҳо ва ё 

арзишҳоеро интихоб менамоянд, ки онҳо ҳамчун объекти рамзии терроризм 

барои давлату ҷомеа аҳамияти стратегӣ доранд ва ҳуҷуми террористӣ ба онҳо 

метавонад зарару зиёни зиёд дошта бошад.  

Агар яке аз мақсадҳои асосии террористонро тарсонидан ва ба вуҷуд 

овардани фазои тарсу даҳшат ташкил диҳад, пас дар шароити рушди 

технологияҳои иттилоотию коммуникатсионии замони муосир гуфтан мумкин 

аст, ки ин мақсади худро дар сатҳи хеле баланд анҷом медиҳанд. Вобаста ба 

ин масъала ҳанӯз соли 1988 олими амрикоӣ Р.Фалк хеле бамаврид ибрози 

андеша намуда буд. Ба ақидаи ӯ, «амали террористиеро, ки дар Олимпиадаи 

соли 1972 дар шаҳри Мюнхен рух дод ва дар натиҷаи он 12 варзишгари 

исроилӣ ба ҳалокат расид, зиёда аз 800 млн нафар тамошо намудаанд. Ба ин 

тариқа зӯроварӣ на танҳо ба ҷониби қурбониён, балки ба ҷониби ҳамаи онҳое 

равона гардид, ки ин наворро тамошо карданд».1 Дар замони муосир, ки рӯз то 

рӯз шумораи истифодабарандагони шабакаи интернет рӯ ба афзоиш аст, 

тариқи шабакаҳои иҷтимоӣ ва видеопорталҳо дар байни аҳолӣ паҳн намудани 

навори амали террористӣ на танҳо нишон додани қудрати худ, балки зиёд 

намудани таъсири даҳшатафкании он мебошад. Агар ба иқтидори иттилоотии 

шабакаи интернет ва дигар воситаҳои иртиботӣ таваҷҷуҳ намоем, гуфтан 

                                                           
1 Falk, R. The Terrorist mind-set: The Moral Universe of Revolutionaries and Functionaries [Text] / R. Falk. – N.Y.: 

Dutton, 1988. – P.14. 

мумкин аст, ки террористон бо ташкил намудани як амали террористӣ 

метавонанд ба зеҳну тафаккури даҳҳо милион нафар таъсири рӯҳиву равонӣ 

расонанд. ВАО-и расмӣ метавонанд лаҳзаҳои ҳузнангези амали террористиро 

нишон надиҳанд, аммо худи ташкилотҳои террористӣ ташаббус нишон дода, 

он саҳнаҳоро дар шабакаи интернет паҳн менамоянд. Дар шароити муосир 

интернет дастраси оммаи мардум гардида истодааст ва аллакай ҳамаи 

телефонҳои мобилӣ ба ин навъи алоқа пайваст ҳастанд. Яъне ҳар шахс 

метавонад ба воситаи телефони мобилии худ вориди шабакаи интернет гардад 

ва ҳар иттилоотеро, ки интихоб намуда, мақбул медонад, мутолиа намояд ва ё 

тамошо кунад. 

Яке аз хусусиятҳои дигари терроризми замони муосир дар он ифода 

меёбад, ки дар он террористони худкуш хеле зиёд истифода бурда мешаванд. 

Муҳаққиқи рус М.А. Адамова иброз медорад, ки террористон барои анҷом 

додани амали террористӣ дар бисёре аз мавридҳо занонро ба доми худ 

афтонида, истифода менамоянд.1 Баъзан вақт кӯдакон низ ҳамчун террористи 

худкуш истифода бурда мешаванд.2 Барои истифода намудани занону кӯдакон 

ташкилотҳои террористӣ дастовардҳои навини илмҳои психологиро истифода 

намуда, онҳоро мағзшӯӣ мекунанд ва барои анҷом додани амали террористӣ 

омода месозанд. Кам нестанд ҳолатҳое, ки барои омода намудани чунин 

террористони худкуш лагерҳои махсус таъсис додаанд ва дар он ҷо чунин 

нафаронро омода месозанд. Аммо дар баробари ин фанатизми динӣ низ барои 

истифодаи террористони худкуш заминаи мусоид ба шумор меравад. 

Истифодаи чунин террористон дар заминаи бунёдгароии динӣ ва тундгароии 

динӣ хеле зиёд ба назар мерасад.  

   Дар заминаи омӯзиши таҳаввулоти падидаи терроризм бояд иброз дошт, 

ки ҳам аз лиҳози идеологӣ ва ҳам аз лиҳози барномавӣ самтҳои фаъолияти 

                                                           
1 Ниг.: Адамова, М.А. Женский терроризм в современном политическом процессе [Текст]: дисс. ... канд. 

полит. наук: 23.00.02 / М.А. Адамова. – Ставрополь, 2008. – 167 с. 
2 Ниг.: Дети-смертники: как в Афганистане вербуют несовершеннолетних [Манбаи электронӣ]. URL: 

https://info24.ru/news/deti-smertniki-kak-v-afganistane-verbujut-nesovershennoletnih.html (санаи муроҷиат: 

17.06.2020) 

https://info24.ru/news/deti-smertniki-kak-v-afganistane-verbujut-nesovershennoletnih.html

ташкилотҳои террористӣ ба дигаргунии ҷиддӣ рӯ ба рӯ шудаанд. Айни замон 

дар аксар маврид террористон идеологияи мушаххасро ҳамчун ниқоби сиёсӣ 

истифода намуда, зери шиорҳои идеологӣ (шиорҳои динӣ, сиёсӣ) таваҷҷуҳи 

дигаронро ба ҷониби худ ҷалб карданӣ мешаванд. Дар муқоиса аз 

террористони инқилобчие, ки дар охири асри XIX ва ибтидои асри ХХ амал 

менамуданд, террористони замони муосир барномаи сиёсӣ надоранд ва 

фаъолияти онҳо бо тиҷорати ғайриқонунӣ ва дастаҳои муташаккили ҷиноӣ 

алоқаманд аст. Ташаккулдиҳандагони ин гуна идеологияҳои дурӯғин бояд 

шиорҳои худро тавре вонамуд намоянд, ки тавонанд одамони оддиро барои 

анҷом додани амали террористӣ сафарбар созанд, то ки тавонанд барои анҷом 

додани амали террористии навбатӣ маблағҳои дигарро аз худ созанд. Кам 

нестанд ҳолатҳое, ки ташкилотҳои террористӣ бар ивази маблағҳои мушаххас 

супориши давлатҳои алоҳида ва ё хадамоти истихборотии онҳоро иҷро 

менамоянд. Дар аксар маврид намояндагони хадамоти истихборотии 

давлатҳои гуногун бо ташкилотҳои террористию экстремистӣ ҳамкории зич 

доранд. Дар шароити муосир аз ҷониби террористон истифода гардидани дин 

таҳдиду хатари онро боз ҳам бештар менамояд. Махсусан, дар заминаи дини 

ислом ва бо истифода аз таълимоти ҷиҳод ба вуҷуд омадани ҳизбу ҳаракатҳои 

террористӣ барои ҷомеаи мусулмонӣ ташвишу хатарҳои навро ба миён 

овардааст. Ин аст, ки як гурӯҳ олимон аллакай ба таҳқиқи терроризми ҷиҳодӣ 

машғул гардида истодаанд.1 

Ташкилотҳои террористии замони муосирро ба гурӯҳҳои муташаккили 

ҷиноӣ дохил намудан мувофиқи мақсад аст. Зеро тӯли солҳои охир 

ташкилотҳои мазкур тамоми тиҷоратҳои ғайриқонунӣ, аз қабили гардиши 

ғайриқонунии маводи мухаддир, хариду фуруши яроқу аслиҳа, одамрабоӣ ва 

ғайра. зери назорати худ дароварда, ба фаъолияти ҷиноятии касбӣ табдил ёфта 

                                                           
1 Ниг.: Султыгов, А.А. Победа над джихадистским терроризмом невозможно без его идеологического 

разоружения [Текст] / А.А. Султыгов // Вестник Российской нации. – 2018. – № 6 (64). – С. 111-126; 

Пустошинская, О.С. Джихадистский терроризм как контрвласть: экспликация в логике коммуникативно-

сетевой концепции М. Кастельса [Текст] / О.С. Пустошинская // Вестник Томского государственного 

университета. – 2019. – № 51. – С. 183-191.  

истодааст. Сол то сол терроризм барои ташкилкунандагони амалҳои 

террористӣ фоидаи бештар оварда, ба ташкилотҳои террористӣ имкон 

медиҳад, ки фаъолияти ҷиноятии худро боз ҳам хубтар идома диҳанд. Баъзе 

муҳаққиқон иброз медоранд, ки маблағҳои аз ҳисоби ҷиноят ба дастовардаи 

террористон солона зиёда аз 1,5 трлн доларро ташкил медиҳад, ки бо ин маблағ 

шабакаи васеи террористию ҷиноятӣ ташкил намудан имконпазир аст.1 

Агар дар сатҳи миллию маҳаллӣ зуҳуроти терроризм бо чунин ҷиноятҳо, 

аз қабили хариду фуруши маводи мухаддир, одамрабоӣ ва пулситонӣ, 

тамаъҷӯӣ ва ғайра маҳдуд гардад, терроризми байналмилалӣ ба тиҷорати 

бузург алоқаманд аст, ки барои ба даст овардани маблағҳои калон фаъолияти 

онҳо нигаронида шудаанд. Чи гунае, ки дар боло қайд гардид, аллакай 

пайдоиши «терроризми фармоишӣ» низ арзи ҳастӣ менамояд. Яъне, дар 

баробари давлатҳои алоҳида инчунин як қатор марказҳои тиҷоратию молиявӣ 

низ бо мақсади ноком намудани рақибони иқтисодии худ метавонанд аз 

хизматрасонии ташкилотҳои террористӣ истифода намоянд. Бо назардошти 

чунин вазъият гуфтан мумкин аст, ки терроризми замони муосир дар заминаи 

маблағҳои зиёд ташаккул ёфта истодааст, ки чунин ҳолат онро ҳамчун воситаи 

ҳимояи манфиатҳои сиёсию иқтисодӣ муаррифӣ менамояд.  

Қобили зикр аст, ки терроризм марҳила ба марҳила сатҳу сифати 

ниҳодҳои демократиро дар тамоми ҷомеаҳои ҷаҳонӣ коҳиш медиҳад ва пеш аз 

ҳама, ин таҳдид ба демократия мебошад. Махсусан, дар зери таъсири амалҳои 

террористӣ марҳила ба марҳила ҳатто дар давлатҳои демократии Ғарб 

озодиҳои инсон маҳдудтар мегарданд. Масалан, бо мақсади пешгирӣ 

намудани амалҳои террористӣ суҳбатҳои телефонии одамон зери назорат 

қарор дода мешавад, шумораи камераҳои назоратӣ рӯз то рӯз зиёд карда 

мешаванд, дар фурудгоҳҳо назорат хеле ҷиддӣ гардидааст, дар даромадгоҳҳои 

ҳатто муассисаҳои ғайриҳарбӣ ва ғайридавлатӣ низ дастгоҳҳои махсуси 

назоратӣ истифода мешаванд, интиқоли маблағҳо мушкилтар мегарданд, 

                                                           
1 Ниг.: Феофанов, К.А. Влияние глобализации на цивилизационное развитие России [Текст] / К.А. Феофанов 

// Социально-гуманитарные знания. – 2006. – №2. – С. 18. 

даромадан ба баъзе муассисаҳо бе иҷозатнома номумкин гардидааст ва ғайра. 

Гузашта аз ин, дар давлатҳои алоҳида ҳамасола маблағгузории соҳаи амният 

бештар мегардад. Аммо дар ин самт ҳамаи давлатҳо наметавонанд, ки 

муваффақиятҳои баробар дошта бошанд, зеро онҳо имкониятҳои молиявии 

баробар надоранд. 

Терроризм ҳама вақт ба иқтисодиёти мамлакатҳо таъсири амиқ 

расонидааст. Масалан, бинобар сабаби таҳдиди доимии терроризм Ирландияи 

Шимолӣ то солҳои 90-уми асри ХХ яке аз давлатҳои камбизоати Аврупо ба 

шумор мерафт. Амалҳои террористӣ ба иқтисодиёти ИМА зиёда аз 100 млрд 

доллар зарар расонидааст, ки барои барқарор намудани чунин зарару зиён ҳар 

давлат қодир нест. 

Дар маҷмуъ, чунин хулоса намудан мумкин аст, ки терроризми замони 

муосир роҳу усулҳои гуногуни муборизаро истифода намуда, барои амалӣ 

кардани мақсадҳои худ вобаста ба мавқеъ ва дар мувофиқат бо вазъияти 

мушаххас онҳоро истифода менамояд. Роҳу усулҳои муборизаеро, ки аз 

ҷониби террористон истифода мешаванд, ба таври зерин нишон додан мумкин 

аст: 

– истифодаи амалҳои зӯроварӣ бо мақсади ташкил намудани суиқасд ба 

ҷониби арбобони сиёсӣ, сарварони сиёсӣ ва роҳбарони ҳизбу ташкилотҳо. 

Анҷом додани ин гуна амали террористӣ ба хотири аз байн бурдани сиёсати 

пешгирифтаи сиёсатмадорон ва роҳбарони сиёсӣ мебошад.  

– ташкил намудани амали террористӣ дар маконҳои оммавӣ ва ҷойҳои 

ҷамъиятӣ. Ин гуна амали террористӣ бо мақсади ташкил намудани фазои тарсу 

даҳшат дар ҷомеа, тарсонидани одамон ва ба таври муназзам таъсир расонидан 

ба рафтори сиёсатмадорон мебошад. Одатан, баъди ба амал омадани чунин 

ҳодиса террористон такрор намудани ҳодисаи аз ин ҳам ҷиддитарро эълон 

медоранд ва ҷомеаро дар ҳолати тарсу ҳарос қарор медиҳанд.  

– шакли дигари ҳуҷумҳои террористӣ хароб сохтани инфрасохтор ва ё аз 

байн бурдани объектҳои моддӣ мебошад. Масалан, террористон кӯшиш 

менамоянд, ки дар объектҳои дорои характери стратегӣ, аз қабили неругоҳҳои 

атомӣ, обӣ ва дигар объектҳои муҳим амали террористӣ анҷом диҳанд, 

садамаҳои технологӣ ва ё ҳодисаҳои экологиро ба вуҷуд оваранд ва бо ин роҳ 

устувории иҷтимоию сиёсии ҷомеаро аз байн баранд.  

– террористон дар аксар маврид баъди анҷоми амали террористӣ 

усулҳои психологиро истифода намуда, ба рафтори рақибони худ 

таъсиррасонӣ кардан мехоҳанд. Дар ин маврид террористон бо роҳи таҳдиди 

такроран ба амал овардани амалҳои террористӣ ба раванди қабули қарорҳо 

таъсиррасонӣ менамоянд.  

– усулҳои дигари фаъолияти террористӣ ташкил намудани фаъолияти 

шабакавӣ мебошад, ки барои ба амал баровардани нақшаҳои онҳо хизмат 

мерасонад. Ин гуна фаъолиятро корҳои ташкилӣ ва ё мудирияти терроризм 

номидан мумкин аст. Ҳар як ташкилоти террористӣ ба воситаи доираи 

муайяни одамон ҳузури худро дар маконҳои зарурӣ, аз ҷумла дар кишварҳои 

гуногун тариқи алоқаҳои шабакавӣ таъмин менамоянд. 

Ҳамин тариқ, терроризми замони муосир аз терроризми солҳои қаблӣ аз 

рӯйи як қатор хусусиятҳои худ фарқ менамояд. Пеш аз ҳама, терроризм ҳамчун 

стратегия ва тактикаи зӯроварии сиёсӣ ва ҳамчун воситаи тарсонидани ҷомеа 

ва давлат роҳу усулҳои муборизаи худро аз ҳисоби дастовардҳои навини илму 

техника ба таври ҷиддӣ тағйир додааст. 

Таҳлили асосҳои назариявию консептуалии терроризми замони муосир 

имкон дод, ки оид ба моҳият ва хусусиятҳои ин зуҳурот чунин хулосаҳо ба 

даст оянд: 

– ҳарчанд то ба имрӯз назарияи ягонаи терроризм ташаккул наёфта 

бошад ҳам, олимону муҳаққиқон дар атрофи як қатор масъалаҳои марбут ба 

терроризм, аз ҷумла дар бораи унсурҳои таркибии он ба мувофиқа расидаанд: 

чунончи дар мавриди субъектҳои терроризм (давлатӣ ва ғайридавлатӣ), 

мақсадҳои терроризм (тарсонидани рақибон ва тағйир додани рафтори онҳо), 

объектҳои рамзии терроризм (аҳолии осоишта ва арзишҳои моддии ҷомеа), 

тактика (зӯроварӣ ва ё таҳдиди ба амал баровардани зӯроварӣ), натиҷаҳои 

интизорӣ (таъсир расонидан ба афкори ҷамъиятӣ ва тарсонидани онҳо). Ин 

имкон медиҳад, ки мундариҷаи терроризм муайян карда шавад ва дар самти 

пешгирӣ намудани зуҳуроти терроризм муваффақиятҳои назаррас ба даст 

оянд; 

– омӯзиш ва таҳлили андешаҳои олимону муҳаққиқон нишон медиҳад, 

ки вобаста ба моҳияти мафҳумҳои «терроризм», «амали террористӣ» ва 

«терроризми сиёсӣ» андешаҳои ягона ва таърифи ягона ҳанӯз ҳам ба вуҷуд 

оварда нашудааст. Бинобар ин, омӯзиши ҷанбаҳои назариявию консептуалии 

масъалаи мазкур бояд идома дода шавад, мазмуну мундариҷаи падидаҳои 

мазкур аз лиҳози илмӣ баҳои воқеӣ гирад. Чизи дигаре, ки бояд ба инобат 

гирифта шавад ин аст, ки ба омӯзиши терроризм ҳуқуқшиносон, 

сиёсатшиносон, файласуфон, ҷомеашиносон ва таърихчиён хеле зиёд машғул 

гардидаанд. Аммо олимони мазкур ба масъалаи терроризм вобаста ба 

предмети илмҳои худ баҳогузорӣ намудаанд. Аз ин рӯ, яке аз сабабҳои бо ҳам 

мувофиқат накардани андешаҳои олимон низ дар ҳамин ифода меёбад. Бо 

назардошти чунин вазъият ташаккул додани таърифи ягонаи терроризм 

ғайриимкон мебошад. Аммо дар ҳар соҳаи илм метавонад хусусиятҳои худро 

дошта бошад. Масалан, сиёсатшиносон таърифи сиёсии терроризмро, 

ҳуқуқшиносон таърифи ҳуқуқии онро, ҷомеашиносон таърифи сотсиологӣ ва 

монанди ниҳоро ба вуҷуд оваранд; 

– ғайр аз ин, дар муносибат бо падидаи терроризм давлатҳои алоҳида ва 

сарварони сиёсӣ низ муносибати яксон надоранд. Дар аксар маврид дар 

шароити муосир сиёсати дугона амалӣ карда мешавад, ки фаҳмиши 

терроризмро низ тағйир медиҳад. Чунончи, дар баъзе давлатҳо агар ин ё он 

амалро террористӣ ва зуҳуроти терроризм муаррифӣ намоянд, ҷойи дигар 

онро фаъолияти муборизони роҳи озодӣ ва ё ҳомиёни ҳуқуқу озодиҳои инсон 

унвон мекунанд. Чунин ҳолатро дар низоми муносибатҳои байналхалқӣ ва дар 

сиёсати ҷаҳонии замони муосир хеле зиёд мушоҳида намудан мумкин аст; 

– дар маҷмуъ, ҳамаи таърифҳои терроризмро ба якчанд гурӯҳ ҷудо 

намудан мумкин аст. Гурӯҳи аввали муҳаққиқон терроримзро ҳамчун шакли 

махсуси зӯроварӣ (зӯроварии ғайриқонунӣ) муаррифӣ намудаанд. Гурӯҳи 

дуюми муҳаққиқон терроризмро ҳамчун фаъолияти ҷиноятӣ номидаанд. 

Гурӯҳи сеюми муҳаққиқон терроризмро бо назардошти таъсиррасонии 

психологии он ҳамчун технологияи тарсонидан ва дар ҳолати тарсу даҳшат 

қарор додани ҷомеа номидаанд. Гурӯҳи чоруми олимон терроризмро яке аз 

шаклҳои муборизаи сиёсӣ муаррифӣ карда, хусусиятҳои сиёсии онро ҳамчун 

нишонаи асосии терроризм номидаанд. Як зумра олимону муҳаққиқон 

терроризмро шакли махсуси низои иҷтимоӣ номида, тезу тунд гардидани 

мухолифатҳои ҷамъиятӣ ва байнидавлатиро сабаби пайдоиши он медонанд. 

Ҷонибдорони ин гуна баррасиҳо иброз медоранд, ки таърифи ягонаи 

терроризм наметавонад вуҷуд дошта бошад, зеро моҳият ва хусусиятҳои онро 

танҳо бо назардошти вазъияти иҷтимоию сиёсии ҷомеа ва минтақа муайян 

намудан мумкин аст.  

 

1.2. Заминаҳо ва омилҳои асосии ташаккули терроризм 

Терроризм дар ҷойи хушку холӣ зуҳур намекунад. Пайдоиши он дар 

зери таъсири омилҳои гуногун ба амал меояд. Омилҳои мазкур барои тавсеаи 

миқёси терроризм ва ташаккулёбии фаъолияти террористӣ заминаи мусоид 

фароҳам меоваранд. Омӯзиши заминаҳо ва омилҳои пайдоиши терроризм 

аҳамияти зиёди илмию амалӣ дорад. Зеро дар баробари муайян намудани 

моҳияти терроризм, инчунин ошкор кардани хусусиятҳои муосири он ва 

мушаххас намудани заминаҳои пайдоиши он хеле муҳим аст. Агар муайян 

гардидани моҳияти терроризм барои баланд бардоштани самаранокии 

фаъолияти зиддитеррористӣ мусоидат намояд, мушаххас кардани омилҳо ва 

заминаҳои пайдоиши терроризм имкон медиҳад, ки зуҳуроти ин падидаи 

номатлуб пешгирӣ карда шавад. Аслан пешгирӣ намудани терроризм ва коҳиш 

додани таъсири он ба воситаи аз байн бурдани осебпазирии ҷомеа имконпазир 

мегардад. Аз ин рӯ, бо боварии комил гуфтан мумкин аст, ки омилҳо ва 

заминаҳои пайдоиши терроризми муосир масъалаҳо ва шарту шароитҳое 

мебошанд, ки дар назди терроризм осебпазирии ҷомеаро зиёд менамоянд. 

Муҳаққиқи рус А.А. Королев дар натиҷаи омӯзиши таърихи терроризм 

ба хулосае омад, ки чунин ҳодисаи нангин дар рафти инкишофи ҷомеа аз 

замонҳои пешин вуҷуд дошт. Он қайд месозад, ки «сесаду чил сол пеш аз оғози 

замони мо падари Искандари Мақдунӣ дар натиҷаи суиқасд кушта шудааст».1  

Муҳаққиқон инчунин оид ба ҷой доштани гурӯҳҳои террористӣ дар дунёи 

қадим изҳор доштанд, ки яке аз маълумтарини он  сектаи яҳудии яроқдорон 

(кордчадорон), ки дар асри як дар Шарқи Наздик пайдо шудааст, ба ҳисоб 

меравад. Аъзоёни иттиҳод намояндагони ҳокимияти яҳудиро барои 

ҳамкориашон бо римиҳо айбдор сохта, куштори онҳоро вазифаи худ 

медонистанд. Ё дар асрҳои миёна ҳаракати Ҳасан ибни Сабоҳ дар Ҳамадон, ки 

ҷонибдорони он якуним аср минтақаҳоро аз Баҳри Миёназамин то халиҷи 

Форс дар зери тасарруф доштанд, хосияти террористиро соҳиб буд. 

Тарафдорони ҳаракати мазкур гурӯҳҳои сарбозонро барои куштори халифҳо 

ва диндорон, ҳокимон ва ҳарбиён тайёр менамуданд. То ҳуҷуми муғулҳо, яъне 

то асри XIII ҳаракати мазкур дар ҳудуди Эрони имрӯза, Шарқи Наздик ва 

Осиёи Миёна заминаҳои бесуботӣ ва низоъталабро бунёд сохтааст. Ба 

андешаи муҳаққиқони терроризм, минтақаи ишғолкардаи ҳаракати Ҳасан 

ибни Сабоҳро минтақаи ҷаҳолат меномиданд.2 

Дар рафти инкишофи таърихӣ рушд ёфтани кишварҳои абарқудрат ва 

қафомонии кишварҳои начандон пешрафта вазъи иқтисодию сиёсии ҷаҳонро 

ноустувор сохта, ба тазодҳои идеологӣ, бархурди манфиатҳои миллӣ ва 

татамаддунҳо мусоидат намуданд. Кишварҳои абадқудрат бо мақсади таъмини 

манфиатҳои сиёсиву иқтисодии худ бо роҳҳои гуногун ба кишварҳои дигар 

таъсир расониданд, ки агар аз як тараф хусусияти мусбӣ дошта бошад ҳам, аз 

тарафи дигар ба сиёсати дохилии кишварҳо арзишҳои бегонаро ворид сохт, ки 

боиси ба амал омадани амалҳои террористӣ гардидааст. «Бо зуҳури ҳаракатҳои 

                                                           
1 Королев, А.А. Террор и терроризм в психологическом и идеологическом измерении: история и 

современность [Текст] / А.А.Королев. – М.: Московский гуманитарный университет, 2008 – С. 1. 
2 Ниг.: Муродова, Н.С. Терроризм чун омили зидди модернизатсионӣ [Матн] / Н.С. Муродова // Маводи 

конфренсияи илмӣ – амалӣ дар мавзуи «Терроризм ва роҳҳои ташаккули он дар замони муосир» // 12-13-уми 

январи соли 2016. – Душанбе, 2016. – С. 49. 

носолими бархе аз давлатҳои пешсаф гурӯҳҳои террористиву ифротӣ бо 

созмонҳои диниву миллатгарои тундрав ва дигар ниҳодҳои ҷиноятӣ ба ҳам 

омада, дар манотиқи гуногуни ҷаҳон хушунату зӯроварӣ, хунрезиву низоъҳои 

диниву мазҳабӣ, нажодӣ ва ҳатто бархӯрди тамаддунҳоро барангехтаанд».1 

Таҳлили адабиёти илмӣ нишон медиҳад, ки олимону муҳаққиқон дар мавриди 

заминаҳои пайдоиши терроризм чунин падидаҳо ба монанди тундгароӣ ва 

ифротгароиро махсус таъкид менамоянд. Ба ибораи дигар, дилхоҳ ташкилоти 

террористӣ ва фаъолияти террористӣ хусусиятҳои ифротгароӣ ва тундгароӣ 

доранд. Омӯзиши ин масъала нишон медиҳад, ки дар аксар маврид фикру 

андешаҳои баёнгардида аз ҳамдигар тафовут доранд ва баъзан мухолифи 

якдигаранд. Бинобар сабабе, ки тундгароӣ нисбат ба ифротгароӣ падидаи 

васеътар мебошад, дар аввал нишон додани алоқамандии тундгароӣ ва 

терроризмро зарур мешуморем.  

Бояд иқрор шуд, ки дар аксар маврид тундгароӣ ва терроризмро як 

мешуморанд, ки дар натиҷаи он баъзан нисбат ба терроризми замони муосир 

хулосаҳои нодуруст бароварда мешаванд. Олимони Ғарб барои ифодаи 

тундгароӣ мафҳуми «радикализм»-ро истифода намудаанд, ки он аз калимаи 

лотинии radix – реша пайдо шуда, намояндагону пайравони тағйиротҳои 

комилро ифода менамояд. Радикал, яъне тундгаро нафаре мебошад, ки 

ҷонибдори тағйиротҳои амиқ ва дигаргуниҳои фарогир аст. Ба ибораи дигар, 

тундгароён мехоҳанд, ки сохтори ҷамъиятӣ, аз ҷумла системаи сиёсии ҷомеаро 

пурра дигаргун намоянд. Дар марҳилаҳои аввали пайдоиши тундгароӣ гуфтан 

мумкин аст, ки он барои ҷомеа хавфу хатари бештар надорад. Зеро дар 

марҳилаҳои аввали пайдоиши худ тундгароӣ агар мақсади тағйир додани 

сохтори ҷамъиятиро дошта бошад ҳам, барои амалӣ намудани ин мақсад 

имкониятҳои лозима надорад. Аммо баъди оне, ки мақсадҳо ва имкониятҳои 

онҳо бо ҳам мувофиқат менамоянд, хатари тундгароӣ баръало эҳсос мегардад 

ва пеш аз ҳама, он ба сохтори конститутсионии давлат ва суботи сиёсии 

                                                           
1 Шарипов, А., Саидмурод, Ф. Эмомалӣ Раҳмонов – оғози марҳилаи созандагӣ (Сиёсати дохилӣ ва хориҷии 

Президенти Тоҷикистон дар солҳои 2000 - 2003). Китоби 3. – Душанбе, 2006. – С. 54. 

мамлакат таҳдид менамояд. Дар ин марҳилаи мубориза тундгароён дар 

муқобили рақибони худ усулҳои террористиро истифода мебаранд. Олими рус 

Н.Н. Афанасев иброз медорад, ки «агар тундгароён аз танқиди рӯирости 

низоми идоракунии давлатӣ ба несту нобуд кардани он оғоз намоянд, пас бо 

боварии комил гуфтан мумкин аст, ки террорист ҳамон ифротгарои тундгаро 

мебошад».1 

Олимону муҳаққиқон дар мавриди тафовутҳои тундгароӣ ва ифротгароӣ 

низ баҳсҳои зиёд анҷом додаанд. Онҳо иброз медоранд, ки тундгароӣ одатан 

ҷанбаҳои ғоявӣ дорад ва таълимоти мушаххасро пайгирӣ менамояд, ҳол он ки 

ифротгароӣ бештар хусусияти амалӣ дошта, дар амал татбиқ намудани 

мақсадҳои сиёсиро пайгирӣ менамояд.2 Сиёсатшиноси рус М.К. Арчаков бо 

андешаҳои мазкур зид баромада, иброз медорад, ки «ифротгароён зӯроварии 

ғайриқонуниро дар фаъолияти худ истифода менамоянд, ки чунин ҳолат 

онҳоро аз тундгароён фарқ мекунонад».3 Аммо чунин баррасӣ ҳеҷ гоҳ маънои 

онро надорад, ки тундгароён фаъолияти қонунӣ ва ифротгароён бошанд 

фаъолияти ғайриқонунӣ доранд. Ифротгароӣ дар заминаи тундгароӣ пайдо 

мешавад ва ба ибораи дигар тундгароӣ заминаҳои ғоявию идеологии 

ифротгароиро ташкил медиҳад. Аз ин рӯ гуфтан мумкин аст, ки дилхоҳ шакли 

ифротгароӣ хусусияти тундгароӣ дорад. Яъне, ифротгароён ҳамон 

тундгароёне мебошанд, ки мехоҳанд ғояҳои худро ба таври ғайриқонунӣ дар 

амал татбиқ созанд. Чунин тарзи баррасии масъала бозгӯи он аст, ки 

мавҷудияти ҳизбу ҳаракатҳои тундгароӣ ва ифротгароӣ дар фазои сиёсии 

мамлакат хавфи зоҳир гардидани терроризмро низ ба вуҷуд меоварад. Зеро 

терроризм воситае мебошад, ки онро тундгароён ва ифротгароён дар раванди 

муборизаҳои сиёсӣ дар мавридҳои зарурӣ истифода менамоянд. 

                                                           
1 Афанасьев, Н.Н. Идеология терроризма [Текст] / Н.Н. Афанасьев // Социально-гуманитарные знания. – 2001. 

– №6. – С. 212. 
2 Ниг.: Осипов, В.Г. Радикализм, экстремизм и терроризм. К методологии проблематизации [Текст] / В.Г. 

Осипов // Социологический альманах. – 2018. – №9. – С. 51-61. 
3 Арчаков, М.К. Политический экстремизм в России: сущность, проявления, меры противодействия [Текст]: 

дис. … д-ра полит. наук: 23.00.02 / М.К. Арчаков. – Благовещенск, 2016. – С. 51. 

Муҳаққиқи тоҷик Н. Маҳмадизода аз нуқтаи назари умумӣ 

ифротгароёнро ҳамчун - ҷонибдорони мафкураҳо ва тадбирҳои ниҳоӣ одатан 

дар соҳаи фаъолияти сиѐсӣ медонад. Ӯ тазаккур дорад, ки «ифротгароӣ омили 

вайронкунанда барои низом маҳсуб меѐбад, барои низоме, ки ӯро тавлид 

мекунад, барои вайрон кардани ҳамин низоми иҷтимоӣ роҳ мекушояд. 

Ифротгароӣ барои фаъолияти созанда кӯшиш ба харҷ намедиҳад, низоми 

сифатан нав ташкил намедиҳад; ифротгароӣ барои вайронкориҳо ва несту 

нобуд сохтанҳо ҷаҳду талош меварзад. Он барои сохтани низоми сифатан нав 

саъю кӯшиш намекунад, мафкураи худ - бозгашт ба низоми иҷтимоии сифатии 

мавҷударо ба намоиш мегузорад. Ифротгароӣ кӯшиш мекунад, ки низоми 

иҷтимоии амалкунандаро хароб карда, бад-ин восита саргумию бетартибиҳоро 

дар ҷомеа ба вуҷуд оварад».1 

Ба шаклҳои тундгароӣ низ таваҷҷуҳ зоҳир намудан хеле муҳим аст. Зеро 

шакли аз ҳама хавфноки он тундгароии сиёсӣ мебошад, новобаста ба он, ки 

дар заминаи кадом арзишҳо пайдо шудааст. Муҳаққиқони рус С.Ф. Самойлов 

ва М.Н. Насиров тундгароии иҷтимоӣ ва тундгароии сиёсиро аз ҳам фарқ 

намудаанд. Ба андешаи онҳо, тундгароии иҷтимоӣ – ин афзалият додан ба 

манфиатҳои як қишри ҷомеа ва ё як гурӯҳи иҷтимоӣ ва тундгароии сиёсӣ 

бошад дар шакли мубориза барои ба даст овардани ҳокимият бе назардошти 

қонунҳои мавҷуда ва минбаъд тағйир додани сохтори сиёсии ҷомеа мебошад.2 

Як қатор муҳаққиқон тундгароии сиёсиро дар маҷмуъ, ва тундгароии 

исломиро дар алоҳидагӣ ҳамчун идеология муаррифӣ намудаанд. Воқеан ҳам 

ҳама гуна идеологияи сиёсӣ дар худ унсурҳои тундгароиро нигоҳ медорад. Бо 

назардошти чунин вазъ дар заминаи идеологияи исломгароӣ тундгароии 

исломӣ зоҳир мегардад. Муҳаққиқони рус Л.Е. Гринин ва А.В. Коротаев 

ҷанбаҳои идеологии тундгароии исломиро таҳқиқ намуда, онро дар маҷмуъ 

                                                           
1 Ниг.: Маҳмадизода Н.Д. Нақши муассисаҳои олии таълимӣ дар ташаккули шуури зиддиэкстремистӣ ва 

зиддитеррористии ҷавонон дар ҷомеаи тоҷик [Матн] / Н.Д. Маҳмадизода // Паёми Донишгоҳи миллии 

Тоҷикистон. – 2023 – №6. Қ.2. – С. 83. 
2 Ниг.: Самойлов, С.Ф. К проблеме различения понятий социального и политического радикализма [Текст] / 

С.Ф. Самойлов, М.Н. Насиров // Общество: политика, экономика, право. – 2016. – № 2. – С. 13-17. 

ҳамчун идеологияи исломгароӣ муаррифӣ кардаанд. Онҳо иброз медоранд, ки 

«яке аз ғояҳои марказии исломгароӣ дар муқобили арзишҳои ғарбӣ қарор 

додани арзишҳои исломӣ мебошад. Барои бадбинии ғарб тундгароёни 

кишварҳои Шарқи Наздик ва Шарқи Миёна далелҳои гуногуни таърихиро 

пайгирӣ менамоянд».1 

Бояд гуфт, ки дини ислом ва исломгароӣ аз ҳамдигар тафовути ҷиддӣ 

доранд. Зеро дилхоҳ дин аз идеологияи сиёсие, ки дар заминаи он ташаккул 

дода шудааст, фарқ менамояд. Ба ҳамин монанд исломгароӣ низ идеологияи 

сиёсие мебошад, ки дар заминаи дини ислом ҳамчун идеологияи сиёсӣ 

ташаккул дода шуда, бо ҷанбаҳои маънавию ахлоқии ислом ҳеҷ монандие 

надорад. Исломгароии замони муосир идеологияи сиёсии нисбатан ҷавон ба 

шумор рафта, ҳамчун пайомади рушду инкишофи кишварҳои ғарбӣ ва дар 

муқобили онҳо пайдо шудааст. Воқеан ҳам пешрафти илмию технологии Ғарб 

боиси он гардид, ки баъзан иҷборӣ ва баъзан ихтиёрӣ таҷрибаҳои онҳо дар 

кишварҳои дигар, аз ҷумла дар кишварҳои мусулмонӣ ҷорӣ карда шаванд. 

Махсусан, қабул намудан ва истифода бурдани таҷрибаҳои сиёсию иқтисодии 

онҳо хашму ғазаби исломгароёнро ба вуҷуд овардааст. Тӯли солҳои охир 

бошад ташаккулёбии исломгароӣ ва тундгароии исломӣ бо наҳзати ислом ва 

рушду инкишофи ҷомеаи исломӣ алоқаманд мебошад. Чунин ҳолатро ба 

инобат гирифта, дар муносибат бо идеологияи исломгароӣ ва тундгароии 

исломӣ як қатор муҳаққиқон мафҳумҳои «исломи сиёсӣ» ва «исломи 

сиёсишуда»-ро истифода намудаанд.2 Аммо дар муносибат бо исломгароӣ 

истифода намудани мафҳуми исломи сиёсӣ имкон намедиҳад, ки паҳлуҳои 

гуногуни он ифода карда шавад. Зеро исломгароӣ дар баробари сиёсат, 

инчунин иҷтимоиёт ва иқтисодиётро низ фаро мегирад, яъне ҳамчун 

идеологияи сиёсӣ тамоми паҳлуҳои ҳаёти ҷамъиятиро, аз ҷумла ҳаёти сиёсиро 

                                                           
1  Гринин, Л.Е. Исламизм и его роль в современном исламском обществе [Текст] / Л.Е. Гринин, А.В. Коротаев. 

– М.: Учитель, 2019. – С.11. 
2 Ниг.: Левин, З.И. Очерки природы исламизма [Текст] / З.И. Левин. – М.: ИВ РАН, 2014. – 126 с.; Игнатенко, 

А. Эпистемология исламского радикализма [Текст] / А. Игнатенко // Религия и глобализация на просторах 

Евразии. – М.: РОССПЭН, 2009. – С. 175-221. 

низ фаро мегирад. Хулоса исломгароӣ дини исломро на танҳо ҳамчун дин, 

инчунин ҳамчун идеологияи сиёсӣ муаррифӣ менамояд.  

Олими рус Г.И. Мирский иброз медорад, ки «исломгароӣ ҳаракати 

сиёсие мебошад, ки дар заминаи идеологияи тундгароӣ ташаккул меёбад ва 

асоси онро бунёдгароии исломӣ ташкил медиҳад. Исломгароён эътиқодманд 

бар он ҳастанд, ки сабаби нокомиҳои мусулмонон дур шудан аз арзишҳои 

исломи ноб, исломи пешгузаштагон, қабул намудани арзишҳои барои ҷомеаи 

исломӣ бегона ва махсусан қобили қабул набудани арзишҳои дунявӣ 

мебошад».1 Аз ин гуфтаҳо ба хулосае омадан мумкин аст, ки исломгароӣ ин 

идеологияи тундгароии исломӣ мебошад, ки ҳама гуна пешрафти ҳаёти 

ҷамъиятӣ ва дастовардҳои тамаддуни инсониро инкор менамояд. Воқеан ҳам 

тундгароёни исломӣ мақсад доранд, ки тамоми рукнҳои ҷомеаро дар заминаи 

исломи ноб, исломи асримиёнагӣ ба роҳ монанд, яъне ҷомеаи исломӣ ва 

давлати исломӣ ташкил диҳанд. Муҳаққиқи дигар З.И. Левин қайд менамояд, 

ки «исломгароӣ ин лоиҳаи глобалии дигаргун намудани ҷомеаи ҷаҳонӣ 

мебошад, ки ғояҳои асосии онро нест намудани секуляризм, миллатгароӣ ва 

ҷаҳонишавии ғарбӣ ташкил медиҳад»2. Шумораи онҳое, ки ин гуна ғояҳоро 

ҷонибдорӣ мекунанд он қадар зиёд нестанд, аммо мусулмонон зиёда аз 1 млрд 

нафарро ташкил медиҳанд, ки дар миёни онҳо миллионҳо нафаре пайдо 

мешавад, ки барои амалишавии ин гуна ғояҳои хаёлӣ боварӣ доранд. Пеш аз 

ҳама онҳое, ки пойбанди таассуби динӣ ва хурофоти динӣ ҳастанд, аз 

пешрафти илмию технологии замони муосир дур мондаанд, аз чунин ғояҳо 

пайравӣ менамоянд. 

Тундгароии исломӣ дар замони муосир бо ҳаракати сиёсию ғоявии 

салафия робитаи зич дорад. Ба ақидаи А.Малашенко, «намунаи муосири 

исломгароӣ салафия мебошад».3 Салафия ҳаракати исломие мебошад, ки 

                                                           
1 Мирский, Г.И. Радикальный исламизм: сила идеи [Текст] / Г.И. Мирский // Гроза с Востока. Как ответит мир 

на вызов ИГИЛ? – М.: Эксмо, 2016. – С. 13. 
2 Левин, З.И. Очерки природы исламизма [Текст] / З.И. Левин. – М.: ИВ РАН, 2014. – С. 25.  
3 Малашенко, А. Исламская альтернатива и исламистский проект [Текст] / А. Малашенко. – М.: Весь мир, 

2006. – С.14. 

барқарор намудани сохтори ҷамъиятии дар давраи зиндагии паёмбар 

мавҷудбударо ҳадафи худ қарор додааст. Ғояҳои салафия аз таълимоти Ибни 

Ҳанбал, аш-Шофеӣ, Ибни Таймийа, ваҳҳобизм, «Ихвон-ул-Муслимин» ва 

чанде дигарон сарчашма мегирад. Дар адабиёти илмӣ дар аксар маврид 

салафияро ба воситаи мафҳумҳои «бунёдгароии исломӣ», «анъанагароии 

исломӣ» ва «наҳзати исломӣ» ифода менамоянд. Салафия барои ҷомеаи 

Тоҷикистон ва умуман барои ҷомеаи кишварҳои Осиёи Марказӣ хеле хатарнок 

мебошад. Зеро дар муқобили мазҳаби ҳанафия баромад менамояд ва пояҳои 

маънавии онро заиф кардан мехоҳад.1  

Дар мавриди бунёдгароии исломӣ ва наҳзати исломӣ сиёсатшиноси 

амрикоӣ С.Хантингтон низ андешаҳои хеле ҷолиб баён намудааст. Ба ақидаи 

ӯ, «бунёдгароии исломӣ, ки дар аксар маврид ҳамчун исломи сиёсӣ муаррифӣ 

мегардад, яке аз унсурҳои таркибии раванди серпаҳлуи эҳёи арзишҳо, урфу 

одатҳо ва гуфторҳои исломӣ, инчунин баргардонидани аҳолии мусулмон ба 

исломи ноб мебошад. Наҳзати исломӣ ҷараёни фарогири ҳаёти ҷамъиятӣ аст».2 

Ҳамзамон, дар мавриди тундгароии исломӣ андешаҳои гуногун баён 

гардидаанд, ки онҳо бо исломгароӣ ҳамшабеҳ мебошанд. Чунончӣ, дар баъзе 

таҳқиқотҳо гуфта мешавад, ки «тундгароии исломӣ ҳаракати сиёсие мебошад, 

ки фаъолияти ҷамъиятӣ ва ҳукуматиро мехоҳад, ки дар асоси қонунҳои 

шариати ислом ба роҳ монад».3 Ба ҳамин монанд Н.С. Кулешова қайд 

менамояд, ки «тундгароии исломӣ фаъолияти иҷтимоию сиёсие мебошад, ки 

ҳаёти сиёсию ҷамъиятиро дар асоси меъёрҳои ислом ташкил кардан 

мехоҳад».4 

                                                           
1 Ниг.: Материалы по Салафия [Манбаи электронӣ]. URL: http://antiterrortoday.com/baza-dannykh / terror 

isticheskie-i-ekstremistskie-gruppirovki/salafiya/materialy-po-salafiya/1536-salafiya-spravka (санаи муроҷиат: 

05.07.2020 г.) 
2 Хантингтон, С. Столкновение цивилизаций [Текст] / С. Хантингтон // Пер. с англ. – М.: Изд-во АСТ, 2019. – 

С. 176-177. 
3 Казанцев, А.А. Проблема роста исламского радикализма в странах Центральной Азии [Текст] / А.А. 

Казанцев // Международная аналитика. – 2016. – № 3 (17). – С. 101. 
4 Кулешова, Н.С. Исламский радикализм как фактор дестабилизации мировой политической ситуации [Текст] 

/ Н.С. Кулешова // Вестник Московского государственного областного университета. Серия: История и 

политические науки. – 2018. – № 3. – С. 157. 

http://antiterrortoday.com/baza-dannykh%20/%20terror%20isticheskie-i-ekstremistskie-gruppirovki/salafiya/materialy-po-salafiya/1536-salafiya-spravka
http://antiterrortoday.com/baza-dannykh%20/%20terror%20isticheskie-i-ekstremistskie-gruppirovki/salafiya/materialy-po-salafiya/1536-salafiya-spravka

Дар заминаи тундгароии исломӣ ба вуҷуд омадани терроризмро бо он 

асоснок кардан мумкин аст, ки терроризм ин яроқи неруҳои заиф дар 

муқобили неруҳои қавӣ мебошад. Терроризм яроқи ақалият бар зидди 

аксарият аст. Аз ин рӯ, тундгароёни исломӣ низ дар ҳар як ҷомеа аққалиятро 

ташкил медиҳанд ва ҳам заиф ҳастанд. Аз ин рӯ, онҳо барои расидан ба 

мақсадҳои худ ва ҷуброн намудани заифии хеш терроризмро ҳамчун яроқи 

сиёсӣ истифода менамоянд.  

Ғайр аз ин, дар аксар маврид терроризм ва ифротгароиро як 

мешуморанд. Ҳатто кам нестанд ҳолатҳое, ки дар муносибат бо гурӯҳҳои 

террористӣ ибораи «ташкилотҳои террористию экстремистӣ»-ро истифода 

менамоянд. Дар чунин шароит муайян намудани робитаи экстремизм бо 

терроризм имкон медиҳад, ки нишонаҳои фарқкунандаи онҳо муайян карда 

шаванд. Баъзан муҳаққиқон муътақиданд, ки терроризм сарчашмаи пайдоиши 

экстремизм аст, аммо баъзеи дигарон баръакс иброз медоранд, ки экстремизм 

сабаби паҳншавии терроризм мегардад. Масалан, муҳаққиқи рус М.А. 

Адамова қайд менамояд, ки «дар аксар маврид занҳоро барои анҷом додани 

амали террористӣ ташкилотҳои экстремистӣ маҷбур месозанд».1 Омӯзиши 

хусусиятҳои экстремизм ва терроризм имкон медиҳад, ки нишонаҳои 

фарқкунандаи онҳо ва алоқамандии байниҳамдигарии онҳо муайян карда 

шавад.  

Экстремизм ва ҷаҳонбинии экстремистӣ тавре ташаккул дода мешавад, 

ки пайравону ҷонибдорони он ғояҳои худро ба таври кушод ва намоишкорона 

эълон медоранд. Аммо террористон бошанд, мақсадҳо ва амалҳои худро ҳеҷ 

гоҳ ошкор намесозанд ва доимо ба таври пинҳонӣ амал мекунанд. Экстремизм 

доимо ғояҳои мушаххасро пайгирӣ менамояд, аммо чунин тамоюлот хоси 

терроризм нест. Олими немис М. Функе иброз медорад, ки «Ифротгаро дар 

муносибат бо системаи сиёсии мавҷуда ҳеҷ гоҳ мавқеи инқилобчиёнро ишғол 

намекунад, баръакс ӯ ҳамчун душмани ҳукумат ва сохторҳои давлатӣ баромад 

                                                           
1 Адамова, М.А. Женский терроризм в современном политическом процессе [Текст]: автореф. дис. ... канд. 

полит. наук: 23.00.02 / М.А. Адамова. – Ставрополь, 2008. – С.6. 

намуда, мавқеи ислоҳотчиро мегирад. Аммо мақсади асосии террорист вайрон 

намудан, несту нобуд кардан ва тарсонидан аст».1 Бо андешаҳои мазкур 

қисман розӣ шудан мумкин нест. Зеро кам нестанд ҳолатҳое, ки экстремистон 

низ вайрон намудан, аз байн бурдан ва тарсониданро ҳамчун яроқи мубориза 

истифода менамоянд. Махсусан, дар мавриди зоҳиршавии экстремизми динию 

сиёсӣ чунин ҳолатро баръало мушоҳида намудан мумкин аст. Аз ин рӯ, 

терроризмро ҳамчун шакли ниҳоии экстремизм донистан ба мақсад мувофиқ 

мебошад.  

Ҳолати дигаре, ки бояд ёдовар шавад ин аст, ки ҳамаи террористон 

экстремист ҳастанд, ҳол он ки ҳамаи экстремистон террорист нестанд. 

Экстремизмро дар марҳилаҳои аввали пайдоиши худ аз лиҳози стратегӣ агар 

баҳогузорӣ намоем, ба терроризм рӯ намеорад. Зеро барои анҷом додани ин 

гуна амалҳо ҳанӯз иқтидори лозима надоранд. Танҳо дар марҳилаҳои ниҳоии 

ташаккулёбии худ, яъне замоне, ки барои анҷом додани амалҳои террористӣ 

иқтидори зарурӣ пайдо намуда бошанд, ба истифодаи терроризм рӯ меоранд. 

Аз ин рӯ, ҳангоми муайян намудани алоқамандии экстремизм ва терроризм 

дар кадом марҳилаи ташаккулёбӣ қарор доштани онҳо, иқтидор ва миқёси 

фаъолияти экстремистӣ бояд ба инобат гирифта шавад. 

Баррасии алоқамандии терроризм бо тундгароӣ ва ифротгароӣ нишон 

медиҳад, ки терроризм ва амали террористӣ, фаъолияти ташкилотҳои 

террористӣ дар ҳудудҳои мамлакат ва пайвастани ҷавонон ба ин гуна созмону 

ташкилотҳо аз ҳама бештар аз сатҳи зоҳиршавии тундгароӣ ва ифротгароӣ 

вобаста мебошад. Дар раванди мубориза бо терроризм дар баробари чораҳои 

ҳуқуқию меъёрӣ, инчунин паст намудани сатҳи тундгароӣ ва ифротгароӣ низ 

бояд дар мадди аввал қарор дода шавад. Барои асоснок намудани ин ҳолат 

зарур мешуморем, ки сабабҳои пайдоиши тундгароӣ ва ифротгароиро низ 

ёдоварӣ намоем. Агар терроризм дар заминаи тундгароӣ ва ифротгароӣ пайдо 

шавад, пас дар баробаробари терроризм пешгирӣ намудани тундгароӣ ва 

                                                           
1 Понятие и особенности политического терроризма [Манбаи электронӣ]. URL: https://superinf.ru/view_ 

helpstud.php?id=2466 (санаи муроҷиат: 25.05.2020) 

https://superinf.ru/view_%20helpstud.php?id=2466
https://superinf.ru/view_%20helpstud.php?id=2466


67 
 

 
 

ифротгароӣ низ хеле муҳим аст. Таҳлили адабиёти илмӣ нишон медиҳад, ки 

афзоиши нобаробарӣ ва беадолатии иҷтимоӣ, тавсеаи миқёси камбизоатӣ, 

афзоиши бекорӣ ва коррупсия, вайрон гардидани хизматрасониҳои иҷтимоӣ 

ва ҳифзи иҷтимоӣ, поймол гардидани ҳуқуқу озодиҳои инсон, заиф гардидани 

ниҳодҳои демократӣ, паст гардидани самаранокии ниҳодҳои давлатӣ, заиф 

гардидани пояҳои давлати ҳуқуқӣ ва ҷомеаи шаҳрвандӣ ва ғайра боиси 

пайдоиши тундгароӣ ва ифротгароӣ мегарданд.1 Ғайр аз ин, масъалаҳои 

номбаргардида ба тундгароён ва ифротгароён имконият медиҳанд, ки худро 

ҳамчун муборизи манфиатҳои халқ нишон дода, доираи васеи одамонро аз 

қишрҳои осебпазири ҷомеа ба ҷониби худ ҷалб намоянд. Сиёсатшиноси рус 

Ю.Н. Полтавская дар мавриди пайдоиши тундгароии сиёсӣ қайд менамояд, ки 

«дар аксар маврид норозигии қишрҳои гуногуни ҷомеа аз самаранокии низоми 

идоракунии давлатӣ боиси пайдоиши тундгароии сиёсӣ мешавад, аммо аз ин 

дида масъалаҳои фарохтаре вуҷуд доранд, ки онҳо таҳрикдиҳандаи асосии 

тундгароӣ мебошанд: мавҷуд набудани шароит барои амалӣ намудани 

имкониятҳои худ, ғайриимкон будани бартарафсозии камбудиҳо, коҳишёбии 

саҳми давлат дар таълиму тарбияи ҷавонон, қонеъ нагардидани талаботи 

моддии одамон ва ғайра».2 

Як қатор олимон ба омӯзиши шарту шароитҳо ва омилҳои 

бавуҷудоварандаи терроризм ва ё ба тавсеаи терроризм мусоидаткунанда ба 

таври ҷиддӣ машғул гардидаанд. Дар ин раванд ҳам шароитҳои субъективӣ ва 

ҳам объективӣ ба инобат гирифта шудаанд. Аксарияти муҳаққиқон ба 

шароитҳои объективӣ бештар такя намуда, иброз медоранд, ки сатҳу сифати 

рушди иҷтимоию иқтисодии ҷомеа, устувории ҷомеа, мавҷудияти 

поймолшавии ҳуқуқу озодиҳо, режими сиёсии давлат ва сатҳу сифати 

легитимияти он, омилҳои демографӣ, ҷуғрофӣ, идеологӣ, фарҳангӣ боиси 

                                                           
1 Ниг.: Осипов, В.Г. Радикализм, экстремизм, терроризм. К методологии проблематизации [Текст] / В.Г. 

Осипов // Социологический альманах. – 2018. – № 9. – С. 56. 
2 Полтавская, Ю.Н. Радикализм и экстремизм в современной России: политические смыслы [Текст] / Ю.Н. 

Полтавская // Известия Саратовского университета. Серия: Социология. Политология. – 2012. – Т.12. – №2. – 

С. 105. 

пайдоиши зӯроварӣ мегардад. Масалан, Т. Гурр иброз медорад, ки сатҳи пасти 

рушди иқтисодию иҷтимоии ҷомеа шумораи норозиёнро бештар намуда, 

онҳоро ба ҷониби тундгароён ва террористон тела медиҳад. Тундгароён 

бошанд истифода намудани зӯроварии сиёсиро роҳи ҳалли масъалаҳои 

номбаргардида муаррифӣ менамоянд.1 Чунин андешаронӣ дар таҳқиқоти Д. 

Норик низ ба мушоҳида мерасад.2 Умуман сафи олимону муҳаққиқоне, ки 

пайдоиш ва тавсеаи терроризмро аз омилҳо ва шароитҳои объективӣ вобаста 

медонанд, хеле зиёданд. Онҳо дар маҷмуъ иброз медоранд, ки камбизоатӣ, 

сатҳи пасти маълумотнокӣ, бекорӣ ва нобаробариҳои зиёд дар миёни дороён 

ва камбизоатон хавфи ташаккулёбии экстремизм ва терроризмро ба вуҷуд 

меоваранд.  

Дар муқобили чунин баррасиҳо як қатор олимону муҳаққиқони дигар 

алоқамандии терроризм бо омилҳои иқтисодию иҷтимоиро рад намуда, ба 

хулосае меоянд, ки пайдоиши терроризм аз омилҳои сиёсӣ вобастааст, на аз 

иҷтимоию иқтисодӣ.3 Масалан, А. Крюгер ва Д. Летин дар мақолаи худ қайд 

менамоянд, ки мамлакатҳои дорои иқтисодиёти тараққикарда аз ҳама бештар 

объекти терроризм қарор мегиранд. Дар ин маврид субъектҳои терроризм 

гурӯҳҳои аз лиҳози сиёсӣ истисморшуда ба шумор рафта, сарватмандонро 

сабабгори чунин вазъият дониста, объекти терроризм қарор медиҳанд. Дар ин 

маврид гурӯҳҳои аз лиҳози сиёсӣ истисморшуда омилҳои сиёсӣ ва 

сарватмандон омилҳои иқтисодии терроризмро ташкил медиҳанд.4   

Дар таҳқиқоти С. Хантингтон низ хеле хуб асоснок карда мешавад, ки 

ҳатто модернизатсия наметавонад устувории сиёсиро таъмин намояд. С. 

Хантингтон иброз намуда буд, ки ҷангҳо ҳам пешрафти ҷамъиятӣ ва ҳам 

ҷангҳои навбатиро ба вуҷуд овардаанд. Ба ақидаи ӯ, Ҷанги якуми ҷаҳонӣ 

                                                           
1 Ниг.: Gurr, T. Economic factors [Text] / Т. Gurr // The roots of terrorism. – N.Y.: Routledge, 2006. – P. 85 –101. 
2 Ниг.: Noricks, D. The root causes of terrorism // Social science for counterterrorism putting the pieces together 

[Text] / D. Noricks. – Santa Monica: RAND Corporation, 2009. – P. 11–70. 
3 Ниг.: Abadie, A. Poverty, political freedom, and the roots of terrorism. – Cambridge, 2004. [Electronic resource].  
URL: http://www. nber.org/papers/w10859  (accessed: 02.05.2020)  
4 Ниг.: Krueger A.B., Laitin D.D. Kto kogo? A cross-country study of the origins and targets of terrorism.  [Electronic 

resource]. URL: https://pdfs.semanticscholar.org/5190/95d72f1656ea72ed3fe8f1f72eee4d102358.pdf  (Accessed: 

19.06.2020)  

https://pdfs.semanticscholar.org/5190/95d72f1656ea72ed3fe8f1f72eee4d102358.pdf

фашизм ва коммунизмро ба вуҷуд овард, Ҷанги дуюми ҷаҳонӣ «ҷанги сард»-

ро ва дар навбати худ ҷанги сард бархӯрди тамаддунҳо ва низоъҳои 

фарҳангиро ба амал овард.1 Воқеан ҳам модернизатсия ва пешрафти илмию 

техникӣ ба тавсеаи терроризм мусоидат намуд ва ба террористон имконият 

дод, ки соҳиби инфрасохтори замонавӣ гарданд.  

Аз баррасиҳо боло ба хулосае омадан мумкин аст, ки барои террористон 

ва ташкилотҳои террористию экстремистӣ ҳам давлатҳои тараққикарда ва ҳам 

давлатҳои рӯбатараққӣ аҳамиятнок мебошад. Агар дар давлатҳои 

тараққикарда террористон дар муқобили сарватмандон мубориза баранд, дар 

кишварҳои дигар барои пурра намудани сафҳои худ фаъолият мекунанд. Дар 

ин маврид агар дар бораи амнияти сиёсии Ҷумҳурии Тоҷикистон суҳбат 

намоем, гуфтан мумкин аст, ки дар мамлакат хавфи ба амал омадани амалҳои 

террористӣ мавҷуд ҳаст, аммо террористон аз ин стратегия дида, бештар ба 

стратегияи мағзшӯӣ таваҷҷуҳи бештар медиҳанд ва аз ҳисоби муҳоҷирони 

меҳнатӣ ва қишрҳои дигари осебпазир метавонанд, ки шаҳрвандони 

мамлакатро ба сафҳои худ ҷалб намуда, онҳоро на танҳо дар кишварҳои дигар 

барои анҷом додани амали террористӣ истифода намоянд, балки дар дохили 

мамлакат низ метавонанд дар муқобили суботи сиёсии ҷомеа сафарбар кунанд.  

Баъзе муҳаққиқон терроризми муосирро ба рафти инкишофи сиёсии 

замонавӣ зид, яъне раванди вестернизатсия ва модернизатсия медонанд. 

Масалан, олими олмонӣ Ю. Хамбермас таъкид мезозад, ки дар замони муосир 

ба пайдоиши терроризм ва ҷаҳоншавии он ҷараёнҳо ва натиҷаҳои асосии 

лоиҳаи «модерн», ки аз ҷониби олимони ғарбӣ омода гардида буданд, таъсир 

расонидааст. Ӯ қайд мекунад: «Модернизатсияи босуръат ва тағйирпазири 

ҷомеа дар кишварҳои террористон онҳоро аз решаҳои аслиашон дур сохт ва 

дар натиҷаи он ягон ҷуброне нисбати чунин амали ғарбиён ба онҳо 

баргардонида нашудааст, балки он сабаби шикасти шаклҳои анъанавии ҳаёт 

                                                           
1 Ниг.: Хантингтон, С. Столкновение цивилизаций [Текст] / С. Хантингтон // Пер. с англ. – М.: Изд-во АСТ, 

2019. – С. 35. 



70 
 

 
 

гардидааст».1 Ё муҳаққиқ  Н.С. Муродова пайдоиши терроризмро бо ҳолати 

трасформатсионии ҷомеа алоқаманд месозад. Ӯ иброз менамояд: «Барои 

мардуми ҷомеаи анъанавӣ озодиҳои либералии эълонгашта ба асотире монанд 

буданд, ки орзуи беҳтар сохтани ҳаёти иҷтимоиро ифода мекарданд. Солҳои 

начандон зиёд арзишҳои демократӣ дар кишварҳои ғайриғарбӣ вуҷуд 

доштанд. Лекин таъсири муосиршавӣ бо ормонҳои беҳбудӣ таҷассум наёфта, 

бараъкс ба зиддиятҳои дохилӣ мубаддал гаштанд, ки дар шакли терроризм 

баромад намудааст. Терроризм ба муқобили принсипҳои асосии давлати 

муосир чун адолат, баробарӣ, озодӣ баромад намуда, мавҷудияти онҳоро дар 

зери шубҳа қарор медиҳад».2   

Муҳаққиқи фаронсавӣ Жан Бодрийяр терроризмро чун воситаи зиддият 

бо тоталитаризм ва авторитаризм, ки дар кишварҳои гуногуни дунё ҷой дорад, 

алоқаманд медонад.3 Дар ин ҷода терроризм на ба муқобили раванди 

демократикунонӣ, балки бар зидди нишонаҳои мавҷудаи низомҳои 

ғайридемократӣ баромад мекунад. Дар минтақаҳои гуногун террористон, пеш 

аз ҳама ба муқобили сохти давлатӣ ва меъёрҳои мавҷуда, ки дар бештари 

минтақаҳо ҷой доранд, баромад мекунанд. Хусусиятҳои пинҳонӣ доштани 

фаъолияти террористон, мавқеи муайяни субъективӣ надоштани онҳо боиси 

паҳншавии маълумоти мухталиф оид ба амалҳои ифротӣ мегарданд. Ин, 

ҳамчунин боиси ба вуҷуд омадани зиддият муқобили анъана, дин ва меъёрҳои 

мавҷудаи либералии ғарбӣ дар бештари кишварҳо мешавад, ки ба моҷароҳои 

пинҳонии байни ҳокимият ва ҷомеа табдил меёбад. Набудани нишонаҳои 

демократияи комил, ки онро модернизатсия ҷонибдорӣ менамояд, ба 

поймолгардии ҳуқуқ ва озодиҳои инсон, пайдо гардидани ҳолатҳои номатлуб, 

шахспарастии ҳокимон ва сиёсатмадорон замина мешавад. Дар ин асос ягон 

                                                           
1 Хабермас, Ю. Философский дискурс о модерне: Двенадцать лекций. [Манбаи электронӣ]. URL: http: 

//www.globalaffairs.ru/news/11912.html. (санаи муроҷиат: 03.11.2020) 
2 Муродова, Н.С. Терроризм чун омили зидди модернизатсионӣ [Матн] / Н.С. Муродова // Маводи 

конфренсияи илмӣ – амалӣ дар мавзуи «Терроризм ва роҳҳои ташаккули он дар замони муосир» // 12-13-уми 

январи соли 2016. – Душанбе, 2016. – С. 52. 
3 Ниг.: Бодрийяр Ж. Символический обмен и смерть [Текст] / Ж. Бодрийяр // Пер. и вступит. ст. С. Н. 

Зенкина. – М.: Добросвет, 2000. С. – 387 с. 

https://studfile.net/preview/6724509/page:26/

мақомоти байналхалқӣ ба рафти демократикунонӣ ва баҳодиҳоии ҳолати он 

таъсир расонида наметавонад. Бинобар ин, дар воқеъ кишварҳои рӯ ба 

инкишоф усули демократиро эълон дошта, ба талаботҳои он ҷавобгӯй нестанд 

ва бинобар зиддиятҳои пинҳонӣ бо амалҳои террористӣ иваз мегарданд. 

Масалан, дар Африка дар натиҷаи модернизатсия гуруҳҳои анъанавии 

ҳукмрон аз идоракунӣ дур карда шуданд, лекин муносибатҳои иҷтимоӣ тағйир 

наёфтанд. Террористон қувваи иртиҷоии сиёсӣ ҳастанд, ки номувофиқ 

омадани анъанаро бо раванди муосиршавии ғарбӣ ошкор намудан мехоҳанд. 

Танҳо ноуҳдабарории элитаи сиёсӣ ва манфиатпарстии онҳо дар баъзе 

кишварҳои олам ба пайдо шудани терроризм замина гардидааст. Террористон, 

пеш аз ҳама ба амнияти ҷомеа таҳдид дошта, исбот намуданӣ мешуданд, ки 

қабули арзишҳои бегона рушди минбаъдаи ҷомеаи ғайриғарбиро муҳайё 

намесозад. Террористон аз он тоифаи ҷамъиятӣ буданд, ки бо элитаи ҳукмрон 

ҳамкорӣ доштанд ва шахсиятҳои шинохтаи олами ҷиноӣ ба ҳисоб мерафтанд. 

Сохторҳои амниятӣ дар аксар маврид аз фаъолияти гурӯҳҳои пинҳонии 

террористӣ бехабар буданд, зеро онҳо бо баъзе аз намояндагони ҳокимият 

алоқамандӣ доштанд.1  

Дар навбати худ Д. Рапопорт иброз медорад, ки ташаккулёбии 

терроризм аз се омили асосӣ иборат мебошад: технологияҳо, таълимотҳо ва 

рушди ғояҳои демократӣ. «Дар асри XIX нокомии барномаҳои ислоҳоти 

демократӣ боиси пайдоиши мавҷи аввали терроризм гардид (солҳои 1870-

1920), худмуайянкунии миллӣ мавҷи дуюми терроризмро ба вуҷуд овард 

(солҳои 1920-1960), системаҳои сиёсии ғайридемократӣ сабаби пайдоиши 

мавҷи сеюми терроризм агар гардида бошанд (солҳои 1960-1970), мавҷи 

чоруми терроризм хусусияти динию зиддидемократӣ дорад (солҳои 1980 то 

имрӯз), зеро дунявият яке аз нишонаҳои асосии демократия мебошад».2 

                                                           
1 Ниг.: Муродова, Н.С. Терроризм - таҳдид ба ҷомеаи муосир [Матн] / Н.С. Муродова //  Терроризм ва 

экстремизм - хатар ба амнияти инсоният! // Маводи конференсияи байналмилалии илмӣ-назариявӣ / таҳти 

назари д.и.и., профессор Шарифзода М.М. –  Хуҷанд: Дабир, 2023. – С. 56. 
2 Rapoport, D.C. The four waves of modern terrorism [Text] / D.C. Rapoport // Attacking terrorism: Elements of a 

grand strategy. – Washington: Georgetown univ. press, 2004. – P. 65. 

Як қатор муҳаққиқон дар заминаи омӯзиши низомҳои давлатдорӣ ва 

системаҳои сиёсӣ ба масъалаи пайдоиши терроризм ва фаъолияти террористӣ 

таваҷҷуҳ зоҳир намуда, фикру андешаҳои мухталиф баён кардаанд, ки ин гуна 

баррасиҳо барои омӯзиши терроризм ва таҳлилу таҳқиқи паҳлуҳои гуногуни 

он аҳамияти зиёди илмию амалӣ доранд. Чунончӣ, М. Креншоу иброз медорад, 

ки терроризм маҳсули ҷомеаи устувор аст ва он ҳеҷ гоҳ хоси давлатҳои 

ноустувор ва заиф нест, аз ин рӯ терроризм барои аз байн бурдани устувории 

ҷомеа зуҳур менамояд.1 Аммо ин гуна баррасиҳо то андозае ба воқеият наздик 

нест. Аввал ин, ки ин гуна баррасӣ соли 1981 гуфта шудааст ва шояд он замон 

чунин бошад. Аммо дар шароити муосир ҳама гуна давлатҳо зери хавфу 

хатари терроризм қарор доранд ва ин падида ба суботи сиёсии ҳама гуна 

кишвар таҳдид менамояд. Д. Норик бошад қайд менамояд, ки режимҳои 

сиёсии заиф ва ғайрилегитимӣ хавфи пайдоиши терроризмро дучанд 

менамоянд ва барои пешгирӣ намудани ин гуна терроризм чораҳои ҷазодиҳӣ 

самараи дилхоҳ ба бор намеоранд.2 Аммо Крюгер ва Лейтин бовар доранд, ки 

кишварҳои аз лиҳози иқтисодию сиёсӣ рӯ ба инкишоф ҳадафи терроризм не, 

сарчашмаи терроризм ба шумор мераванд.3  

Тавсеаи терроризм дар кишварҳои демократӣ ва дар ин гуна кишварҳо 

мавҷуд будани шроити созгор барои фаъолияти террористӣ бо чанд далел 

асоснок карда мешавад: мавҷудияти ниҳодҳои демократӣ, аз қабили озодии 

сухан ба террористон имкон медиҳад, ки амалҳои террористиро ба доираи 

васеи одамон ба намоиш гузоранд, озодиҳои инсон ва шаҳрванд бошад ба 

террористон имкон медиҳанд, ки бо ҷомеаи шаҳрвандӣ робитаи зич барқарор 

созанд ва ғайра.4  

                                                           
1 Ниг.: Crenshaw, M. The causes of terrorism [Text] / М. Crenshaw // Comparative politics. – N.Y., 1981. – Vol. 13. 

– № 4. – P. 384. 
2 Ниг.: Noricks, D. The root causes of terrorism [Text] / D. Noricks // Social science for counterterrorism putting the 

pieces together. – Santa Monica: RAND Corporation, 2009. – P. 22. 
3 Ниг.: Krueger A.B., Laitin D.D. Kto kogo? A cross-country study of the origins and targets of terrorism.  [Electronic 

resource]. URL: https://pdfs.semanticscholar.org/5190/95d72f1656ea72ed3fe8f1f72eee4d102358.pdf  (Accessed: 

19.06.2020) 
4 Ниг.: Ghatak S., Gold A., Prins B.S. Domestic terrorism in democratic states: Understanding and addressing minority 

grievances // Journal of conflict resolution. 2017. [Electronic resource]. URL: https://doi.org/10.1177 

/0022002717734285 (аccessed: 12.06.2020) 

https://pdfs.semanticscholar.org/5190/95d72f1656ea72ed3fe8f1f72eee4d102358.pdf

Л. Вайнберг иброз медорад, ки кишварҳои дар ҳоли гузариш қарордошта 

бештар зери фишори терроризм қарор мегиранд. Ба андешаи ӯ, гузариш ба 

тартиботи нави ҷамъиятӣ на ҳамаро хушҳол менамояд ва зиёданд нафароне, 

ки бо шароитҳои навин мутобиқ шуда наметавонанд ва худро дар муқобили 

чунин дигаргуниҳо қарор медиҳанд.1 

Баъди фурӯпошии Иттифоқи Шӯравӣ маълум гардид, ки дар саҳнаи 

сиёсати ҷаҳонӣ як зумра ҳизбу ҳаракатҳои исломӣ, ки дар заминаи идеологияи 

бунёдгароӣ ташаккул ёфтаанд, барномаҳои сиёсии худро тавре таҳия 

сохтаанд, ки онро дар муқобили фарҳанги ғарбӣ гузоштан мумкин аст. Ба 

ибораи дигар ҳизбу ҳаракатҳои исломӣ дар муқобили империализми 

фарҳангии Ғарб мубориза бурда истодаанд.2  

Дар мавриди сабабҳо ва заминаҳои ташаккулёбии терроризм андешаҳои 

низоъшиносон низ ҷолиби диққат мебошанд. Одатан низоъшиносон иброз 

медоранд, ки терроризми муосир ба низоъҳои мавҷуда таъсири ҷиддӣ 

расонида, шиддати онҳоро зиёд менамоянд. Ҳатто низоъҳои замони муосирро 

бе назардошти терроризм шарҳ додан хеле иштибоҳнок аст. Зеро дар онҳо 

унсури терроризмро хоҳед нахоҳед пайдо мекунед.3 Таҳлили низоъҳои замони 

муосир нишон медиҳад, ки яке аз ҷонибҳои низоъ дар муқобили рақиби худ 

терроризм ва роҳу усулҳои террористии муборизаи сиёсиро истифода 

бурдааст. Гузашта аз ин, яке аз ҷонибҳои аксари низоъҳои замони муосирро 

низ ташкилотҳои террористӣ роҳнамоӣ менамоянд. Бе шакку шубҳа мушоҳида 

намудан мумкин аст, ки тӯли солҳои охир амалҳои террористӣ ва фаъолнокии 

террористӣ аз ҳама бештар дар кишварҳои ҷангзада ва минтақаҳои низоӣ ба 

амал меоянд. Чи гунае, ки чуғз (бум) вайронаро дӯст медорад, террористон низ 

минтақаҳои ҷангзадаро мақбул мешуморанд. Зеро чунин маконҳои низоӣ ва 

ҷангзада барои паноҳандагии онҳо ва ташкил намудани лагерҳои террористӣ 

                                                           
1 Ниг.: Weinberg, L. Democracy and terrorism [Text] / L. Weinberg // The roots of terrorism. – N.Y.: Routledge, 

2006. – P. 46. 
2 Ниг.: Jameson, F. Valences of the Dialectic [Text] / F. Jameson. – N.Y.: Verso, 2009. – P.471. 
3 Ниг.: Пономарев, В.А. Терроризм как форма и способ насильственного разрешения конфликта: к 

интерпретации родовых характеристик [Текст] / В.А. Пономарев // Logos et Praxis. – 2017. – Т. 16. – №2. – С. 

65-74. 

хеле мувофиқ аст. Аз ин рӯ, андешаҳои низоъшиносон дар ин маврид воқеияти 

бебаҳс мебошад. Низоъҳои Афғонистон, Ироқ, Сурия, Судан ва ғайра барои 

ташаккулёбии терроризм ва тавсеаи миқёси фаъолиятҳои ташкилотҳои 

террористӣ заминаи мусоид фароҳам овардаанд. Бо назардошти ин омил 

гуфтан мумкин аст, ки яке аз роҳҳои паст намудани таъсири терроризм аз байн 

бурдани низоъҳои мусаллаҳона мебошад.  

Дар мавриди сабабҳои пайдоиши терроризм андешаҳои иқтисоддонон 

низ аҳамиятнок мебошанд. Чунончӣ иқтисодчиён иброз медоранд, ки 

терроризм падидае мебошад, ки пеш аз ҳама, ба амнияти иқтисодӣ ва 

молиявии давлат зарару зиёни ҷиддӣ расонида, ташкилотҳои террористӣ на 

танҳо мақсадҳои сиёсӣ, балки ба даст овардани фоидаи иқтисодиро низ дар 

бисёре аз мавридҳо пайгирӣ менамоянд.1 Аз лиҳози амнияти иқтисодӣ агар ба 

амалҳои террористӣ баҳогузорӣ намоем, мушоҳида намудан мумкин аст, ки 

дар аксар маврид терроризм ва террор ба маконҳои серодам равона шудаанд. 

Махсусан, дар кишварҳое, ки соҳаи сайёҳиашон рушд кардааст, чунин 

маконҳои серодам хеле зиёд ба назар мерасанд. Агар дар маконҳои серодам 

амали террористӣ анҷом дода шавад, пас зарбаи аввалро соҳаи сайёҳӣ эҳсос 

менамояд. Яъне, сайёҳон ба давлати ноамн сафар намекунанд ва дар натиҷа ин 

соҳа на танҳо аз рушд боз мемонад, балки зарари иқтисодӣ ба кишвар расонида 

мешавад. Ба ҳамин монанд дар робита бо алоқамандии терроризм ва амнияти 

иқтисодӣ мисолҳои гуногун овардан мумкин аст. Аммо дар маҷмӯъ, 

иқтисоддонҳо ба моҳияти терроризм таваҷҷуҳи зарурӣ зоҳир накарда, ба 

механизмҳои таъсиррасонии он ба низомҳои молиявию тиҷоратӣ диққати 

бештар медиҳанд.   

Дар таҳқиқоти як қатор файласуфон иброз мегардад, ки рафтори 

ғайриодии инсон аз табиати биологии ӯ вобаста аст, зеро агрессивият хоси 

табиати инсон аст ва аз ин рӯ, зӯроварию бераҳмӣ дар тӯли таърих инсониятро 

ҳамроҳӣ намудааст ва то як андоза ба рушди ҷомеаҳои инсонӣ мусоидат низ 

                                                           
1 Ниг.: Добаев, А.И. Экономическая безопасность и терроризм в эпоху глобализации [Текст] / А.И. Добаев. – 

Ростов н/Д., 2008. – С. 46. 

кардааст.1 Андешаҳои мазкур барои ифодаи баъзе хусусиятҳои терроризм 

мувофиқ аст. Аммо терроримзро аз ғаризаҳои биологӣ ва рафтори агрессивӣ 

вобаста намудан каме иштибоҳнок мебошад. Зеро инсон террорист таваллуд 

намешавад. Баръакс, ӯ дар зери таъсири муҳити носолим ба террорист табдил 

меёбад. Пас дар ин гуна шароит омилҳое бояд ба инобат гирифта шаванд, ки 

дар он мушоҳида намудани на танҳо таъсири терроризм ба муҳит имконпазир 

бошад, балки омилҳои дигаре, ки ба ташаккулёбии терроризм мусоидат 

мекунанд, низ фаҳмида шавад.   

Ба омӯзиши терроризм равоншиносон низ таваҷҷуҳ зоҳир намуда, 

амалҳои террористӣ ва ин гуна рафторро ҳамчун бемории равонӣ ва ё вайрон 

шудани руҳияи инсон муаррифӣ менамоянд.2  Аз лиҳози рӯҳию равонӣ 

асоснок намудани табиати терроризм дар асарҳои равоншиносон ва 

ҷомеашинсон низ ба мушоҳида мерасад. Аз ҷумла равоншиноси машҳури 

италиявӣ Ч. Ломброзо низ терроризмро худкушие медонад, ки дар зери 

таъсири омилҳои психологӣ пайдо шудаанд. Албатта, дар таълимоти ӯ таъсири 

омилҳои психологӣ ба муваффақиятҳои инсон низ нишон дода шудааст. Аммо 

боз паҳлуҳои манфии ин масъала, аз ҷумла зоҳиршавии терроризм низ аз 

омилҳои психологӣ вобаста карда шудаанд.3  Ба андешаи мо, дар баъзе аз 

мавридҳо таъсири омилҳои психологӣ ба зуҳури амалҳои террористӣ 

имконпазир аст. Аммо на дар ҳама ҳолат ва на дар ҳама вазъият ин омил ба 

терроризми замони муосир таъсиргузор аст. 

Баъзе муҳаққиқон масъалаи терроризмро дар қолабҳои ғайрианъанавӣ 

таҳлилу баррасӣ намуда, онро ҳамчун воситаи муоширати сиёсӣ дар миёни 

неруҳои гуногун медонанд. Чунончи В.Б. Петухов иброз медорад, ки 

терроризм унсури як низоми мураккаби иттилоотию муоширатӣ ба шумор 

рафта, бо назардошти он амали террористӣ ҳамчун паём ба неруҳои мушаххас 

                                                           
1 Ниг.: Баталов, Э. Философия бунта [Текст] / Э. Баталов. – М., 1973. – 240 с. 
2 Ниг.: Ольшанский, Д.В. Психология терроризма [Текст] / Д.В. Ольшанский. – СПб., 2002. – 286 с. 
3 Ниг.: Ломброзо, Ч. Гениальность и помешательство [Текст] / Ч. Ломброзо // Пер. с англ. –М.: Рипол Классик, 

2006. – 400 с.; Ломброзо Ч., Ляски Р. Политическая преступность и революция [Текст] / Ч. Ломброзо Р. Ляски 

// Пер. с англ. – СПб.: Юридический центр-Пресс, 2003. – 474 с. 

фиристода мешавад. Яъне, дар низоми иттилоотии мазкур сарчашмаи 

иттилоот, интиқолдиҳандаи иттилоот ва қабулкунандаи иттилоот дида 

мешавад. Дар ин низом терроризм ба сифати интиқолдиҳандаи иттилоот 

баромад менамояд, ки онро неруҳои сиёсӣ ва бозингарони сиёсати ҷаҳонӣ дар 

аксар маврид истифода менамоянд.1   

Муҳаққиқи ватанӣ Н.Ш. Раҳмонова омилҳои пайдоиши терроризмро ба 

таври зерин нишон додааст: 

– дар шароити буҳрони иқтисодии миллӣ, ки боиси шиддати мушкилоти 

иҷтимоӣ ва дигар мушкилоти дохилии бо ҳам алоқаманд мегардад, дар кишвар 

деградатсияи ҷавонон ва афзудани ҷинояткорӣ дар байни наврасон ба чашм 

мерасад; 

– яке аз сабабҳои дигари пайдоиш ва тавсеаи терроризми байналмилалӣ 

таъсири абарқудратҳо ба давлатҳои мустақил ба шумор меравад. 

Абарқудратҳо барои амалӣ кардани манфиатҳои худ аз ҳаракатҳо ва 

созмонҳои террористӣ истифода мекунанд ва онҳоро маблағгузорӣ низ 

менамоянд (ин дар мисоли Афғонистон, Сурия, Ироқ, Яман ва ғайра дида 

мешавад).2 

Ҳамин тариқ, таҳлилу баррасии заминаҳо ва омилҳои асосии ташаккули 

терроризм нишон дод, ки пеш аз ҳама терроризм ва амалҳои террористӣ зери 

таъсири тундгароӣ ва ифротгароӣ пайдо мешаванд. Тундгароӣ ва ифротгароӣ 

ҳамчун идеологияи иртиҷоии неруҳои сиёсию иҷтимоӣ омили асосии 

пайдоиши терроризми сиёсии замони муосир мебошанд. Омӯзиши ин масъала 

нишон дод, ки мафҳуми «тундгароӣ» нисбат ба мафҳумҳои «ифротгароӣ» ва 

«терроризм» васеътар мебошад ва падидаҳои нисбатан зиёдтарро дар бар 

мегирад. Ҳама гуна ифротгароӣ, аз ҷумла ифротгароии динию сиёсӣ дар 

заминаи тундгароӣ пайдо мешавад ва аз ин рӯ дар муносибат бо ифротгароии 

                                                           
1 Ниг.: Петухов, В.Б. Терроризм в информационно-семиотическом и мифологическом пространстве [Текст] / 

В.Б. Петухова // Общественные науки и современность. – 2008. – №3. – С. 94. 
2 Ниг.: Раҳмонова, Н.Ш. Нақши Ҷумҳурии Тоҷикистон дар мубориза бо терроризми байналмилалӣ [Матн] / 

Н.Ш. Раҳмонова // Маҷаллаи илмӣ-таҳлилии «Қонунгузорӣ». – 2017. – № 3(27). – С. 88. 

динию сиёсие, ки зери шиори таълимоти исломӣ зоҳир мегардад, истифода 

намудани тундгароии исломӣ мувофиқи мақсад аст. 

Терроризм дар заминаи ифротгароии сиёсӣ, аз ҷумла ифротгароии 

динию сиёсӣ пайдо гардида, шакли ниҳоии зоҳиршавии ифротгароӣ дониста 

мешавад.  Аз ин рӯ, гуфтан мумкин аст, ки ҳама гуна терроризм хусусияти 

ифротгароӣ ва тундгароӣ дорад. Ба ибораи дигар, террорист ва террористон 

ҳамон тундгароён ва ифротгароёне мебошанд, ки баъди дастёбӣ ба 

имкониятҳои бештар роҳу усулҳои муборизаи сиёсиро бо истифода аз 

терроризм амалӣ намуда истодаанд. Гузашта аз ин, занҷираи 

тундгароӣ+ифротгароӣ+терроризм барои дарки хусусияти терроризм хеле 

мувофиқ мебошад. 

Яке аз омилҳои дигари пайдоиши терроризм низоъҳои мусаллаҳона ва 

минтақаҳои ноороми сайёра мебошанд. Омӯзиши ин масъала нишон дод, ки 

ташкилотҳои террористӣ дар кишварҳои ноамн фаъолияти худро ҷоннок 

намуда, ҳатто дар баъзе мавридҳо яке аз ҷонибҳои низоъро ташкил медиҳанд. 

Дар чунин шароит як қатор давлатҳои абарқудрат барои амалӣ намудани 

мақсадҳои геополитикии худро ҳизбу ҳаракатҳои террористию экстремистиро 

маблағгузорӣ намуда, пуштибонӣ мекунанд. Чунин ҳолат боиси бештар 

шудани созмонҳои террористӣ ва зиёд гардидани таҳдиду хатари террористӣ 

мешавад.  

Дар баробари ҳамаи ин омилҳои дохилӣ низ метавонад ба афзоиши 

таҳдиду хатари терроризм сабабгор шаванд. Аз ҷумла, мушкилиҳои иҷтимоию 

иқтисодӣ, дар давраи гузариш қарор доштани ҷомеа, ба хориҷи кишвар ба 

муҳоҷирати меҳнатӣ сафар намудани шаҳрвандони кишвар, бекорӣ ва ғайраҳо 

масъалаҳое мебошанд, ки осебпазирии ҷомеаро дар муқобили созмонҳои 

террористию экстремистӣ бештар менамоянд. Аз ин рӯ, ҳалли масъалаҳои 

дохилии ҷомеа имкон медиҳанд, ки осебпазирии кишвар коҳиш дода шавад ва 

хавфу хатари терроризм ва амалҳои террористӣ то сатҳи зарурӣ аз байн бурда 

шаванд.  

Олими рус И.М. Илинский ба чунин падидаи мураккаби замон, монанди 

терроризми байналмиллалӣ тафсири аслии худро додааст, ки яке аз 

хусусиятҳои терроризми муосир баромад мекунад. Ин масъала ва дарки он 

барои мутахассисоне, ки мушкилоти ҷаҳоншиносӣ, геополитика, ҷиноятҳои 

муташаккил ва албатта барои муҳаққиқоне, ки терроризмро меомӯзанд, 

ниҳоят муҳим мебошад. Ба ақидаи ӯ, террор имтиёзи қудрат (қувва), ақаллият 

бар аксарият аст, он «аз боло ба поён» амалӣ карда мешавад. «Терроризми 

байналмиллалӣ» посухи «заифҳо» ба террори байналмилалии «қавӣ» аст. 

Террор ва терроризм ба мисли «оина» мебошанд; яке дигареро муайян 

мекунад. Дар ҷое, ки террор ҳаст, терроризм ногузир ба вуҷуд меояд ва 

баръакс.1 Ба андешаи муҳаққиқ ба сар задани амалҳои террористӣ ва пайдо 

шудани ячейкаҳои террористӣ дар низоми байналхалқӣ номувофиқ будани 

манфиатҳои субъектҳои сиёсати ҷаҳонӣ ва аз ҷрниби онҳо истифодаи аҳолии 

кишварҳои осебпазири террористӣ бо ин мақсад мебошад. Ҳолатҳои 

инкишофи ҷомеаи имрӯзаи ҷаҳонӣ чунин имкониятро метавонанд ба миён 

оранд.  

Инчунин таърифи васеътари аз ҷиҳати илмӣ санҷидашуда мавҷуд аст: 

«Терроризми байналмилалӣ амалҳои зӯроварии ғайриқонунии ҷавобӣ (ташкил 

ё кӯмак ба онҳо, аз ҷумла тавассути маблағгузорӣ ё дастгирии кадрӣ) мебошад, 

ки аз ҷониби намояндагони як ё якчанд давлат алайҳи дигар давлатҳо анҷом 

дода мешавад. Мақсади аввалиндараҷаи ин амалҳо тарсонидани шахсони 

алоҳида, гурӯҳҳои одамон ё тамоми аҳолӣ бо мақсади ба даст овардани 

натиҷаҳои муайяни идеологӣ, динӣ, миллӣ, иқтисодӣ, сиёсӣ ё иҷтимоӣ ба 

вобаста ба қонеъ намудани манфиати худ».2 

Олими рус А.Г. Дугин нуктаи назари худро оид ба терроризми 

байналмилалӣ баён мекунад.   Ӯ заминаи муҳимтарини пайдоиши терроризмро 

ҳамчун заминаи геополитикӣ медонад, зеро радикализм дар ин василаи сиёсӣ 

                                                           
1 Ниг.: Ильинский И.М. Между будущим и прошлым: социальная психология происходящего [Текст] / И.М. 

Ильинский.  – М., 2006. – С. 239.  
2 Ниг.: Ильинский И.М. Между будущим и прошлым: социальная психология происходящего [Текст] / И.М. 

Ильинский.  – М., 2006. – С. 240. 

аксар вақт бо ҳалли вазифаҳои ҷиддии геополитикӣ аз ҷониби қудратҳои 

бузург ба миён меояд, ки иҷрои он аз ҳамлаҳои террористӣ каме зиёдтар аст. 

Оқибатҳои геополитикии терроризм метавонад аз тарҳии сиёсие, ки худи 

террористонро илҳом мебахшад, комилан фарқ кунад ва дар ин ҳолат онҳо як 

асбоби кӯр ва бехабар аз он неруҳои геополитикӣ мешаванд, ки аз мавҷудияти 

онҳо худашон баъзан бехабаранд.1 

Андешаҳои А.Г. Дугин дар самти маълумсозии хусусияти терроризми 

байналхалқӣ хело ҷолиб мебошанд. Терроризм ба фикри муҳаққиқ омили 

геополитикие мебошад, ки қудратмандони ҷаҳонӣ барои амалишавии 

манфиати худ истифода менамоянд ва дар зери ниқоб мақсадҳои аслии худро 

пинҳон дошта, ба террористони аслӣ онро аён намесозанд. Дар ин маврид кӣ 

будани террорист ва кӣ будани иғвогарони воқеии амалҳои террорстӣ дар 

чунин ҷинояти мудҳиш номаълум мемонад, зеро онҳо бар зидди амали 

ташкилкардаи худ гӯё муборизаи босамарро дар сатҳи ҷаҳонӣ мебаранд. 

Хулоса, дар натиҷаи таҳқиқи заминаҳо ва омилҳои асосии ташаккули 

терроризм дар таърихи инсоният ва олами муосир ба андешае омадан мумкин 

аст, ки ҳодисаи мазкур дар иртибот бо шаклҳои амалишавии пешинаи худ дар 

тафовут ҷой дорад. Аз ин рӯ, агар терроризм дар аввал ҳамчун шакли 

истифодаи таъсиррасонии давлатӣ нисбати ҷомеа, ё суиқасд, балвои сиёсӣ 

нисбати сохти давлатӣ ё гурӯҳи идоракунанда баромад намояд, пас имрӯз он 

ба муборизаи «кушод»-и кишварҳои гуногун бо мақсади ба даст овардани 

манфиатҳои худ идома меёбад ва терроризм хусусияти байналхалқии 

муташаккилонаро дар бар кардааст. Аз як тараф муборизаи дастаҷамъонаи 

кишварҳо ба муқобили терроризм ва амалҳои террористӣ вусъат меёбад, аз 

тарафи дигар натиҷаҳои назаррас дар муқовимат бо ин зуҳуроти номатлаб 

начандон ба назар мерасад. Дар баробари ҳал наёфтани масъалаи мазкур ва 

батараф нашудани амалҳои террористӣ дар олами муосир зарурати таҳлили 

назариявӣ ва амалии он ба миён меояд, ки дар доираи илмӣ имкониятҳо ва 

                                                           
1 Дугин А. Геополитика постмодерна: времена новых империй, очерки геополитики XX века [Текст] / А. 

Дугин. – М., 2007. – С. 295. 

механизмҳоро дар мубориза бо ин омили номатлуб ташаккул медиҳад ва 

минбаъд дар робита бо амалияи ҷамъиятӣ ҳалли масъалаи мазкурро муҳим 

медонад.  

 

1.3. Махсусияти зуҳури амалҳои террористӣ дар олами муосир 

Яке аз сабабҳои асосие, ки гуногунфаҳмии терроризмро ба миён 

меоварад ва омӯзиши онро мураккаб мегардонад, шаклҳои зоҳиршавии 

амалҳои террористӣ мебошад. Барои оне, ки махсусияти зуҳури амалҳои 

террористӣ дар олами муосир нишон дода шавад, пеш аз ҳама, шаклҳои 

гуногуни зоҳиршавии терроризмро бояд ба инобат гирифт. Ҳарчанд масъалаи 

гурӯҳбандии терроризм ва ба навъҳои мухталиф ҷудо намудани онҳо аз 

ҷониби баъзе муҳаққиқон омӯхта шуда бошад ҳам, дар ин самт ҳанӯз ҳам 

мушкилиҳо зиёданд. Таҳлили адабиёти илмӣ нишон медиҳад, ки муҳаққиқон 

вобаста ба объекти таҳқиқоти худ дар муносибат бо терроризм ва хусусиятҳои 

муҳимми он ибораҳои мухталифро истифода намудаанд. Аз ҷумла, 

терроризми динӣ, этникӣ, сиёсӣ, иттилоотӣ, психологӣ, инқилобӣ, аврупоӣ, 

осиёӣ, байналмилалӣ ва ғайра ба онҳо мисол шуда метавонанд. Ғайр аз ин, 

тӯли солҳои охир терроризм хусусиятҳои навро соҳиб гардида, дар шаклҳои 

гуногун зоҳир мегардад, ки бо назардошти чунин вазъият олимону 

муҳаққиқон навъҳои дигари онро ишора намуда истодаанд. Аз ҷумла, 

терроризми исломӣ, терроризми ҷиҳодӣ, терроризми фармоишӣ, 

кибертерроризм, терроризми компютерӣ ва ғайра.  

Дар таҳқиқоти як қатор муҳаққиқон шаклҳои зоҳиршавии терроризм бо 

назардошти рушду инкишофи илму техника ва технологияҳои навин нишон 

дода шудааст. Чунончӣ, терроризми ядроӣ, терроризми химиявӣ, 

биотерроризм, кибертерроризм ва терроризми экологӣ нишон дода шудааст.1 

Албатта, дар чунин маврид истифода гардидани технологияҳои мазкур аз 

ҷониби террористон, дар ихтиёри онҳо ва ё дастраси онҳо гардидани 

                                                           
1 Ниг.: Дзлиев, М.И. Современный терроризм: социально-политический облик противника [Текст] / М.И. 

Дзлиев, Э.С. Иззатдуст, М.П. Кириев. – М.: Академия, 2007. – С.297-370.  

технологияҳои мазкур имкон медиҳад, ки амали террористӣ дар ин ё он шакл 

зоҳир гардад. 

Муҳаққиқи рус В.Е. Петришев ба масъалаи навъбандии терроризм 

таваҷҷуҳ намуда, дар таҳқиқоти худ чунин навъҳои терроризмро нишон 

додааст: терроризми давлатӣ ва ғайридавлатӣ, ҳукуматӣ ва зиддиҳукуматӣ; 

байналмилалӣ ва дохилӣ; анъанавӣ ва технологӣ; сиёсӣ; динӣ; миллию этникӣ; 

ҷудоихоҳӣ; чапгаро ва ростгаро.1 Ба андешаи В.В. Лунеев бошад, фаъолияти 

террористии замони муосир ба чунин навъҳо ҷудо карда мешавад: сиёсӣ, 

ҷиноятӣ, миллӣ, байналмилалӣ, динӣ, давлатӣ, муташаккил ва тасодуфӣ.2 Ба 

ҳамин монанд андешаҳои гуногунро мисол овардан мумкин аст. Чунин 

баррасиҳо бо чанд далел нофаҳмиҳо ва баҳсҳои гуногунро ба вуҷуд меоваранд. 

Масалан, вақте терроризми ҷиноятӣ мегӯянд, пас терроризми ғайриҷиноятӣ 

низ бояд вуҷуд дошта бошад. Аммо чунин нест. Дар ин маврид муҳаққиқи рус 

В. Емелянов хеле дуруст қайд намудааст, ки «ҳама гуна терроризм амали 

ҷиноятист ва ҳеҷ гуна терроризми ғайриҷиноятӣ вуҷуд дошта наметавонад».3 

Аз ин рӯ, терроризми ҷиноятию ғайриҷиноятӣ гуфтан номумкин аст. Ҳама 

гуна терроризм ва фаъолияти террористӣ амали ҷиноятӣ ва ғайриқонунӣ 

мебошад, ки бо меъёрҳои ҳуқуқӣ ва ахлоқии ҷомеа мувофиқат наменамоянд. 

Дар таҳқиқоти сиёсатшиноси эронӣ Меҳди Музаффарӣ дар бораи 

шаклҳои зоҳиршавии терроризм типологияи хеле ҷолиб пешниҳод шудааст. Ӯ 

терроризми инқилобӣ, репрессивӣ, ҷудоихоҳӣ ва байналмилалиро аз ҳам ҷудо 

намудааст. Ба ақидаи ӯ, терроризми инқилобӣ барои гузаронидани ислоҳот ва 

ба амал баровардани тағйироти сиёсӣ; терроризми репресивӣ барои фуруъ 

нишондани мухолифин; терроризми ҷудоихоҳӣ барои ба даст овардани 

                                                           
1 Ниг.: Петрищев, В.Е. Проблема международного терроризма в свете событий в Югославии [Текст] / В.Е. 

Петрищев // Современный терроризм: состояние и перспективы. – М., 2000. – С.152. 
2 Ниг.: Лунеев, В.В. Терроризм: понятие, ответственность, предупреждение [Манбаи электронӣ] URL: 

http://crimevl.ru/docs/stats/stat_62.htm (санаи муроҷиат: 25.05.2020) 
3 Емельянов, В.П. Терроризм и преступления террористической направленности [Текст] / В.П. Емельянов. – 

Харьков, 1997. – С.65. 

http://crimevl.ru/docs/stats/stat_62.htm

мухторият ва ё истиқлолият ва терроризми байналмилалӣ барои тағйир додани 

тартиботи ҷаҳонӣ майл мекунад.1  

Дар самти омӯзиш ва баррасии шаклҳои зоҳиршавии терроризм 

таҳқиқоти Д.Рапопорт хеле арзишманд мебошад. Ӯ дар таҳқиқоти худ дар 

атрофи мавҷҳои зоҳиршавии терроризм андешаронӣ намуда, чаҳор мавҷи онро 

нишон медиҳад.  Ӯ муътақид аст, ки дар ҳар як мавҷи терроризм миқёси он, 

неруҳои он, мақсадҳо ва стратегияҳои онҳо аз ҳамдигар фарқ менамоянд.2  

Мавҷи якуми терроризм (солҳои 1870-1920) бо зуҳури анархизм 

алоқаманд карда мешавад, ки дар он аз байн бурдани рақибони сиёсӣ, ба вуҷуд 

овардани муборизаҳои инқилобӣ ва тарғибу ташвиқ намудани исёну шӯриш 

ҳамчун ҳадафи стратегӣ дониста мешавад. 

Мавҷи дуюми терроризм (солҳои 1920-1960) бо зуҳури миллатгароӣ ва 

ташаккулёбии ҳаракатҳои миллӣ-озодихоҳӣ алоқаманд аст. Дар ин марҳилаи 

таърихӣ террористон барои ба даст овардани истиқлолият амал намуда, дар 

муқобили империалистон мубориза мебурданд. Онҳо давлатро ҳамчун 

институти сиёсӣ эътироф менамуданд, аммо кӯшиш мекарданд, ки 

давлатдории худро дошта бошанд. Дар ин давра объекти асосии терроризм 

неруҳои қудратӣ ва артиш маҳсуб меёфт. Террористони ин давраи таърихӣ аз 

ҷониби аҳолии таҳҷоӣ дастгирӣ ва ҷонибдорӣ меёфтанд ва баъзан ба онҳо 

субъектҳои байналмилалӣ низ кӯмак мерасониданд.  

Мавҷи сеюми терроризмро (солҳои 1960-1980) Д. Рапопорт бо 

ташаккулёбӣ ва пайдоиши чапгароёни нав (мутаносибан марксистони нав) 

алоқаманд менамояд. Ба андешаи ӯ, дар ин давраи таърихӣ террористони 

марксистӣ ба театрикунонии амалҳои худ машғул гардида, кушторҳои сиёсӣ 

ва суиқасд ба ҷониби арбобони сиёсиро ҳамчун воситаи тағйир додани сиёсати 

пешгирифтаи онҳо истифода мебурданд, стратегияи дуздидан ва ё асир 

гирифтани сиёсатмадорон бошад ҳамчун воситаи тарсонидани оммаи мардум 

                                                           
1 Ниг.: Mozaffari, M. The new era of terrorism: Approaches and typologies [Text] / M. Mozaffari // Cooperation and 

conflict. – L., 1988. – Vol. 23. – P. 79–196. 
2 Ниг.: Rapoport, D.C. The four waves of modern terrorism [Text] / D.C. Rapoport // Attacking terrorism: Elements 

of a grand strategy. – Washington: Georgetown univ. press, 2004. – P. 46–73. 

ва ҷалб намудани диққати дигарон истифода мешуд. Дар муқоиса бо 

террористони озодихоҳ ин навъи терроризм ҷонибдории оммаи мардумро 

пайдо накард ва аз ин рӯ зуд аз байн рафт.1 

Мавҷи сеюми терроризм (1980 то имрӯз) зуҳури терроризми динӣ 

мебошад, ки дар маркази он дини ислом қарор дорад. Ба ғайр аз дини ислом 

динҳои дигар низ стратегия ва тактикаи террористиро истифода намуда 

истодаанд. Дар маҷмӯъ, терроризми динӣ, ба андешаи Д. Рапопорт, падидаи 

глобалии замони муосир ба шумор меравад. 

Вобаста ба интихоби объект ва мақсадҳои стратегӣ Т. Чили чаҳор навъи 

террористонро нишон додааст:  

1.Террористони мустақил – гурӯҳҳои сиёсие, ки дар муқобили 

ҳокимияти давлатӣ, объектҳои рамзӣ, рақибон ва ё аҳолии осоишта амалҳои 

террористӣ анҷом медиҳанд; 

2. Мутаассибон – гурӯҳҳои динию мазҳабие, ки амалҳои номбаршударо 

дар ҳудудҳои рақибони худ анҷом медиҳанд; 

3. Ҷангиён – субъектҳои давлатию ғайридавлатие, ки дар муқобили 

рақибони худ зӯровариро истифода менамоянд; 

4.  Пинҳонкорон – гурӯҳҳое, ки ба таври пинҳонӣ дар ҳудудҳои бегона 

амали террористӣ анҷом медиҳанд.2 

Ба андешаи мо, терроризми замони муосирро дар чунин шакл 

гурӯҳбандӣ намудан ба мақсад мувофиқ нест. Зеро пинҳонӣ амал намудан, ба 

таассуби динӣ рӯ овардан, дар аксар маврид мустақилона амал кардан ва 

ҳуҷуми террористӣ ташкил намудан хоси ҳама гуна ташкилотҳои террористии 

замони муосир мебошад. 

А. Шмид дар самти омӯзиши терроризм саҳми арзанда гузоштааст. Ӯ 

хусусиятҳои муҳимми терроризмро ба таври зерин ифода намуда, иброз 

медорад, ки дар замони муосир ин хусусиятҳо хоси ҳама гуна шаклҳои 

                                                           
1 Ниг.: Rapoport, D.C. The four waves of modern terrorism [Text] / D.C. Rapoport // Attacking terrorism: Elements 

of a grand strategy. – Washington: Georgetown univ. press, 2004. – P.56. 
2 Ниг.: Tilly, Ch. Terror, terrorism, terrorists [Text] / Ch. Tilly // Sociological theory. – 2004. – Vol. 22. –№1. – P.11. 

терроризм, махсусан хоси терроризми байналмилалӣ мебошад: 1) ҳамчун 

ҷиноят; 2) ҳамчун сиёсат; 3) ҳамчун ҷанг; 4) ҳамчун иртибот; 5) ҳамчун 

бунёдгароии динӣ.1 Чунин навъи баррасӣ хеле ҷолиби диққат аст ва ҳам 

аҳамияти зиёди илмию назаривӣ дорад. 

Терроризм воқеан ҳам ҷиноят аст. Ҳама гуна амале, ки аз ҷониби 

террористон анҷом дода мешаванд, ғайриқонунӣ мебошанд. Масалан, ҳуҷум 

намудан ба аҳолии осоишта, тарконидан, куштор, зарар расонидан ба 

инфорасохтори ҷамъиятӣ, рабудани одамон, асир гирифтан, дуздидани 

ҳавопаймоҳо ва ғайра аз нуқтаи назари қонунгузории ҳамаи давлатҳо ва ҳам 

тибқи муқаррароти снадҳои меъёрию ҳуқуқии байналхалқӣ амалҳои ҷиноятӣ 

маҳсуб меёбанд. Ба андешаи А. Шмид, барои оне, ки ин гуна ҷиноятҳо амали 

террористӣ номида шаванд, он бояд мақсади сиёсӣ дошта бошад.2  

Ҳамзамон терроризмро навъи махсуси сиёсат муаррифӣ намудан 

мумкин аст. Зеро террористон ё барои ҳокимият мубориза мебаранд ва ё барои 

таъсиррасонӣ намудан ба он. Баъзан хусусиятҳои дигари терроризм ин гуна 

баррасиро нисбӣ мегардонад. Зеро дар аксар маврид терроризм ҳамчун сиёсат 

нею, воситаи сиёсат низ баромад менамояд. Яъне, ҳамчун воситаи амалӣ 

намудани мақсадҳои сиёсии субъектҳои гуногун. 

Терроризмро ба он хотир ҳамчун ҷанг муаррифӣ намудан мумкин аст, 

ки доимо дар миёни давлат ва ташкилотҳои террористӣ муборизаи шадид 

сурат мегирад. Террористон бошанд дар навбати худ чи дар шароити осоишта 

ва чи дар шароити ҷангӣ мехоҳанд ҳуҷумҳои худро амалӣ созанд. Давлат 

бошад барои пешгирӣ намудани амалҳои террористӣ ва таъмини амнияти 

сиёсию ҷамъиятӣ доимо чораҳои зарурӣ меандешад.  

Зоҳир гардидани терроризм ҳамчун шакли махсуси иртибот хеле 

хатарнок мебошад. Барои оне, ки террористон мақсадҳои сиёсии худро амалӣ 

намоянд, ба онҳо пеш аз ҳама, неруҳои инсонӣ зарур меояд ва аз ин рӯ, онҳо 

                                                           
1 Ниг.: Schmid, A.P. Frameworks for conceptualizing terrorism [Text] / A.P. Schmid // Terrorism and political 

violence. – 2004. – Vol. 16. – №2. – P. 197–221. 
2 Ниг.: Ҳамон ҷо. – С. 197 

тариқи васоити ахбори омма, махсусан бо истифода аз шабакаи Интернет 

ғояҳои тундгароӣ ва ифротгароиро ба таври васеъ тарғибу ташвиқ намуда, ба 

сафҳои худ одамонро ҷалб месозанд. Олими рус И.И. Хохлов иброз медорад, 

ки дар муқоиса бо ВАО-и анъанавӣ ва шабакаҳои телевизионӣ, шабакаи 

интернет, ки маҳдудҳиятҳои камтар дорад, ба террористон имкон медиҳад, ки 

робитаи худро бо қишрҳои гуногуни ҷомеа таъмин намоянд.1 

Зоҳир гардидани терроризм дар шакли бунёдгароии динӣ хеле зиёд ба 

назар мерасад. Онро олимону муҳаққиқон дар аксар маврид ҳамчун 

терроризми динӣ низ муаррифӣ кардаанд. Дар ин самт ду дидгоҳи илмӣ 

ташаккул ёфтааст. Мувофиқи дидгоҳи аввал дин метавонад дар раванди 

баамалоии низоъҳои сиёсӣ ҷонибҳои низоъро ҳамроҳӣ намояд ва аз дидгоҳи 

дуюм бошад, дин метавонад яке аз ҷонибҳои низоъро ташкил диҳад.  Дар 

таҳқиқоти М. Юргенсмейер таъкид мегардад, ки дин дар таркиби низоъҳо 

омилҳои пештар мавҷуднабударо ба амал меорад; дин дар раванди баамалоии 

низоъҳо ба иштирокдорони низоъ мукофоти маънавӣ ваъда намуда (ҷуброни 

гуноҳҳо, расидан ба малакут), фаъолнокии фардиро тақвият мебахшад. Ҳамин 

тариқ, дин амалҳои террористиро ба таври ахлоқӣ дуруст шуморида, 

истифодаи зӯровариро ҳамчун амали дуруст асоснок менамояд.2 А.Шмид 

бошад иброз медорад, ки аз лиҳози динӣ дуруст шуморидани амалҳои 

террористӣ хоси диндорони тақводор мебошад. Ба андешаи ӯ, «ҳамчун 

қаҳрамонӣ нишон додани амалҳои ғайриинсонӣ ҳамчун механизми 

муҳофизатӣ дониста шуда, кушторро ҳамчун қурбонӣ вонамуд менамояд».3 

Терроризми динӣ, ба монанди терроризми этникӣ тамоми паҳлуҳо ва 

марҳилаҳои низоъро фаро мегирад ва дар он душмансозии рақибон то ҳадди 

ифрот ва ниҳоӣ бурда расонида мешавад. Чун қоида терроризми динӣ ҷаҳонро 

                                                           
1 Ниг.: Хохлов, И.И. Идеологическое обоснование терроризма как инструмента [Текст] / И.И. Хохлов // 

Мировая экономика и международные отношения. – 2017. – Т. 61, №1. – С. 49. 
2 Ниг.: Juergensmeyer, M. Religion as a cause of terrorism [Text] / М. Juergensmeyer // The roots of terrorism. – 

N.Y., Routledge, 2006. – P.142.  
3 Schmid, A.P. Frameworks for conceptualizing terrorism [Text] / A.P. Schmid // Terrorism and political violence. – 

2004. – Vol. 16. – №2. – P.212. 

ба худию бегона, мову онҳо, қувваи некию қувваи бадӣ ҷудо намуда, то 

лаҳзаҳои охир худро дар муқобили рақибон қарор медиҳанд.1 

Гузашта аз ин, дар аксар маврид муҳаққиқон иброз медоранд, ки 

терроризм амали зӯроваронае мебошад, ки барои қонеъ сохтани талаботи 

сиёсӣ ва ё амалӣ намудани мақсадҳои сиёсӣ зоҳир мегардад. Чунончӣ, 

«истифодаи зӯроварӣ ва ё таҳдиди истифода намудани он барои расидан ба 

мақсадҳои сиёсӣ»,2 «амалҳои зӯроварона ва ё таҳдиди истифода намудани 

зӯроварӣ аз ҷониби субъектҳои сиёсат ва ба хотири амалӣ намудани мақсадҳои 

сиёсӣ»,3 «бо сабабҳои сиёсӣ истифода намудани зӯроварӣ дар муқобили 

дигарон»4 ҳамчун амали террористӣ ва зуҳуроти терроризм муаррифӣ 

гардидаанд. Яъне, аксарияти муҳаққиқон терроризмро сирф падидаи сиёсӣ ва 

дорои сабабҳои сиёсӣ медонанд ва ҳама гуна амали террористиро бо 

манфиатҳои сиёсии субъектҳои мушаххас алоқаманд менамоянд. Албатта, 

чунин ҳаст, аммо дар баъзе аз мавридҳо пайдоиши терроризм ва сар задани 

амали террористӣ метавонад хусусияти сиёсӣ надошта бошад. Шарҳи чунин 

шакли зоҳиршавии терроризм хеле муҳим аст. Зеро ба воситаи баррасии 

моҳият ва хусусиятҳои он имкони муайян намудани сарҳади амалҳои 

террористии дорои хусусиятҳои сиёсӣ имконпазир мегардад ва оқибатҳои 

ногувори онҳо ба таври дуруст баҳогузорӣ карда мешавад.  

Чӣ гунае ки дар боло қайд гардид, дар аксар маврид субъектҳои 

терроризм манфиатҳои сиёсии мушаххасро пайгирӣ менамоянд ва аз ин рӯ, ин 

падидаи хеле мураккаб мебошад. Аммо боз кам нестанд ҳолатҳое, ки субъекти 

терроризм ҳадафҳои сиёсӣ надорад. Дар ин маврид дастаҳои ҷиноятӣ, 

гурӯҳҳои муташаккили ҷиноятӣ, аъзои иртиҷоии мазҳабҳои динӣ ва ғайра ба 

сифати субъектҳои чунин навъи терроризм баромад менамоянд. Ин навъи 

                                                           
1 Ниг.: Juergensmeyer, M. Religion as a cause of terrorism [Text] / М. Juergensmeyer // The roots of terrorism. – 

N.Y., Routledge, 2006. – P. 142.  
2 Шнайдер, Г.Й. Криминология [Текст] / Г.Й. Шнайдер. – М., 1994. – С. 439. 
3 Кабанов, П.А. Политическая преступность: сущность, причины, предупреждение [Текст] / П.А. Кабанов. –

Нижнекамск, 2000. – С.40. 
4 Степанова, Е. Терроризм: проблемы определения и функционально-идеологическая типология [Текст] / Е. 

Степанова // Мировая экономика и международные отношения. – 2010. – № 7. – С. 26. 

терроризм низ барои амалӣ намудани мақсадҳои гурӯҳии ғаразноки худ дар 

муқобили гурӯҳи муайяни одамон истифодаи зӯроварӣ ва ё барои тарсонидани 

онҳо таҳдиди истифода намудани онро раво мебинанд. 

Навъи дигари терроризм, ки метавонад хусусияти сиёсӣ надошта бошад, 

ин терроризми динӣ аст. Албатта, дар ин маврид дар миёни олимон баҳсу 

мунозираҳои зиёд мавҷуд аст ва дар аксар маврид терроризми диниро дорои 

хусусиятҳои сиёсӣ нишон медиҳанд. Аммо як ҳолатро бояд ёдовар шуд, ки 

зоҳир гардидани терроризм дар зери ниқоби дин ва дар заминаи таълимоти 

динӣ на ҳама вақт метавонад хусусияти сиёсӣ дошта бошад. Агар чунин навъи 

терроризм асосан ба ҷониби давлату ҳукумат ва ё мақомоти ҳокимияти 

давлатӣ нигаронида шуда бошад, пас онро терроризми динию сиёсӣ номидан 

мумкин аст. Аммо агар чунин тамоюлот надошта бошад, онро терроризми 

динӣ бояд гуфт. Терроризми динӣ фаъолияти террористии шахсони алоҳидае 

мебошад, ки онҳо аз лиҳози руҳиву равонӣ норасоӣ доранд ва дар муқобили 

пайравони дину мазҳабҳои дигар ҳама гуна зӯроварӣ, аз ҷумла, таҳқир, таъқиб 

ва ҳатто несту нобуд намудани онҳоро раво мебинанд. 

Дар муқоиса аз терроризми динӣ терроризми динию сиёсӣ зӯроварие 

мебошад, ки зери ниқоби идеологияи динӣ барои амалӣ намудани мақсадҳои 

сиёсӣ зоҳир мегардад: маҷбур намудани ҳукумат ва ё ташкилотҳои 

байналмилалӣ барои иҷро намудан ва ё накардани амали мушаххас, зери 

фишор қарор додани онҳо, аз байн бурдани устувории сиёсию иҷтимоӣ ва 

иқтисодии кишвар, зери таҳдиду хатар қарор додани сохтори конститутсионии 

давлат ва истиқлолияти давлатӣ, халалдор намудани сулҳу субот ва ғайра. 

Терроризми диниро баъзан терроризми динию психологӣ низ меноманд, зеро 

он аз ҷониби шахсони руҳан носолим анҷом дода мешавад ва манфиатҳои 

динию мазҳабӣ доранд. Агар субъектҳои чунин навъи терроризм манфиатҳои 

сиёсиро пайгирӣ намоянд, пас онро терроризми динию сиёсӣ бояд унвон 

намуд. Дар аксар маврид субъектҳои чунин навъи терроризм замоне 

манфиатҳои сиёсиро пайгирӣ менамоянд, ки агар фаъолияти онҳо хусусияти 

фаромиллӣ касб намояд, бо субъектҳои дигари террористӣ робита барқарор 

созанд ва дар миқёси минтақавию байналмилалӣ агар зоҳир гарданд. Чунин 

баррасӣ маънои онро дорад, ки ташкилотҳои террористии замони муосир, ки 

дар пояи таълимоти динӣ дар сатҳи байналмилалӣ фаъолият мебаранд, як 

замоне хусусиятҳои сиёсӣ надоштанд ва онҳо ҳеҷ гуна манфиатҳои сиёсию 

иқтисодиро пайгирӣ намекарданд. Аммо бо гузашти як марҳилаи муайян 

фаъолияти онҳо ба равандҳои сиёсӣ омехта гардида, ба қавле онҳоро дар 

бозиҳои калон даъват намуда, шомил сохтанд ва ё худашон шомил гардиданд. 

Дар чунин шароит терроризм ҳамчун шакли ниҳоии экстремизми динию сиёсӣ 

дониста шуда, аз падидаи динӣ ба падидаи сиёсӣ табдил меёбад ва дар он 

минбаъд эҳсосоти динӣ ва таълимоти динӣ ҳамчун яроқи сиёсӣ аз ҷониби 

неруҳои гуногуни сиёсӣ, аз ҷумла неруҳои сиёсии дунявӣ низ истифода бурда 

мешавад. Бо назардошти чунин ҳолат бо боварии комил гуфтан мумкин аст, 

ки тӯли ду даҳсолаи охир таълимоти динӣ ҳамчун воситаи муҳимтарини 

фаъолияти идеологӣ ҷавҳари асосии терроризми замони муосирро ташкил 

намудааст. Роҳбарони ташкилотҳои террористӣ ба қонунҳои динӣ такя 

намуда, зери шиори покизагии дин одамонро ба худию бегона тақсим намуда, 

манфиатҳои сиёсии худро пайгирӣ менамоянд, ки дар чунин шароит дин ба 

сифати идеологияи онҳо ва ҳамчун воситаи расидан ба мақсадҳои сиёсӣ 

истифода бурда мешавад. Дар ин маврид дин барои ташкилотҳои террористӣ 

вазифаи сафарбарнамоиро иҷро менамояд ва ба воситаи он зиёд намудани 

сафи ҳаммаслакон ва асоснок намудани рафтори онҳо ба амал бароварда 

мешавад. Дилхоҳ шакли терроризми динӣ, аниқтараш зоҳиршавии терроризм 

дар либоси таълимоти динӣ таҳдиди пуриқтидор ба амнияти миллии кишвар 

ба шумор меравад. 

Як қатор муҳаққиқон мушоҳида намудаанд, ки терроризм дар сатҳи 

гуногун ва дар дараҷаҳои гуногун зоҳир мегардад. Аз ин рӯ, бо назардошти 

чунин ҳолат онҳо шаклҳои зоҳиршавии терроризмро пешниҳод намудаанд. Аз 

ҷумла И. Хохлов чунин шаклҳои зоҳиршавии терроризмро пешниҳод 

намудааст: 

– терроризми байналмилалӣ (терроризме, ки аз ҷониби ҳеҷ як давлат 

назорат намегардад); 

– терроризми фаромиллӣ (аз ҷониби ҳеҷ давлат назорат намегардад, 

аммо аз дохили як давлат сарчашма гирифта, дар ҳудудҳои давлати дигар 

фаъолият менамояд); 

– терроризми давлатӣ (аз ҷониби мақомоти ҳокимияти давлатӣ дар 

ҳудудҳои худаш истифода бурда мешавад); 

– терроризми ғайридавлатии дохилӣ (аз ҷониби неруҳои сиёсӣ ва ё 

гурӯҳҳои муташаккили ҷиноӣ дар дохили мамлакат истифода мешавад).1 

Дар типологияи пешниҳодшуда як норасоии ҷиддӣ ба назар мерасад. Ду 

навъи аввали терроризм (терроризми байналмилалӣ ва фаромиллӣ) гуфта 

мешавад, ки аз ҷониби ҳеҷ як давлат идора намегардад. Аммо воқеиятҳои 

замони муосир дигар аст. Қариб, ки ҳамаи ташкилотҳои террористии 

байналмилалӣ ва фаромиллӣ ба тиҷорати калон ва сиёсати бузург ворид 

шудаанд ва аз ин рӯ, аз ҷониби давлатҳои мушаххас на танҳо дастгирӣ 

меёбанд, балки назорат ҳам мешаванд. Чунин ҳолатро ба инобат гирифта 

муҳаққиқи рус А.К. Боташева терроризмро ба ду гурӯҳи асосӣ: дохилӣ ва 

берунӣ ҷудо намудааст ва ба андешаи ӯ, дар ҳар ду ҳолат ҳам давлат ва ҳам 

неруҳои ғайридавлатӣ субъектҳои терроризм маҳсуб меёбанд.2 Ба андешаи мо, 

типологияи мазкур хеле фаррох мебошад ва аз ин рӯ, он имкон медиҳад, ки 

дар заминаи чунин гурӯҳбандӣ хусусиятҳои муҳимми шаклҳои зоҳиршавии 

терроризм нишон дода шавад. Бояд иқрор шуд, ки дар мавриди терроризми 

дохилӣ мухолифатҳои назариявию методологӣ хеле зиёд ба назар мерасанд. 

Масалан, кам нестанд ҳолатҳое, ки амали террористиро ба неруҳои сиёсии 

ғайриҳукмрон мансуб медонанд, аммо дар баробари ин худи давлатҳоро низ 

барои дар ҳудудҳои хеш анҷом додани фаъолияти террористӣ гунаҳкор 

                                                           
1 Ниг.: Хохлов, И.И. О некоторых подходах к объяснению феномена терроризма [Текст] / И.И. Хохлов // 

Мировая экономика и международные отношения. – 2015. – №5. – С.24. 
2 Боташева, А.К. Терроризм как фактор современных политических процессов: детерминация, проявения, 

стратегия противодействия [Текст]: дис. … д-ра полит. наук: 23.00.02 / А.К. Боташева. – Ставрополь, 2009. – 

С. 86. 

менамоянд.1 Дар мавриди терроризми хориҷӣ низ вазъият чунин аст. Яъне, 

муайян намудани субъектҳои он доимо бо мушкилиҳои мушаххас мувоҷеҳ 

мегардад.  

Ҳамин тариқ, терроризми дохилиро ба ду навъ: давлатӣ ва ғайридавлатӣ, 

терроризми хориҷиро низ ба ду навъ: давлатӣ ва байналмилалӣ ҷудо намудан 

мумкин аст. Субъектҳои онҳоро дар шакли зерин нишон додан мумкин аст 

(Ниг. ба ҷадвал). 

Ҷадвали №1. Шаклҳои зоҳиршавии терроризми дохилӣ ва хориҷӣ 

Шаклҳои терроризм Субъектҳои терроризм 

Терроризми давлатӣ (дохилӣ) Давлат, мақомоти қудратӣ 

Терроризми ғайридавлатӣ (дохилӣ) Мухолифин, неруҳои сиёсии 

ғайриҳукмрон, гурӯҳҳои иртиҷоӣ, неруҳои 

сиёсии тундгаро ва ғайра. 

Терроризми давлатӣ (хориҷӣ) Давлатҳои алоҳидае, ки ташкилотҳои 

террористиро маблағгузорӣ мекунанд 

Терроризми байналмилалӣ (хориҷӣ) Ташкилотҳои террористӣ, ташкилотҳои 

экстремистӣ,  гурӯҳҳои муташаккили 

ҷиноятӣ, ташкилотҳои ҷиноятии 

фаромиллӣ ва ғайра. 

 

 Дар таҳқиқоти олими амрикоӣ Б. Макалистер иброз мегардад, ки ҳам 

неруҳои сиёсии давлатӣ ва ҳам ғайридавлатӣ метавонанд ба сифати 

субъектҳои терроризм баромад намоянд.2 Ҳатто ӯ иброз медорад, ки 

терроризми давлатӣ аз рӯйи миқёси зоҳиршавии худ бо терроризми ҳизбу 

ҳаракатҳои ифротию тундгароӣ қиёснашаванда мебошад.3 Олимони рус С.И. 

Грачев, О.А. Гасимов ва И.А. Стесиков эҳтимоли тавсеа ёфтани терроризм дар 

сохторҳои давлатӣ, аз ҷумла дар фаъолияти сохторҳои қудратиро низ таъкид 

                                                           
1 Авдеев, Ю.И. Типология терроризма [Текст] / Ю.И. Авдеева // Современный терроризм: состояние и 

перспективы. – М., 2000. – С. 68. 
2 Ниг.: McAllister, B. Theories of terrorism [Text] / В. McAllister // Terrorism studies freebook. – N.Y.: Routledge, 

2015. – P. 28–156. 
3 Ниг.: Ҳамон ҷо. 

намудаанд.1 Дар ин маврид мавҷудияти терроризми давлатиро бо ду ҳолат 

асоснок намудан мумкин аст: якум, истифода гардидани терроризм аз ҷониби 

давлатҳои пуриқтидор бо мақсади амалигардонии ҳадафҳои геостратегии онҳо 

(хеле зиёд мушоҳида намудан мумкин аст, ки як қатор давлатҳо ба таври 

пинҳонӣ аз фаъолияти ташкилотҳои террористӣ пуштибонӣ намуда, онҳоро 

дастгирӣ менамоянд ва ҳатто рӯйхати ташкилотҳои террористии аз ҷониби 

давлатҳо тартибдодашуда низ аз ҳамдигар то андозае тафовут доранд); дуюм, 

давлатҳо бо мақсади таъмини суботи сиёсии ҷомеа ва ҳифзи тартиботи 

ҷамъиятӣ дар муқобили гурӯҳҳои муташаккили ҷиноӣ метавонад усулҳои 

террористиро истифода намояд, ки онро баъзан дар илм ва амалияи сиёсӣ 

контртерроризм ё худ фаъолияти зиддитеррористӣ ҳам меноманд.  

Дар мавриди дуюм, яъне терроризми давлатии дохилӣ бояд қайд намуд, 

ки давлатҳо дар муқоиса бо ташкилотҳои террористӣ ҳеҷ гоҳ аҳолии 

осоиштаро ҳадафи худ интихоб наменамоянд. Баръакс, давлату ҳукумат ба 

хотири таъмини амнияти шаҳрвандон ва ҳифзи сулҳу субот гурӯҳҳои 

муташаккили ҷиноӣ ва ташкилотҳои террористиро объекти худ қарор 

медиҳад. Зеро ин гуна гурӯҳҳо ва ҳаракатҳо на танҳо амният ва суботи 

ҷамъиятиро зери хавфу хатар қарор медиҳанд, балки дар муқобили аҳолии 

осоишта амал менамоянд. Гузашта аз ин, давлат бояд дар самти мубориза бо 

терроризм ва дар фаъолияти зиддитеррористии худ аз ташкилотҳои 

террористӣ дида аз лиҳози стратегӣ ва тактикӣ бояд афзалиятҳои бештар 

дошта бошад. Танҳо дар чунин маврид метавон дар муқобили терроризм 

муборизаи босамар анҷом дод. Ба ҳар ҳол терроризми давлатӣ дар фаҳмиши 

дохилии он ҳарчанд аз ҷониби олимону муҳаққиқон ба таври мухталиф шарҳу 

тавзеҳ дода шавад ҳам, мо онро ҳамчун контртерроризм ва ё фаъолияти 

зиддитеррористӣ мешуморем, ки барои таъмини субот ва амнияти ҷомеа хеле 

зарур мебошад. Ба андешаи мо, истифода намудани мафҳуми «терроризми 

давлатӣ» чандон дуруст нест. Ҳатто ташкилотҳои террористии 

                                                           
1 Ниг.: Грачев, С.И. Особенности современного терроризма и проблемные аспекты в системе антитерроризма 

[Текст] / С.И. Грачев, О.А. Гасымов, И.А. Стесиков // Власть. – 2012. – № 7. – С. 95.  

байналмилалие, ки аз ҷониби як зумра давлатҳо пуштибонӣ ва дастгирӣ 

меёбанд ва ё бевоситаи бо ташаббуси онҳо барои ҳимояи манфиатҳои 

геостратегӣ ва геополитикиашон ташкил гардидаанд, ҳеҷ гоҳ худро мансуб ба 

ин ё он давлат эълон намедоранд. То имрӯз ҳеҷ як ташкилоти террористӣ 

нагуфтааст, ки аз ҷониби кадом давлат кумакҳои молию пулӣ дастрас 

менамояд. Ҳамзамон ягон давлат низ алоқамандии худро бо ташкилотҳои 

террористӣ кушоду равшан эълон намедорад. Танҳо аз рафтори баъзе давлатҳо 

дар муносибат бо ташкилотҳои террористӣ мушоҳида намудан мумкин аст, ки 

то кадом андоза фаъолияти зиддитеррористии он воқеӣ ва боэътимод аст. Аз 

ин рӯ, терроризми давлатӣ ҳамчун фарзияи олимону муҳаққиқон то як давраи 

муайян боқӣ мемонад, ки барои исбот намудани дурустии он танҳо хадамоти 

истихборотии кишварҳои гуногун қодиранд. Масъалаи фаъолияти 

зиддитеррористии давлат дар боби дуюми диссертатсия ба таври муфассал 

таҳлилу таҳқиқ гардидааст. Аз ин рӯ, дар ин қисми таҳқиқот бештар ба 

субъектҳои ғайридавлатии терроризм ва терроризми байналмилалӣ, ки дар он 

баъзан вақт субъектҳои давлатӣ низ иртибот доранд, диққати бештар дода 

мешавад.  

Шакли дигари зоҳиршавии терроризм – терроризми аз ҷониби 

мухолифини сиёсӣ баамалоянда мебошад. Чунин шакли терроризм ҳамчун 

падидаи иҷтимоию сиёсӣ замоне зоҳир мешавад, ки агар неруҳои сиёсии заиф 

бо неруҳои ҳукуматӣ ба воситаи роҳу усулҳои маъмулӣ мубориза бурда 

натавонанд ва ё онҳоро нокифоя шуморанд. Ба ибораи дигар, ин шакли 

терроризм як навъ ниқоргирӣ ва ё эътирози пинҳонии неруҳои сиёсие 

мебошад, ки манфиатҳои сиёсиашонро бо сабабҳои гуногун амалӣ карда 

наметавонанд ё амалишавиашон ғайриимкон гардидаанд. Ба сифати 

субъектони ин навъи терроризм мухолифини нисбатан заиф ва ирттиҷоӣ дохил 

мешаванд, ки амалҳои террористиро дар ниҳояти муборизаҳои сиёсӣ ҳамчун 

яроқи сиёсӣ интихоб менамоянд. 

Омӯзиши терроризми оппозитсионӣ ё худ терроризми аз ҷониби 

мухолифини сиёсӣ зоҳиршаванда имкон медиҳад, ки шаклҳои гуногуни 

терроризм муайян карда шавад. Махсусан бо назардошти фаъолияти 

субъективии онҳо ва аз ҷониби киҳо истифода бурда шудани терроризм ин 

гуна гурӯҳҳои террористиро метавон ба чунин навъҳо ҷудо намуд: 

ташкилотҳои экстремистии чапгаро ва ё ростгаро, ташкилотҳои экстремистии 

иртиҷоӣ, тундагроии динӣ, гурӯҳҳои миллию этникӣ, ҷудоихоҳон ва ғайра, ки 

мақсади асосиашон дигаргун намудани муносибатҳои ҷамъиятӣ ва тағйир 

додани сохтори сиёсии ҷомеа мебошад ва аз ин рӯ, дар аксар маврид роҳу 

усулҳои террористиро ҳамчун яроқи мубориза интихоб менамоянд. Ин навъи 

террорро дар адабиёти илмӣ террори оппозитсионӣ, инқилобӣ, эътирозӣ, 

экстремистӣ, радикалӣ ва ғайра номгузорӣ кардаанд. 

Ҳамин тариқ, терроризмеро, ки аз ҷониби мухолифини сиёсӣ ба амал 

бароварда мешавад, бо назардошти субъект ва самти фаъолияти онҳо ба чунин 

навъҳо ҷудо намудан мумкин аст: 

– терроризми этникӣ (гурӯҳҳои этникӣ ва ақалиятҳои миллӣ субъекти он 

мебошанд); 

– терроризми динию сиёсӣ (гурӯҳҳои динию мазҳабии радикалӣ ва 

экстремистӣ субъектҳои он мебошанд ва одатан зери ниқоби дин фаъолият 

намуда, таълимоти диниро ҳамчун идеология ва ҳамчун яроқи сиёсӣ интихоб 

менамоянд); 

– терроризми инқилобӣ (синфҳо, мухолифини чапгаро, ростгаро, 

экстремистон, ки тағйир додани сохтори сиёсии ҷомеа мақсади онҳост, 

бинобар сабаби рӯ овардан ба усулҳои террористии муборизаи сиёсӣ 

метавонанд ба сифати субъекти ин навъи терроризм баромад намоянд); 

– терроризми шовинистӣ ва ҷудоихоҳӣ (гурӯҳҳои милию этникии 

иртиҷоӣ ва тундгаро). 

Ҳамин тариқ, терроризми дохилӣ зӯроварии сиёсӣ ва фаъолияти 

террористие мебошад, ки дар ҳудудҳои як мамлакат аз ҷониби неруҳои сиёсии 

гуногунсатҳ ва гуногуншакл истифода бурда мешавад. Чунин навъи 

терроризмро давлатҳо дар сиёсати дохилии худ ва ҳамчун мушкилии дохилии 

худ бо истифодаи иқтидори ҳарбию сиёсии мамлакат аз байн мебаранд.  Аммо 

дар шароити муосир масъалаи терроризми хориҷӣ, махсусан шакли асосии он 

терроризми байналмилалӣ барои кулли давлатҳои олам ташвишу таҳдидҳои 

зиёдеро ба вуҷуд овардааст. Аз ин рӯ, ин масъала бояд каме муфассалтар бояд 

баррасӣ карда шавад.  

Аввал ин ки дар миёни олимону муҳаққиқон вобаста ба моҳияти 

терроризми байналмилалӣ ҳанӯз ҳам андешаи ягона мавҷуд нест. Ҳатто 

сарҳади терроризми давлатӣ ва терроризми байналмилалӣ дар таҳқиқоти онҳо 

ҳанӯз ҳам   мушаххас карда нашудааст. Дар ин маврид бояд зикр кард, ки 

мураккаби терроризм аслан марбут ба терроризми байналмилалӣ аст. Зеро 

характери фаромиллӣ доштани он як мушкилӣ агар ба шумор равад, ба таври 

пинҳонӣ алоқаманд будани давлатҳо бо ин гуна ташкилотҳои террористӣ 

мушкилиҳои навбатиро эҷод менамоянд. Чунин ҳолатро ба инобат гирифта, 

баъзе муҳаққиқон терроризми байналмилалиро терроризми давлатӣ 

номидаанд ва барои асоснок намудани чунин андешаронии худ иброз 

медоранд, ки қариб ҳамаи ташкилотҳои террористӣ аз ҷониби ин ё он давлат 

дастгирӣ ва сарпарастӣ мегардад.1 Аммо як қатор муҳаққиқон бо чунин 

андешаҳо розӣ буда наметавонанд ва терроризми байналмилалиро аз 

терроризме, ки дар сиёсати хориҷии давлат истифода мегардад, аз ҳам фарқ 

менамоянд. Чунончи А.К. Боташева дар мавриди дар сиёсати хориҷии давлат 

истифода гардидани терроризм давлатҳоро ба чунин гурӯҳҳо ҷудо намудааст: 

– давлатҳое, ки ба воситаи хадамоти истихборотӣ ва мақомоти расмии 

худ дар ҳудудҳои давлатҳои дигар фаъолияти террористӣ анҷом медиҳанд ва 

ё ба ташкилотҳои террористии дар он ҳудудҳо амалкунанда мусоидат 

менамоянд (ташкил намудани амалиёти террористӣ бо кӯмаку дастгирии 

сохторҳои қудратӣ ва кормандони хадамоти истихборотӣ); 

– давлатҳое, ки дар ҳудудҳои давлатҳои дигар ба таври пинҳонӣ ҷангҳои 

ҳарбӣ ва ё амалиёти ҳарбӣ анҷом медиҳанд ва ба таври сунъӣ вазъро дар он ҷо 

ноором месозанд; 

                                                           
1 Ниг.: Грачев, С.И. Контртерроризм: базовые концепты, механизмы, технологии [Текст]: дис. … д-ра полит. 

наук: 23.00.02 / С.И. Грачев. – Нижний Новгород, 2008. – С. 125. 



95 
 

 
 

– давлатҳое, ки зери шиори мубориза бо терроризм дастовардҳои навини 

илму техникаро дар шакли яроқу аслиҳа дар ҳудудҳои давлати дигар бори 

аввал мавриди истифода қарор медиҳанд ва озмошҳои ҳарбӣ мегузаронанд.1 

Чунин баррасии масъала имкон медиҳад, ки бо боварии комил 

терроризми давлатҳои хориҷиро низ ҳамчун таҳдид арзёбӣ намоем. Дар ин 

маврид терроризми давлатӣ фишорҳо ва зӯроварии хориҷие мебошад, ки аз 

ҷониби сохторҳои давлатҳои гуногун ба амал бароварда мешаванд. Мақсади 

анҷом додани чунин амалҳо заиф гардонидан ва ё аз байн бурдани рақибони 

сиёсӣ, тарсонидани аҳолии мамлакат, корношоям гардонидани неруҳои ҳарбӣ, 

паст намудани самаранокии низоми идоракунии давлатӣ ва ғайра мебошад. 

Дар маҷмуъ, терроризми давлатҳои хориҷӣ дар шакли зерин зоҳир мегарданд: 

дар зери шиори мубориза бар зидди терроризм анҷом додани амалиёти ҳарбӣ 

дар ҳудудҳои давлати дигар; ба таври пинҳонӣ зери фишор ва зӯроварӣ қарор 

додани ҳокимияти давлатӣ; ба воситаи кормандони хадамоти истихборотӣ дар 

ҳудудҳои давлати дигар ташкил намудани амалҳои террористӣ ва ғайра. 

Олими амрикоӣ Б. Ганор дар мавриди терроризми давлатӣ ва робитаи 

терроризм бо сиёсати давлатӣ андешаҳои ҷолиб пешниҳод намудааст. Ба 

ақидаи ӯ, «ҷалб гардидани давлат ба терроризм дар шаклҳои гуногун ва 

сатҳҳои гуногун зоҳир мешавад. Аз дастгирии ташкилотҳои террористӣ сар 

карда, то расонидани кӯмакҳои молиявӣ ва амалӣ метавонад идома ёбад. Ҳатто 

давлат баъзан вақт дар ҳудудҳои худ фаъолияти ташкилотҳои террористиро 

иҷозат медиҳад».2 Олими британиявӣ Рут Блейкли дар китоби худ 

«Терроризми давлатӣ ва неолиберализм» андешаҳои олимонеро, ки зӯроварии 

давлатиро ҳамчун амали террористӣ эътироф намекунанд, инкор намуда, 

иброз медорад, ки «терроризми давлатӣ яке аз яроқҳои маҷбуркунандае 

мебошад, ки дар фаъолияти хориҷии давлатҳои демократию либералии 

                                                           
1 Ниг.: Боташева, А.К. Терроризм как фактор современных политических процессов: детерминация, 

проявения, стратегия противодействия [Текст]: дис. … д-ра полит. наук: 23.00.02 / А.К. Боташев. – 

Ставрополь, 2009. – С. 95. 
2 Ganor, B. Global Alert. The Rationality of Modern Islamist Terrorism and the Challenge to the Liberal Democratic 

World [Text] / В. Ganor.  – N.Y.: Columbia University Press, 2015. – 218 p. 

Шимол марҳила ба марҳила мавқеи махсусро ишғол намуда истодааст».1 

Олимони рус В.А. Гуторов ва А.А. Ширинянс дар мавриди нишонаҳои 

терроризми давлатӣ иброз медоранд, ки дар муқоиса аз терроризми пинҳоние, 

ки айни замон ба тамоми кишварҳои олам таҳдид намуда истодааст, чи 

давлатҳои қадима ва чи давлатҳои замони муосир истифодаи терроризмро 

ҳамчун воситаи амалӣ намудани мақсадҳои сиёсии худ пинҳон намедоранд ва 

агар инро хоҳанд ҳам пинҳон карда наметавонанд, зеро фаъолияти элитаи 

сиёсӣ ва ҳокимон хусусияти расмӣ доранд ва зери назорати дигаронанд».2 

Муҳаққиқи шинохтаи амрикоӣ Н. Хомский қайд менамояд, ки «ИМА ягона 

давлате мебошад, ки барои пешбурди фаъолияти террористӣ аз ҷониби 

Додгоҳи байналмилалӣ маҳкум гардидааст ва Қатъномаеро, ки дар он Шурои 

Амнияти СММ ҳамаи кишварҳои оламро барои риояи меъёрҳои ҳуқуқи 

байналмиалӣ даъват менамуд, рад кардааст. Аммо дар бораи ин дар ҳама ҷо 

хомӯш меистанд».3 

Муҳаққиқони рус И. Добаев ва А. Добаев иброз медоранд, ки терроризм 

дар ду шакл зоҳир мешавад: терроризми давлатӣ ва оппозитсионӣ. Ба андешаи 

онҳо, «терроризми давлатӣ ин зӯроварии рӯирости элитаи ҳукмрон мебошад, 

ки бо истифода аз иқтидори ниҳодҳои давлатӣ анҷом дода мешавад, аммо 

терроризми оппозитсионӣ бошад зӯроварие мебошад, ки барои тарсонидан ва 

зери фишор қарор додани элитаи ҳукмрон анҷом дода мешавад. Терроризми 

давлатӣ дар шакли ҷазодиҳӣ ва терроризми оппозитсионӣ бошад дар шакли 

амалҳои террористӣ зоҳир мешавад».4 Бо чунин андешаҳо розӣ шудан мушкил 

аст. Зеро чораҳои ҷазодиҳие, ки аз ҷониби мақомоти давлатӣ анҷом дода 

мешаванд, пурра дар доираи салоҳиятҳои онҳо аст ва бо мақсади таъмини 

амният ва тартиботи ҷамъиятӣ сурат мегиранд. Чунин навъи фаъолиятро 

                                                           
1 Blakeley, R. State Terrorism and Neoliberalism. The North in the South. [Text] / R. Blakeley. – N.Y.: Routledge, 

2009. – P. 3. 
2 Гуторов, В.А. Терроризм как теоретическая и историческая проблема: некоторые аспекты интерпретации 

[Текст] / В.А. Гуторов, А.А. Ширинянц // Полис. Политические исследования. – 2017. – №3. – С. 38-39. 
3 Хомский, Н. 9-11 [Текст] / Н. Хомский.  – М.: Логос, 2001. – С. 49. 
4 Добаев, И. Новый терроризм: глобализация и социально-экономическое расслоение [Текст] / И. Добаев, А. 

Добаев // Мировая экономика и международные отношения. – 2009. – №5. – С. 114. 

терроризм номидан на танҳо иштибоҳ, балки тафаккури анархистӣ ва ё 

давлатбадбинӣ мебошад. Албатта, ин маънои онро надорад, ки терроризми 

давлатӣ вуҷуд надошта бошад. Терроризми давлатӣ мавҷуд аст ва онро бояд 

бо назардошти меъёрҳои дигар муайян намуд. Масалан, замоне, ки давлат бо 

ташкилотҳои террористӣ робита барқарор менамояд, ё ин ки бо ташаббуси 

давлат ин гуна ташкилотҳо сохта мешаванд ва минбаъд ба онҳо кӯмакҳои 

моддию техникӣ расонида мешавад ва дар ниҳояти кор давлат аз 

хизматрасонии ташкилотҳои террористӣ барои саркӯб намудани рақибони худ 

ва ё мубориза бурдан бо давлатҳои дигар ин амалро анҷом медиҳад, 

зоҳиршавии терроризми давлатиро дидан мумкин аст. Дар маҷмуъ, рафтори 

давлатҳоеро, ки терроризм ва ташкилотҳои террористиро барои ҳимояи 

манфиатҳои миллӣ ва манфиатҳои геополитикии худ истифода менамоянд, 

рафтори террористӣ ва зуҳуроти терроризми давлатӣ гуфтан мумкин аст. 

Аммо фаъолияти давлатӣ барои таъмин намудани волоияти қонун ва ё барои 

таъмини тартиботи ҷамъиятӣ ва нигоҳ доштани суботи сиёсии ҷомеа ҳеҷ гоҳ 

фаъолияти террористӣ нест ва шуда ҳам наметавонад. Дар ин маврид як қатор 

муҳаққиқон ба иштибоҳи методологӣ роҳ додаанд. 

Масъалаи терроризми байналмилалӣ бошад яке аз шаклҳои асосӣ ва ҳам 

дорои таҳдиди пуриқтидор ба шумор меравад. Дар шароити ҷаҳонишавӣ 

субъектони дилхоҳ шакли терроризм қодиранд, ки бевосита ва ё ба воситаи 

шабакаҳои террористӣ дар миқёси ҷаҳонӣ амал намоянд. Дастовардҳои илму 

техникаи тамаддуни муосир ба ташкилотҳои террористӣ имконият додаанд, ки 

на танҳо аъзоёни худро аз ҳисоби сокинони мамолики гуногун ташаккул 

диҳанд, балки дар минтақаҳои алоҳидаи ҷаҳон ва аз нуқтаҳои гуногун дар 

муқобили шаҳрвандони хориҷӣ суиқасд ва ё зӯровариро истифода намоянд. 

Ташкилотҳои террористӣ дар шароити муосир дастовардҳои навини илму 

техникаро барои ба амал баровардани ҳодисаҳои террористӣ, омода намудани 

маводҳои тарканда, банақша гирифтани амалиёти террористӣ, анҷом додани 

корҳои таблиғотӣ, зиёд намудани пайравони худ самаранок истифода 

менамоянд. 

Дар ин маврид бо андешаҳои баъзе муҳаққиқон розӣ шудан мумкин аст, 

ки мувофиқи он терроризми байналмилалӣ идомаи мантиқии терроризми 

давлатӣ мебошад, ки сарҳадҳои миллиро убур намуда, дар миқёси ҷаҳонӣ 

зоҳир мегардад.1 Як гурӯҳ муҳаққиқон ба чунин раванд бо шубҳа менигаранд. 

Масалан, муҳаққиқи рус Е.А. Степанова иброз медорад, ки терроризми 

анъанавиро наметавон ба терроризми байналмилалӣ шомил кард.2 Аммо дар 

ин робита бояд иброз дошт, ки пайравӣ намудани шаҳрвандони якчанд 

мамлакат аз фаъолияти террористӣ, шомил шудани онҳо ба ин ташкилотҳо ва 

ниҳоятан дар шабакаи интернет аз ҷониби намояндагони миллатҳои гуногун 

тарғибу ташвиқ гардидани ғояҳои тундгароӣ ва террористӣ аллакай хусусияти 

байналмилалии терроризмро ифода менамоянд.  

Вобаста ба пайдоиши терроризми байналмилалӣ, ки он ба суботи сиёсии 

кишварҳои гуногуни олам таъсири манфӣ мерасонад, олимону муҳаққиқон 

андешаҳои мухталиф баён намудаанд. Як гурӯҳ муҳаққиқон пайдоиши 

терроризми байналмилалиро бо пошхӯрии Иттифоқи Шӯравӣ ва вайроншавии 

низоми муносибатҳои байналхалқӣ алоқаманд намудаанд. Дар таҳқиқоти онҳо 

иброз мегардад, ки дар натиҷаи вайрон гардидани низоми муносибатҳои 

байналхалқӣ ва риоя нагардидани қоидаҳои пештар мавҷудбуда давлатҳо 

худро дар танҳоӣ эҳсос намуда, барои ҳимояи манфиатҳои худ роҳу усулҳои 

гуногунро истифода бурдаанд. С.В. Варакин пайдоиши терроризми 

байналмилалиро бо тағйирёбии низоми муносибатҳои байналмилалӣ 

алоқаманд намуда, онро ҳамчун аксуламал нисбат ба чунин дигаргуниҳо 

медонад.3 Як қатор мутахассисони соҳаи амният иброз намудаанд, ки ташкил 

гардидан ва оғоз ёфтани фаъолияти ташкилотҳои террористӣ бо ташаббуси 

хадамоти махсуси истихборотии давлатҳои гуногун анҷом дода шудааст. Зеро 

ҳукуматҳои ин кишварҳо барои тағйир додани вазъияти ҷаҳонӣ ва минтақавӣ 

                                                           
1 Ниг.: Findley, P. Silent No More: Confronting America's False Images of Islam [Text] / P. Findley. – Beltsville: 

Amana Publications, 2002. – 280 p. 
2 Ниг.: Степанова, E.A. Роль наркобизнеса в политэкономии конфликтов и терроризма [Текст] / Е.А. 

Степанова. – М., 2005. – С. 203. 
3 Ниг.: Варакин, С.В. Терроризм в системе международных отношений [Текст] / С.В. Варакин // Научный 

вестник Волгоградского филиала РАНХиГС. Серия: политология социология. – 2018. – №1. – С.18. 

манфиатдор буданд ва бо ин роҳ мехостанд, ки ба сиёсати байналмилалӣ 

таъсиррасонӣ намоянд.1 Айни замон гуфтан мумкин аст, ки на танҳо миқёси 

зоҳиршавии терроризм тавсеа ёфт, балки фаъолияти ташкилотҳои террористӣ 

аз зери назорати давлатҳои гуногун берун рафт. Айни замон ягон давлат ва 

ягон мамлакат аз таъсири терроризм дар канор буда наметавонад, аз ин рӯ, 

терроризм ва махсусан терроризми байналмилалӣ ба амнияти байналхалқӣ 

акнун таъсиррасонӣ намуда истодааст. Аллакай давлатҳои гуногуни олам дар 

доираи ташкилотҳои минтақавӣ муттаҳид гардида, дар муқобили ин падида 

дастаҷамъона мубориза бурда истодаанд. Аммо ҳанӯз ҳам дидан мумкин аст, 

ки терроризм ҳамчун воситаи амалӣ намудани ҳадафҳои стратегӣ аз ҷониби 

баъзе аз давлатҳо истифода бурда мешавад. Дар муносибат бо терроризм зоҳир 

гардидани сиёсати дугона гувоҳи ин гуфтаҳост. 

Гурӯҳи дигари олимон терроризми байналмилалиро бо низоъҳои 

минтақавӣ алоқаманд намудаанд. Чунончи, В.Ф. Антипенко иброз медорад, ки 

терроризм ҳамчун муборизаи зӯроварона бо низоъҳои минтақавию 

байналмилалӣ алоқаманд буда, бо манфиатҳои гуногуни давлатҳо, миллатҳо, 

гурӯҳҳои иҷтимоӣ ва ҳизбу ҳаракатҳо алоқаманд мебошад ва ҳамчун воситаи 

таъсир расонидан ба рақиби худ ва амалӣ намудани мақсадҳои сиёсии худ бояд 

шинохта шавад.2 Андешаҳои мазкур ба он хотир ҷолиби диққатанд, ки 

муаллифи он масъалаи терроризми байналхалқиро бо назардошти манфиатҳои 

гурӯҳӣ ва муборизаҳои сиёсӣ шарҳ дода истодааст. Аммо ин паҳлуи масъала 

каме шарҳу тафсир мехоҳад. Масалан, аз лиҳози муборизаи мусаллаҳона агар 

«Ал-Қоида»-ро бо неруҳои ҳарбии ИМА муқоиса намоем, иқтидори «Ал-

Қоида» дар назди артиши Амрико мисли пашша менамояд. Аммо мушоҳидаҳо 

нишон медиҳад, ки тӯли даҳсолаи охир Амрико наметавонад «Ал-Қоида»-ро 

саркӯб намояд. Ба ин масъала сиёсатшиноси амрикоӣ, муаллифи консепсияи 

«неруи нарм» Ҷ.Най таваҷҷуҳ намуда, қайд менамояд, ки ташкилотҳои 

                                                           
1 Ниг.: Бобков, Ф.Д. Как боролся с терроризмом КГБ СССР [Манбаи электронӣ]. URL: https:// 

biography.wikireading.ru/91096 (санаи муроҷиат: 02.04.2020 г.) 
2 Ниг.: Антипенко, В.Ф. Механизм международно-правового регулирования борьбы с терроризмом [Текст]: 

автореф. дис. … д-ра юрид. наук: 12.00.14 / В.Ф. Антипенко. – М., 2004. – С. 32. 

террористӣ, аз ҷумла «Ал-Қоида» мехоҳанд, ки дар байни мардум ва умуман 

дар арсаи байналмилалӣ бо истифода аз амалҳои террористӣ нуфузи худро 

нишон диҳанд ва диққати ҷомеаи ҷаҳониро ба худ ҷалб намоянд, ки ин ҳам як 

навъ механизмҳои истифодабарии неруи нарм мебошад. Ба андешаи ӯ, 

терроризм ба бозии варзишии «джиу-джитсу» хеле монанд аст, ки дар он 

бозингари дорои неруи камтар барои мағлуб сохтани рақиби худ, ки қавитар 

мебошад, неруи нармро истифода бурда, қувваи ӯро дар муқобили худи ӯ 

истифода мебарад.1  

Дар атрофи хусусиятҳои терроризми байналмилалӣ андешаронӣ намуда, 

як қатор муҳаққиқон онро терроризми фаромиллӣ номидаанд. Аз ҷумла С.И. 

Грачев терроризми фаромиллиро яке аз навъҳои терроризми байналмилалӣ 

муаррифӣ карда, вайрон намудан ва ё халал расонидан ба тартиботи 

байналмилалиро мақсади асосии он медонад. Ба андешаи ӯ, ин навъи 

терроризм истифодаи зӯровариро дар муқобили рақибони сиёсӣ, идеологӣ ва 

динии худ раво мебинад.2 Аммо ба андешаи мо, терроризми байналмилалӣ ва 

фаромиллӣ ҳаммаъно ва муродифи якдигаранд. Зеро ҳама гуна субъекти 

терроризми байналмилалӣ ҳадафҳои дар боло номбаргардидаро доранд. Бояд 

ёдовар шуд, ки ташкилотҳои террористии гуногунмиллат ва терроризми 

оппозитсионие, ки берун аз ҳудудҳои кишвар ва ё дар ҳудудҳои давлати дигар 

амали террористӣ анҷом медиҳанд, субъектҳои терроризми байналмилалӣ 

бояд дониста шаванд. Албатта, баъзан вақт давлатҳои хориҷӣ низ метавонанд 

ба сифати субъекти терроризми байналмилалӣ баромад намоянд. Аммо 

субъекти асосии ин навъи терроризм ташкилотҳои террористии ғайридавлатӣ 

мебошанд. Ҳарчанд онҳо дар аксар маврид аз ҷониби давлатҳои гуногун 

таъсис ёфтаву дастгирӣ гарданд ҳам, ба таври расмӣ ин гуна ҳолат эътироф 

карда намешавад ва он ҳамчун фаъолияти пинҳонӣ боқӣ мемонад. Аммо дар 

баробари ин боз ҳастанд сохторҳои террористие, ки аз ҷониби ҳеҷ як давлат 

                                                           
1 Ниг.: Джозеф, Н. Будущее власти. Как стратегия умной силы меняет XXI век [Текст] / Н. Джозеф //Пер. с 

англ. В.Н. Верченко. – М.: АСТ, 2014. – С. 31-32. 
2 Ниг.: Грачев, С.И. Контртерроризм: базовые концепты, механизмы, технологии [Текст]: автореф. дис. ... д-

ра полит. наук: 23.00.02 / С.И. Грачев. – Нижний Новгород, 2008. – С. 29. 

дастгирӣ намеёбанд. Чунин гурӯҳҳо метавонанд мустақилона фаъолият 

намоянд ва ё унсури таркибии ташкилотҳои калонтар бошанд. Баъзан вақт 

чунин сохторҳо бо гурӯҳҳои муташаккили ҷиноӣ омезиш ёфта, бо ҳамдигар 

ҳамкории зич менамоянд. Тӯли ду даҳсолаи охир ташкилотҳои террористие, 

ки дар ҳудудҳои давлатҳои дигар фаъолият мебаранд, зиёд гардидаанд. Ин 

гуна ташкилотҳо дар ҳудудҳои кишварҳои аз лиҳози сиёсию иҷтимоӣ 

ноустувор мавқеи худро мустаҳкам намуда, барои худ ҳар гуна марказҳои 

озмоишӣ, маркази омода намудани террористон, марказҳои омода намудани 

маводи тарканда ва ғайра муҳайё месозанд. Зершохаҳои ташкилотҳои 

террористии «Ал-Қоида», «Толибон», «Давлати исломӣ», «Бародарони 

мусулмон» ва ғайра ба онҳо мисол шуда метавонанд. 

Тӯли солҳои охир терроризми байналмилалӣ хусусиятҳои худро куллан 

тағйир дода истодааст, ки чунин вазъият дар самти мубориза бо ин таҳдид 

мушкилиҳои навбатиро ба вуҷуд овардааст. Чунончӣ, марҳила ба марҳила 

ҳамкориҳои ташкилотҳои террористӣ фаъол гардида, онҳо ба ҳамдигар на 

танҳо кӯмак мерасонанд, балки дар рафти иҷроиши амалиёти террористӣ 

якдигарро бо иттилооти зарурӣ таъмин месозанд. Инчунин ташкилотҳои 

террористӣ ба ҳамдигар дар самти омода намудани мутахассисони технологӣ 

низ кӯмак мерасонанд.  

Бо назардошти гуфтаҳои боло хулоса намудан мумкин аст, ки 

терроризми байналмилалӣ аз ҳама бештар ба тартиботи сиёсии ҷаҳонӣ ва 

низоми муносибатҳои байналмилалӣ таъсири амиқ мерасонад. Зеро дар 

раванди рақобатҳои сиёсӣ ва махсусан дар раванди амалигардонии 

манфиатҳои геополитикӣ баъзе аз давлатҳо дар муқобили рақибони худ аз 

хизматрасонии ташкилотҳои террористӣ истифода менамоянд, ки чунин ҳолат 

на танҳо таҳдид ба амният ва суботи ҷомеаи алоҳида, балки боиси паст 

гардидани самаранокии механизмҳои байналмилалӣ мегардад. Ин аст, ки як 

қатор сиёсатмадорон ва ҳатто муҳаққиқон дар самти мубориза бо терроризм 

сиёсати духӯра ва ё сиёсати дугонаро ном мебаранд.  

Воқеан ҳам, дар баробари чунин мураккабии масъала дар шароити 

амалишавии ҷангҳои идеологӣ ва ҷангҳои иттилоотӣ боз сиёсати дугона 

нисбат ба терроризм зоҳир мегардад, ки фаҳмиши онро каме мушкил 

мегардонад. Чунончи, замоне, ки анҷом додани амали террористӣ дар 

муқобили сокинони як мамлакат ба таври яксон дар дохили он давлат ҳамчун 

зуҳуроти терроризм эътироф мешавад, давлатҳои дигар зоҳиршавии ин гуна 

амалҳои ҷиноятию зӯровариро ҳамчун рафтори шӯришгарон ва ё мухолифини 

муътадил мешиносанд. Чунин ҳолатро ба инобат гирифта, Президенти 

Ҷумҳурии Тоҷикистон, муҳтарам Эмомалӣ Раҳмон дар ҷаласаи васеи Маҷмааи 

Умумии СММ 14 сентябри соли 2005 иброз доштанд, ки «Зимни баррасии 

сиёсӣ ва ҳуқуқии амалиёти тарсонидан ва ба воҳима андохтани аҳолии 

осоишта набояд ба меъёрҳои духӯра роҳ дод: зеро чӣ тавре ки террористони 

«муътадил» ва «ғайримуътадил» нестанд, террористони «худӣ» ва «бегона» 

низ вуҷуд дошта наметавонанд. Ҷомеаи ҷаҳон бояд дар мубориза ба муқобили 

ҳар гуна шаклу зуҳуроти терроризм ба меъёрҳо ва стандартҳои ягона риоя 

кунад».1 

Сиёсати духӯраро сиёсатшиноси амрикоӣ С.Хантингтон дар муносибат 

бо кишварҳои Ғарб ва сиёсати хориҷии онҳо хеле хуб шарҳ додааст. Ба 

андешаи ӯ, давлатҳои ғарбӣ иброз медоранд, ки «бале, мо демократияро 

ҷонибдорӣ менамоем, ба шарте, ки он бунёдгароёни исломиро ба сари қудрат 

наоварад; бале, сиёсати пешгирӣ намудани яроқи ҳастаӣ ба Эрон ва Ироқ дахл 

дорад, на ба Исроил; тиҷорати озод заминаи асосии рушди иқтисодӣ мебошад, 

аммо он бояд ба соҳаи хоҷагии қишлоқ дахолат нанамояд; поймол гардидани 

ҳуқуқи инсон барои Хитой мушкилии асосӣ аст, аммо он ба Арабистони Саудӣ 

дахл надорад».2 Дар муносибат бо терроризм ҳам бархӯрди давлатҳои олам 

чунин аст. Пешбурди сиёсати дугона дар муносибат бо терроризм баҳси дигар 

                                                           
1 Суханронӣ дар мулоқоти сарони давлатҳои узви Созмони Милали Муттаҳид бахшида ба 60-солагии 

ташкилёбии СММ, 14.09.2005 [Манбаи электронӣ]. URL: http://president.tj/node/11501 (санаи муроҷиат: 

06.07.2020) 
2 Хантингтон, С. Столкновение цивилизаций [Текст] / С. Хантингтон // Пер. с англ. – М.: Изд-во АСТ, 2019. – 

С. 306.  

http://president.tj/node/11501

аст, аммо воқеият ин аст, ки ҳар як давлат ба масъалаи мазкур аз лиҳози ҳифзи 

сохтори конститутсионии худ, ҳифзи арзишҳои иҷтимоию сиёсии ҷомеаи худ 

ва дар маҷмуъ бо назардошти манфиатҳои геополитикию геостратегии худ 

бархӯрд менамояд. Аз ин гуфтаҳо чунин хулоса кардан мумкин аст, ки ҳамаи 

давлатҳо дар муқобили терроризми динию сиёсӣ мубориза мебаранд, агар он 

ба манфиатҳои миллии онҳо таҳдид намояд.  

Замоне ки алоқамандии давлат бо ташкилотҳои террористӣ агар собит 

гардад, ва ё аз ҷониби давлат дастгирӣ ёфтани онҳо ва бо ташаббуси вай 

ташкил гардидани амали террористӣ муайян гардад, дар мувофиқа бо 

меъёрҳои ҳуқуқи байналмилалӣ рафтори ин давлат аз ҷониби ҷомеаи ҷаҳонӣ 

маҳкум мегардад ва дар муқобили он метавонанд таҳримҳои иқтисодӣ, сиёсӣ 

ва дигар маҳдудиятҳоро ҷорӣ намоянд. Тӯли солҳои охир, махсусан дар 

минтақаи Шарқи Наздик давлатҳои гуногун, аз ҷумла Россия, ИМА, Туркия, 

Эрон ва ғайра ҳамдигарро барои дастгирӣ намудан ва робита доштан бо 

ташкилотҳои террористӣ пайваста гунаҳкор менамоянд, аммо ҷониби муқобил 

далелҳои онҳоро рад намуда, дар муқобили рақибони худ далелҳои дигар 

пешниҳод месозанд. Ба ҳар ҳол ин масъала хеле ҳассос аст ва дар сатҳи 

фаъолияти хадамоти истихборотӣ чунин вазъият барои ҳукуматҳо равшан аст, 

аммо бовар кунонидани ҷомеаи ҷаҳонӣ кори басо мушкил мебошад.  

Соли 2004 олимони Институти фалсафаи Академияи илмҳои Россия дар 

таҳқиқоти дастаҷамъии худ терроризми байналмилалиро ба таври зерин 

муаррифӣ намуда буданд: 

– терроризми байналмилалӣ натиҷаи сиёсати глобалии ИМА ва 

шарикони вай мебошад, яъне маҳз ҷаҳонишавӣ боиси васеъ гардидани миқёси 

терроризм шудааст ва онро то сатҳи ҷаҳонӣ бурда расонидааст. Ҷаҳонишавии 

замони муосир ин ғорати давлатҳои камиқтидор мебошад. Ҷаҳонишавии ғарбӣ 

бошад ин бор намудани фарҳанги худ, ҷаҳонбинӣ ва тарзи зисту зиндагии худ 

ба сари халқҳои дигар мебошад. Дар чунин шароит терроризм ҳамчун посухи 

зишт ба ин раванд мебошад; 

– терроризм яке аз масъалаҳои глобалии ҷаҳони муосир мебошад, ки он 

бо меъёрҳои ахлоқи башарӣ созгор нест ва таҳдиди глобалӣ ба ҳаёти инсонӣ 

мебошад; 

– терроризм тиҷорат аст, махсусан дар шароите, ки ҳама чиз, ҳатто 

шарафу номус ва виҷдон харидаву фурӯхта мешавад, барои 

созмондиҳандагони худ хеле фоидаовар аст.1 

Дар як қатор таҳқиқотҳои дигар низ пайдоиши терроризми 

байналмилалӣ ҳамчун натиҷаи ҷаҳонишавӣ ва аксуламал ба ҷаҳони якқутба 

номида мешавад. Ҳатто иброз мегардад, ки чунин рақобат ва зиддият аслан 

дар муқобили субъектони ҷаҳонишавӣ нигаронида шудаанд.2 

Бо назардошти гуфтаҳои боло хусусиятҳои сиёсии терроризми замони 

муосирро ба таври зерин асоснок намудан мумкин аст: низоъҳои сиёсии 

минтақаи Шарқи Наздик ва ҷаҳони исломро ба инобат гирифта, қайд намудан 

бамаврид аст, ки дар шароити муосир терроризм на танҳо унсури марказии 

низоъҳои сиёсию низоъҳои мусаллаҳона гардидааст, балки он омили 

бавуҷудоварандаи низоъ мебошад; ҳатто давлатҳои демократии замони 

муосир терроризмро ҳамчун василаи пешбурди сиёсат ва ҳамчун воситаи 

амалигардонии мақсадҳои геополитикӣ ва стратегӣ истифода намуда 

истодаанд; як қатор давлатҳо бо ташкилотҳои террористӣ робитаи зич 

барқарор намуда, барои амалӣ намудани хадафҳои сиёсию геостратегии худ аз 

хизматрасонии онҳо ба таври васеъ истифода менамоянд, ки чунин ҳолат ба 

тиҷорати калон табдил ёфтани терроризмро нишон медиҳад. 

Дар баробари чунин хусусиятҳо боз шакли дигари зоҳиршавии 

терроризми муосир дар шакли кибертерроризм низ аллакай ба мушоҳида 

мерасад. Кибертерроризм амали ҳадафмандонае мебошад, ки бо роҳи анҷом 

додани ҳуҷумҳои компютерӣ ва кибернетикӣ вайрон намудани системаҳои 

иттилоотию компютериро ҳадафи худ қарор медиҳад ва дар натиҷа метавонад 

                                                           
1 Ниг.: Лебедев, А.В. Социальные болезни современности [Текст] / А.В. Лебедев // Вестник Российского 

философского общества. – 2004. – №3. – С. 66. 
2 Ниг.: Юсупова, Г.И. Глобализация и трансформационные процессы в социально-политической сфере 

республик Северного Кавказа [Текст] / Г.И. Юсупова. – М., 2007. – С. 68. 



105 
 

 
 

боиси марги одамони бегуноҳ ва ё ба амал овардани амали террористӣ шавад. 

Амали террористие, ки 11 сентябри соли 2001 дар ИМА рух дод, ба ин мисол 

шуда метавонад. Ин воқеа бори дигар шаҳодат аз он медиҳад, ки террористон 

қодиранд, ки ба системаҳои идоракунии фурудгоҳҳо ба осонӣ ворид гарданд 

ва хатти сайри ҳавопаймоҳоро тағйир дода, онҳоро ба садама дучор намоянд. 

Дар маҷмуъ, ҳар амалеро, ки террористон бо истифодаи технологияҳои 

компютерӣ ба таври фосилавӣ анҷом медиҳанд, кибертерроризм номидан 

мумкин аст. Рушди бемайлони технологияҳои компютерӣ ва иттилоотӣ ба 

ҳамаи категорияҳои ҷинояткорон, аз ҷумла террористон шароитҳои навро 

фароҳам оварда истодаанд. Зеро истифодаи чунин технологияҳо имкон 

медиҳанд, ки ҷиноятҳо, аз ҷумла амалҳои террористӣ ба таври фосилавӣ ва 

пинҳонӣ анҷом дода шаванд. Махсусан, тӯли солҳои охир аз ҷониби 

террористон шабакаи интернет ва технологияҳои иттилоотию компютерӣ 

барои амалӣ намудани фаъолияти шабакавӣ истифода гардида истодаанд.  

Аммо мафҳуми «кибертерроризм» ҳанӯз дар охири солҳои 1980-ум 

истифода гардида буд. Ҳуҷумҳои кибернетикӣ бошанд аллакай аз ибтидои 

солҳои 90-ум мушоҳида гардидааст. Масалан, ҳанӯз соли 1993 дар шаҳри 

Лондон аз ҷониби гурӯҳҳои номаълум аз бонкҳо, ширкатҳои тиҷоратию 

молиявӣ аз 10 то 12 млн фунт стерлинг талаб карда шуда, дар ҳолати иҷро 

нашудани ин талабот хароб намудани системаҳои иттилоотию молиявии 

онҳоро таҳдид намуда буданд, ки дар натиҷа ин ширкатҳо на танҳо маблағҳои 

зикршударо дар суратҳисоби офшорӣ гузарониданд, балки ин маблағҳо баъди 

чанд дақиқа аз суратҳисоби мазкур ғайб заданд.1 Аз он давра сар карда то ба 

имрӯз дар ҳудудҳои давлатҳои мухталиф ҳазорҳо ҷинояти компютерӣ ба амал 

омадаанд, ки аксарияти онҳоро ташкилотҳои террористӣ анҷом додаанд. Айни 

замон ягон кишвар аз таҳдиди кибертерроризм озод буда наметавонад. Дар 

ҳама кишварҳо кибертерроризм дар ин ё он шакл метавонад зоҳир гардад, ки 

онҳоро поёнтар каме муфассалтар таҳлил хоҳем кард.  

                                                           
1 Ниг.: Соколов, А.В. Защита от компьютерного терроризма [Текст] / А.В. Соколов, О.М. Степанов. – СПб., 

2002. – С. 7-8. 

Вобаста ба моҳияти кибертерроризм андешаҳои гуногун баён 

гардидаанд. Муҳаққиқи рус А.Еляков нишонаҳои онро ба таври зерин муайян 

намудааст: 

– аз ҷониби террористон истифода гардидани компютер ҳамчун воситаи 

содир намудани ҷиноят; 

– дастрасии террористон ба шабакаи Интернет ва истифода гардидани 

он ҳамчун фазои иттилоотии байналхалқӣ; 

– аз ҷониби шахсони алоҳида ва ё гурӯҳҳои муташаккил анҷом додани 

ҳуҷумҳои кибернетикӣ ба объектҳои муҳимми ҷамъятӣ (ба фазои иттилоотии 

ҷомеа, барномаҳои компютерӣ, шабакаҳои компютерӣ, системаҳои иттилоотӣ 

ва ғайра); 

– бо истифода аз технологияҳои компютерӣ зарар расонидан ба 

саломатии одамон, ба марг оварда расонидани онҳо, зарар расонидан ба 

арзишҳои моддию маънавии ҷомеа, ба вуҷуд овардани садамаҳои технологӣ 

ва ҳодисаҳои экологӣ.1 

Гуфтан мумкин аст, ки шабакаи интернет ва технологияҳои компютерӣ 

ба террористону экстремистон имкон додаанд, ки мақсадҳои сиёсии худро 

хубтару беҳтар амалӣ намоянд. Дар бисёре аз мавридҳо онҳо почтаҳои 

электронӣ ва дигар воситаҳои иртиботиро озодона истифода намуда, 

муоширати одиро ба муоширати рамзӣ табдил медиҳанд, ки дар чунин маврид 

муайян намудани мақсадҳои онҳо бе омодагии касбӣ хеле мушкил аст.  

Бояд тазаккур дод, ки ташкилотҳои террористӣ дар баробари пайгирӣ 

намудани манфиатҳои сиёсии худ, инчунин шабакаи интернетро ҳамчун 

воситаи ҷамъоварии маблағ истифода менамоянд. Айни замон як қатор 

ташкилотҳои террористӣ дар сомонаҳои худ минбарҳои хайриявӣ таъсис 

додаанд. Чунин амалҳоро тариқи шабакаҳои муқарарӣ низ анҷом медиҳанд. 

Як зумра ташкилотҳои террористӣ ба фурӯши маводи видеоие, ки дар онҳо 

амалҳои террористӣ сабт шудаанд, машғул мегарданд. Инчунин террористон 

                                                           
1 Ниг.: Еляков, А. Компьютерный терроризм [Текст] / А. Еляков // Мировая экономика и международные 

отношения. – 2008. – №10. – С. 102-103. 

бойгониҳои иттилоотии ширкатҳо, бонкҳо ва сохторҳои ҳукуматиро дӯздида, 

сипас онҳоро ба фурӯш мегузоранд.  

Бо истифода аз шабакаи интернет ташкилотҳои террористӣ ба тарғибу 

ташвиқи ғояҳои худ машғул гардида, ба сафҳои худ аъзоёни навро шомил 

менамоянд ва барои анҷом додани амалҳои террористӣ заминагузорӣ 

мекунанд. Солҳои 2001-2003 ҳазорҳо шаҳрвандони ИМА, ки аз дини ислом 

пайравӣ менамоянд, аз ҷониби «Ал-Қоида» паёмак ва мактубҳои электронӣ 

дар бораи пайвастан ба сафҳои онҳо ва мубориза бурдан бо ИМА-ро дарёфт 

намудаанд. Инчунин сомонаҳое мавҷуданд, ки муҳандисони ташкилотҳои 

террористӣ дар бораи анҷом додани амалҳои террористӣ роҳу воситаҳои 

гуногунро пешниҳод менамоянд.1 

Бо мақсади ба сафҳои худ ҷалб намудани аъзоёни нав террористон 

бештар ба ҷавонон ва насли наврас рӯ меоранд. Масалан, дар сомонаи 

Ҳаракати миллию озодихоҳии Фаластин (ФАТҲ) барои кӯдакон саҳифае 

таъсис додаанд, ки дар бораи ҳамсолони онҳо, ки шаҳид гаштаанд, қиссаҳо 

нақл карда мешавад. Дар яке аз нақлҳое, ки узви ХАМОС дар шаҳри Беэр 

Шеваи Исроил амали террористӣ анҷом додааст, гуфта мешавад, ки чи гуна 

модари кӯдаки шаҳидшуда баъди шунидани ин хабар барои онҳое, ки назди ӯ 

барои табрик гуфтан меоянд, дастархон оростааст.2 

Дар маҷмуъ бо чанд далел гуфтан мумкин аст, ки шабакаи интернет ба 

террористон афзалиятҳои нав додаанд ва худи ташкилотҳои террористӣ ба ин 

гуна имконият афзалият медиҳанд: 

Якум ин, ки технологияҳои компютерӣ ба ташкилотҳои террористӣ 

имкон медиҳанд, ки аз фосилаҳои дур истода, амали террористӣ анҷом диҳанд; 

Дуюм ин, ки истифодаи интернет барои анҷом додани амали террористӣ 

маблағҳои зиёдро талаб наменамояд, танҳо донишҳои компютерӣ ва 

қобилияти истифода бурда тавонистани онҳо кофист; 

                                                           
1 Ниг.: Еляков, А. Компютерный терроризм [Текст] / А. Еляков // Мировая экономика и международные 

отношения. – 2008. – №10. – С. 103.  
2 Ниг.: Ҳамон ҷо. 

Сеюм ин, ки шабакаи интернет ва технологияҳои компютерӣ ба 

террористон имкон медиҳанд, ки фаъолияти худро ба таври пинҳонӣ анҷом 

диҳанд; 

Чорум ин, ки анҷом додани ҳуҷумҳои кибернетикӣ бе истифодаи маводи 

тарканда, маводҳои химиявию биологӣ ва бе ҳузури террористи худкуш анҷом 

дода мешавад, ки ин гуна имкониятро на танҳо барои амалӣ намудани 

тахрибкорӣ истифода менамоянд, балки дар фазои маҷозӣ, ки рӯз то рӯз 

бинобар сабаби дастраси омма гардидани шабакаи интернет 

иштирокдоронашон зиёд мешаванд, натиҷаи ин амалро ба осонӣ паҳн 

менамоянд. 

Соли 2001 бори аввал мафҳуми «кибертерроризм» дар сатҳи 

қонунгузории миллии ИМА ворид карда шуд. Минбаъд давлатҳои дигар низ 

яке аз паси дигар бо дарки иқтидори ин таҳдид кибертерроризмро ҳамчун 

ҷиноят ва таҳдиди пуриқтидор эътироф намуданд. Соли 2006 Дабири кулли 

СММ К. Анан дар мавриди мубориза бо терроризм бори аввал 

кибертерроризмро низ дар сатҳи СММ эълон дошт. Ба андешаи ӯ, «ҳар нафаре, 

ки мехоҳад фазои кибернетикиро барои амалӣ намудани мақсадҳои сиёсии худ 

истифода барад, метавонад дар нуқтаҳои гуногуни ҷаҳон ҷойгир бошад. 

Террористон аз гуногунрангии чораҳои ҷазо ва тафовутҳои қонунгузории 

миллӣ суиистифода менамоянд. Агар дар як давлат ба онҳо имконияти чунин 

фаъолиятро надиҳанд, онҳо одатан ба давлате ворид мешаванд, ки чунин 

маҳдудиятҳоро надоранд ва аз ин рӯ, шабакаи интернет айни замон паноҳгоҳи 

маҷозии онҳо гардидааст».1 

Дар як қатор таҳқиқоти солҳои охир мафҳуми «терроризми муосир» 

истифода гардида истодааст. Муҳаққиқони ин масъала кӯшиш намудаанд, ки 

нишонаҳои терроризми муосирро баррасӣ намуда, онро аз шаклҳои пештар 

мавҷудаи терроризм фарқ намоянд. Чунончӣ, Е. Громогласова иброз медорад, 

                                                           
1 Единство в борьбе с терроризмом: рекомендации по глобальной контртеррористической стратегии. Доклад 

Генерального секретаря ООН К.Анана [Манбаи электронӣ]. URL: https://undocs.org/ru/A/60/825 (санаи 

муроҷиат: 22.06.2020 г.) 

https://undocs.org/ru/A/60/825

ки «амали зӯроваронаи шахсони алоҳида, фаъолияти шабакавии террористон 

ва ҳуҷумҳои мусаллаҳона шаклҳои нави терроризм намебошанд. Онҳо дар 

тӯли чандин асри гузашта мавриди истифода қарор гирифтаанд. Ҳарчанд дар 

бораи пайдоиши терроризми муосир фикру андешаҳои мухталиф мавҷуд 

бошанд ҳам, ба сифати объекти асосӣ интихоб гардидани аҳолии осоишта 

нишонаи асосии он ба шумор меравад».1 Яъне, дар гузашта террористон ба 

аҳолии осоишта ҳеҷ гоҳ ҳуҷум намекарданд. Аз ин рӯ, тарсонидани аҳолии 

осоишта ва ба сифати объекти рамзӣ интихоб намудани онҳо хоси терроризми 

замони муосир мебошад.  

Ҳамин тариқ, таҳқиқи махсусияти зуҳури амалҳои террористӣ дар олами 

муосир нишон дод, ки олимону муҳаққиқон зимни баррасии ин масъала асосан 

мавқеъҳои гуногун доранд. Аммо ҳамаи онҳоро ба ду гурӯҳи калон ҷудо 

намудан мумкин аст: якум, олимоне, ки шакли зоҳиршавии амалҳои 

террористиро аз шакли терроризм вобаста менамоянд. Ин аст, ки дар 

таҳқиқоти олимони мазкур терроризми анъанавӣ (классикӣ) ва терроризми 

муосир аз ҳам ҷудо карда мешавад. Дар чунин шакл таҳлилу баррасӣ намудани 

масъала имкон медиҳад, ки объекти терроризм дар марҳилаҳои гуногуни 

таърихӣ нишон дода шавад. Дар шароити муосир аҳолии осоишта ва қишрҳои 

гуногуни ҷомеа объекти террористон интихоб карда шудааст. Ба ибораи дигар 

ташкилотҳои экстремистию террористӣ тавассути амалҳои террористие, ки 

дар ҷойҳои серодам ташкил менамоянд, аз як ҷониб қудрати худро нишон 

додан мехоҳанд ва аз ҷониби дигар ба ин васила ба ҳукуматҳо мехоҳанд таъсир 

расонанд. Гурӯҳи дуюми муҳаққиқон махсусиятҳои зуҳури амалҳои 

террористиро бо назардошти дигаргуниҳои ҳаёти ҷамъиятӣ, аз ҷумла 

пешрафти илму техника ва технологияҳои иттилоотӣ, бахусус дар заминаи 

ташаккули низоми фаъолияти зиддитеррористӣ нишон додаанд. Дар чунин 

шароит муайян мегардад, ки ташкилотҳои террористӣ доимо кӯшиш 

менамоянд, ки худро бо дигаргуниҳои навин мутобиқ созанд ва чунин ҳолат 

                                                           
1 Громогласова, Е. Контртеррористическая борьба с позиций территориально-пространственного подхода 

[Текст] / Е. Громогласова // Международные процессы. – 2017. – Т. 15. – № 4. – С. 136. 

боиси он мегардад, ки онҳо роҳу усулҳои нави муборизаро истифода баранд. 

Ғайр аз ин, шаклҳои зоҳиршавии амалҳои террористӣ бо назардошти 

хусусиятҳои созмонҳои экстремистию террористӣ низ муайян карда мешавад. 

Масалан, амалҳои террористии дастаҳои нимаҳарбӣ, мутассибон, 

террористони мустақил, ячейкаҳои хуфтаи пинҳонӣ ва ғайра дар замина 

муайян намудан мумкин аст.   

Хулоса, дар натиҷаи таҳқиқи масъалаҳои назариявию методологӣ ва 

амалии зуҳури терроризм дар ҷомеа ё ҳолати ташаккули терроризм ва таъсири 

он ба суботи сиёсӣ андешаи муайянро нисбати мафҳум ва шаклҳои терроризм 

гуфтан бо мушкилиҳо дучор мешавад. Зеро олами муосир дар баробари рушди 

босуръати худ инчунин бо тазодҳое пайвандӣ дорад, ки терроризмро дар симо 

ва ҳолати нави авҷгирӣ ошкор месозанд ва назарияҳои илмӣ комилан ғояҳои 

навинро ба худ ворид сохта, метавонанд интиҳо надошта бошанд. 

БОБИ II. ФАЪОЛИЯТИ ТЕРРОРИСТӢ ВА ТАЪСИРИ ОН  

БА СУБОТИ СИЁСИИ ҶОМЕА 

 

2.1. Махсусиятҳои низоми мубориза ба муқобили терроризм ва амалҳои 

террористӣ дар шароити ҳозира 

Дар замони муосир барои аксари давлатҳои олам мубориза бо терроризм 

яке аз масъалаҳои мураккабтарини соҳаи таъмини амният ба шумор меравад. 

Фаъолияти зиддитеррористии дар сатҳи миллӣ зоҳиршавандаи давлатҳои 

алоҳида умумиятҳои зиёд дорад, лекин аз рӯйи тактика ва стратегияи худ то 

андозае аз ҳамдигар тафовут доранд. Дар ин маврид бояд гуфт, ки таъсири 

терроризм ба давлатҳои алоҳида яксон ва якранг нест. Дар баъзе кишварҳо 

зуҳури терроризм камтар ва дар баъзе давлатҳои дигар бештар, дар баъзе 

давлатҳо хавфу хатари ба амал омадани ҳуҷумҳои террористӣ камтар ва дар 

давлатҳои дигар бошад бештар аст. Ин аст, ки давлатҳо низ дар фаъолияти 

зиддитеррористии худ бо ин падида бархӯрди гуногун доранд ва чораҳои 

амниятии онҳо низ гуногунранг аст. Масалан, баъзе давлатҳо дар самти 

пурқувват намудани назорати сарҳадӣ, муқовимат намудан бо ғояҳои 

тундгароӣ ва ба масъалаи гаравидани шаҳрвандон ба сафи ташкилотҳои 

террористӣ диққати бештар медиҳанд ва гурӯҳи дигари давлатҳо ба масъалаи 

ҷиддӣ намудани назорати равандҳои муҳоҷират, пешгирӣ намудани амалҳои 

террористӣ, коҳиш додани таъсири кибертерроризм, пешгирӣ намудани 

терроризми биологӣ, бактериологӣ ва ҳатто терроризми ядроӣ (як қатор 

давлатҳо кӯшиш менамоянд, ки ба дасти террористон афтидани яроқи қатли 

омро пешгирӣ намоянд) диққати бештар медиҳанд.  

Дар маҷмуъ, дар шароити муосир ҳар як давлат ба фаъолияти 

зиддитеррористии худ таваҷҷуҳи махсус зоҳир намуда, барои таъмини амният 

ва суботи сиёсии ҳудудҳои худ чораҳои зарурӣ меандешад. Пеш аз ҳама, дар 

қонунгузории ҳар як кишвар шаклҳои гуногуни зоҳиршавии амалҳои 

террористӣ ҳамчун ҷиноят муқаррар гардида, номгӯйи ташкилотҳои 

террористӣ аз ҷониби додгоҳҳои олии ин кишварҳо муайян карда шудаанд. 

Инчунин, давлатҳо дар самти мубориза бо терроризми байналмилалӣ низ 

иштироки фаъол менамоянд. Дар ин самт ҳар як давлат бо назардошти 

манфиатҳои миллии худ ба терроризм баҳогузорӣ намуда, мавқеи худро 

нисбат ба терроризми байналмилалӣ аз чунин дидгоҳ муайян менамояд. Аз 

соли 2001 инҷониб, аниқтараш баъди амали террористие, ки 11 сентябри соли 

2001 дар ИМА рух дода буд, бо ташаббуси Шурои Амнияти СММ низоми 

зиддитеррористии байналмилалӣ марҳила ба марҳила ташаккул дода мешавад, 

ки тибқи он на танҳо давлатҳои аъзои ин сомзон, балки субъектҳои дигари 

байналмилалӣ низ дар самти мубориза бо терроризм ҳам ваколатдор ва ҳам 

уҳдадор мегарданд.  

Дар марҳилаи муосири давлатдорӣ ҳамаи кишварҳо дар сатҳи хеле 

баланд таҳдиду хатари терроризмро эҳсос менамоянд. Аз ин рӯ, ҳар як давлат 

бо назардошти шаклҳои зоҳиршавии терроризм ва бо мақсади коҳиш додану 

пешгирӣ намудани оқибатҳои ногувори ин зуҳуроти номатлуб чораҳои 

гуногун меандешанд. Таҳлили таҷрибаи ҷаҳонӣ оид ба мубориза бо терроризм 

ва пешгирӣ намудани оқибатҳои он нишон медиҳад, ки аслан ин гуна фаъолият 

дар ду сатҳ: миллӣ ва байналмилалӣ роҳандозӣ мегардад. Дар сатҳи миллӣ 

давлатҳои алоҳида бо такя ба иқтидори дохилии мамлакат роҳу усулҳои 

гуногунро истифода намуда, бо ин падида мубориза мебаранд. Дар сатҳи 

байналмилалӣ бошад одатан чунин фаъолият дар заминаи ҳамкориҳои 

байнидавлатӣ ва дар доираи фаъолияти созмонҳои минтақавию байналмилалӣ 

роҳандозӣ мегардад. Дар ҳар ду маврид ҳам мубориза бо терроризм бо 

масъалаи таъмини суботи сиёсӣ алоқаманд мебошад. 

Масъалаи таъмини суботи сиёсӣ яке аз ҳолати сиёсии кишвар ба шумор 

меравад, ки дар он низоми сиёсии идоракунӣ, босамар фаъолият мекунад. 

Терроризм ва амалҳои террористӣ яке аз воситаҳои таъсиррасонӣ ба 

номуътадилгардии суботи сиёсӣ мебошанд. Суботи сиёсӣ ҳамчун ҳолати 

сифатии рушди ҷомеа, ҳамчун як низоми муайяни иҷтимоӣ, ки дар он 

системаи робитаҳо ва муносибатҳо ҳукмфармост, умумият ва муттасилии 

ҳадафҳо, арзишҳо ва воситаҳои татбиқи онҳоро инъикос мекунад, муаррифӣ 



113 
 

 
 

карда мешавад. Дар баробари ин, субот қобилияти субъектҳои ҳаёти 

иҷтимоию иқтисодӣ ва сиёсӣ барои муқовимат ба амалҳои дохилӣ ва беруние, 

ки системаро вайрон мекунанд ва онҳоро безарар мегардонанд, фаҳмида 

мешавад. Дар ин фаҳмиш, устуворӣ ҳамчун муҳимтарин механизми таъмини 

ҳаёт барои рушди системаи иҷтимоӣ қабул карда мешавад. 

Мафҳуми суботи сиёсӣ дар илми сиёсӣ бо мафҳумҳои устуворӣ, 

мустаҳкамӣ, бардавомӣ, муътадилӣ, муқаррарӣ, солимӣ ва ғайра пайваста аст. 

Инчунин, давраи босуботи инкишофи ҷомеаро давраи тағйирнопазирӣ ё ҳолати 

доимии он меноманд, ки бештар дар кишварҳои мухталиф ба воситаҳои 

меъёриву ҳуқуқӣ таъмин карда мешавад. Суботи сиёсӣ чун ҳолати муқаррарии 

инкишоф ба ҳисоб рафта, бо таҳкими инкишофи муътадил алоқаманд аст. Барои 

таҳкими суботи сиёсӣ, пеш аз ҳама, масоили таҳкимсозии муътадилӣ ба миён 

меояд. Зеро суботи сиёсӣ ҳамчун ҳолати мутлақан ҷойдоштаи сиёсӣ, ки 

оромиву осудагиро пурра дарҷ карда метавонад, арзёбӣ карда намешавад. Дар 

ҳама вазъи сиёсӣ ва рушди ҷомеа ҳодиса ва равандҳое ҳастанд, ки  ба суботи 

кишвар хоҳу нохоҳ таъсир расонида,  вазъи номуътадилро ба миён меоранд. Дар 

ҳама вазъи сиёсӣ ва рушди ҷомеа ҳодиса ва равандҳое  ҳастанд, ки  ба суботи 

кишвар хоҳу нохоҳ таъсир расонида, номуътадилиро пайдо месозанд. Пеш аз 

он ки низоми сиёсӣ ба ҳолати босуботи хеш ворид шавад, зарурияти 

муътадилсозии ваъзи сиёсиву иҷтимоӣ афзалтар мегардад. 

 Истилоҳи «субот» (аз лотинии stabilis — устувор, доимӣ) маънои 

мустаҳкам кардан, ба ҳолати устувории доимӣ овардан ё нигоҳ доштани ин 

ҳолатро дорад. Дар истилоҳоти умумии назариявӣ ба мафҳуми «субот» чунин 

категорияҳо ба мисли «тағйирнопазирӣ» ва «устуворӣ» наздиканд. Ҳамин 

тариқ, тағйирнопазирӣ равандеро дар назар дорад, ки дар фосилаҳои муайяни 

вақт ва фазои ҳолати объектҳои мавриди назар бетағйир боқӣ мемонад. 

Устуворӣ, муътадилӣ тавассути қобилияти фаъолони амалкунанда барои 

нигоҳ доштани тағйирот дар ҳудуди муайян, дар миқиёси муайян тавсиф 

мешавад ва инчунин қобилияти системаро барои барқарор кардани 

мувозинати вайроншуда нишон медиҳад. Устуворӣ худ аз худ нишонаи ин ё 

он сифати раванд ё ҳолатро дар бар намегирад: ҳам раванди харобиовар ва ҳам 

раванди эҷодӣ метавонад муътадил бошад. Устуворӣ инчунин ҳатман маънои 

тағйирнопазириро надорад, гарчанде ки он метавонад дигаргуниро ҳамчун як 

ҳолати махсуси инкишофи сиёсӣ дар бар гирад. Чун қоида, устуворӣ доимӣ ва 

пешгӯии тағйиротро дар назар дорад, ки ин категорияро ба мафҳуми субот 

наздик мекунад. Аммо устувориро бо субот баробар кардан чандон дуруст 

нест, зеро яке натиҷаи дигареро таъмин мекунад.  

 Масъалаи таъмини суботи сиёсии ҷомеа бо мавҷуд набудани таҳдиди 

воқеии зӯроварии ғайриқонунӣ дар ҷомеа ва ё фаъолияти давлат мебошад, ки 

дар вазъи номуътадили инкишофи ҷамъиятӣ пайдо мешавад ва барои 

мубориза бо он дар вазъияти буҳронӣ зарурат ба миён меояд. Вазъи сиёсии 

ҷомеа бо омилҳои таҳкимбахши таъминкунандаи суботи сиёсии ҷомеа вобаста 

мебошанд. Масалан, мавҷудият ва нигоҳдории сохти конститутсионӣ дар 

кишвар метавон омили муайянкунандаи субот арзёбӣ карда шавад. Суботи 

сиёсӣ аксар вақт натиҷаи қонунияти қудрат дониста мешавад. Субот ҳамчун 

мавҷуд набудани тағйироти ғайриқонунии сохторӣ дар низоми сиёсӣ ё 

қобилияти идоракунии онҳо шарҳ дода мешавад. Инчунин субот ҳамчун 

намунаи рафтор ва хусусияти иҷтимоӣ шарҳ дода мешавад, ки таъмини 

осоиштаи рушди сиёсиро барои шаҳрвандон дар ҷомеа кафолат медиҳад. 

 Таърифи «суботи сиёсӣ» аз ҷониби Ю.В.Ирхин чунин аст: «Суботи сиёсӣ 

вазъияти ҳаёти сиёсии ҷомеа мебошад, ки дар фаъолияти устувори тамоми 

институтҳои сиёсии ҷомеа, бо риояи муқаррарот зоҳир мегардад. Меъёрҳои 

ҳуқуқӣ, сиёсӣ ва ахлоқӣ, инчунин муҳимтарин анъанаҳои ҷамъиятие, ки дар 

он ташаккул ёфтаанд, дар маҷмуъ дар ҳалли осоиштаи вазъиятҳои низоъӣ 

имкон медиҳад, ки ин системаи ҷамъиятӣ бо нигоҳ доштани сохтор ва 

эътимоди сифатӣ самаранок фаъолият ва инкишоф ёбад».1 Аз ин ҷо бармеояд, 

ки суботи сиёсӣ ҳамчун  ҳолати устувори ҷомеа фаҳмида мешавад, ки имкон 

медиҳад, дар баробари таъсири беруна ва дохилӣ бо нигоҳ доштани сохтор ва 

                                                           
1 Ирхин Ю.В. К демократической политической стабильности [Манбаи электронӣ]. URL: 
http://politics.ellib.org.ua› (санаи муроҷиат: 12.07.2020) 

http://politics.ellib.org.ua/pages-844.html
http://politics.ellib.org.ua/pages-844.html

қобилияти назорати раванди дигаргуниҳои иҷтимоӣ самаранок фаъолият ва 

инкишоф ёбад. Суботи сиёсӣ ҳамчун ҳолати сифатии рушди ҷомеа, ҳамчун як 

низоми муайяни иҷтимоӣ, ки дар он системаи робитаҳо ва муносибатҳо 

ҳукмфармост, умумият ва муттасилии ҳадафҳо, арзишҳо ва воситаҳои татбиқи 

онҳоро инъикос мекунад, муаррифӣ карда мешавад. Ҳамзамон, субот 

қобилияти субъектҳои ҳаёти иҷтимоию иқтисодӣ ва сиёсӣ барои муқовимат ба 

таъсироти дохилӣ ва беруние, ки системаро халалдор мекунанд ва онҳоро 

безарар мегардонанд, фаҳмида мешавад. Дар ин фаҳмиш, субот ҳамчун 

муҳимтарин механизми таъмини ҳаёт ва рушди низоми иҷтимоӣ қабул карда 

мешавад.1 

 Шартҳои асосии таъмини суботи сиёсӣ инҳо мебошанд: 

 1. Рушди устувори иқтисодӣ, ки бо афзоиши табақаи миёнаи аҳолӣ (синфи 

миёна) ва тағйироти мувофиқ дар фарҳанги сиёсӣ иртибот дорад. 

 2. Дараҷаи баланди фарҳанги сиёсӣ, мавҷудияти арзишҳои демократии аз 

ҷониби аксарият эътирофшуда, ки имкон медиҳад ҳамоҳангсозии манфиатҳо, 

мақсадҳо ва мавқеъҳои ба ҳам мухолифатдоштаро таъмин кунад. 

 3. Мавҷудияти анъанаҳои демократӣ, таҳаммулпазирӣ, ваҳдат дар ҷомеа, 

эҳтиром ба қонун ва садоқат ба институтҳои сиёсӣ. Риоя кардани «қоидаҳо»-и 

муайян аз ҷониби иштирокчиёни равандҳои сиёсӣ, ки ҳам бо ризоияти 

тарафайн ва ҳам бо мақсади таъмини суботи сиёсӣ асос ёфтааст. 

 4. Таъмини дастрасии озодона ба институтҳои сиёсӣ барои гурӯҳҳои 

мухталифи иҷтимоӣ. Чунин муқаррарот имкон медиҳад, ки садоқати омма 

нисбат ба низоми сиёсӣ нигоҳ дошта шавад. 

 5. Ба вуҷуд овардани имконият барои амалӣ гардондани манфиатҳои 

аксарияти гурӯҳҳои иҷтимоӣ дар соҳаи иқтисодиёт. Мавҷуд набудани ин гуна 

имконият хоҳиши «фишор овардан»-ро ба мақомотҳои давлатӣ барои ба даст 

овардани неъматҳои иловагии моддӣ, беҳтар намудани вазъияти молиявӣ 

афзун месозад. Гурӯҳҳо ба як навъ рақобат барои сарватҳои моддӣ ҷалб карда 

                                                           
1 Ниг.: Ирхин Ю.В. К демократической политической стабильности [Манбаи электронӣ]. URL: 

http://politics.ellib.org.ua› (санаи муроҷиат: 12.07.2020) 

http://politics.ellib.org.ua/pages-844.html
http://politics.ellib.org.ua/pages-844.html

мешаванд ва азбаски мақомот ҳамаро баробар таъмин карда наметавонад, 

заминаи низоъ, мухолифат ва шиддати иҷтимоӣ ба вуҷуд меояд. 

 6. Эътироф намудани қудрати шаҳрвандӣ аз ҷониби низомиён ё ҳадди ақал.  

Суботи сиёсӣ ғамхории қувваҳои ҳукмрони сиёсӣ, роҳбарияти сиёсӣ нисбат ба 

ҷомеа мебошад.  

 Яке аз шартҳои дигари таъмини суботи сиёсӣ эҳтироми арзишҳои 

фарҳангиву миллӣ ва динӣ мебошад. Махсусан, дар замони муосир бархӯрди 

тамаддунҳо ба суботи сиёсии кишварҳои мухталифи гуногунмиллату 

гуногунмазҳаб таъсир мерасонад. Дар ин замина амалҳои террористӣ 

метавонанд рух диҳанд. 

  Амалҳои террористӣ метавонанд ба рушди суботи сиёсии ҷомеа таъсир 

расонида, ҷомеаро дар ҳолати тарс ва изтироби равонӣ нигоҳ доранд. Амалҳои 

террористӣ ҷомеаро ба гирдоби низоъ, таҳлука, муқовиматҳои идеологӣ, 

зиддиятҳо кашида, барои парокандашавии системаи сиёсӣ заминаро муҳайё 

месозанд. Дар бештари ҳодисаҳои таърихӣ ибтидои ҳамаи инқилобу балво, 

шӯришу ҷангҳо, муқовиматҳои идеологӣ аз террор сарчашма гирифтааст. 

  Омилҳои муҳими барқароркунии суботи сиёсӣ дар мавриди таҳдиди 

ногаҳонии сиёсиву иқтисодӣ, иҷтимоиву фарҳангӣ, ки бо амалҳои террористӣ 

воқеӣ мегарданд, аз шуур ва маданияти шаҳрвандон вобаста аст, ки метавонад 

рафтори одамонро дар мавриди мазкур муайян кунад. Муътадил сохтани вазъи 

кишвар танҳо ба воситаи таъсиррасонӣ ба шуур ва мафкураи мардум имкон 

дорад. Дар ин асно нақши омилҳои маънавӣ ва такмили муносибатҳои сиёсиву 

иқтисодӣ хело муҳим аст. Суботи сиёсӣ танҳо ба воситаи муътадилсозии 

ҳолати буҳронӣ ба миён меояд. 

 Аз ин рӯ, муҳақкиқи тоҷик Г.Н. Зокиров дар натиҷаи таснифоти низоми 

сиёсӣ, махсусан дар мавриди муътадилии нигоҳ доштани он мақоми шуур ва 

идеологияи сиёсиро махсус қайд мекунад: «Шуури сиёсӣ дар шакли идеология 

ва психологияи сиёсӣ дар ҳар системаи сиёсӣ хусусиятҳои махсус пайдо 

менамояд. Шуури сиёсӣ инъикоси манфиатҳо ва муносибатҳои сиёсӣ, 

баҳогузорӣ ба ҳодисаю равандҳои сиёсӣ буда, дар шакл, мафҳум, ғоя, андеша 

ва назария намудор мегардад. Шуури сиёсӣ таҷассуми воқеияти иҷтимоист. 

Маданияти сиёсӣ, ки аз маҷмуи тасаввуроти сиёсӣ, рӯовариҳои арзишӣ, 

меъёрҳо, анъанаҳо ва рамзҳои рафтори сиёсӣ таркиб ёфтааст. Маданияти 

сиёсӣ метавонад системаи сиёсиро таҳким бахшад ё дар таназзули он нақши 

асосӣ бозад. Маданияти сиёсӣ муттасилии анъанаҳои сиёсӣ, таҷрибаю хотираи 

таърихӣ ва иҷтимоиро нигоҳ медорад»1. 

 Идеология дар бисёр ҳолатҳои номуътадилӣ ба сифати барқароркунандаи 

суботи сиёсии ҷомеа баромад менамояд. Аз ин рӯ дар низоми сиёсӣ 

идеологияи ҳукмрон моҳият, мақсад ва роҳҳои стратегии инкишофи системаи 

сиёсиро муайян менамояд. Он ҳамчун меъёри асосии ҳодисаю падидаҳои 

ҳаёти сиёсии ҷомеа баромад мекунад. Идеология яке аз сабабҳои пайдоиш ва 

такмили муносибатҳои нави байни унсурҳои системаи сиёсии ҷомеа мегардад 

ва воситаи инъикос намудани талаботу манфиатҳои одамон ҳисобида 

мешавад. Дар ҷомеае, ки манфиату талаботҳои ба ҳам зид мавҷуданд, зарурат 

ба идеология пайдо мегардад. Қоидаҳо, талаботҳои идеологӣ ва роҳбаринамоӣ 

мақсади аз байн бурдани тазодҳои оштинопазир ва таъмини инкишофи 

муътадилро доранд. 

  Дар ҳолатҳои пуризтироб ва таҳлукаомези ҷомеа ду шакли 

муайянкунандаи дараҷаи арзёбиии барқароркунии суботи сиёсӣ вуҷуд дорад: 

аввал арзёбии дараҷаи нобоварии аҳолӣ ба ҳокимияти давлатӣ ва баъдан, 

дараҷаи итоаткунии аҳолӣ ба ҳокимият. Дар ин маврид қабули қоидаҳо ва 

ислоҳотҳои нав дар ҷомеа пайдо мегардад, зеро танҳо чунин ҳолат дараҷаи 

якумро ба амалишавии дараҷаи дуюм собит месозад. Дараҷаи барқароркунии 

суботи сиёсӣ дар мавриди бесамар буданаш ҷомеаро ба доми зиддиятҳо ва 

ҷангҳои шаҳрвандӣ мебарад. Аз тарафи дигар, давлат барои барқароркунии 

оромиву бартарафсозии хатарҳои сиёсиву иҷтимоӣ шаклҳои гуногуни 

зӯроварӣ ва маҷбурсозиро истифода мекунад.2 

                                                           
1 Зокиров Г.Н. Сиёсатшиносӣ [Матн] / Г.Н. Зокиров. – Душанбе: Эр-граф, 2010. – С. 128. 
2 Ниг.: Жириков А.А. Политическая стабильность Российского государства. [Текст] / А.А. Жариков – М., 1999. 

– С. 83. 
 



118 
 

 
 

  Омили дигаре, ки дар ҳолати рӯй додани амалҳои террористӣ ба таҳкими 

суботи сиёсӣ таъсир мерасонад, бо қабули воситаҳои фаврии бартарафсозии 

оқибатҳои амалҳои террористӣ ва мубориза ба муқобили он мебошад. 

  Терроризм ва амалҳои террористӣ, метавонад ба шуури одамон таъсир 

расонида, ҷомеаро дар ҳолати ноустувор ва изтироб нигоҳ дорад. Дар мавриди 

фавран ҳал наёфтани масъалаҳои мухталиф, ки вобаста ба таҳдидҳои 

террористона пайдо шуданд, системаи сиёсӣ муддати дароз фаъолияти 

пурсамар дошта наметавонад. Нотавонии системаи сиёсӣ дар ҳолати муттаҳид 

кардани манфиатҳои гуногун, ташаккул додани малакаҳои ҳамкорӣ ва робита, 

ҳамоҳангсозии фаъолияти сиёсии гурӯҳҳо ва манфиатҳои одамон муайян 

мешавад. Дар ин маврид баланд шудани сатҳи хушунати сиёсӣ ва табъи 

эътироз дар ҷомеа, ҳамчунин эҳтимолияти тағйир додани низом ё мақомоти 

роҳбарикунандаи давлат ба миён меояд, ки он заминаро барои бетартибии 

сиёсӣ тайёр мекунад. Фаъолияти гурӯҳҳои террористӣ, пеш аз ҳама ба 

бесуботии системаи сиёсӣ мебарад, ки он ба устувории ҷомеа таъсир 

мерасонад. Бинобар ин, баҳри таъмини суботи сиёсии ҷомеа зарурати таҳкими 

фаъолияти зиддитеррористӣ ба миён меояд.  

 Терроризм ва амалҳои террористӣ метавонанд сабаби асосии 

ғайримувозинат ва ноустувории ҳолатҳои умумии системаи сиёсӣ гарданд ва 

дар ин маврид ҳамчун аломатҳои ноустувории ҷомеа баромад кунанд. 

Амалҳои террористӣ инчунин метавонанд ба ҳолати рушди суботи сиёсии 

ҷомеа таъсир расонида, боиси на танҳо бесуботиву нооромӣ, балки сабаби аз 

байн рафтани кишвар ё тағйир ёфтани системаи сиёсии ҷомеа гарданд. 

 Омилҳои муҳими таъмини суботи сиёсӣ дар мавриди таҳдиди ногаҳонии 

омилҳои сиёсиву иқтисодӣ, иҷтимоиву фарҳангӣ аз маърифати ҳуқуқиву сиёсӣ 

вобаста мебошад, ки рафтори одамонро дар мавриди мазкур муайян мекунанд. 

Муътадил сохтани вазъи норомӣ ва бесуботи кишвар танҳо ба воситаи 

таъсиррасони ба шуур ва мафкураи мардум ба миён меояд. Дар ин асно нақши 

омилҳои маънавӣ ва такмили муносибатҳои сиёсиву иқтисодӣ хело муҳим аст. 

Суботи мукаммал ва ҳамаҷонибаи сиёсӣ танҳо ба воситаи муътадилсозии 

ҳолати буҳронӣ ба миён меояд. 

Бо назардошти чунин вазъият олимону муҳаққиқон дар баробари 

омӯзиши моҳият ва хусусиятҳои терроризм, тӯли ду даҳсолаи охир ба 

масъалаи фаъолияти зиддитеррористӣ ва пешгирӣ намудани зуҳуроти 

терроризм диққати ҷиддӣ дода истодаанд. Дар таҳқиқоти олимон қайд 

мегардад, ки муборизаи зиддитеррористӣ бо истифодаи меъёрҳои сахт 

(неруҳои мусаллаҳ, мақомоти ҳифзи тартиботи ҷамъиятӣ, мақомоти ҳифзи 

ҳуқуқ, хадамоти истихборотӣ ва ғайра) ва меъёрҳои нарм (коҳиш додани 

таъсири тундгароии динӣ, таъмини рушду инкишоф, баланд бардоштани сатҳу 

сифати таълиму тарбия ва ғайра) амалӣ карда мешавад.1 Дар баробари ин, дар 

як қатор таҳқиқотҳои дигар иброз мегардад, ки дар бисёре аз мавридҳо дар 

раванди амалӣ намудани меъёрҳои зиддитеррористӣ ҳуқуқҳои гуманитарии 

байналмилалӣ ва стандартҳои ҳимояи ҳуқуқи инсон риоя намегарданд.2 

Таҳлили адабиёти илмӣ ва суханронии сиёсатмадорони сатҳҳои гуногун 

нишон медиҳад, ки яке аз сабабҳои паҳншавии терроризм дар замони муосир 

равандҳои муҳоҷират мебошад. Зеро дар натиҷаи тавсеа ёфтани миқёси 

низоъҳои мусаллаҳона яку якбора шумораи гурезагон ва паҳонҷӯён бештар 

гардида, хавфи ба кишварҳои гуногун, аз ҷумла ба кишварҳои тараққикардаи 

Ғарб ворид шудани террористонро зиёд намудааст. Ҳамзамон, ба он 

давлатҳое, ки шаҳрвандонашон ба муҳоҷирати меҳнатӣ мераванд, хатари 

гаравидани ҷавонон ба сафи ҳизбу ҳаракатҳои ифротию террористӣ таҳдид 

менамояд. Аммо ин падида аз ҳама бештар давлатҳои муҳоҷирпазирро дар 

ташвиш андохтааст. Бинобар ин, бо мақсади пешгирӣ намудани оқибатҳои 

терроризм ва мубориза бо ин падида аз ҷониби олимон пешниҳод мегардад, ки 

                                                           
1 Ниг.: Громогласова, Е.С. Современный военно-силовой контртерроризм: международно-политический и 

правовой аспекты [Текст] / Е.С. Громогласова // Вестник Российского университета дружбы народов. Серия: 

Международные отношения. – 2016. – Т. 16. – № 3. – С. 432. 
2 Ниг.: Heinz W.S., Arend J.M. The International Fight against Terrorism and the Protection of Human Rights [Text] 

/ W.S. Heinz, J.M. Arend. – Berlin: German Institute for Human Rights. 2005. – 44 p. 



120 
 

 
 

назорати равандҳои муҳоҷират боз ҳам ҷиддитару сахттар карда шавад. Ба ин 

масъала сиёсатмадорон таваҷҷуҳи бештар зоҳир менамоянд.  

Вобаста ба ин омил айни замон давлатҳои оламро бо назардошти 

равандҳои муҳоҷират ба ду гурӯҳ ҷудо намудан мумкин аст. Якум, давлатҳои 

муҳоҷирпазир ва дуюм, давлатҳое, ки шаҳрвандонаш ба муҳоҷират мераванд. 

Дар самти сахттару ҷиддитар намудани назорати равандҳои муҳоҷират аслан 

сиёсатмадорон ва фаъолони ҷамъиятии давлатҳои муҳоҷирпазир садо баланд 

менамоянд. Чунин пешниҳодҳо дар навбати аввал ба масъалаи тағйир додани 

меъёрҳои додани раводид ба шаҳрвандони хориҷӣ, додани паноҳгоҳи сиёсӣ, 

назорати сарҳадӣ ва ихроҷи онҳо (зиёдтар намудани номгӯйи меъёрҳое, ки 

риоя нагардиданашон аз ҷониби шаҳрвандони хориҷӣ боиси ихроҷи онҳо 

мегардад) нигаронида шудаанд. Чунин ҳолатро дар кишварҳои тараққикардаи 

Аврупо ва Амрикои Шимолӣ, ки онҳо кишварҳои муҳоҷирпазир мебошанд, 

бештар мушоҳида намудан мумкин аст. Дар ин кишварҳо бовар доранд, ки 

ҷиддитар намудани назорати равандҳои муҳоҷират имкон медиҳад, ки давлат 

ва шаҳрвандони он аз шарри одамони бегона эмин нигоҳ дошта шавад. Аммо 

таҳлилҳо нишон медиҳанд, ки на ҳама вақт чунин иқдомҳо самараи дилхоҳ ба 

бор меоваранд. 

Гузашта аз ин, бояд ёдовар шуд, ки тӯли ду даҳсолаи охир амалҳои 

террористие, ки хеле даҳшатнок ва бераҳмона содир шудаанд, аз ҷониби 

ташкилотҳои террористие тарҳрезӣ гардидаанд, ки онҳо дар заминаи 

идеологияи тундгароии исломӣ фаъолият менамоянд. Айни замон аксарияти 

ташкилотҳои террористии оламро он созмонҳо ва ҳаракатҳое ташкил 

медиҳанд, ки идеологияи тундгароии исломиро яроқи сиёсии худ қарор 

додаанд. Масалан, қариб, ки ҳамаи амалҳои террористие, ки тӯли ду даҳсолаи 

охир дар кишварҳои Ғарб содир шудаанд, аз ҷониби ташкилотҳои террористии 

«Ал-Қоида» ва зершохаҳои он, ҳаракати «Толибон», «Давлати исломӣ» ва 

чанде дигарон ташкил гардидаанд.  

Бинобар ин, кишварҳои мазкур таҳдиди терроризмро дар кишварҳои 

мусулмонӣ тасаввур намуда, рафтори худро дар муносибат бо мусулмонон 



121 
 

 
 

тағйир медиҳанд. Ҳатто то як дараҷаи муайян дар кишварҳои мазкур руҳияи 

исломбадбинӣ низ ба мушоҳида мерасад. Ҳамчун манбаи таҳдид шинохта 

шудани шаҳрвандони кишварҳои мусулмонӣ дар суханрониҳо ва қарорҳои 

Президенти ИМА Доналд Трамп борҳо мушоҳида гардидааст. Моҳи январи 

соли 2017 Д.Трамп қарореро зери унвони «Ҳимояи миллат аз воридшавии 

террористони хориҷӣ ба ИМА» имзо намуд, ки мувофиқи он шаҳрвандони 

Ироқ, Сурия, Эрон, Судан, Лубнон, Сомалӣ ва Яман минбаъд ба кишвар роҳ 

дода намешаванд. Ҳатто дар замони ба имзо расидани ин қарор шаҳрвандони 

ин кишварҳо, ки барои сафар намудан ба Амрико раводид дарёфт намуда 

буданд, наметавонистанд, ки сафари худро оғоз намоянд.1 Ин қарор баҳсу 

мунозираҳои зиёдро ба вуҷуд оварда, баъди мурофиаҳои додгоҳӣ қарори 

дигаре ба имзо расонида шуд, ки шаҳрвандоне, ки аллакай раводид 

гирифтаанд, метавонанд сафар намоянд. Инчунин Ироқ аз рӯйхати давлатҳои 

шубҳанок берун карда шуда, ба шаҳрвандони ин кишвар, ки ба ҳайси 

гурезагон ба ИМА сафар кардан мехостанд, гирифтани раводид иҷозат дода 

мешавад.  

Муҳаққиқи рус Е.А. Захарова иброз медорад, ки «дар сатҳи зарурӣ 

муайян нашудани таносуби дини ислом бо терроризм ва то ҳанӯз ба таври 

мушаххас муайян нагардидани алоқамандии байниҳамдигарии онҳо боиси он 

гардидааст, ки дар кишварҳои ғарбӣ ва Россия аксари шаҳрвандон дар заминаи 

тарсу ҳароси терроризм исломбадбиниро пешаи худ намудаанд».2 Дар ин 

маврид қайд намудан бамаврид аст, ки ҳарчанд аксарияти ташкилотҳои 

террористӣ дар заминаи идеологияи тундгароии исломӣ фаъолият намуда, 

даст ба амалҳои террористӣ зананд ҳам, ҳамаи мусулмононро бо терроризм 

алоқаманд намудан иштибоҳи хеле калон аст. Мавҷудияти бунёдгароии 

исломӣ ва тундгароии исломӣ воқеияти бебаҳс аст. Аммо аксари мусулмонон 

аз исломи анъанавӣ ва таҳаммулгаро пайравӣ намуда, руҳияи тундгароӣ 

                                                           
1 Ниг.: Трамп подписал указ об ограничении въезда беженцев в США: как это работает [Манбаи электронӣ]. 

URL: https://www.currenttime.tv/a/28264901.html (санаи муроҷиат: 25.06.2020) 
2 Захарова, Е.А. Современный терроризм в зеркале французской политики [Текст] / Е.А. Захарова // 

Политическая наука. – 2018. – №4. – С. 249. 

https://www.currenttime.tv/a/28264901.html

надоранд. Ба исломи таҳаммулгаро, пеш аз ҳама, мазҳаби ҳанафиро дохил 

намудан мумкин аст. Аммо он ҳизбу ҳаракатҳое, ки дини исломро ҳамчун 

яроқи идеологӣ истифода намуда, мусулмононро барои амалӣ намудани 

ҳадафҳои сиёсии худ сафарбар менамоянд, тундгароёни исломӣ номидан 

мумкин аст. Ҳамаи он нафароне, ки худро ҳомии дини ислом нишон дода, зери 

шиори ҳимояи дин мусулмононро ба ташкил намудани инқилоб, таъсис 

додани давлати исломӣ, анҷом додани амали террористӣ сафарбар менамоянд, 

тундгароёни исломӣ номидан мумкин аст. Онҳо нафароне мебошанд, ки 

пайваста ба дурӯғпардозӣ, иғвоангезӣ ва шӯрандозии аҳолии осоишта 

машғуланд, ки ин гуна амалашон хусусияти зиддимиллӣ ва зиддидавлатӣ 

доранд. Дар ин маврид, суханронии Президенти мамлакат муҳтарам Эмомалӣ 

Раҳмон низ борҳо садо додаанд, ки ифодагари воқеияти давру замон аст. 

Президенти кишвар дар паёми соли 2015 иброз доштанд, ки «терроризм ва 

экстремизм, аз як ҷониб, чун вабои аср хатари глобалии ҷиддӣ буда, аз ҷониби 

дигар, аъмоли он гувоҳ аст, ки террорист ватан, миллат ва дину мазҳаб 

надорад, балки як таҳдиде ба ҷомеаи ҷаҳонӣ ва ҷони ҳар як сокини сайёра 

аст».1 Яъне, террористон на танҳо дур аз ҳувиятанд, балки барои онҳо миллат, 

дин ва мазҳаб ҳеҷ арзише надорад.  

Айни замон бо мақсади мубориза бо терроризм ҳамаи давлатҳои олам ба 

ҳудудҳои худ ворид гардидани шаҳрвандони хориҷиро зери назорати ҷиддӣ 

қарор медиҳанд. Чунин амалҳо дар давлатҳои пешрафта ва махсусан, дар 

давлатҳои муҳоҷирпазир хеле ҷиддӣ ба роҳ монда мешаванд. Дар сатҳи зарурӣ 

ба роҳ монда нашудани чунин назорат метавонад ба амнияти миллӣ ва ҳифзи 

иҷтимоии ин кишварҳо таъсири амиқ расонад. Шумораи онҳое, ки дар 

кишвари муҳоҷирпазир ба гурӯҳҳои ҷиноятӣ мепайванданд ва амали ҷиноятӣ 

анҷом медиҳанд, хеле кам бошанд ҳам, ба афкори ҷамъиятӣ ва симои давлату 

ҳукумат таъсири манфӣ мерасонанд. Гузашта аз ин, барои давлатҳои пешрафта 

зиёд гардидани шумораи муҳоҷирон низ метавонад механизмҳои бозори 

                                                           
1 Паёми Президенти Тоҷикистон Эмомалӣ Раҳмон ба Маҷлиси Олии Ҷумҳурии Тоҷикистон, 23.01.2015 

[Манбаи электронӣ]. URL: http://president.tj/node/8136 (санаи муроҷиат: 01.07.2020) 

http://president.tj/node/8136

меҳнат ва низоми ҳифзи иҷтимоиро дигаргун намояд, ки чунин ҳолат хашму 

ғазаби шаҳрвандони ин кишварҳоро афзун мегардонад. Аммо дар баробари ин, 

аз меъёр зиёд намудани назорати муҳоҷирон, душвор намудани воридшавии 

шаҳрвандони хориҷӣ ба мамлакат метавонад ба кишварҳои муҳоҷирпазир 

зарару зиёни ҷиддӣ расонад. Назорати барзиёд ва душвор будани дарёфти 

раводид ба даромади ширкатҳои сайёҳӣ ва донишгоҳу донишкадаҳои олии ин 

кишварҳо таъсиргузорӣ менамояд. Инчунин ин омил боиси вайрон гардидани 

алоқаҳои фаромиллии тиҷоратӣ ва душвор гардидани ҷалби мутахассиони 

хориҷӣ ба иқтисодиёти миллӣ мегардад. Ба ҳамаи ин нигоҳ накарда кишварҳои 

пешрафтаи ғарбӣ бо мақсади мубориза бо терроризм назорати муҳоҷират ва 

воридшавии шаҳрвандони хориҷиро зери назорати қатъӣ гирифтаанд. 

Як қатор муҳаққиқон иброз медоранд, ки баъди рух додани амали 

террористии 11 сентябри соли 2001 (ИМА) чораҳои амниятӣ, аз ҷумла 

назорати воридшавии шаҳрвандони хориҷӣ аз ҷониби давлатҳои ғарбӣ хеле 

сангин гардиданд, ки чунин вазъ имкониятҳои ташкилотҳои террористиро 

хеле маҳдуд намудааст. Аммо террористон дар як муддати кӯтоҳ бо 

назардошти вазъи баамаломада (ҷиддӣ гардидани назорати сарҳадӣ) стратегия 

ва тактикаи фаъолияти худро тағйир додаанд. Масалан, ба андешаи 

М.Сейҷман, «тундгароёни исломӣ бо истифодаи шабакаҳои иҷтимоӣ 

стратегияи «ҷиҳоди бе сарвар»-ро пеш гирифтанд, ки дар он ташаббусҳои 

шахсони алоҳида ва пеш аз ҳама, шаҳрвандон ва ашхоси муқими кишварҳои 

мавриди назари онҳо бояд барои анҷом додани амали террористӣ сафарбар 

гарданд».1 Муҳаққиқи рус С. Голунов дар таҳқиқоти худ нишон медиҳад, ки 

60% иҷрокунандагони амали террористӣ шаҳрвандони он давлатҳое 

мебошанд, ки дар қаламравашон ин ҳодиса рух додааст.2 Тибқи маълумоти 

омории муҳаққиқи италиявӣ Л. Видино аз сентябри соли 2014 то августи соли 

                                                           
1 Sageman, M. Leaderless Jihad: Terror Networks in the Twenty-First Century [Text] / M. Sageman. – Philadelphia: 

University of Pennsylvania Press, 2008. 208 p. (P.110-123) 
2 Ниг.: Голунов, С. Иммиграционный контроль в борьбе с исламским терроризмом: восприятие, 

функционирование, эффективность [Текст] / С. Голунов // Международные процессы. – 2019. – Т.17. – №2 

(57). – С. 158. 



124 
 

 
 

2017 64% амалҳои террористие, ки дар қаламрави кишварҳои Иттиҳоди 

Аврупо ташкил гардидаанд, аз ҷониби шаҳрвандони кишварҳои Аврупои 

Ғарбӣ анҷом дода шудаанд.1 Кам нестанд ҳолатҳое, ки шаҳрвандони давлатҳои 

Иттиҳоди Аврупо дар муқобили давлатҳои ин иттиҳод истифода бурда 

мешаванд. Шаҳрвандони ин кишварҳо аз назорати сарҳадӣ ва низоми раводид 

озоданд, ки чунин ҳолат барои террористон имконияти хуб фароҳам 

меоваранд. Тибқи баъзе оморҳо, аз 114 амали террористие, ки дар ҳудудҳои 

Иттиҳоди Аврупо рух додаанд, 12% онро шаҳрвадони кишварҳои дигари узви 

ин иттиҳод анҷом додаанд.2 Барои мисол, моҳи июли соли 2012 шаҳрванди 

Франсия Муҳаммад Ҳасан ал-Ҳусейн дар фурудгоҳи шаҳри Бургаси Болгария 

дар муқобили сайёҳони исроилӣ амали террористӣ анҷом дода буд.3 Дар 

амалҳои террористие, ки ноябри соли 2015 дар майдони футболбозии «Стад де 

Франс»-и Франсия рух дода буд, панҷ шаҳрванди Белгия иштироки фаъол 

намудааст. Осама Крейем – нафаре, ки ташкил намудани ин воқеаҳоро сарварӣ 

кардааст ва моҳи марти соли 2016 дар шаҳри Брюсел ҳуҷуми террористӣ анҷом 

додааст, шаҳрванди Шветсия муаррифӣ мегардад.4 Ба ҳамин монанд мисолҳои 

зиёд овардан мумкин аст, ки шаҳрвандони кишварҳои Иттиҳоди Аврупо дар 

қаламрави кишварҳои дигари узви ин иттиҳод ама лҳои террористиро анҷом 

додаанд ва ё дар иҷроиши онҳо иштироки фаъол доштаанд.  

Дурустии чунин дидгоҳ дар муносибат бо кишварҳои минтақаҳои дигар 

низ метавонад исботи худро пайдо намояд. Аз ҷумла дар Ҷумҳурии 

Тоҷикистон 06 ноябри соли 2019 як гурӯҳ силоҳбадастон иборат аз 20 нафар 

ба дидбонгоҳи «Ишқобод»-и отряди сарҳадии «Султонобод», воқеъ дар марзи 

Тоҷикистону Ӯзбекистон, ҳамлаи мусаллаҳона анҷом дода буданд. Баъди 

                                                           
1 Ниг.: Джихадистские атаки на страны Запада: что скрывается за цифрами [Манбаи электронӣ]. URL: 

https://www.bbc.com/russian/features-41097697 (санаи муроҷиат: 27.06.2020) 
2 Ниг.: Терроризм в Европе: перемирия не будет [Манбаи электронӣ]. URL: https://russiancouncil. ru/analytics-

and-comments/analytics/terrorizm-v-evrope-peremiriya-ne-budet/ (санаи муроҷиат: 28.06.2020) 
3 Ниг.: Установлена личность исполнителя теракта в Сарафово - Мохаммад Хассан Эль Хусейни [Манбаи 

электронӣ]. URL: http://www.novinite.ru/articles/10600/До+2030+года+цыгане+составят+22+населения +Бол-

гарии (санаи муроҷиат: 28.06.2020) 
4 Ниг.: СМИ: Осама Крайем был примером успешной интеграции в Швеции [Манбаи электронӣ]. URL: 

https://ria.ru/20160416/1412269904.html  (санаи муроҷиат: 25.06.2020 г.) 

https://www.bbc.com/russian/features-41097697
http://www.novinite.ru/articles/10600/До+2030+года+цыгане+составят+22+населения%20+Бол-гарии
http://www.novinite.ru/articles/10600/До+2030+года+цыгане+составят+22+населения%20+Бол-гарии
https://ria.ru/20160416/1412269904.html

анҷоми тафтишот муайян карда мешавад, ки аксарияти аъзои ин гурӯҳ 

шаҳрвандони Тоҷикистон ба шумор мераванд.1 

Тибқи маълумоти сохторҳои қудратии кишварҳои Аврупо дар иҷроиши 

амалҳои террористӣ инчунин шахсоне иштирок намудаанд, ки ба сифати 

паноҳҷӯён ба ин кишварҳо роҳ дода шудаанд. Дар амалҳои террористие, ки 

тӯли солҳои охир дар ин кишварҳо рух додаанд, ин гуна ашхос иштироки 

фаъол намудаанд. Аз ин рӯ, додани ҳаққи паноҳандагӣ низ яке аз нуқтаҳои 

осебпазири кишварҳои Ғарбӣ дониста мешавад. Яъне, механизми додани 

паноҳандагӣ боиси ворид шудани террористон ба қаламрави ин кишварҳо 

мегардад. Таҳлилҳо нишон медиҳанд, ки ин гуна ашхос дар муқоиса бо 

категорияҳои дигари террористон камтар мебошанд. Аммо ба ҳамаи ин нигоҳ 

накарда, ин омил низ яке аз сабабҳои зуҳури амалҳои террористӣ шуда 

метавонад. 

Ғайр аз ин, террористон метавонанд ба сифати сайёҳон вориди кишвар 

гарданд, ки дар чунин маврид онҳо на ҳамчун паноҳҷӯ ва ё муҳоҷир, балки 

шахсони сарватманд тасаввур гардида, ҳама гуна шакку шубҳаи муносибат 

доштани онҳо бо терроризмро аз байн мебарад. Аммо амали террористие, ки 

11 сентябри соли 2001 дар ИМА рух дода буд, бо иштироки 15 нафар ташкил 

гардида, ҳатто шаҳрвандони кишварҳои Арабистони Саудӣ ва Аморати 

Муттаҳидаи Араб, ки бо ИМА робитаҳои хеле наздик доранд ва аз оилаҳои 

сарватманд мебошанд, дар он ширкат варзидаанд. Маҳз ба инобат гирифтани 

сафари сайёҳӣ ва аз кишвари дӯсту бародар будани хориҷиён нозирни 

сарҳадиро водор намуда буд, ки онҳоро аз рӯйхати шахсони шубҳанок берун 

кунанд.2  

Ҳарчанд иртиботи иҷрокунандагони амалҳои террористӣ бо 

террористони дар хориҷа қарордошта ва ба воситаи шабакаи ташкилотҳои 

                                                           
1 Ниг.: В Таджикистане установили гражданство напавших на погранзаставу боевиков [Манбаи электронӣ]. 

URL: https://ria.ru/20191108/1560700091.html (санаи муроҷиат: 04.07.2020 г.) 
2 Ниг.: Голунов, С. Иммиграционный контроль в борьбе с исламским терроризмом: восприятие, 

функционирование, эффективность [Текст] / С. Голунов // Международные процессы. – 2019. – Т.17. – № 2 

(57). – С. 160. 

https://ria.ru/20191108/1560700091.html

террористӣ истифода шудани шаҳрвандони мамлакат баъзан таъкид гардад 

ҳам, ин маънои онро надорад, ки назорати сарҳадӣ тамоман натиҷаи дилхоҳ 

намедиҳад. Баръакс ҷиддитару бештар шудани меъёрҳои назорати сарҳадӣ 

имкониятҳои террористонро маҳдуд намуда, онҳоро маҷбур сохтааст, ки ба 

фаъолияти шабакавӣ гузаранд. Акнун замони он расидааст, ки дар муқобили 

стратегияи навини террористӣ чораҳои дигар андешида шаванд. Зеро он 

давраҳое, ки террористон бо баҳонаи сайёҳӣ вориди мамлакат шудаву амали 

террористӣ анҷом медоданд, гузаштааст. Меъёрҳои иловагӣ ва чандзинагии 

назорати сарҳадӣ рафтори террористонро куллан дигаргун намудааст ва шояд 

идома додани чунин навъи фаъолияти зиддитеррористӣ онҳоро ниҳоятан 

ноком гардонад.        

Ғайр аз ин, давлатҳое, ки шаҳрвандонашон ба муҳоҷират мераванд, ба 

мисли давлатҳои муҳоҷирпазир метавонанд зери таҳдиди терроризм қарор 

гиранд. Махсусан, муҳоҷирати меҳнатӣ метавонад яке аз омилҳои гаравидани 

шаҳрвандон ба сафи ташкилотҳои террористӣ бошад. Ҷумҳурии Тоҷикистон 

ба ин гуна давлатҳо дохил мешавад. Зеро ҳамасола ҳазорҳо нафар 

шаҳрвандони мамлакат ба Федератсияи Россия ба муҳоҷирати меҳнатӣ сафар 

менамоянд. Дар миёни онҳо аксариятро ҷавонон ташкил медиҳанд, ки аз 

лиҳози шомил шудан ба сафи ҳизбу ҳаракатҳои ифротию террористӣ қишри 

осебпазир дониста мешаванд. То имрӯз тибқи маълумоти сохторҳои қудратии 

Федератсияи Россия даҳҳо ҳолати бо ҷурми терроризм дастгир гардидани 

шаҳрвандони Тоҷикистон маълум гардидааст. Барои мисол моҳи ноябри соли 

2019 ду шаҳрванди Тоҷикистон – Азимов Н. ва Раҷаматов У. бо гумони тариқи 

шабакаи интернет машғул шудан ба фаъолияти террористӣ дар шаҳри Москва 

ба маҳкама кашида шудаанд.1 Ҳолатҳои зиёди ба ин монандро мисол овардан 

мумкин аст. Ғайр аз ин моҳи январи соли 2020 мақомоти қудрати шаҳри 

Санкт-Петербург нафареро дастгир намуданд, ки бо роҳи фиреб шаҳрвандони 

                                                           
1 Ниг.: В Москве арестовали двух граждан Таджикистана по обвинению в терроризме [Манбаи электронӣ]. 

URL: https://www.kommersant.ru/doc/4172041 (санаи муроҷиат: 04.07.2020) 

https://www.kommersant.ru/doc/4172041

Тоҷикистонро қасди ба Сурия фиристодан дошт.1 Яъне, дар вақти дар 

муҳоҷират қарор доштан хавфи ба доми террористон афтодани ҷавонони 

Тоҷикистон низ хеле зиёд аст.       

Бо назардошти хавфу хатари терроризм дар ҳар як давлат мубориза бо 

терроризм дар сатҳи қонунгузории кишвар ташаккул дода шудааст. Амалан 

давлатеро пайдо кардан ғайриимкон аст, ки дар самти мубориза бо терроризм 

қонуни алоҳида қабул накарда бошад. Дар Ҷумҳурии Тоҷикистон ҳанӯз аз 

соли 1999 Қонун «Дар бораи мубориза бар зидди терроризм» қабул гардида 

буд. Дар қонуни мазкур зери мафҳуми «фаъолияти зиддитеррористӣ» 

фаъолияте дониста мешавад, ки он бо мақсади ҳимоя намудани шахс, ҷомеа ва 

давлат аз фаъолияти террористӣ ба амал бароварда мешавад. Дар қонуни 

зикргардида фаъолияти террористӣ бошад чунин навъҳои фаъолиятро дар бар 

мегирад: 

– ташкил, банақшагирӣ, тайёр кардан ва содир намудани амали 

террористӣ; 

– иғво андохтан ба амали террористӣ, зӯроварӣ ба ашхоси воқеӣ ё 

маҷбур кардани ташкилот, несту нобуд сохтани амвол ва дигар объектҳои 

моддӣ бо мақсадҳои террористӣ; 

– ташкили воҳидҳои ғайриқонунии мусаллаҳ, иттиҳоди ҷинояткорӣ 

(ташкилоти ҷинояткорӣ), гурӯҳҳои муташаккил барои содир кардани амали 

террористӣ, ҳамчунин иштирок дар чунин амал; 

– ҷалб кардану мусаллаҳ гардонидан, таълим додан ва истифода бурдани 

террористҳо; 

– бо маблағ таъмин кардани ташкилоти террористӣ ё гурӯҳи террористӣ 

ё кӯмаки дигар ба онҳо.2 

Дар маҷмуъ, фаъолияти зиддитеррористӣ барои пешгирӣ намудани 

фаъолиятҳои террористӣ, аз байн бурдан ва таъмин намудани суботи сиёсию 

                                                           
1 Ниг.: В Санкт-Петербурге задержали подозреваемого в вербовке террористов [Манбаи электронӣ]. URL: 

https://www.kommersant.ru/doc/4225891?query=граждане%20таджикистана (санаи муроҷиат: 05.07.2020) 
2 Ниг.: Қонуни Ҷумҳурии Тоҷикистон «Дар бораи мубориза бар зидди терроризм» // Ахбори Маҷлиси Олии 

Ҷумхурии Тоҷикистон с.1999, №11, Қонуни ҶТ аз 25.12.15с., № 1266. 

https://www.kommersant.ru/doc/4225891?query=граждане%20таджикистана

амнияти миллии Ҷумҳурии Тоҷикистон равона шудааст. Тӯли ду даҳсолаи 

охир қонунгузории давлатҳои алоҳида бо тавсияи созмонҳои байналмилалӣ ва 

махсусан ба воситаи низоми зиддитеррористии ҷаҳонӣ мукаммалтару 

ҷиддитар мегарданд. Зеро дар баробари давлатҳо, инчунин дар самти мубориза 

бо терроризми байналмилалӣ як қатор созмонҳои минтақавию байналмилалӣ 

ва ниҳодҳои ғайриҳукуматӣ низ иштироки фаъол доранд. 

То имрӯз дар самти мубориза бо терроризм Созмони Миллали Муттаҳид 

нақши калон бозидааст. Фаъолияти зиддитеррористии СММ-ро ба ду давраи 

асосӣ ҷудо намудан мумкин аст: якум, аз рӯзи таъсисёбии он то соли 2001 ва 

дуюм, аз соли 2001 то имрӯз. Сабаби чунин марҳилабандӣ дар он аст, ки 11 

сентябри соли 2001 баъди ба вуқуъ омадани амали террористӣ дар ИМА 

муносибати СММ бо терроризм куллан тағйир ёфта, масъалаи ташаккул 

додани низоми байналмилалии фаъолияти зиддитеррористӣ бо диди нав амалӣ 

карда мешавад. То соли 2001 бо ташаббуси СММ дар самти мубориза бо 

терроризм як қатор конвенсияҳо қабул гардидааст. Чунончӣ, соли 1963 

«Конвенсия дар бораи ҷиноятҳо ва дигар амалҳои дар дохили ҳавопаймоҳо 

содиршаванда»,1 соли 1970 «Конвенсия дар бораи мубориза бо амалҳои 

ғайриқонунӣ ба даст овардани ҳавопаймоҳо»,2 соли 1971 «Конвенсия дар 

бораи мубориза бо амалҳои ғайриқонунии дар муқобили амнияти авиатсияи 

шаҳрвандӣ содиршаванда»,3 соли 1973 «Конвенсия дар бораи пешгирӣ ва 

ҷазодиҳии амалҳои ҷиноятии дар муқобили шахсони дорои ҳимояи 

байналмилалӣ ва намояндагони дипломатӣ содиршаванда»4,  соли 1979 

                                                           
1 Конвенция о преступлениях и некоторых других актах, совершаемых на борту воздушных судов [Манбаи 

электронӣ]. URL: https://www.un.org/ru/documents/decl_conv/conventions/crimes_ aboard.shtml (санаи 

муроҷиат: 03.07.2020) 
2 Конвенция о борьбе с незаконным захватом воздушных судов [Манбаи электронӣ]. URL:https:/ 

/www.un.org/ru/documents/decl_conv/conventions/aircraft_seizure.shtml (санаи муроҷиат: 03.07.2020) 
3 Конвенция о борьбе с незаконными актами, направленными против безопасности гражданской авиации 

[Манбаи электронӣ]. URL: https://www.un.org/ru/documents/decl_conv/conventions/aviation_security.shtml 

(санаи муроҷиат: 03.07.2020) 
4 Конвенция о предотвращении и наказании преступлений против лиц, пользующихся международной 

защитой, в том числе дипломатических агентов [Манбаи электронӣ]. URL: 

https://www.un.org/ru/documents/decl_conv/conventions/int_protected_persons.shtml (санаи муроҷиат: 

03.07.2020) 

https://www.un.org/ru/documents/decl_conv/conventions/crimes_%20aboard.shtml
https://www.un.org/ru/documents/decl_conv/conventions/aircraft_seizure.shtml
https://www.un.org/ru/documents/decl_conv/conventions/aircraft_seizure.shtml
https://www.un.org/ru/documents/decl_conv/conventions/aviation_security.shtml

«Конвенсияи байналмилалӣ дар бораи мубориза бо гаравгонгирӣ»1 ва ғайра 

қабул гардидаанд. Чунин вазъ бо он асоснок карда мешавад, ки аллакай аз 

охири солҳои 1970 терроризм хусусияти фаромиллӣ ба худ касб намуда буд. 

Терроризми дар ин солҳо пайдогардида барои ташаккулёбии терроризми 

байналмилалии ибтидои асри XXI заминаи мусоид фароҳам овард. Масалан, 

яке аз заминаҳои пайдоиши терроризми исломӣ, ки дар заминаи тундгароии 

исломӣ ташаккул ёфтааст, ташкил гардидани «ҷиҳоди зиддишӯравӣ» дар 

Афғонистон мебошад.2 Муҳаққиқи рус С.С. Веселовский иброз медорад, ки 

хадамоти амниятии ИМА ин навъи терроризмро ҳамаҷониба дастгирӣ 

менамуд ва аз ин рӯ, терроризми солҳои 1980-ум бо дастгирии давлатҳо 

ташаккул ёфтааст.3 Дар ин давра терроризм дар минтақаҳои низоӣ зуҳур 

намуда, аз ҷониби ИМА, Иттифоқи Шӯравӣ ва баъзе кишварҳои дигар 

дастгирӣ меёфт, ки маҳз дар ин давра терроризм хусусияти фаромиллӣ касб 

намуда буд. ИМА ба ғайр аз «ҷиҳоди зиддишӯравӣ», инчунин дар Никарагуа 

ташкилоти террористии «Контрас» ва Иттифоқи Шӯравӣ бошад дастаҳои 

нимаҳарбии Амрикои Лотинӣ, аз ҷумла Фронти озодихоҳии миллиро, ки 

неруҳои сиёсии чапгаро маҳсуб меёфтанд, кӯмак менамуд.4  

Ба он нигоҳ накарда, ки дар солҳои 1980 дар шароити тезу тунд 

гардидани рақобатҳои ду абарқудрати ҷаҳонӣ ҳамкориҳои бисёрҷонибаи 

кишварҳо дар доираи СММ фалаҷ гардида буданд, дар ин давра ин ниҳоди 

байналмилалӣ тавонист, ки дар самти ҳимояи объектҳои ядроӣ як қатор 

созишномаҳо қабул намояд. Масалан, соли 1980 «Созишнома дар бораи 

ҳимояи маводҳои ядроӣ ва дастгоҳҳои ядроӣ»5 ва соли 1988 «Созишнома дар 

                                                           
1 Международная конвенция о борьбе с захватом заложников [Манбаи электронӣ]. URL: 

https://www.un.org/ru/documents/decl_conv/conventions/hostages.shtml (санаи муроҷиат: 03.07.2020) 
2 Ниг.: Степанова, Е.А. Организационные формы глобального джихада [Текст] / Е.А. Степанова // 

Международные процессы. – 2006. – Т.4. – №10. – С. 95-103; Степанова, Е.А. Исламистский терроризм 

сегодняшнего дня: глобальный и локально-региональный уровни [Текст] / Е.А. Степанова // Индекс 

безопасности. – 2007. – Т.13. – №1. – С. 75-92. 
3 Ниг.: Веселовский, С.С. Многостороннее сотрудничество в борьбе с транснациональным терроризмом 

[Текст]: дисс. ... канд. полит. наук: 23.00.04 / С.С. Веселовский. – М., 2007. – С.79. 
4 Ниг.: Носенко, В. Долгая война с террором [Текст] / В. Носенко // Мировая экономика и международные 

отношения. – 2010. – №4. – С. 36. 
5 Конвенция о физической защите ядерного материала и ядерных установок [Манбаи электронӣ]. URL: 

https://www.un.org/ru/documents/decl_conv/conventions/nucmat_protection.shtml (санаи муроҷиат: 03.07.2020) 

https://www.un.org/ru/documents/decl_conv/conventions/hostages.shtml
https://www.un.org/ru/documents/decl_conv/conventions/nucmat_protection.shtml

бораи амалҳои ғайриқонунии дар муқобили киштиҳои баҳрӣ содиршаванда»1-

ро қабул намуд.  

Дар ин давра дар сатҳи миллӣ фаъолияти зиддитеррористӣ бо чораҳои 

ҳифзи тартиботи ҷамъиятӣ маҳдуд мегардид. Барои амалӣ намудани ин чораҳо 

фаъолияти таҳлилӣ низ илова карда мешавад. Минбаъд дар заминаи таҳлили 

вазъияти баамаломада шаклҳои ҷалби одамон ба сафи ташкилотҳои 

террористӣ, ҳадафҳои онҳо, роҳу воситаҳои ба даст овардани сарчашмаҳои 

молиявии онҳо ва нақшаи ба амал баровардани ҳуҷумҳои террористӣ ба 

инобат гирифта мешуд. Ҳамин тариқ, дар оғози солҳои 90-ум баъди пошхӯрии 

Иттифоқи Шӯравӣ, ки дар низоми муносибатҳои байналмилалӣ ва сиёсати 

ҷаҳонӣ тавозуни қувваҳоро ба таври ҷиддӣ дигаргун намуд, зуҳуроти 

терроризм низ куллан тағйир меёбад. Дар ин давра терроризм боз ҳам 

хатарноктар гардида, бештар хусусияти динӣ пайдо менамояд. Ҳизбу 

ҳаракатҳои тундгароие, ки дар заминаи дини ислом ташкил шуда буданд, бори 

аввал дар ин марҳилаи таърихӣ террористони худкушро дар муқобили 

рақибони худ истифода намудаанд. Аз ҷумла ҲАМОС аввалин ташкилоте 

мебошад, ки ин таҷрибаи террористиро истифода бурдааст. Дар ин давра бори 

аввал терроризм дар муқобили давлат, аниқтараш ба муқобили сохтори 

конститутсионии давлат ва дигар арзишҳои он равона мегардад. Зеро то ин дам 

терроризм аслан дар муқобили шахсони алоҳида ва дар муқобили дастаҳои 

ҳарбӣ истифода бурда мешуд.  

Дар охири солҳои 1990 дар сатҳи байналмилалӣ барои пешгирӣ 

намудани зуҳуроти террористӣ ташаббусҳои гуногун ба амал бароварда 

мешаванд, аммо онҳо натиҷаҳои дилхоҳ ба бор намеоваранд. Ба ҳамаи ин 

нигоҳ накарда, соли 1997 СММ «Созишномаи байналмилалӣ дар бораи 

мубориза бо терроризми бомбавӣ»2 ва соли 1999 «Созишномаи байналмилалӣ 

                                                           
1 Конвенция о борьбе с незаконными актами, направленными против безопасности морского судоходства 

[Манбаи электронӣ]. URL: https://www.un.org/ru/documents/decl_ conv/conven-tions/maritme.shtml (Санаи 

муроҷиат: 03.07.2020) 
2 Международная конвенция о борьбе с бомбовым терроризмом [Манбаи электронӣ]. URL: 

https://www.un.org/ru/documents/decl_conv/conventions/bombing.shtml (Санаи муроҷиат: 03.07.2020) 

https://www.un.org/ru/documents/decl_%20conv/conven-tions/maritme.shtml
https://www.un.org/ru/documents/decl_conv/conventions/bombing.shtml

дар бораи мубориза бо сармоягузории терроризм»1-ро қабул менамояд. Ҳатто 

соли 1999 Шурои Амнияти СММ дар Эъломияҳои №1267 ва № 1269 аз 

ҳаракати «Толибон» талаб менамояд, ки аз пуштибонӣ ва паноҳандагии 

террористон даст кашад. Инчунин пешниҳод мегардад, ки ҳамаи сарчашмаҳои 

сармоягузорие, ки барои фаъолияти ҳаракати «Толибон» равона шудаанд, 

пурра қатъ карда шаванд.2 Чунин эъломия соли 2011 дар муносибат бо 

ташкилоти террористии «Ал-Қоида»3 ва соли 2015 дар муносибат бо 

ташкилоти террористии «Давлати исломӣ»4 низ қабул гардидааст. 

Бояд қайд кард, ки фаъолияти зиддитеррористие, ки солҳои 1990-ум дар 

сатҳи миллӣ ва байналмилалӣ зоҳир мегардид, терроризмро ҳамчун таҳдиди 

ҷиноятӣ муаррифӣ мекард, на ҳамчун таҳдиди глобалӣ ба тамаддуни 

инсоният. Масалан, дар Амрико то 11 сентябри соли 2001 мубориза бо 

терроризм бар уҳдаи Бюрои кофтукоби федералӣ (ФБР) вогузор карда шуда 

буд, ки он дар навбати худ манбаҳои асосии худро на барои пешгирӣ намудани 

амалҳои террористӣ, балки барои пешбурди тафтишоти ҷиноятӣ нисбат ба 

амалҳои террористии содиршуда анҷом медод. Дар кишварҳои аврупоӣ низ 

вазъият чунин буд ва фаъолияти зиддитеррористӣ бо масъалаи ҳифзи 

тартиботи ҷамъиятӣ маҳдуд мегардид.  

Фаъолияти зиддитеррористӣ баъди воқеаҳои 11 сентябри соли 2001 

куллан тағйир дода мешавад. Ин амали террористӣ на танҳо ваҳшонияти 

онҳоро ифода мекард, балки хусусияти глобалӣ касб намудани ҳадафҳои 

террористиро низ ифода менамуд, ки дар мисоли ин амали террористӣ «Ал-

Қоида» тавониста буд ба мақсади худ ноил шавад. Амали террористие, ки 11 

сентябри соли 2001 рух дод, иқтидори неруҳои мусаллаҳи ИМА-ро кам 

накард, баръакс руҳияи шикастнопазири яке аз абарқудратҳои ибтидои асри 

                                                           
1 Международная конвенция о борьбе с финансированием терроризма [Манбаи электронӣ]. URL: 

https://www.un.org/ru/documents/decl_conv/conventions/terfin.shtml (санаи муроҷиат: 03.07.2020) 
2 Резолюция 1267 принятая Советом Безопасности на его 4051-м заседании 15 октября 1999 года [Манбаи 

электронӣ]. URL: https://undocs.org/ru/S/RES/1267%20(1999) (санаи муроҷиат: 03.07.2020) 
3 Резолюция 1989 принятая Советом Безопасности на его 6557-м заседании 17 июня 2011 года [Манбаи 

электронӣ]. URL: https://undocs.org/ru/S/RES/1989%20(2011) (санаи муроҷиат: 03.07.2020) 
4 Ҳамон ҷо. 

https://www.un.org/ru/documents/decl_conv/conventions/terfin.shtml
https://undocs.org/ru/S/RES/1267%20(1999)
https://undocs.org/ru/S/RES/1989%20(2011)

XXI-ро зери таҳдиду хатар қарор дод. Аз ин давра сар карда, истифодаи 

неруҳои мусаллаҳ дар самти мубориза бо терроризм дар мадди аввал қарор 

дода мешаванд. То ин дам неруҳои ҳарбӣ танҳо дар мавридҳои зарурӣ ва барои 

саркӯб намудани шӯришгарон истифода бурда мешуданд. Аз ин давра сар 

карда на танҳо сиёсатмадорон, балки муҳаққиқон низ ибораи «ҷанг бо 

терроризм»-ро истифода намудаанд, ки чунин вазъият дар самти мубориза бо 

терроризм нақши аввалиндараҷа доштани неруҳои ҳарбӣ ва сохторҳои 

қудратиро ифода менамояд.1 

Аз оғози асри XXI низоми ягонаи фаъолияти зиддитеррористии 

байналмилалӣ ташаккул дода мешавад. Бояд ёдовар шуд, ки то соли 2001 

созишномаҳои зиддитеррористии аз ҷониби СММ қабулшуда то андозае 

хусусияти қолабӣ ва тавсиявӣ доштанд. Аммо минбаъд меъёрҳое, ки дар ин 

самт қабул мегарданд, ба уҳдадориҳои байналмилалии давлатҳо шомил карда 

мешаванд. 

Шурои Амнияти СММ дар Эъломияи №1368, ки 12 сентябри соли 2001 

қабул гардидааст, ба давлатҳои алоҳида муроҷиат менамояд, ки онҳо дар 

доираи Оинномаи СММ ба таври инфиродӣ ва дастаҷамъӣ худро аз терроризм 

муҳофизат намоянд ва бори аввал дар ин ҳуҷҷати байналмилалӣ ҳуҷумҳои 

террористӣ ҳамчун таҳдид ба амнияти байналхалқӣ муаррифӣ мегардад. 

Шурои Амнияти СММ бо такя ба боби VII Оинномаи СММ дар Эъломияи 

№1373, ки 28 сентябри соли 2001 қабул гардида буд, ҳамаи давлатҳоро 

ӯҳдадор менамояд, ки меъёрҳои байналмилалиеро, ки дар созишномаҳои 

зиддитеррористии қаблан қабулшуда инъикос ёфтаанд, ба таври қатъӣ риоя 

намоянд ва аз ҷумла талаботи меъёрҳои Эъломияи №1373-ро низ ба таври 

қатъӣ ба инобат гиранд. Механизми марказии низоми нави зиддитеррористии 

байналмилалӣ Кумитаи зиддитеррористии СММ ба шумор мерафт, ки дар 

заминаи Эъломияи мазкур ташкил гардида буд.2  

                                                           
1 Ниг.: Носенко, В. Долгая война с террором [Текст] / В. Носенко // Мировая экономика и международные 

отношения. – 2010. – № 4. – С. 31-41. 
2 Резолюция 1373 принятая Советом Безопасности на его 4385-м заседании 28 сентября 2001 года [Манбаи 

электронӣ].  URL: https://www.unodc.org/pdf/crime/terrorism/res_1373_russian.pdf (санаи муроҷиат: 03.07.2020) 

https://www.unodc.org/pdf/crime/terrorism/res_1373_russian.pdf

Кумитаи зиддитеррористии СММ на танҳо мониторинги риояи 

меъёрҳои созишномаҳои зиддитеррористиро анҷом медод, балки стратегияи 

глобалии зиддитеррористии СММ-ро, ки соли 2006 қабул гардида буд, дар 

амал татбиқ менамуд. Стратегияи мазкур аз чаҳор қисми асосӣ иборат 

мебошад: якум, аз байн бурдани шарту шароите, ки барои паҳншавии 

терроризм мусоидат менамоянд; дуюм, мубориза бо терроризм ва аз байн 

бурдани он; сеюм, мустаҳкам намудани иқтидори зиддитеррористии 

давлатҳои узви СММ, инчунин созмонҳои байналмилалӣ, аз ҷумла Хазинаи 

умумиҷаҳонии асъор, Бонки ҷаҳонӣ, Интерпол, Магате ва ғайра; чорум, дар 

вақти гузаронидани амалиётҳои зиддитеррористӣ риоя намудани ҳуқуқу 

озодиҳои инсон.1 

Бояд гуфт, ки то солҳои 2010 таваҷҷуҳ намудан ба рафтори шахсони 

алоҳидае, ки бо фаъолияти ташкилотҳои террористӣ алоқаманд буданд, дар 

фаъолияти зиддитеррористии сатҳи миллӣ боқӣ монда буд. Аммо баъди 

пайдоиши «Давлати исломӣ» низоми зиддитеррористии байналмилалӣ низ ба 

таҳдидҳои террористие, ки аз ҷониби шахсони алоҳида зоҳир мешуданд, 

диққати ҷиддӣ равона месозад. Маҳз дар ҳамин гуна шароит ба масъалаи аз 

минтақаҳои ҷангзадаи Шарқи Наздик ва Шарқи Миёна ба кишварҳои дигар, аз 

ҷумла ба кишварҳои аврупоӣ ворид шудани ҷиҳодистони хориҷӣ диққати 

махсус дода мешавад.2   

Баъди солҳои 2010 дар самти амалигардонии лоиҳаи байналмилалии 

«ҷанг бо терроризм» дигаргуниҳои ҷиддӣ ба амал меояд. Дар ин давра дар 

муқобили ташкилотҳои террористӣ бори аввал миқёси васеи неруҳои ҳарбии 

давлатҳои алоҳида ва неруҳои мусаллаҳи байналмилалӣ истифода бурда 

мешавад. Чунин шароит бо он асоснок мегардид, ки ташкилотҳои террористӣ 

на дар ҳудуди як давлат, балки дар қаламрави давлатҳои гуногун мавқеи худро 

                                                           
1 Контртеррористическая стратегия Организации Объединенных Наций [Манбаи электронӣ]. URL: 

https://www.un.org/disarmament/ru/wmd/контртеррористическая-стратегия-орг/ (санаи муроҷиат: 03.07.2020) 
2 Ниг.: Степанова, Е.А. Основные тенденции в области современного терроризма. Регионализация 

вооружённых радикально-исламистских движений на примере ИГИЛ. Ч.2 [Текст] / Е.А. Степанова // Индекс 

безопасности. – 2014. – Т. 20. – №4 (111). – С.49. 

https://www.un.org/disarmament/ru/wmd/контртеррористическая-стратегия-орг/

мустаҳкам намуда буданд. Ташкилотҳои террористии Толибон, ДИИШ, 

Таҳрики Толибон, Боко Ҳарам, Лашкари ҷангӣ, Ҷабҳат-ан-Нусра, Аш-Шабоб 

ва дигарон на танҳо дар фаъолиятҳои худ усулҳои террористиро истифода 

менамуданд, балки фаъолияти онҳо хусусияти низомӣ пайдо карда, дар 

кишварҳои гуногун яке аз ҷонибҳои низоъро ташкил медоданд. Маълумоти 

оморие, ки соли 2016 пойгоҳи иттилоотии омӯзиши терроризм «Global 

Terrorism Database» пешниҳод намудааст, шаҳодат аз он медиҳад, ки дар 

кишварҳои олам яку якбора амалҳои террористӣ зиёд гардидаанд. Масалан, 

дар Ироқ ин гуна тамоюлот аз соли 2002 оғоз мегардад. Аз соли 2013 сар карда 

дар ин кишвар ҳамасола зиёда аз 3500 амали террористӣ рух медиҳанд. Дар 

кишварҳои дигари Шарқи Наздик низ вазъияти террористӣ чунин тасвир 

мегардад. Дар кишварҳои дигари шарқӣ, аз ҷумла соли 2013 дар Туркия 180 

амали террористӣ, дар Исроил 130 амали террористӣ, дар Лубнон 200 амали 

террористӣ рух додаанд. Дар Осиёи Ҷанубӣ дар баробари Афғонистон, 

инчунин дар Покистон низ хавфи рух додани шумораи зиёди амалҳои 

террористӣ ба мушоҳида мерасад. Дар Покистон аз соли 2010 сар карда 

ҳамасола зиёда аз 2000 амали террористӣ рух медиҳанд. Дар омори 

пешниҳодшуда дар давлатҳои зерин аз соли 1970 то соли 2014 аз ҳама бештар 

амалҳои террористӣ рух додаанд: дар Ироқ – 16 023 амали террористӣ, дар   

Покистон – 11 522, дар Ҳиндустон – 9069, дар Колумбия – 7942 ва дар 

Афғонистон – 7765 амали террористӣ рух додаанд. Дар кишварҳои мазкур 

ҳанӯз ҳам вазъият ногувор боқӣ мондааст.1 

Ҳамин тариқ, таҳдиди террористӣ дар ҷаҳони муосир яке аз таҳдидҳои 

пуриқтидор ба амнияти миллии кишварҳои алоҳида ва ба амнияти 

байналхалқӣ боқӣ мондааст. Терроризм то ҳанӯз ду унсури муҳимми 

ташаккулдиҳии фаъолияти худро нигоҳ медорад: якум, фаъолияти шабакавӣ 

ва дуюм, фаъолияти ҳудудӣ. Ба воситаи шабакаҳои террористии ҷаҳонӣ 

алоқаҳои байниҳамдигарии ташкилотҳои террористии маҳаллӣ ва минтақавӣ 

                                                           
1 Ниг.: National Consortium for the Study of Terrorism and Responses to Terrorism (START). 2016. Global Terrorism 

Database. [Electronic resource].  URL: https://www.start.umd.edu/gtd  (аccessed: 12.09.2019). 

https://www.start.umd.edu/gtd


135 
 

 
 

таъмин гардида, якдигарро бо манбаҳои зарурӣ, аз ҷумла манбаҳои инсонӣ 

таъмин менамоянд. Масалан, «ҳарчанд ДИИШ идеологияи тундгароии исломӣ 

ва ҷиҳоди глобалиро ҳамчун яроқ интихоб намуда бошад ҳам, маҳз бо 

шарофати шаҳрвандони хориҷӣ, ки ба сафҳои он мепайванданд, ҳадафҳои 

худро амалӣ месозад».1 Ба ДИИШ ва ташкилотҳои дигари террористӣ 

шабакаҳои террористии байналмилалӣ имкон медиҳанд, ки марҳила ба 

марҳила аъзоёни навро ба ҷониби худ ҷалб намоянд. Ҷомеаи ҷаҳонӣ аз он дар 

ҳарос мебошанд, ки ташкилотҳои террористии Боко Ҳарам дар Нигерия, Аш-

Шабоб дар Сомалӣ ва ба ҳамин монанд ташкилотҳои дигари террористии 

дорои хусусияти динӣ ба мисли ДИИШ рафтор намуда, низоми муносибатҳои 

байналмилалӣ ва амнияти байналмилалиро ба таври ҷиддӣ хароб месозанд.  

Дар зери таъсири чунин равандҳо хусусиятҳои фаъолияти 

зиддитеррористии сатҳи миллӣ ва байналмилалӣ марҳила ба марҳила тағйир 

дода мешавад. Чи гунае ки дар боло зикр гардид, баъди солҳои 2001 дар самти 

мубориза бо терроризм истифодаи неруҳои ҳарбӣ дар мадди аввал гузошта 

шуда буд. Неруҳои ҳарбӣ барои саркуб намудани ташкилотҳои террористие, 

ки дар низоъҳои мусаллаҳона ширкат намуда истодаанд, сафарбар мегарданд. 

Баъди солҳои 2014 ба масъалаи шомилшавии шаҳрвандони хориҷӣ ба сафи ин 

ташкилотҳо таваҷҷуҳи ҷиддӣ зоҳир менамоянд. Дар алоқамандӣ бо ин Шурои 

Амнияти СММ 18 сентябри соли 2014 дар Эъломияи №2178 дар мавриди зиёд 

гардидани хавфу хатари террористони хориҷӣ ва шомилшавии шаҳрвандони 

хориҷӣ ба сафи ташкилотҳои террористӣ изҳори нигаронӣ намуда буд.2 Дар 

ҳуҷҷати мазкур қайд мегардад, ки «ашхосе, ки дар давлати хориҷӣ, ки ҷойи 

зистии доимии ӯ ва мавқеи шаҳрвандии ӯ нест, бо мақсади ба амал баровардан, 

тарҳрезӣ кардан, омода намудан ва ё иштирок кардан дар амали террористӣ 

сафар мекунад, террористи хориҷӣ мебошад».3 

                                                           
1 Степанова, Е.А. ИГИЛ и транснациональный исламистский терроризм [Текст] / Е.А. Степанова // Пути к 

миру и безопасности. – 2014. – №2(47). – С. 25. 
2 Ниг.: Резолюция 2178 принятая Советом Безопасности на его 7272-м заседании 24 сентября 2014 года 

[Манбаи электронӣ]. URL: https://www.undocs.org/ru/S/RES/2178%20(2014) (санаи муроҷиат: 03.07.2020) 
3 Резолюция 2178 принятая Советом Безопасности на его 7272-м заседании 24 сентября 2014 года [Манбаи 

электронӣ]. URL: https://www.undocs.org/ru/S/RES/2178%20(2014) (санаи муроҷиат: 03.07.2020) 

https://www.undocs.org/ru/S/RES/2178%20(2014)
https://www.undocs.org/ru/S/RES/2178%20(2014)

Дар алоқамандӣ бо ин масъала бояд гуфт, ки низоми самараноки 

фаъолияти зиддитеррористӣ замоне имконпазир мегардад, ки агар мафҳумҳои 

«террористи хориҷӣ» ва «террористи дохилӣ» ҳамчун субъекти мушаххас 

муайян карда шаванд ва шинохти онҳо имконпазир гардад. Чунин иқдом 

имкон медиҳад, ки муайян намудани ҳадафҳои террористии ин гуна ашхос 

пеш аз рух додани амали террористӣ ошкор карда шавад. Бинобар ин гуфтан 

мумкин аст, ки чораҳои пешгиринамоии зуҳуроти терроризм ҳамчун марҳилаи 

аввали фаъолияти зиддитеррористӣ бояд мукаммал гардонида шавад. Чораҳое, 

ки дар ин самт андешида мешавад бояд ҷамъоварии маълумоти инфиродӣ, 

таҳлилу ташхиси онҳо, муайян намудани унсурҳои шубҳаноки он ва муайян 

намудани иштироки бавоситаи фард дар шабакаҳои террористиро бояд дар бар 

гиранд. Эъломияи №2178, ки дар боло номбар гардид, дар ин маврид як қатор 

тавсияҳои амалиро дар худ нигоҳ медорад. Аз ҷумла, гуфта мешавад, ки яке аз 

воситаҳои муҳимтарини шинохти террористони хориҷӣ таҳлилу таҳқиқи 

сафарҳо ва омӯзиши хатсайрҳои онҳо мебошад. Гузашта аз ин, ба давлатҳои 

узви СММ тавсия мегардад, ки дар раванди баҳогузорӣ намудани хавҳо 

намунаҳои эҳтимолии рафторро мадди назар намоянд, то ки ба поймолшавии 

ҳуқуқи шаҳрвандон ва табъизи онҳо роҳ надиҳанд. Қабули қарор дар бораи 

манъи вуруди шаҳрвандони хориҷӣ ва ё дастгир намудани онҳо бояд дар асоси 

маълумоти муътамад бояд роҳандозӣ гардад. Маълумоте, ки ҳамчун асос 

истифода мешавад, бояд ифодагари он бошад, ки воқеан ин гуна ашхос ба ин 

кишвар бо қасди ташкил намудан ва ё иштирок кардан дар амали террористӣ 

омадааст. Инчунин Шурои Амнияти СММ ширкатҳои ҳавопаймоиро ӯҳдадор 

намудааст, ки ба мақомоти ҳокимияти давлатӣ саривақт дар бораи мусофирон 

маълумоти заруриро пешниҳод намоянд.  

Чораҳои эҳтиётӣ ва иловагие, ки дар Эъломияи №2178 оварда шудааст, 

то имрӯз аз ҷониби давлатҳои гуногун интихобан истифода бурда мешавад. 

Махсусан, давлатҳои демократии Ғарб бо мақсади нигоҳ доштани 

афзалиятҳои ҳуқуқу озодии инсон ба чораҳои эҳтиётӣ маҷбуран даст 

мезананд. Аммо ба ҳамаи ин нигоҳ накарда, хавфи ба амал омадани ҳуҷумҳои 

террористӣ онҳоро маҷбур месозад, ки чораҳои зиддитеррористиро ҷиддитару 

сангинтар намоянд. Масалан, дар Британияи Кабир дар Қонуни мубориза бо 

терроризм, ки соли 2015 қабул гардидааст, нисбат ба ашхосе, ки шубҳанок 

дониста мешавад, мусодира намудани ҳуҷҷатҳои тасдиқкунандаи 

шахсияташро иҷозат медиҳад. Ҳамзамон ин қонун омӯзгорон, кормандони 

низоми тандурустӣ ва намояндагони ҳокимияти маҳаллиро ӯҳдадор менамояд, 

ки дар ҳолати мушоҳида намудан ва ё шубҳа пайдо кардан дар бораи 

тундгароии ҷавонон бояд саривақт ба сохторҳои қудратӣ хабар диҳанд.1 

Дар Австралия дар асоси иҷозатномаи пешакӣ мақомоти ҳифзи ҳуқуқ бо 

мақсади пешгирӣ намудани амали террористӣ дилхоҳ шахсеро, ки рафтори 

шубҳанок дорад, метавонад дастгир намояд. Инчунин дар бисёре аз ҳолатҳо 

ҳабси хонагӣ, нисбат ба шахс ҷорӣ намудани баъзе маҳдудиятҳои дигар, аз 

қабили манъи сафари хориҷӣ, маҳдуд намудани муошират, дастнорас 

гардонидани алоқаи мобилӣ ва ё интернет низ метавонанд ҳамчун чораҳои 

эҳтиётӣ нисбат ба шахсони шубҳанок истифода бурда шаванд.2  Ба ҳамин 

монанд дар ҳамаи давлатҳои олам чораҳои иловагӣ ва эҳтиётӣ барои пешгирӣ 

намудани амалҳои террористӣ истифода бурда мешаванд. Дар баъзе давлатҳои 

дигар, аз ҷумла дар ИМА бо назардошти имкониятҳои илмию технологии худ 

боз чораҳои ҷадиди назоратӣ, аз қабили назорати биометрикӣ дар 

фурудгоҳҳоро ҷорӣ намудаанд.  

Соли 2015 Шурои Амнияти СММ бо мақсади пурқувват гардонидани 

низоми фаъолияти зиддитеррористӣ боз чораҳои иловагӣ андешида, як қатор 

ҳуҷҷатҳои навро қабул менамояд. Аз ҷумла барои маҳдудсозии сарчашмаҳои 

маблағгузорӣ ва молиявии гурӯҳҳои террористии дар Ироқ ва Сурия мавҷбуда 

Эъломияи №2199-ро қабул менамояд.3 Дар Эъломияи мазкур иброз мегардад, 

ки террористон аз ҳисоби фуруши ғайриқонунии нафт, ҳафриётҳо ва арзишҳои 

                                                           
1 Ниг.: Базаркина, Д. Борьба с терроризмом в Великобритании (коммуникационный аспект) [Текст] / Д. 

Базаркина // Современная Европа. – 2015. – №4. – С. 53. 
2 Ниг.: В Австралии разработали методы борьбы с террористами на машинах [Манбаи электронӣ]. URL: 

https://ria.ru/20170820/1500711659.html (санаи муроҷиат: 04.07.2020) 
3 Ниг.: Резолюция 2199 принятая Советом Безопасности на его 7379-м заседании 12 февраля 2015 года 

[Манбаи электронӣ]. URL: https://www.undocs.org/ru/S/RES/2199%20(2015) (санаи муроҷиат: 04.07.2020) 

https://ria.ru/20170820/1500711659.html
https://www.undocs.org/ru/S/RES/2199%20(2015)

таърихӣ ва хариду фуруши одамон маблағҳои зиёд ба даст меоранд. 

Субъектҳое, ки дар ин тиҷоратҳо алоқаманд мебошанд, бояд ҷазо дода шаванд.  

Яке аз сохторҳои байналмилалие, ки дар самти мубориза бо терроризм 

нақши фаъол мегузорад, ин ташкилоти байниҳукуматии FATF1 мебошад.  

ФАТФ гурӯҳи корие мебошад, ки барои пешгирӣ намудани пулшӯӣ ва 

ҷиноятҳои бо он алоқаманд барои давлатҳои олам меъёрҳои молиявӣ каркард 

ва пешниҳод менамояд. Ин ташкилот соли 1989 бо ташаббуси кишварҳои 

«Ҳафтгонаи бузург»2 таъсис дода шудааст.  Баъд аз амали террористие, ки 11 

сентябри соли 2001 дар ИМА рух дод, Шурои Амнияти СММ 28 сентябри 

ҳамон сол дар бораи таҳдиди амалҳои террористӣ Қатъномаи №1373-ро қабул 

намуд, ки дар он маблағгузории терроризм ҷиноят муқаррар карда шуд.3 Дар 

таърихи инсоният ва махсусан дар таҷрибаи фаъолияти зиддитеррористӣ ин 

санаи таърихӣ ва ин ҳуҷҷати ниҳоят муҳимми байналмилалӣ маҳсуб меёбад. 

Аз моҳи октябри соли 2001 сар карда назорати маблағгузории терроризм ба 

ваколатҳои ФАТФ низ ворид карда мешавад. Айни замон зиёда аз 40 кишвари 

дунё узви ин ташкилот мебошад. Аз соли 2002 то соли 2007 ФАТФ рӯйхати 

кишварҳоеро тартиб дода буд, ки бо ин ташкилот ҳамкорӣ намекарданд ва дар 

заминаи пешниҳодҳои ин ташкилот кишварҳои аъзо бояд нисбати онҳо 

таҳримҳои гуногун ҷорӣ менамуданд. Аз соли 2007 то инҷониб ФАТФ рӯйхати 

норавшан ва рӯйхати сиёҳи кишварҳои оламро тартиб медиҳад. Ба рӯйхати 

норавшан кишварҳое дохил мешаванд, ки иштирокчии низоми мубориза бо 

пулшӯӣ ҳастанд, аммо фаъолияти молиявии онҳо бо стандартҳои 

пешниҳоднамудаи ин ташкилот мувофиқат намекунад ва бояд онҳо дар 

кутоҳтарин муддат камбудиҳои ҷойдоштаро ислоҳ намоянд, то ки 

шаффофияти назорати молиявӣ имконпазир гардад. Ба рӯйхати сиёҳ бошад 

кишварҳоеро шомил менамояд, ки онҳо дар самти мубориза бо терроризми 

байналмилалӣ, махсусан, дар самти мубориза бо маблағгузории терроризм бо 

                                                           
1 Ниг.: Financial Action Task Force on Money Laundering — FATF 
2 Британияи Кабир, Олмон, Канада, Италия, ИМА, Франсия ва Япония. 
3 Ниг.: Угрозы международному миру и безопасности, создаваемые террористическими актами [Манбаи 

электронӣ]. URL: https://undocs.org/ru/S/RES/1373(2001) (санаи муроҷиат: 21.06.2020) 

https://undocs.org/ru/S/RES/1373(2001)

ин ташкилот ҳамкорӣ кардан намехоҳанд ва аз чунин ҳамкорӣ даст мекашанд. 

Дар рӯйхати сиёҳи соли 2020 чопшуда Эрон ва Кореяи Шимолӣ ворид ҳастанд. 

Ин ду кишвар аз соли 2011 то инҷониб дар ин рӯйхат шомил мебошанд. 

Инчунин ба Покистон, ки дар рӯйхати норавшан шомил аст, ҳушдор дода 

шудааст, ки сиёсати молиявии худро тағйир диҳад, вагарна дар рӯйхати сиёҳ 

ворид карда мешавад. Айни замон 18 давлати дигар: Албания, Ҷазираҳои 

Багам, Барбадос, Ботсвана, Камбоджа, Гана, Исландия, Ямайка, Маврикий, 

Монголия, Мянмар, Никарагуа, Покистон, Панама, Сурия, Уганда, Яман ва 

Зимбабве дар рӯйхати норавшан шомил мебошанд.1 

Дар бораи норасогиҳои ин ташкилот як қатор муҳаққиқон фикру 

андешаҳои худро баён намудаанд. Муҳаққиқи рус К.С. Мелкумян иброз 

медорад, ки тавсияҳои ФАТФ бештар характери зиддиофшорӣ доранд. 

Гузашта аз ин, Швейтсария ва Британия Кабир новобаста ба он, ки чандин 

маротиба огоҳонида шудаанд, то ҳол дар рӯйхати кишварҳои сиёсати 

молиявиашон норавшан шомил карда нашудаанд.2 Муҳаққиқи аврупоӣ Ҷ.С. 

Шарман иброз медорад, ки ФАТФ нисбат ба сиёсати молиявии ИМА, Канада 

ва Австралия низ эродҳои худро ироа намуда буд, аммо онҳо ҳеҷ гоҳ ба 

рӯйхати норавшан ворид карда нашудаанд.3 Дар навбати худ чунин кишварҳо 

ба монанди Науру ва Ниуэ якчанд сол пайи ҳам дар рӯйхати кишварҳои дорои 

сиёсати молиявии норавшан ворид карда шуда, баъди фишорҳои 

байналмилалӣ, аз ҷумла таҳримҳои иқтисодии ИМА онҳо сиёсати молиявии 

худро бо стандартҳои ФАТФ мутобиқ сохтаанд.4 Аммо К.С. Мелкумян 

муътақид аст, ки тӯли солҳои охир фаъолияти ФАТФ бо назардошти 

дигаргуниҳои ҷаҳони муосир ва бо истифодаи имкониятҳои мавҷуда хеле 

беҳтар гардидааст. Аз ҷумла барои ҳамкорӣ ҷалб намудани ширкатҳои 

                                                           
1 Ниг.: Черный и серый список FAFT на 21 февраля 2020 года [Манбаи электронӣ]. URL: 

http://hbcomp.com.ua/about/law_library/4980/ (санаи муроҷиат: 21.06.2020) 
2 Ниг.: Мелкумян, К.С. Вызовы и противоречия деятельности ФАТФ [Текст] / К.С. Мелкумян // 

Международные процессы. – 2017. – №1 (48). – С. 151. 
3 Ниг.: Sharman, J.C. Global corporate crime-fighters: Private transnational responses to piracy and money laundering  

[Text] / J.C. Sharman // Review of International Political Economy. – 2014. – № 22 (4). – P.1-26.  
4 Ниг.: Мелкумян, К.С. Вызовы и противоречия деятельности ФАТФ [Текст] / К.С. Мелкумян // 

Международные процессы. – 2017. – №1 (48). – С. 152. 

http://hbcomp.com.ua/about/law_library/4980/

молиявии ҷаҳонӣ ва марҳила ба марҳила бо ҷалби олимону муҳаққиқон 

ташкил намудани конфронсҳои сатҳи байналмилалӣ ба он имконият дода 

истодааст, ки камбудиҳои дар фаъолияти вай ҷойдоштаро бартараф намояд.1 

Воқеан ҳам масъалаи маблағгузорӣ ва ба таври пинҳонӣ пуштибонӣ 

намудани ташкилотҳои террористӣ яке аз мушкилиҳои асосии мубориза бо 

терроризм мебошад. Мушкилӣ ва мураккабии ин масъала дар он ифода 

меёбад, ки ҳеҷ як давлате, ки ин амалро анҷом медиҳад, иртиботи худро бо 

терроризми байналмилалӣ эълон намедорад ва дар мавриди муайян шудани 

чунин иртибот вай ҳеҷ гоҳ ин гуна рафторро бар уҳда намегирад. 

Муҳаққиқони рус В.А. Гуторов ва А.А. Ширинянс иброз медоранд, ки дар 

шароити технологияҳои пешрафта пурра аз байн бурдани ташкилотҳои 

террористӣ имконнопазир аст. Бояд дар назар дошт, ки терроризми фардӣ ва 

амали террористие, ки аз ҷониби шахсони алоҳида анҷом дода мешавад, доимо 

архаистӣ (усули кӯҳна, қадима) аст. Ба ҳамин монанд, ташкилотҳои 

террористии мисли «Толибон» ва ДИИШ ҳамчун рамзи ҷаҳолатпарастии 

асримиёнагӣ маҳз баъди дарёфти кӯмакҳои иқтисодию техникии давлатҳои 

ғарбӣ дар шароити муосир дар сатҳи пешрафтҳои технологӣ омада расиданд 

ва тавонистанд, ки дар миқёси хеле васеъ мустақилона фаъолият намоянд. 

Агар кӯмаку дастгирии хадамоти истихборотии ин кишварҳо намебуд, 

ташкилотҳои террористии мазкур аз ирокезҳо ва аборигенҳое, ки англисҳо ва 

франсавиҳо дар Ҷанги ҳафтсола кироя карда буданд, ҳеҷ фарқе надоштанд.2 

 Ҳамин тариқ, таҷрибаи кишварҳои пешрафтаи Ғарб дар самти мубориза 

бо терроризм нишон медиҳад, ки ҷиддитар намудани назорати сарҳадӣ боиси 

он гардидааст, ки террористон ба фаъолиятҳои шабакавӣ гузаранд ва бо роҳи 

мағзшӯии шаҳрвандони он кишварҳо амалҳои террористиро ба воситаи онҳо 

анҷом диҳанд. Аммо чунин ҳолат маънои онро надорад, ки назорати сарҳадӣ 

                                                           
1 Ниг.: Мелкумян, К.С. Неформальная структура в центре режима противодействия финансированию 

терроризма: проблемы эффективности [Текст] / К.С. Мелкумян // Полис. Политические исследования. – 2019. 

– №2. – С. 149-160. 
2 Ниг.: Гуторов, В.А. Терроризм как теоретическая и историческая проблема: некоторые аспекты 

интерпретации [Текст] / В.А. Гуторов, А.А. Ширинянц // Полис. Политические исследования. – 2017. – № 3. 

– С.39. 

боз камтар карда шавад, баръакс дар баробари чунин чораҳо инчунин барои 

пешгирӣ намудани паҳншавии ғояҳои тундгароии исломӣ ва мағзшӯии 

шаҳрвандони қаторӣ диққати бештар додан зарур аст.  

Дар кишварҳое, ки аксари аҳолиашон пайрави дини ислом мебошанд, 

хавфу хатари паҳн гардидани ғояҳои тундгароии исломӣ бештар аст. 

Ташкилотҳои террористӣ дар ин гуна кишварҳо аз ҳама бештар кӯшиш 

менамоянд, ки аз ҳисоби ҷавонон, махсусан ҷавононе, ки пойбанди таассуби 

динӣ ва бунёдгароии динӣ ҳастанд, сафҳои худро пурра намуда, онҳоро дар 

кишварҳое, ки ҳадафи худ қарор додаанд, ҳамчун аскарони қаторӣ истифода 

намоянд. Дар Ҷумҳурии Тоҷикистон низ дар баробари дигар хавфу хатарҳои 

терроризм, хатари гаравидани ҷавонон ба ташкилотҳои террористӣ хеле зиёд 

аст. Аллакай шумораи зиёди шаҳрвандон ба сафҳои ташкилотҳои террористии 

«Давлати исломӣ», «Толибон», «Ихвон-ул-Муслимин», ТЭТ ҲНИ ва ғайра 

пайвастаанд ва барои амалӣ намудани мақсадҳои ин ташкилотҳои террористӣ 

сафарбар мегарданд. 

Хулоса, терроризм ва амалҳои террористӣ ба суботи сиёсии ҷомеа 

таҳдид намуда, ба ҳаёти одамон хатар эҷод мекунанд, ба шууру рафтори 

сиёсии онҳо таъсир расонида, вазъи номуътадили сиёсиро ба миён меоранд. 

Аз ин рӯ, барои бартараф кардани таҳдидҳои террористӣ ва таъмини суботи 

сиёсии ҷомеа ҳокимияти давлатӣ тадбирҳои заруриро андешида, барои рушди 

минбаъдаи он саҳмгузор мешавад. Махсусиятҳои низоми мубориза ба 

муқобили терроризм ва амалҳои террористӣ дар шароити ҳозира бо маҷмуи 

чорабиниҳои давлатӣ ва байналмиллалӣ иборат мебошад, ки баҳри таъмини 

суботи сиёсии ҷомеаи ҷаҳонӣ равона гардидааст ва талошу кӯшишҳои 

кишварҳо дар роҳи мубориза бо терроризм дар сатҳои гуногуни ҳамкориҳои 

дохиливу байналхалқӣ ба амал бароварда мешаванд. Махсусан, робитаҳои 

мазкур дар сатҳи минтақавӣ ва глобалӣ ба таври дастаҷамъона ташкил шуданд, 

ки он роҳи ташаккули минбаъдаи амалҳои террористӣ ва терроризмро 

метавонад, боз дорад.  

2.2. Хусусиятҳои мубориза бар зидди зуҳуроти гуногуни терроризм ва 

амалҳои террористӣ дар шароити Ҷумҳурии Тоҷикистон 

Ҷумҳурии Тоҷикистон аз рӯзҳои аввали ба даст овардани истиқлолият 

бо зуҳуроти терроризм ва тундгароии динию сиёсӣ рӯ ба рӯ гардида буд. Ҳанӯз 

аз солҳои 1992 сар карда тундгароёни динию сиёсӣ, пеш аз ҳама, тундгароёни 

исломӣ барои муташанниҷ намудани авзои сиёсии мамлакат ва ташкил 

намудани давлати исломӣ дар муқобили ҳукумати конститутсионӣ усулҳои 

террористии муборизаи сиёсиро истифода менамуданд. Дар ин давра на танҳо 

намояндагони мақомоти ҳокимияти давлатӣ ва сохторҳои қудратӣ, балки 

донишмандон ва равшанфикроне, ки ҷонибдори ҳукумати конститутсионӣ 

буданд, ҳадафи тундгароёни исломӣ қарор мегирифтанд. Қобили зикр аст, ки 

«дар ин давра тундгароёни исломӣ аз кишварҳои Судан, Афғонистон, 

Арабистони Саудӣ, Покистон ва чанде дигарон ба гурӯҳҳои силоҳбадасти 

мухолифини исломии Тоҷикистон роҳу усулҳои фаъолияти террористиро 

меомӯзониданд. Дар баъзе аз мавридҳо худи онҳо дар амалиётҳои ҳарбӣ ва 

террористӣ бевосита иштирок менамуданд».1 Сол то сол таъсири ин падида ба 

суботи сиёсӣ ва амнияти миллии кишвар бештар гардида, дар солҳои минбаъда 

низ хавфу хатари ба амал омадани ҳуҷумҳои террористиро зиёд намудаанд. Бо 

назардошти чунин вазъият ва махсусан, дар шароити зуҳури терроризми 

байналмилалӣ ва зиёд гардидани шумораи ташкилотҳои террористию 

экстремистӣ ҳифзи суботи сиёсии ҷомеа ва таъмини сулҳу субот аз ҳарвақта 

дида муҳимтару заруртар гардидааст. 

Вобаста ба таъсири терроризм ва хавфу хатарҳои он тӯли ду даҳсолаи 

охир олимону муҳаққиқони ватанӣ андешаҳои гуногун баён намуда, дар 

маҷмуъ, оқибатҳои ногувори ин падидаи номатлубро барои давлатдории 

навини тоҷикон иброз доштаанд. Чунончӣ, Н.Ш. Раҳмонова дар таҳқиқоти худ 

иброз медорад, ки «амалияи вобаста ба ҷалби қишрҳои гуногуни ҷомеа ба 

                                                           
1 Кудратов, К.А. Особенности и перспективы борьбы с терроризмом в Таджикистане [Текст] / К.А. Кудратов 

// Вестник Новосибирского государственного университета. Серия: история, философия. – 2013. – Т.12. – №4. 

– С. 141. 

равияҳои ифротӣ на танҳо дар кишвари мо, балки дар дигар мамлакатҳо низ 

нишон медиҳад, ки танҳо қишри ҷавон бештар ба онҳо рӯ оварда истодааст, ки 

ин боиси таассуфу ташвиш аст. Зеро, вақте ки ифроту терроризм симои нав 

касб мекунад, ин метавонад ба пояҳои амнияту суботи кишварҳо зарбаи сахт 

зада, паҳншавии ин равияҳои номатлубу харобиоварро қувват бахшад. 

Истифодаи неруи ҷавонон дар амалӣ намудани ғояҳои хатарноки ифротӣ ни-

шонаи костагии мафкуравӣ ва ғоявии онҳо буда, рафъи ин ҳолат ҳамбастагии 

фаъолияти тамоми ниҳодҳои низоми сиёсиро тақозо менамояд».1 Воқеан ҳам 

дар шароити имрӯза терроризм ва амалҳои террористӣ ҳамаи кишварҳои 

оламро дар ташвиш андохтааст. Таҳдиду хатари терроризм ва экстремизм айни 

замон ба Ҷумҳурии Тоҷикистон низ хеле зиёд гардидааст. Бахусус, мағзшӯӣ 

намудани ҷавонон, ба сафи ташкилотҳои экстремистию террористӣ ҷалб 

намудани онҳо ва ба доми фиреби террористону ифротгароён афтидани 

ҷавонон хеле ташвишовар шудааст. Чунин вазъро Президенти мамлакат, 

муҳтарам Эмомалӣ Раҳмон 23 декабри соли 2022 дар Паёми навбатии худ ба 

таври зерин иброз намуда буданд: «Имрӯзҳо гурӯҳҳои террористиву 

эктремистӣ барои даъват ва ҷалб намудани шаҳрвандон ба сафҳои худ бо 

истифода аз технологияҳои муосири иттилоотӣ роҳу усулҳои навро истифода 

карда, ҷавонони камтаҷрибаву ноогоҳро бо ғояҳои тундгароӣ гумроҳ 

месозанд».2 Ташкилотҳои террористию экстремистӣ дастовардҳои нави илму 

техника, бахусус технологияҳои иттилоотиро истифода намуда, барои расидан 

ба мақсадҳои худ роҳу усулҳои навро ба кор мебаранд. Тарғибу ташвиқи 

ғояҳои ифротгароию террористӣ ва ба доми худ афтонидани ҷавонону 

наврасон яке аз усулҳои мебошад, ки террористону ифротгароён барои бештар 

намудани ҷонибдорони худ истифода мебаранд. Дар чунин шароит мо бо 

шакли ҷадиди терроризм – яъне, терроризми иттилоотӣ рӯ ба рӯ ҳастем, ки 

                                                           
1 Раҳмонова, Н.Ш. Нақши Ҷумҳурии Тоҷикистон дар мубориза бо терроризми байналмилалӣ [Матн] / Н.Ш. 

Раҳмонова // Маҷаллаи илмӣ-таҳлилии «Қонунгузорӣ». – 2017. – № 3(27). – С. 89. 
2 Паёми Президенти Ҷумҳурии Тоҷикистон муҳтарам Эмомалӣ Раҳмон «Дар бораи самтҳои асосии сиёсати 

дохилӣ ва хориҷии ҷумҳурӣ», 23.12.2022 [Манбаи электронӣ]. URL: http://president.tj/node/29823 (санаи 

муроҷиат: 25.12.2022) 

http://president.tj/node/29823

барои пешгирӣ намудани хавфу хатари он низ чораҷӯӣ намудан хеле зарур аст. 

Аммо чи гунае ки дар боло қайд гардид, Ҷумҳурии Тоҷикистон аз рӯзҳои аввал 

ба даст овардани истиқлолият бо зуҳуроти терроризм ва амалҳои террористӣ 

рӯ ба рӯ гардидааст. Аз ин рӯ, фаъолияти зиддитеррористии Ҷумҳурии 

Тоҷикистонро ба се марҳила агар ҷудо намоем, мувофиқи мақсад мебошад. 

Марҳилаи аввал солҳои ҷанги шаҳрвандиро дар бар мегирад, ки дар он 

дастаҳои силоҳбадасти неруҳои мухолифин, дар навбати аввал неруҳои 

тундгарои исломӣ ҳама гуна амалҳои террористиро дар муқобили 

намояндагони мақомоти давлатӣ, созмонҳои байналмилалӣ ва аҳолии осоишта 

истифода мебурданд. Марҳилаи дуюм, давраи баъдиҷангӣ мебошад, ки дар ин 

муддат як зумра ашхосе, ки аз хориҷи кишвар идора мешуданд ва аз ҷониби 

созмонҳои террористию экстремистии хориҷӣ мағзшӯӣ шуда буданд, дар 

ҳудудҳои Тоҷикистон на танҳо фаъолияти террористӣ анҷом медоданд, балки 

дар баъзе мавридҳо амалҳои террористиро низ ташкил мекарданд. Марҳилаи 

сеюм бошад тахминан аз солҳои 2016 то имрӯзро ташкил медиҳад. Дар ин 

давра ташкилотҳои террористию экстремистие, ки фаъолияти онҳо бо қарори 

Додгоҳи Олии Ҷумҳурии Тоҷикистон мамнуъ эълон шудаанд, бо истифода аз 

дастовардҳои навини илму технология фаъолияти худро дар фазои маҷозии 

интернет ба роҳ монда, бо мақсади барҳам задани суботи сиёсии кишвар 

ҳамарӯза ба тарғибу ташвиқи ғояҳои тундгароӣ ва ифротгароӣ машғул 

ҳастанд.  

Дар солҳои ҷанги шаҳрвандӣ дар ҳудудҳои мамлакат аз ҷониби 

ташкилотҳои террористӣ ва гурӯҳҳои силоҳбадасти ҷиноӣ дар муқобили 

олимону донишмандон, арбобони сиёсӣ, сиёсатмадорон ва ниҳодҳои давлатӣ 

пайваста амалҳои террористӣ ва ҳуҷумҳои мусаллаҳона анҷом дода мешуд. 

Ғайр аз ин, онҳо дар аксар маврид ба ғорати аҳолии осоишта ва таҷовус 

намудани занону духтарон машғул мегардиданд. Одамрабоӣ, асиргирӣ ва 

шиканҷа усулҳои маъмулии ин гурӯҳҳо маҳсуб меёфт. «Аз соли 1994 сар 

карда, вақте ки дар миёни намояндагони ҳокимияти давлатӣ ва Иттиҳоди 

мухолифини тоҷик гуфтушунидҳои мусолиҳатомез оғоз гардиданд, 

террористон ва ташкилотҳои террористӣ бо роҳи муташанниҷ намудани авзои 

сиёсӣ ва тезу тунд гардонидани низоъ мехостанд ба раванди сулҳи тоҷикон 

халал ворид намоянд».1 Барои амалӣ намудани ин ҳадафи худ онҳо 

тарконидан, асир гирифтан, ҳуҷумҳои мусаллаҳона ва ғайраро истифода 

менамуданд. Дар ин давра ва солҳои баъдӣ чунин категорияи одамон ҳамчун 

объекти террористӣ интихоб гардида буданд: арбобони сиёсӣ, мансабдорони 

сатҳи болоӣ, вакилони мардумӣ, сиёсатмадорони шинохта, фаъолони 

ҷамъиятӣ ва донишмандону олимон, шаҳрвандони хориҷӣ, махсусан 

рӯзноманигорону намояндагони созмонҳои байналмилалӣ ва ғайра.  

Муҳаққиқ Н.С. Муродова терроризм ва хусусияти таъсири онро ба 

суботи сиёсӣ дар замони тағйирпазирии ҷомеа дарк намуда, чунин қайд 

мекунад:  «Аз таҷрибаи ҷаҳонӣ маълум мешавад, ки ноустувории инкишоф ва 

аз ин хусус низоҳои мухталиф боиси сар задани терроризм ва таъсиси 

созмонҳои террористӣ заминаи муфидро муҳайё месозанд. Созмонҳои мазкур 

нишонаҳои ҷинояткории ғайриинсониро ба худ касб намуда, бештари ҳол бо 

мутобиқат накардани манфиатҳои худ бо талаботҳои замони навин дар 

зиддият қарор доранд ва кӯшиш мекунанд, ки ҷомеаи устувори сулҳталабро ба 

гирдоби вайрониҳо ва ҷанг сафарбар намоянд. Дар солҳои ҷанги шаҳрвандӣ 

чандин намояндагони илму фарҳанг, кормандани мақомотҳои давлатӣ аъзоёни 

парламент, ки минтақаҳои мухталифи кишварро намояндагӣ доштанд, 

қурбонӣ амалҳои террористӣ гаштанд. Дар маҷмуъ, дар солҳои ҷанги 

шаҳрвандӣ 25 амали террористӣ баргузор гардид, ки дар натиҷаи он 43 нафар 

одамон ҳалок шуданд».2 Чунин амалҳо чӣ дар солҳои ҷанги шаҳрвандӣ ва чӣ 

дар солҳои баъди ба имзо расидани Созишномаи умумии истиқрори сулҳ низ 

ба мушоҳида мерасид. Чунончӣ, дар солҳои ҷанги шаҳрвандӣ аз ҷониби 

террористон бераҳмона ба қатл расонидани фарзандони обруманди миллати 

                                                           
1 Кудратов, К.А. Особенности и перспективы борьбы с терроризмом в Таджикистане [Текст] / К.А. Кудратов 

// Вестник Новосибирского государственного университета. Серия: история, философия. – 2013. –Т.12. – № 4. 

– С. 141. 
2 Муродова, Н. С. Масъалаҳои модернизатсияи дар Ҷумҳурии Тоҷикистон: махсусиятҳои асосӣ, шаклҳои 

амалишавӣ ва натиҷаҳои он [Матн] / Н.С. Муродова.  – Душанбе: Мулквар, – 2021. – С. 143. 

тоҷик, аз қабили муовини сарвазир М. Назаршоев, академик М. Осимӣ, 

профессорон М. Ғуломов ва Юсуфхон Исҳоқӣ, рӯзноманигори шинохта 

Отахон Латифӣ, прокурори генералии Тоҷикистон Н. Ҳувайдуллоев, спикери 

Шурои Олӣ С.Кенҷаев ва даҳҳо нафар нависандагону донишмандон, 

кормандони давлатию ҷамъиятӣ ба ин онҳо мисол шуда метавонанд.1 

Мутаассифона, баъди ба имзо расидани Созишномаи истиқрори сулҳ ва 

ризоияти миллӣ дар Тоҷикистон, ки 27 июни соли 1997 дар шаҳри Москва 

сурат гирифта буд, таҳдиди терроризм аз байн нарафт ва аз он давра то ба 

имрӯз дар ҳудудҳои мамлакат даҳҳо амали террористӣ рух додаанд. 

Дар Ҷумҳурии Тоҷикистон солҳои 1992-1997 дар натиҷаи ҷанги 

шаҳрвандӣ зиёда аз 100 ҳазор нафар ҷони худро аз даст дода, бештар аз 100 

ҳазор нафари дигар гуреза шуданд ва хисороти аз ин ҷанг расонидашуда бо 

қурби асъори он давра зиёда аз 7 млрд долларро ташкил намудааст. Гузашта 

аз ин ҷанги шаҳрвандӣ рушди соҳаҳои гуногуни мамлакатро осебпазир 

намуда, кишварро ба даҳсола қафо кашид. Чунин ҳолатро ба инобат гирифта, 

муҳаққиқи рус Л.Е. Василев иброз медорад, ки дар натиҷаи ҷанги шаҳрвандӣ 

ҳокимияти марказӣ чунон заиф гардида буд, ки қудрати пурра зери назорат 

қарор додани сарҳадҳои давлатӣ ва вазъи дохилии кишварро надошт. Чунин 

ҳолат ба тундгароёни исломӣ имконият медод, ки бо хориҷи мамлакат озодона 

робита барқарор намуда, дар минтақаҳои гуногуни кишвар лагерҳои ҳарбӣ 

ташкил намоянд. Ин буд, ки чӣ дар солҳои ҷанги шаҳрвандӣ ва чӣ дар солҳои 

минбаъда вазъият дар дохили мамлакат ва минтақаи Осиёи Марказӣ 

муташанниҷ гардида буд».2 Бо андешаҳои мазкур қисман розӣ шудан мумкин 

аст. Зеро кафили сулҳу субот ва ҳолати ҳимоятшавандагии сарҳадоти 

давлатию тартиботи ҷамъиятӣ аз иқтидори зарурии сохторҳои қудратӣ ва 

                                                           
1 Ниг.: Живи и помни! Писатель Мансур Сайфиддин (Суруш) о причинах и последствиях деяний 

экстремистско-террористической организации Партия исламского возрождения Таджикистана [Манбаи 

электронӣ]. URL: http://sogdiana.tj/main/8708-zhivi-i-pomni-pisatel-mansur-sayfiddin-surush-o-prichinah-i-

posledstv iyah-deyaniy-ekstremistsko-terroristicheskoy-organizacii-partiya-islamskogo-vozrozhdeniya-

tadzhikistana.html (санаи муроҷиат: 12.07.2020) 
2 Васильев, Л.Е. Проблемы безопасности в Восточной Евразии: борьба с терроризмом, сепаратизмом и 

экстремизмом [Текст] / Л.Е. Васильев. – М., 2009. – С. 99. 

http://sogdiana.tj/main/8708-zhivi-i-pomni-pisatel-mansur-sayfiddin-surush-o-prichinah-i-posledstv%20iyah-deyaniy-ekstremistsko-terroristicheskoy-organizacii-partiya-islamskogo-vozrozhdeniya-tadzhikistana.html
http://sogdiana.tj/main/8708-zhivi-i-pomni-pisatel-mansur-sayfiddin-surush-o-prichinah-i-posledstv%20iyah-deyaniy-ekstremistsko-terroristicheskoy-organizacii-partiya-islamskogo-vozrozhdeniya-tadzhikistana.html
http://sogdiana.tj/main/8708-zhivi-i-pomni-pisatel-mansur-sayfiddin-surush-o-prichinah-i-posledstv%20iyah-deyaniy-ekstremistsko-terroristicheskoy-organizacii-partiya-islamskogo-vozrozhdeniya-tadzhikistana.html

мақомоти ҳифзи ҳуқуқ вобастагӣ дорад. Аммо дар шароити муосир ба ғайр аз 

ин, инчунин омилҳои иҷтимоию иқтисодӣ, идеологию фарҳангӣ низ дар ин 

самт таъсиргузоранд, ки дар самти мубориза бо терроризм ва тундгароӣ бояд 

пурра ба инобат гирифта шаванд. 

Дар марҳилаҳои ниҳоии гуфтушунидҳои сулҳи тоҷикон, ки давраи хеле 

ҳассос маҳсуб меёфт, фаъолнокии террористон ба мушоҳида мерасад. Барои 

мисол, 26 июли соли 1997 дар шаҳри Душанбе дар назди бинои Ҳукумати 

Ҷумҳурии Тоҷикистон бомба тарконида шуд, ки дар натиҷаи он чандин нафар 

ҷароҳат бардоштанд. Моҳҳои июл ва августи соли 1997 сарфармондеҳи 

неруҳои зудамали ҳукуматӣ дар шаҳри Қурғонтеппа полковник Маҳмуд 

Худойбердиев барои табаддулоти давлатӣ қиём намуда буд. Дар он замон 

неруҳои мусаллаҳи собиқ мақомдори баландпояи сохторҳои қудратӣ ва 

ҳамзамон раиси Кумитаи гумруки Тоҷикистон Салимов Ё. низ ба неруҳои 

Худойбердиев М. кӯмак намуда, дар муқобили неруҳои ҳукуматӣ ошӯб 

бардоштанд.1   

Дар солҳои ҷанги шаҳрвандӣ ва махсусан баъди ба имзо расидани 

Созишномаи умумии истиқрори сулҳ ва ризоияти миллӣ дастаҳои 

силоҳбадасти террористию экстремистӣ ба хоҷагии халқ ва суботи сиёсии 

кишвар зарару зиёни ҷиддӣ расонидаанд. Яке аз онҳо гурӯҳи муташаккили 

ҷиноятии Содиров Ризвон мебошад, ки бо ҳамроҳии бародарони худ 

Фатҳуддин, Валиҷон ва Баҳром Содировҳо якҷоя амал менамуданд. Ин дастаи 

мусаллаҳи ҷиноятӣ асосан ба одамрабоӣ, асиргирӣ ва ташкил намудани 

амалиётҳои террористӣ, аз ҷумла суиқасд ба ҷони арбобони сиёсӣ машғул 

мегардиданд. Декабри соли 1996 ин дастаи ҷиноятпеша якчанд нафар 

кормандони намояндагии СММ-ро гаравгон гирифта буданд. 5 феврали соли 

1997 Баҳром Содиров – бародари Ризвон Содиров дар ноҳияи Обигарм 4 

рӯзноманигори рус, 5 корманди намояндагии СММ ва 2 корманди Созмони 

                                                           
1 Ниг.: Доклад Генерального секретаря ООН о положении в Таджикистане. 4 сентября 1997 г. [Манбаи 

электронӣ]. URL:https://documents-dds-ny.un.org/doc/UNDOC/GEN/N97/233/38/img/N9723338.pdf (санаи 

муроҷиат: 06.07.2020) 

https://documents-dds-ny.un.org/doc/UNDOC/GEN/N97/233/38/img/N9723338.pdf

байналмилалии Салиби сурхро гаравгон мегирад. Барои озод намудани онҳо 

талаб менамояд, ки ҳукумати Тоҷикистон барои ворид шудани неруҳои Ризвон 

Содиров аз ҳудудҳои Афғонистон ба ҳудудҳои Тоҷикистон роҳ кушояд. Моҳи 

ноябри соли 1997 Ризвон Содиров ду шаҳрванди Франсияро гаравгон гирифта, 

барои озод намудани онҳо озодии бародараш – Баҳром Содировро талаб 

намуда буд. 2 декабри соли 1997 сохторҳои қудратии мамлакат дар муқобили 

ин дастаи ҷиноятпеша амалиёти махсус гузаронида, гурӯҳи Содиров Р.-ро 

безарар мегардонанд.1 

Ғайр аз ин, 1 августи соли 1997 дастаи ҷиноятпешаи Содиров Ризвон ду 

писари муфтии Тоҷикистон Амонулло Неъматзодаро дуздида, бар ивази онҳо 

озод намудани бародараш Содиров Баҳром ва 100 ҳазор доллар талаб намуда 

буданд. 27 августи соли 1997 бошад худи Амонулло Неъматзодаро дастгир 

намуда, асир мегиранд. Рӯзе баъд аз ин ҳодиса сохторҳои қудратии мамлакат 

дар муқобили ин дастаи ҷиноятӣ амалиёти махсус анҷом дода, онҳоро озод 

менамоянд.2 

Масалан, танҳо дар моҳи августи соли 1997 дар самти минтақаи 

Кофарниҳон 11 гурӯҳи яроқдорони ғайриқонунӣ дидбонгоҳҳои сайёр гузошта, 

мардумро азият медоданд: 

1. Гурӯҳи Исматов Қосим (бо тахаллуси мулло Қосим), макони ҷойгиршавӣ 

Дараи Ромит, деҳаи Яфрак. 

2. Гурӯҳи Юнусов Нозим – деҳаи Сайёди Ромит. 

3. Гурӯҳи Қурбонов Маҳмадсаид-деҳаи Кӯли Ромит. 

4. Гурӯҳи Файз (аз Норак)-деҳаи Кӯли Ромит. 

5. Гурӯҳи Қурбоналиев Намоз – колхози ба номи К.Исмоил, ноҳияи 

Кофарниҳон; 

                                                           
1 Ниг.: Садиров Р. М. [Манбаи электронӣ]. URL:   https://centrasia.org/person 2.php ?st=1013881202 (санаи 

муроҷиат: 09.06.2020) 
2 Ниг.: Доклад Генерального секретаря ООН о положении в Таджикистане. 4 сентября 1997 г. [Манбаи 

электронӣ]. URL: https://documents-dds-ny.un.org/doc/UNDOC/GEN/N97/233/38/img/N9723338.pdf (санаи 

муроҷиат: 06.07.2020) 

https://centrasia.org/person%202.php%20?st=1013881202
https://documents-dds-ny.un.org/doc/UNDOC/GEN/N97/233/38/img/N9723338.pdf


149 
 

 
 

6. Гурӯҳи Латифов Абдулвосеъ – деҳаи Туркободи колхози ба номи 

К.Исмоил ноҳияи Кофарниҳон; 

7. Гурӯҳи Исоев Нурулло – колхози ба номи К.Исмоил ноҳияи Кофарниҳон. 

8. Гурӯҳи Шарифов Зариф – деҳаи Оби-Нуқра ва Майдон. 

9. Гурӯҳи Фатҳулло (Эшони дароз) – деҳаи Кӯпрукбошии ноҳияи 

Кофарниҳон. 

10. Гурӯҳи Муллоев Маҳмадулло – деҳаи Мағови ноҳияи Кофарниҳон. 

11. Гурӯҳи Раҳимов Абдулло (мулло Абдулло) – деҳаи Чорсада, Ҷавонӣ, 

шаҳраки Файзобод ва Камсомолобод.1 

20 июли соли 1998 чаҳор намояндаи нозирони СММ майор Ришард 

Шевчук аз Полша, майор Адолфо Шерпегге аз Уругвай, нозири масъалаҳои 

шаҳрвандӣ Ютака Акино ва тарҷумон Маҳрамов Ҷураҷон ҳангоми бозгашт аз 

вохӯрӣ бо намояндагони Иттиҳоди мухолифини тоҷик дар ноҳияи Рашт аз 

ҷониби гурӯҳи силоҳбадасти номаълум ваҳшиёна ба қатл расонида мешаванд.2 

Дертар муайян мегардад, ки ин ҳуҷуми террористиро гурӯҳи ҷиноятпешаи 

Раҳимов Абдулло, мулаққаб ба Мулло Абдулло анҷом додааст.3 

Солҳои 1998-2001 собиқ аъзоёни Иттиҳоди мухолифини тоҷик Мансур 

Муаккалов ва Сангинов Раҳмон дастаи силоҳбадасти ҷиноятӣ ташкил намуда, 

дар тӯли ин солҳо зиёда аз 400 ҷинояти махсусан вазнин, аз ҷумла 270 куштор, 

ба гаравгонгирӣ, таҷовус ба номус, ғорати аҳолии осоишта машғул 

гардидаанд. Ҳанӯз моҳи ноябри соли 1997 дар натиҷаи омезиш додани 

неруҳои ҳарбии ҳукумат ва неруҳои ҳарбии Иттиҳоди мухолифини тоҷик 

Мансур Муаккалов фармондеҳи қисми низомии №41008 таъин гардида буд. 

Аммо ӯро барои сарпечӣ намудан аз иҷроиши фармонҳои вазири мудоифа аз 

вазифаи ишғолнамудааш озод намуда буданд. Муаккалов М. бо ҳамроҳии 

                                                           
1 Ниг.: Маҳмадов А.Н. Истиқлоли сиёсӣ ва таҳқиқи давлатдории миллӣ. Монография. – Душанбе: Эр-граф, 

2016. – С. 127-128. 
2 Ниг.: Доклад Генерального секретаря ООН о положении в Таджикистане. 13 августа 1998 г. [Манбаи 

электронӣ]. URL: https://documents-dds-ny.un.org/doc/UNDOC/GEN/N98 /232/23/IMG /N9823223.pdf  (санаи 

муроҷиат: 06.07.2020) 
3 Ниг.: Рахимов Абдулло (Мулло Абдулло) [Манбаи электронӣ]. URL: https://centrasia. org/person2.php?st= 

1013881084 (санаи муроҷиат: 06.07.2020) 

https://documents-dds-ny.un.org/doc/UNDOC/GEN/N98%20/232/23/IMG%20/N9823223.pdf

Сангинов Р. дар водии Кофарниҳон ва дараи Ромит ҳудудҳои зери назорати 

худро давлати алоҳида эълон намуда, дар он истеъмоли машруботи спиртӣ, 

дар як синфхона таълим додани духтарон ва писарон ва ғайраҳоро манъ 

намуда, бо усулҳои асримиёнагӣ аҳолии осоиштаро идора менамуданд. 

Моҳҳои июн ва июли соли 2001 сохторҳои қудратии кишвар дар муқобили 

онҳо амалиёти махсус анҷом дода, Муаккалов М. ва Сангинов Р.-ро безарар 

гардониданд ва узви ин дастаи ҷиноиро дастгир намуданд.1   

Яке аз дастаҳои силоҳбадасти ҷиноятпешае, ки дар ҳудудҳои Ҷумҳурии 

Тоҷикистон солҳои ҷанги шаҳрвандӣ ва солҳои минбаъда ҷиноятҳои вазнин ва 

амалҳои террористӣ содир намудааст, гурӯҳи ҷиноятпешаи силоҳбадасти 

Раҳимов Абдулло (Мулло Абдулло) мебошад. Моҳи сентябри соли 2010 ин 

гурӯҳи ҷиноятпеша дар дараи Камароби ноҳияи Рашт ба корвони ҳарбии 

Вазорати мудофиаи Тоҷикистон ҳамлаи ногаҳонӣ анҷом дода, 25 хизматчии 

ҳарбиро ба ҳалокат мерасонад. Дар миёни ҳалокшудагон 7 нафар афсарон ва 

боқимонда аскарони қаторӣ буданд.2  Моҳи апрели соли 2011 мақомоти ҳифзи 

ҳуқуқ ва сохторҳои қудратии Тоҷикистон гурӯҳи террористиеро, ки Мулло 

Абдулло роҳбарӣ менамуд, аз байн бурданд.3   

3 сентябри соли 2010 узви Ҳизби исломии Туркистон (собиқ Ҳаракати 

исломии Ӯзбекистон) террористи худкуш Каримов Акмал дар назди шуъбаи 

мубориза бо ҷиноятҳои муташаккили Раёсати корҳои дохилии вилояти Суғд 

дар автомашинаи бомбагузошташуда худро метарконад, ки дар натиҷа 3 нафар 

ба ҳалокат расида, 25 корманди милитсия ҷароҳатҳои гуногун мебардоранд. 

Дар рафти анҷом додани чорабиниҳои ҷустуҷӯӣ барои муайян намудани 

иштирокдорони дигари ин амали террористӣ кормандони мақомоти амният се 

мошини дигари бо бомба муҷаҳҳазбударо пайдо намуда, безарар гардониданд, 

ки онҳоро низ террористон ният доштанд дар назди биноҳои дигари мақомоти 

                                                           
1 Ниг.: В Таджикистане казнили Гитлера [Манбаи электронӣ]. URL: https://www.kommersant.ru/doc/278090 

(санаи муроҷиат: 10.07.2020) 
2 Ниг.: Таджикистан: В ущелье Камароб погибли 25 и без вести пропали 25 военнослужащих [Манбаи 

электронӣ].  URL: https://www.fergananews.com/news.php?id=15575 (санаи муроҷиат: 12.07.2020) 
3 Ниг.: Юсуф, Р.А. Борьба с терроризмом в Таджикистане [Текст] / Р.А. Юсуф // Вестник Академии 

Генеральной прокуратуры Российской Федерации. – 2017. – №1(57). – С.134. 

https://www.kommersant.ru/doc/278090
https://www.fergananews.com/news.php?id=15575

ҳифзи ҳуқуқ ва муассисаҳои давлатӣ тарконанд.1 Дертар бародари террористи 

худкуш Каримов Фирдавс, ки дар ҳавлии ӯ Каримов Акмал таҷҳизоти 

таркандаро омода намудааст, ба ҷавобгарии ҷиноятӣ кашида мешавад. Ғайр аз 

ин, дар робита бо ин амали террористӣ 47 нафар узви Ҳаракати исломии 

Ӯзбекистонро дастгир менамоянд, ки онҳо ният доштанд дар минтақаҳои 

дигари Тоҷикистон амалҳои террористӣ анҷом диҳанд.2 

Яке аз воқеаҳои дигари бо амалҳои террористӣ ва фаъолияти террористӣ 

алоқаманд ин кӯшиши ба амал овардани табаддулоти давлатӣ аз ҷониби 

ташкилоти террористию экстремистии Ҳизби наҳзати исломӣ мебошад. 

Роҳбари ин ташкилоти террористӣ Муҳиддин Кабирӣ бо собиқ муовини 

вазири мудофиа Назарзода Абдуҳалим ба амал баровардин табаддулоти 

давлатиро пешакӣ маслиҳат ва тарҳрезӣ намуда, бо ин мақсад зиёда аз 20 

дастаи силоҳбадасти ҳар кадомашон иборат аз 15-20 нафарӣ ташкил намуда, 

бо супориши онҳо шаби 4 сентябри соли 2015 ба қисмҳои низомии Вазорати 

мудофиаи Ҷумҳурии Тоҷикистон ва биноҳои мақомоти ҳифзи ҳуқуқ ҳуҷумҳои 

мусаллаҳона анҷом доданд, ки дар натиҷаи он 52 нафар ба ҳолкат мерасад. 

Баъди рух додани ин воқеа генерал Назарзода дар рафти амалиёти 

зиддитеррористӣ кушта мешавад ва зиёда аз 190 узви фаъоли ин гурӯҳи 

террористӣ дастгир гардида, ба муҳлатҳои гуногун аз озодӣ маҳрум 

мегарданд.3 

Дар вақти рух додани ин ҳодиса раиси собиқ Ҳизби наҳзати исломӣ 

аллакай ба хориҷа паноҳ бурда буд. Айни замон низ ӯ дар хориҷа қарор дорад 

ва бо пешниҳоди Прокуратураи генералии Тоҷикистон ӯ дар рӯйхати сурхи 

Интерпол ворид карда шудааст. Муҳиддин Кабирӣ тӯли солҳои охир дар 

хориҷи кишвар ҳаммаслакони худро муттаҳид намуда, фаъолияти 

террористию экстремистии хешро идома дода истодааст. Онҳо аз ҷониби як 

                                                           
1 Ниг.: Ҳамон ҷо. 
2 Ниг.: Таджикистан: 48 человек задержаны по подозрению в организации сентябрьского теракта в Худжанде 

[Манбаи электронӣ]. URL: https://www.fergananews.com/news.php?id=16190 (санаи муроҷиат: 11.07.2020) 
3 Ниг.: Юсуф, Р.А. Борьба с терроризмом в Таджикистане [Текст] / Р.А. Юсуф // Вестник Академии 

Генеральной прокуратуры Российской Федерации. – 2017. – №1(57). – С. 134.  

https://www.fergananews.com/news.php?id=16190

зумра бозигарони сиёсати ҷаҳонӣ аз лиҳози молӣ дастгирӣ ёфта, фаъолияти 

зиддиҳукуматии худро тариқи шабакаи Интернет фаъол намудаанд. Дар тӯли 

чаҳор соли охир онҳо дар шабакаи интернет садҳо видеороликҳои дорои 

хусусияти террористию экстремистиро ҷойгир намуда, мардумро барои 

сарнагун намудани ҳокимият кӯшоду равшан даъват менамоянд. Онҳо кӯшиш 

менамоянд, ки аз хориҷа истода, вазъи сиёсию иҷтимоии кишварро ноором 

созанд. Ҳадафи аслии онҳо ташкил намудани давлати исломӣ мебошад. Бо ин 

мақсад онҳо дар шабакаи интернет сомонаҳои гуногуни иғвоангез ва дорои 

хусусияти террористию тундгароӣ ташкил намуда, барои вайрон намудани 

сохтори конститутсионии давлат ва халалдор намудани тартиботи ҷамъиятӣ 

кӯшиш намуда истодаанд. Як қатор муҳаққиқон иброз медоранд, ки Ҳизби 

наҳзати исломӣ ҳанӯз дар давраи ҷанги шаҳрвандӣ аз давлатҳои хориҷӣ 

мунтазам кӯмаки молиявӣ дарёфт намуда, бо дастаҳои силоҳбадасти ҷиноятии 

Афғонистон робитаи қавӣ дошта, барояшон лагерҳои террористӣ муҳайё 

намуда буданд.1 

Президенти Ҷумҳурии Тоҷикистон 16 ноябри соли 1999 Қонуни 

Ҷумҳурии Тоҷикистон «Оид ба мубориза бар зидди терроризм»-ро имзо 

намуд. Қонуни мазкур асоси ҳуқуқиро бар зидди терроризм ва махсусан, 

терроризми байналхалқӣ дар ҷомеаи пасоҷангии тоҷикистонӣ бунёд сохт. 

Тоҷикистон инчунин хавфи ҷаҳонӣ дошани терроризм ва зарурати минтақавии 

ҳимояи онро дарк намуда 16 феврали соли 2011 «Конвенсияи СҲШ бар зидди 

терроризм»-ро қабул намуд. Ба инобат гирифтани мавзеи фарогирӣ ва 

мубориза бар зидди терроризм дар доираи салоҳиятҳои СҲШ ва санадҳои 

меъёриву ҳуқуқии дар созмони мазкур қабулгардидаи соли 2012, барои 

Тоҷикистон вобаста ба уҳдадории байналхалқии худ зарурати тағйир додан ва 

илова намудан ба Қонуни Ҷумҳурии Тоҷикистон «Оид ба мубориза бар зидди 

терроризм» ба миён омад. Бинобар ин, Қарори Маҷлиси намояндагони 

Маҷлиси Олии Ҷумҳурии Тоҷикистон аз 1 августи соли 2012 Қонун «Дар 

                                                           
1 Ниг.: Попов, Д. Таджикистан перед лицом угрозы международного терроризма [Текст] / Д. Попов // Россия 

и мусульманский мир. – 2017. – №3 (297). – С. 55. 

бораи даровардани тағйиру иловаҳо ба Қонуни Ҷумҳурии Тоҷикистон «Дар 

бораи мубориза бар зидди терроризм»» тавсиб гардид, ки муборизаи 

Тоҷикистонро дар низоми ҷаҳонӣ боз ҳам ба муқобили терроризм шиддатнок 

намуд.  

Қобили зикр аст, ки Ҷумҳурии Тоҷикистон ба монанди давлатҳои дигар 

бо назардошти хавфу хатари афзояндаи терроризм ва тундгароии исломӣ 

рӯйхати ташкилотҳои террористию экстремистиро ташкил намуда, фаъолияти 

онҳоро дар қаламрави кишвар мамнуъ эълон намудааст. Аз ҷумла 

ташкилотҳои террористию экстремистии «Ал-Қоида», «Ҳаракати Толибон», 

«Ҳизби исломии Туркистон» (собиқ Ҳаракати исломии Ӯзбекистон), «Ҳизб-

ут-Таҳрир», «Бародарони мусулмон» ё худ «Иҳвон-ул-Муслимин», «Давлати 

исломӣ», «Ҷабҳат-ан-Нусра», «Ҷамоати Ансоруллоҳ» аз ҷониби Додгоҳи 

Олии Ҷумҳурии Тоҷикистон ташкилотҳои террористӣ дониста шуда, 

фаъолияти онҳо дар қаламрави Тоҷикистон мамнуъ эълон гардидааст. Ғайр аз 

ин соли 2015 бо қарори Додгоҳи Олии мамлакат Ҳизби наҳзати исломӣ низ 

ҳамчун ташкилоти экстремистию террористӣ дониста шуда, фаъолияташ дар 

ҳудудҳои Тоҷикистон манъ карда мешавад. Дар хориҷи кишвар бо роҳбарии 

раиси ташкилоти террористии Ҳизби наҳзати исломӣ иттиҳодияи Паймони 

миллии Тоҷикистон ташкил карда шудааст, ки ин иттиҳодия низ соли 2019 аз 

ҷониби Додгоҳи олии Тоҷикистон ҳамчун ташкилоти террористӣ эълон 

гардидааст.1 

Тӯли солҳои охир ташкилотҳои террористию экстремистӣ барои зарба 

задан ба имиҷи байналмилалии Тоҷикистон ва ҳамчун кишвари ноамн 

муаррифӣ кардани мамлакат кӯшиш намуда истодаанд. Чунончӣ, 30 июли 

соли 2018 дар шоҳроҳи Данғара-Норак чаҳор нафар сайёҳони хориҷие, ки 

тавассути велосипед аз сайёҳат ба самти Душанбе ҳаракат мекарданд, мавриди 

ҳамлаи террористон қарор гирифтанд. Террористон сайёҳони хориҷиро бо 

                                                           
1 Ниг.: Верховный суд признал «Национальный альянс Таджикистана» экстремистской организацией [Манбаи 

электронӣ]. URL: https://asiaplustj.info/ru/news/tajikistan /laworder/20191014/verhovnii-sud-priznal-natsionalnii-

alyans-tadzhikistana-ekstremistskoi-organizatsiei  (санаи муроҷиат: 25.09.2021) 

https://asiaplustj.info/ru/news/tajikistan%20/laworder/20191014/verhovnii-sud-priznal-natsionalnii-alyans-tadzhikistana-ekstremistskoi-organizatsiei
https://asiaplustj.info/ru/news/tajikistan%20/laworder/20191014/verhovnii-sud-priznal-natsionalnii-alyans-tadzhikistana-ekstremistskoi-organizatsiei

автомашинаи худ пахш намуда, сипас бо зарби корд чанд нафари онҳоро ба 

ҳалокат расонида буданд. Дар натиҷаи ин амали террористӣ Аустин Ҷей ва 

Лаурен Анне Мунотз (шаҳрвандони ИМА), Воке Рен Виллем (шаҳрванди 

Нидерландия) ва Хамел Маркус (шаҳрванди Швейтсария) ба ҳалокат расида, 

Ким Айрис ва Дименд Мари Клер (шаҳрвандони Швейтсария) бо ҷароҳатҳои 

гуногун дар бемористон бистарӣ гардиданд. Пойгоҳи иттилоотии «SITE 

Intelligence Group», ки ба ташхиси фаъолнокии террористӣ машғул аст, дар 

баёнияи худ иброз намуда буд, ки масъулияти ин ҳамлаи террористиро 

ташкилоти террористии бо ном «Давлати исломӣ» бар дӯш гирифтааст.1 Аммо 

як рӯз баъд аз ин воқеа хадамоти матбуотии Вазорати корҳои дохилии 

Ҷумҳурии Тоҷикистон масъулияти ин амали террористиро бар зиммаи ТЭТ 

ҲНИ гузошт. Дар баёнияи вазорат гуфта шуда буд, ки ҳамлаи террористӣ ба 

сайёҳони хориҷро Абдусамадов Ҳусейн роҳбарӣ менамуд ва ӯ бо супориши 

узви ТЭТ ҲНИ Убайдов Носирхуҷа ин амалро анҷом додааст.2 

Дар солҳои истиқлолият дар ҳудудҳои Ҷумҳурии Тоҷикистон як зумра 

шаҳрвандони мамлакат созмонҳои террористӣ ташкил намудаанд. Яке аз 

чунин созмонҳо ташкилоти террористии «Ҷамоати Ансоруллоҳ» ба шумор 

меравад. «Ҷамоати Ансоруллоҳ» соли 2007 аз ҷониби яке аз аъзоёни собиқ 

Иттиҳоди мухолифини тоҷик Табаров Амриддин ташкил карда мешавад. Ин 

ташкилоти террористию экстремистӣ масъулияти ба амал баровардани ҳуҷуми 

террористии соли 2010-ро, ки дар назди бинои Раёсати мубориза бо ҷиноятҳои 

муташаккили шаҳри Хуҷанд рух додаро, бар ӯҳда гирифта буд. Баҳори соли 

2011 дар раванди амалиёти зиддитеррористие, ки дар муқобили гурӯҳи 

силоҳбадасти Мулло Абдулло анҷом дода шуд, дар байни узви ин гурӯҳ 

инчунин парчами «Ҷамоати Ансоруллоҳ» низ пайдо мегардад. Моҳи майи 

соли 2012 Додгоҳи Олии кишвар «Ҷамоати Ансоруллоҳ»-ро ташкилоти 

                                                           
1 Ниг.: Стало известно кто взял на себя ответственность за убийство туристов в Таджикистане [Манбаи 

электронӣ]. URL: https://www.tourismsafety.ru/news_one_212.html (санаи муроҷиат: 12.11.2021) 
2 Ниг.: МВД Таджикистана обвинило ПИВТ в нападении на туристов в Дангаре [Манбаи электронӣ]. URL: 

https://tj.sputniknews.ru/20180731/mvd-tajikistan-pivt-turisty-napadeniye-1026330959.html (санаи муроҷиат: 

12.11.2021) 

https://www.tourismsafety.ru/news_one_212.html
https://tj.sputniknews.ru/20180731/mvd-tajikistan-pivt-turisty-napadeniye-1026330959.html

экстремистию террористӣ эълон намуда, фаъолияти онро дар ҳудудҳои 

Тоҷикистон мамнуъ гардонид. Солҳои 2014-2015 ин ташкилоти террористӣ 

дар шабакаи Интернет ҷиҳоди исломиро ба таври васеъ тарғибу ташвиқ 

намуда, шаҳрвандони кишварро барои иштирок дар ҷангҳои Сурия сафарбар 

менамуд. Масалан, моҳи ноябри соли 2014 дар шаҳрҳои Конибодом ва 

Истаравшан 12 шаҳрванди Тоҷикистон бо ҷурми робита доштан бо «Ҷамоати 

Ансоруллоҳ» дастгир карда мешаванд. Онҳо аз Федератсияи Россия ба ватан 

баргашта, ният доштанд, ки ҳам худашон ва ҳам оилаҳои худро ба Сурия 

бубаранд.1    

Аз рӯзҳои аввали ба даст овардани истиқлолият масъалаи гаравидани 

ҷавонон ба ҳизбу ҳаракатҳои ифротӣ ва террористӣ ҳукумати кишвар ва 

ҷомеаи Тоҷикистонро ба ташвиш овардааст. Аз ин рӯ, пайвастани ҷавонон ба 

ин гуна ҳаракатҳои сиёсию динӣ барои суботи сиёсии кишвар хатари ҷиддӣ 

эҷод намуда, хавфи ба амал омадани ҳуҷумҳои террористиро меафзояд. 

Муҳаққиқи ватанӣ Н.Ш. Раҳмонова иброз медорад, ки ба гаравиши ҷавонон ба 

гурӯҳҳои ифротӣ ва инкишофи ҷиноятҳои муташаккил омилҳои зерин 

мусоидат намудаанд: 

– вазъи мураккаби сиёсӣ ва иқтисодии Тоҷикистони тозаистиқлол баъди 

пош хӯрдани Иттифоқи Шуравӣ; 

– ҷанги шаҳрвандӣ, ки дар натиҷаи он ҳокимияти марказӣ назорати 

қариб 30% ҳудудҳои ҷумҳуриро аз даст дода буд; 

– набудани заминаҳои муосири ҳуқуқӣ баъди ба даст овардани 

истиқлолият; 

– хушунатҳои маҳаллӣ - этникӣ барои ба даст овардани ҳокимияти 

давлатӣ; 

– сатҳи пасти маърифати ҳуқуқии аҳолӣ ва ғайра.2 

                                                           
1 Ниг.: Попов, Д. Таджикистан перед лицом угрозы международного терроризма [Текст] / Д. Попов // Россия 

и мусульманский мир. – 2017. – № 3 (297). – С. 68. 
2 Ниг.: Раҳмонова, Н.Ш. Нақши Ҷумҳурии Тоҷикистон дар мубориза бо терроризми байналмилалӣ [Матн] / 

Н.Ш. Раҳмонова // Маҷаллаи илмӣ-таҳлилии «Қонунгузорӣ». – 2017. – № 3 (27). – С. 88. 

Омилҳои номбаргардида воқеан ҳам барои тавсеаи миқёси фаъолиятҳои 

ифротгароӣ ва террористӣ, махсусан барои гаравидани ҷавонон ба сафи ин 

гуна ташкилотҳо хеле таъсирнок буд, аммо дар солҳои аввали ба даст овардани 

истиқлолият, на дар солҳои охир. Зеро тӯли солҳои охир зери таъсири 

дигаргуниҳои иҷтимоию сиёсӣ, иқтисодию идеологӣ шаклҳои фаъолияти 

террористӣ ва ифротгароӣ ба дигаргунии ҷиддӣ рӯ ба рӯ шуда, ба омилҳои ба 

тавсеаи ғояҳои террористию тундгароӣ мусоидаткунанда як қатор масъалаҳои 

дигари ҳаёти ҷамъиятӣ ва равандҳои иҷтимоию сиёсиро ворид намудан 

мумкин аст. Масалан, айни замон яке аз омилҳои муассири гаравидани 

ҷавонон ба сафи ташкилотҳои террористию экстремистӣ ин муҳоҷирати 

меҳнатӣ мебошад. Шаҳрвандони Ҷумҳурии Тоҷикистон дар кишварҳои 

пасошӯравӣ, аз ҷумла дар Федератсияи Россия ва Ҷумҳурии Қазоқистон ба 

муҳоҷирати меҳнатӣ сафар намуда, дар баъзе аз мавридҳо ба доми 

террористону ифротгароён меафтанд. 

Аз ин рӯ, барои Ҷумҳурии Тоҷикистон яке аз масъалаҳои ташвишовар, 

ки дар оянда боиси афзоиши терроризм мегардад, ин шомилшавии ҷавонон ва 

шаҳрвандони кишвар ба сафи ташкилоти террористии «Давлати исломӣ» ва 

дигар созмонҳои ифротгароию террористӣ мебошад. Муҳаққиқони масъалаи 

терроризм ва коршиносони ин соҳа иброз медоранд, ки дар Ҷумҳурии 

Тоҷикистон асосан онҳое, ки ба ҷараёни динии Салафия пайвастаанд, бештар 

барои пайвастан ба сафи «Давлати исломӣ» кӯшиш менамоянд. Инчунин аз 

ҷониби ташкилоти террористию экстремистии «Ҷамоати Ансоруллоҳ» низ 

барои пайвастан ба сафи «Давлати исломӣ» таблиғот гузаронида мешавад.1 

Тибқи омори расмии сохторҳои қудратии кишвар то имрӯз зиёда аз 2 ҳазор 

шаҳрвандони Тоҷикистон ба сафи ташкилоти террористии бо ном «Давлати 

исломӣ» пайвастаанд. Аммо мушоҳидаҳо нишон медиҳанд, ки тарғибу 

ташвиқи ғояҳои исломгароӣ ва тундгароии динӣ боиси гаравидани ҷавонон ва 

шаҳрвандони мамлакат ба сафи чунин созмонҳо мешаванд. Радикализатсияи 

                                                           
1 Ниг.: В Прикамье задержаны около 30 вербовщиков в запрещенную организацию "Джамаат Ансоруллох" 

[Манбаи электронӣ]. – URL: https://tass.ru/proisshestviya/3801937 (санаи муроҷиат: 12.07.2020) 

https://tass.ru/proisshestviya/3801937

қишрҳои гуногуни ҷомеа, бахусус муҳоҷирони меҳнатӣ ва ҷавонон аз ҳама 

бештар зери таъсири фаъолияти тарғиботию таблиғотии ТЭТ ҲНИ, «Ҷамоати 

Ансоруллоҳ», ҷараёни Салафия ва «Иҳвон-ул-Муслимин» ба амал меояд.  

Ҷараёни динии Салафия дар Тоҷикистон аз ибтидои солҳои 2000 пайдо 

мешавад. Фаъолон ва мубаллиғони онро хатмкардаҳои мактабҳои олии 

кишварҳои Шарқи Наздик, аз ҷумла Арабистони Саудӣ, Яман, Покистон, 

Миср ва чанде дигарон ташкил медоданд. Чунин нафарон барои таблиғи 

ғояҳои салафия (ваҳҳобия) аз ҷониби ниҳодҳои гуногуни ин кишварҳои 

исломӣ маблағгузорӣ мешуданд. Тибқи маълумоти васоити ахбори омма зиёда 

аз 20 ҳазор шаҳрванди Тоҷикистон аз ҷараёни Салафия пайравӣ менамуданд.1 

Соли 2009 Додгоҳи Олии Тоҷикистон фаъолияти онро дар ҳудудҳои мамлакат 

мамнуъ эълон намуд. Аммо баъд аз оне ки алоқамандии салафиҳо ва 

ваҳҳобиҳо бо Давлати исломӣ пурра ошкор гардид, мақомоти қудратии 

кишвар ба масъалаи пешгирӣ намудани гаравидани ҷавонон ба ин ҷараёни 

ифротгароиву тундгароӣ бештар шуд.2  

Аммо дар баробари ҷавонон инчунин калонсолон ва ҳатто омӯзгорону 

кормандони соҳаҳои гуногун низ метавонанд зери таъсири таблиғоти 

исломгароӣ қарор гирифта, аз ғояҳои ифротгароӣ ва террористӣ пайравӣ 

намоянд. Чунин тарзи фаъолият хоси ташкилоти террористию экстремистии 

«Ихвон-ул-Муслимин» (Бародарони мусулмон) мебошад. Ин ташкилоти 

террористӣ дар ҳудудҳои Тоҷикистон низ фаъолияти густурда дорад. Масалан, 

моҳи январи соли 2020 прокурори генералии Ҷумҳурии Тоҷикистон Юсуф 

Раҳмон зимни нишасти матбуотӣ ба рӯзноманигорон хабар дод, ки аз ибтидои 

соли 2020 зиёда аз 113 нафар бо гумони шомил будан ба сафҳои «Ихвон-ул-

Муслимин» дастгир шудаанд. Дар миёни онҳо 20 нафар омӯзгорони мактабҳои 

таҳсилоти олӣ низ ҳастанд. Инчунин прокурори генералӣ ёдовар шуд, ки 

«Ихвон-ул-Муслимин» аз соли 2006 бо қарори Додгоҳи Олии Ҷумҳурии 

                                                           
1 Ниг.: Салафиты вне закона [Манбаи электронӣ]. URL: https://www.ng.ru/cis/2009-06-26/6_Salafiya. html 

(санаи муроҷиат: 12.07.2020) 
2 Ниг.: Попов, Д. Таджикистан перед лицом угрозы международного терроризма [Текст] / Д. Попов // Россия 

и мусульманский мир. – 2017. – № 3 (297). – С.73. 

https://www.ng.ru/cis/2009-06-26/6_Salafiya.%20html

Тоҷикистон ташкилоти экстремистию террористӣ эълон гардида, фаъолияти 

он дар ҳудудҳои кишвар мамнуъ мебошад. Аз ин рӯ, ҳар нафаре, ки бо 

ташкилоти террористӣ ҳамкорӣ мекунад ё ба он шомил мешавад, ба 

ҷавобгарии ҷиноятӣ кашида хоҳад шуд.1 

Бо назардошти хусусиятҳои терроризми замони муосир ва махсусан 

дигаргуниҳои сиёсию геополитикӣ гуфтан мумкин аст, ки мубориза бо 

терроризм бояд характери маҷмӯӣ дошта бошад. Яъне, дар самти мубориза бо 

ин падидаи номатлуб бояд ҳамаи имконият ва воситаҳои мавҷуда ба таври 

васеъ истифода бурда шавад. Чунин ҳолатро Прокурори генералии Ҷумҳурии 

Тоҷикистон Юсуф Р.А. низ таъкид намудааст. Ба ақидаи ӯ, «таҷрибаи ватанӣ 

оид ба мубориза бар зидди экстремизм ва терроризм нишон дод, ки дар самти 

мубориза бо ин падидаҳои номатлуб маҳдуд гардидан бо истифодаи неруҳои 

қудратӣ самараи дилхоҳ намедиҳад. Дар ин самт коркард ва амалигардонии 

маҷмӯи чорабиниҳо ва таъсиррасониҳои ташкилӣ, идеологӣ, иҷтимоию 

иқтисодӣ, ҳуқуқӣ ва фарҳангӣ ба омилҳои бавуҷудоварандаи руҳияи 

тундгароӣ ва ифротгароӣ дар байни қишрҳои гуногуни ҷомеа зарур 

мебошад».2 Сиёсатшиноси ватанӣ Г.Н. Зокиров низ дар мавриди мубориза бо 

терроризм чунин мавқеъро ҷонибдорӣ намуда, иброз медорад, ки 

«сиёсатмадорон, ходимони давлатӣ ва ҳама гуна маъмурони дигарро лозим 

аст, ки неруҳои қудратиро фақат дар ҳолатҳои махсус истифода намоянд. 

Албатта, дар ҳолатҳои воқеигардии амалҳои террористӣ истифодаи зӯрӣ 

воситаи ягона ва самаранок аст. Вале аҳли ҷомеа ва муборизони зидди 

терроризм бояд чунин тарзи муносибатҳоеро ихтиёр намоянд, ки 

муносибатҳои байни умумиятҳо ва мақомоти давлатию ҷамъиятӣ ба сатҳи 

                                                           
1 Ниг.: В Таджикистане задержаны 113 человек по подозрению в членстве в организации «Братья-

мусульмане» [Манбаи электронӣ]. URL: https://asiaplustj.info/ru/news/tajikistan/laworder /20200128/v-

tadzhikistane-zaderzhani-113-chelovek-po-podozreniyu-v-chlenstve-v-organizatsii-bratya-musulmane (санаи 

муроҷиат: 25.11.2021) 
2 Ниг.: Юсуф, Р.А. Борьба с терроризмом в Таджикистане [Текст] / Р.А. Юсуф // Вестник Академии 

Генеральной прокуратуры Российской Федерации. – 2017. – № 1 (57). – С.137.  

https://asiaplustj.info/ru/news/tajikistan/laworder%20/20200128/v-tadzhikistane-zaderzhani-113-chelovek-po-podozreniyu-v-chlenstve-v-organizatsii-bratya-musulmane
https://asiaplustj.info/ru/news/tajikistan/laworder%20/20200128/v-tadzhikistane-zaderzhani-113-chelovek-po-podozreniyu-v-chlenstve-v-organizatsii-bratya-musulmane

муқовимат нарасанд. Бинобар ин манбаъҳои пайдоишу инкишофи 

терроризмро бояд нобуд сохт».1 

Воқеан ҳам мубориза бо терроризм ва пешгирӣ намудани амалҳои 

террористӣ яке аз самтҳои афзалиятноки таъмини амнияти миллӣ ва суботи 

сиёсии Ҷумҳурии Тоҷикистонро ташкил медиҳад. Тӯли ду даҳсолаи охир бо 

ташаббуси сарвари давлат ва ҳукумати Ҷумҳурии Тоҷикистон дар ин самт як 

қатор корҳо ба анҷом расонида шудаанд. Президенти мамлакат дар паёмҳо ва 

суханрониҳои худ пайваста хавфу хатари терроризмро ёдовар шуда, ҷиҳати 

пешгирии он ба сохторҳои дахлдори соҳа дастуру супориш медиҳанд. Барои 

мисол, Президенти кишвар муҳтарам Эмомалӣ Раҳмон 23 декабри соли 2022 

дар Паёми навбатии худ тариқи технологияҳои иттилоотӣ ва бо роҳу усулҳои 

нав ҷалб намудани ҷавонони камтаҷрибаву ноогоҳ ба сафи ташкилотҳои 

террористию экстремистӣ ва бо ғояҳои тундгароӣ гумроҳ сохтани онҳоро 

ташвишовар дониста, ба мақомоти салоҳиятдори соҳа чунин дастур дода 

буданд: «Мақомоти дахлдорро зарур аст, ки ҳамоҳангсозии фаъолиятро дар 

самти ошкор ва пешгирӣ намудани хавфу хатарҳои террористиву экстремистӣ 

боз ҳам вусъат бахшида, бо роҳи тақвияти корҳои фаҳмондадиҳӣ пеши роҳи 

гароидани ҷавононро ба равияҳои ифротгаро гирифта, онҳоро дар рӯҳияи 

садоқат ба халқу Ватан ва эҳтиром ба арзишҳои умумиинсонӣ тарбия намоянд. 

Дар робита ба ин, ҷиҳати пешгирӣ намудани ҷиноятҳои хусусияти 

экстремистиву террористидошта ва ҷиноятҳое, ки бо истифодаи 

технологияҳои иттилоотиву коммуникатсионӣ содир карда мешаванд, зарур 

аст, ки Маркази ягонаи иттилоотӣ таъсис дода шавад».2 

Ғайр аз ин қобили зикр аст, ки дар мамлакат ду маротиба бо фармони 

Президенти Ҷумҳурии Тоҷикистон муҳтарам Эмомалӣ Раҳмон стратегияи 

мубориза бо терроризм ва экстремизм қабул гардидааст. Бори аввал бо 

фармони Президенти Ҷумҳурии Тоҷикистон аз 12.11.2016, №776 «Стратегияи 

                                                           
1 Зокиров, Г.Н. Терроризм [Матн] / Г.Г. Зокиров. – Душанбе, 2004. – С. 46. 
2 Паёми Президенти Ҷумҳурии Тоҷикистон муҳтарам Эмомалӣ Раҳмон «Дар бораи самтҳои асосии сиёсати 

дохилӣ ва хориҷии ҷумҳурӣ», 23.12.2022 [Манбаи электронӣ]. URL: http://president.tj/node/29823 (санаи 

муроҷиат: 25.12.2022) 

http://president.tj/node/29823

миллии Ҷумҳурии Тоҷикистон оид ба муқовимат бо экстремизм ва терроризм 

барои солҳои 2016-2020» қабул гардида буд. Дар стратегияи мазкур қайд 

гардида буд, ки «Созмонҳои экстремистию террористӣ фаъолияташонро 

вобаста ба паҳн намудани ғояҳои тундравона, барангехтани кинаю адоват ва 

низои мазҳабӣ дар ҷомеа, ба сафҳои худ ҷалб намудани ҷавонон ва содир 

намудани ҷиноятҳои дорои хусусияти экстремистӣ ва террористӣ пурзӯр 

намуда, мехоҳанд сохти ҷамъиятӣ - сиёсии ин ё он кишварро бо роҳи зӯроварӣ 

тағйир диҳанд».1 Бо мақсади пешгирӣ намудани хавфу хатари экстремизм ва 

терроризм дар стратегияи мазкур баланд бардоштани сатҳи фарҳанги ҳуқуқии 

ҷомеа ва ҳифзи иҷтимоӣ - ҳуқуқии шахс, бартараф намудани омилҳои 

иҷтимоӣ-иқтисодии экстремизм ва тундгароии ба терроризм баранда, 

ташаккули андешаи миллӣ ва пурзӯр намудани корҳои мафкуравӣ, пешгирии 

экстремизм ва ташаккули фарҳанги таҳаммулгароӣ дар муҳити динӣ, огоҳонӣ 

аз экстремизм ва тундгароӣ дар байни ноболиғон ва ҷавонон, муқовимат ба 

истифодаи интернет бо мақсадҳои экстремистӣ ва террористӣ, кор бо 

муҳоҷирони меҳнатӣ, пешгирии паҳншавии ақидаҳои экстремистӣ ва 

тундгароӣ дар муассисаҳои ислоҳӣ, иштироки ҷомеаи шаҳрвандӣ ва бахши 

хусусӣ дар муқовимат ба экстремизм ва терроризм, ҳамкориҳои байналмилалӣ 

ва минтақавӣ пешбинӣ гардида буданд. 

Дафъаи дуюм бо фармони Президенти Ҷумҳурии Тоҷикистон аз 1 июни 

соли 2021, №187 «Стратегияи муқовимат ба экстремизм ва терроризм дар 

Ҷумҳурии Тоҷикистон барои солҳои 2021-2025» қабул мегардад. Дар 

стратегияи мазкур қайд гардидааст, ки «Ҷумҳурии Тоҷикистон дар қатори 

кишварҳои дигари минтақа таҳдидҳои афзояндаи экстремизм ва терроризмро 

ба амнияти миллӣ ва рушди босуботи худ эҳсос менамояд. Таҳдидҳои 

террористӣ шаклу услубҳои тозаро касб карда, ҷуғрофиё ва доманаи онҳо 

васеъ гардида, тарзҳои содир намудани ҳамлаҳои террористӣ ва ҳадафҳои 

                                                           
1 Стратегияи миллии Ҷумҳурии Тоҷикистон оид ба муқовимат бо экстремизм ва терроризм барои солҳои 2016-

2020 // Бо фармони Президенти Ҷумҳурии Тоҷикистон аз 12.11.2016, №776 тасдиқ гардидааст. 

онҳо тағйирёбандаанд».1 Дар стратегияи мазкур мақсад, вазифа ва самтҳои 

асосии муқовимат бо экстремизм ва терроризм бо назардошти вазъи 

мураккаби имрӯза таҳия гардидаанд.  

Бояд гуфт, ки баъди қабул гардидани Қонуни Ҷумҳурии Тоҷикистон 

«Дар бораи мубориза бар зидди терроризм» (1999) ва Қонуни Ҷумҳурии 

Тоҷикистон «Дар бораи мубориза бар зидди экстремизм» (2003) дар Кодекси 

ҷиноятии Ҷумҳурии Тоҷикистон амалҳои ҷиноятии дорои хусусияти 

террористӣ ва ифротгароӣ ҷойгир карда шудаанд. Мундариҷаи фаъолияти 

ифротгароӣ ва террористӣ аллакай дар таркиби Кодекси ҷиноятии Ҷумҳурии 

Тоҷикистон ҳамчун ҷиноятҳои вазнин ворид шудааст. Дар Кодекси ҷиноятии 

Ҷумҳурии Тоҷикистон як қатор амалҳои барои ҷомеа ва давлат хатарнок 

ҷойгир карда шудаанд, ки онҳоро ба таври зайл нишон додан мумкин аст: 

Моддаи 179. «Терроризм», Моддаи 1791 «Ҷалб кардан барои содир намудани 

ҷиноятҳои хусусияти террористидошта ва ё мусоидати дигар барои содир 

намудани онҳо», Моддаи 1792 «Маблағгузории ҷиноятҳои хусусияти 

террористидошта», Моддаи 1793 «Даъвати оммавӣ барои содир намудани 

ҷиноятҳои хусусияти террористидошта ва ё сафедкунии оммавии фаъолияти 

террористӣ», Моддаи 189 «Барангехтани кинаю адовати миллӣ, нажодӣ, 

маҳалгароӣ ва ё динӣ», Моддаи 307 «Даъвати оммавӣ барои бо роҳи зӯроварӣ 

тағйир додани сохти конститутсионии ҶТ», Моддаҳои 3071-4 «Даъвати оммавӣ 

барои амалӣ намудани фаъолияти экстремистӣ (ифротгароӣ)», «Ташкили 

иттиҳоди экстремистӣ», «Ташкили фаъолияти ташкилоти экстремистӣ», 

«Ташкили таълим ё гурӯҳи таълимии хусусияти динии экстремистидошта»2. 

Қайд намудан бамаврид аст, ки Ҷумҳурии Тоҷикистон аз ибтидои асри 

XXI, аниқтараш аз замоне, ки тибки Эъломия Шурои амнияти СММ 

терроризми байналмилалӣ таҳдиди воқеӣ эълон гардида буд, дар сафи пеши 

муқовимат бо ин зуҳурот қарор дошта, ҷиҳати пешгирию решакан намудани 

                                                           
1 Стратегияи муқовимат ба экстремизм ва терроризм дар Ҷумҳурии Тоҷикистон барои солҳои 2021-2025 // Бо 

фармони Президенти Ҷумҳурии Тоҷикистон аз 1.06.2021, № 187 қабул гардидааст. 
2 Кодексии ҷиноятии Ҷумҳурии Тоҷикистон. Кодекси амалкунанда. Санаи қабул: 15.06.2004 / Ахбори 

Маҷлиси Олии Ҷумҳурии Тоҷикистон. Қонуни ҶТ аз 28.08.2017 с., № 1467 

терроризм ва амалҳои террористӣ пайваста бо кишварҳои хориҷӣ ва 

созмонҳои байналмилалӣ ҳамкориҳои густурда анҷом медиҳанд. Президенти 

мамлакат пайваста аз минбарҳои баланди созмонҳои байналмилалӣ 

терроризмро вабои аср муаррифӣ намуда, маҳкум месозад. Чунончӣ, 

Президенти Ҷумҳурии Тоҷикистон муҳтарам Эмомалӣ Раҳмон 29.09.2015 

зимни суханронии худ дар Иҷлосияи 70-уми Маҷмаи Умумии Созмони 

Милали Муттаҳид қайд намуда буданд, ки «Мубориза бо терроризми 

байналмилалӣ ва ифротгароӣ афзалияти дараҷаи аввали мост. … Аз ҷониби 

ҳамаи кишварҳои аъзо татбиқ шудани Стратегияи умумиҷаҳонии Созмони 

Милал бар зидди терроризм, қарорҳои марбутаи Маҷмаи Умумӣ ва Шӯрои 

амнияти Созмони Милал, муборизаи муассир бар зидди ҳама гуна шаклу 

падидаҳои терроризм, аз ҷумла алайҳи бо ҳадафҳои террористӣ истифода 

гардидани интернет ба манфиати ҳамаи мост. Ҷавоби муштараки мо ба авҷи 

фаъолияти терроризми байналмилалӣ ва ифротгароӣ бояд бо миқёси ин хатар 

баробар бошад».1 

Ҷумҳурии Тоҷикистон барои амалӣ намудани уҳдадориҳои 

байналмилалии худ аз соли 2018 то имрӯз се маротиба ташаббускори 

баргузории конфронсҳои сатҳи баланд оид ба мубориза бо терроризм 

шудаанд. Бори аввал рӯзҳои 3-юм ва 4-уми майи соли 2018 дар шаҳри 

Душанбе бо ташаббуси Ҳукумати Ҷумҳурии Тоҷикистон ва мушорикати 

Созмони Милали Муттаҳид (СММ), Созмони Амният ва Ҳамкорӣ дар Аврупо 

(САҲА) ва Иттиҳоди Аврупо Конфронси байналмилалии сатҳи баланд таҳти 

унвони «Муқовимат бо терроризм ва ифротгароии хушунатомез» баргузор 

гардид. Дар конференсияи мазкур беш аз 400 иштироккунанда аз 48 кишвари 

ҷаҳон ва 31 созмони байнламилалию минтақавӣ, инчунин марказҳои илмиву 

тадқиқотӣ иштирок намуданд.  Ҳадафҳои конфронси байналмилалӣ таҳкими 

ҳамкориҳои мутақобила оид ба масоили муайян ва пешгирии амалиёти 

террористии фаромарзӣ, тавсеаи заминаи ҳуқуқӣ барои таҳкими минбаъдаи 

                                                           
1 Суханронӣ дар мубоҳисоти умумии Иҷлосияи 70-уми Маҷмаи Умумии Созмони Милали Муттаҳид, 

29.09.2015 [Манбаи электронӣ]. URL: http://president.tj/node/10035 (санаи муроҷиат: 12.03.2020) 

http://president.tj/node/10035

ҳамкориҳо барои муқовимат бо терроризм миёни кишварҳо, баррасии 

мушкилоти  ҷорӣ  дар ростои амалисозии чораҳои мубориза бар зидди 

терроризм, ҳамкориҳо дар самти муқовимат алайҳи  ҷиноятҳои кибернетикӣ 

ба шумор мерафт.1  

Бори дуюм 16-17 майи соли 2019 дар Душанбе Конфронси сатҳи баланд 

таҳти унвони «Ҳамкории байналмилалӣ ва минтақавӣ дар мубориза бо 

терроризм ва манбаъҳои маблағгузории он, аз ҷумла гардиши ғайриқонунии 

маводи мухаддир ва ҷинояткории муташаккил» баргузор гардид. Чорабинии 

мазкур аз ҷониби Ҳукумати Ҷумҳурии Тоҷикистон дар ҳамкорӣ бо СММ, 

Иттиҳоди Аврупо, САҲА ва дигар шарикони байналмилалӣ доир гардид. Дар 

ин ҳамоиш намояндагони 50 кишвар ва беш аз 27 созмони байналмилалӣ ва 

минтақавӣ ширкат намуданд.  

Ҳадафи Конфронс таҳкими  ҳамкориҳои байналмилалӣ ва минтақавӣ, 

муайян кардани усулҳои самараноки мубориза бо маблағгузории терроризм, 

табодули донишу таҷриба дар ин самт, ҳамчунин мусоидат ба  муҳокимаи 

коршиносон дар мавриди вокуниш ба шаклҳои тағйирёбандаи маблағгузории 

созмонҳои террористӣ ба шумор мерафт.2 

Бори сеюм 18 октябри соли 2022 дар шаҳри Душанбе Конфронси 

байналмилалии сатҳи баланд таҳти унвони «Ҳамкории байналмилалӣ ва 

минтақавӣ оид ба амният ва мудирияти сарҳад ҷиҳати муқовимат ба терроризм 

ва пешгирӣ аз ҳаракати террористҳо» баргузор гардид. Ҳадафи Конфронс 

тавсеаи ҳамкориҳои байналмилалӣ ҷиҳати таҳкими назорати сарҳадӣ ба 

мақсади пешгирӣ ва ошкорсозии ҳаракати террористҳо, минҷумла ҷангҷӯёни 

хориҷии террорист, муомилоти ғайриқонунии аслиҳаи хурд ва сабук, 

лавозимоти ҷангӣ, маводди таркандаи муқаррарӣ ва дигар муҳимоти ҷангӣ 

маҳсуб меёфт. Ҳамчунин дар Конфронс масъалаҳои татбиқи тадбирҳои зарурӣ 

                                                           
1 Ниг.: Маълумот оид ба Конфронси байналмилалии сатҳи баланд “Муқовимат бо терроризм ва ифротгароии 

хушунатомез” [Манбаи электронӣ].  URL: https://mfa.tj (санаи муроҷиат: 12.11.2022) 
2 Ниг.: Ҳамкории байналмилалӣ ва минтақавӣ дар мубориза бо терроризм ва манбаъҳои маблағгузории он, аз 

ҷумла гардиши ғайриқонунии маводи мухаддир ва ҷинояткории муташаккил [Манбаи электронӣ]. URL: 

https://mfa.tj (санаи муроҷиат: 12.11.2022) 

https://mfa.tj/tg/main/view/3229/malumot-oid-ba-konfronsi-bainalmilalii-sathi-baland-muqovimat-bo-terrorizm-va-ifrotgaroii-khushunatomez
https://mfa.tj/tg/main/view/4067/hamkorii-bainalmilali-va-mintaqavi-dar-muboriza-bo-terrorizm-va-manbahoi-mablagguzorii-on-az-jumla-gardishi-gairiqonunii-mavodi-mukhaddir-va-jinoyatkorii-mutashakkil

дар самти таъмини амният ва мудирияти сарҳад, адолати судӣ ва табодули 

иттилоот мутобиқи меъёрҳои ҳуқуқи инсон, ҳуқуқи байналмилалии 

башардӯстона ва паноҳандагон баррасӣ гардида буд.  

Дар конфронси мазкур зиёда аз 900 иштирокчӣ, ба шумули вазирон ва 

дигар шахсони расмии кишварҳои аъзои СММ, ташкилотҳои байналмилалӣ ва 

минтақавӣ, коршиносон ва рӯзноманигорон ширкат намуданд. Нишасти 

дурӯзаи мазкур аз ҷониби Ҳукумати Ҷумҳурии Тоҷикистон дар ҳамбастагӣ бо 

Дафтари зиддитеррористии Созмони Милали Муттаҳид (UNOCT), Маркази 

минтақавии СММ оид ба дипломатияи боздоранда барои Осиёи Марказӣ 

(UNRCCA), Созмони амният ва ҳамкорӣ дар Аврупо (САҲА), Иттиҳоди 

Аврупо (ИА), Подшоҳии Арабистони Саудӣ ва Давлати Қатар ташкил гардид.1 

Бояд ёдовар шуд, ки моҳи сентябри соли 2021 ҳаракати Толибон аксари 

ҳудудҳои Ҷумҳурии Исломии Афғонистонро зери назорати худ дароварда, дар 

қаламрави ин кишвар давлати исломии асримиёнагиро ташкил намуд. Ба сари 

қудрат омадани як ташкилоти террористӣ дар ҳамсоякишвари Тоҷикистон 

хавфу хатари терроризм ва амалҳои террористиро боз ҳам бештар менамояд. 

Ҷумҳурии Тоҷикистон аз сулҳу субот ва оромии Афғонистон манфиатҳои 

зиёди иқтисодию сиёсӣ дорад. Аммо бархӯрди манфиатҳои геополитикии 

абарқудратҳо боиси вазъияти ногувор шудааст. Айни замон на танҳо 

Ҷумҳурии Тоҷикистон, балки ҳамаи кишварҳои Осиёи Марказӣ таҳдиду 

хатари Толибонро дарк менамоянд ва бо назардошти муташанниҷ гардидани 

авзоъ чораҳои иловагӣ андешида истодаанд. Аввал ин ки ба сари қудрат 

омадани як ташкилоти террористӣ созмонҳои дигари экстремистию 

террористиро руҳбаланд намудааст. Дуюм ин ки Ҷумҳурии Тоҷикистон бо 

Афғонистон дарозтарин сарҳадро дорад, ки чунин ҳолат дар самти таъмини 

амният мушкилиҳои навро метавонад эҷод созад. Сеюм ин ки аҳолии 

Тоҷикистон ғолибан аз дини ислом пайравӣ менамоянд ва тарғибу ташвиқи 

                                                           
1 Ниг.: Конфронси байналмилалии сатҳи баланд таҳти унвони «Ҳамкории байналмилалӣ ва минтақавӣ оид ба 

амният ва мудирияти сарҳад ҷиҳати муқовимат ба терроризм ва пешгирӣ аз ҳаракати террористҳо» [Манбаи 

электронӣ].  URL: https://mfa.tj (санаи муроҷиат: 12.11.2022) 

https://mfa.tj/

ғояҳои ифротгароӣ ва тундгароии динӣ дар байни аҳолии кишвар зиёд ба назар 

мерасад. Бинобар ин, ҳукумати кишварро зарур аст, ки дар шароити имрӯза 

дар самти мубориза бо терроризм ва пешгирии амалҳои террористӣ аз 

ҳарвақта дида бояд омодагии бештар дошта бошад. Зеро кӯчонидани низоъҳои 

мусаллаҳона ва фаъолнокии террористии минтақаҳои Шарқи Наздик ва Ховар 

Миёна ба минтақаи Осиёи Марказӣ яке аз стратегияҳои геополитикии навбатӣ 

ба назар мерасад. Бархӯрди абарқудратҳои олам бо ташкилотҳои террористӣ 

нишон медиҳад, ки чунин сенария дар ҳоли ташаккулёбӣ мебошад.  

Ҳамин тариқ, таҳлилу баррасии хусусиятҳои мубориза бар зидди 

зуҳуроти гуногуни терроризм ва амалҳои террористӣ дар шароити Ҷумҳурии 

Тоҷикистон нишон дод, ки хавфу хатари терроризм аз рӯзҳои аввали ба даст 

овардани истиқлолият Тоҷикистонро ҳамроҳӣ намудааст. Ҳатто дар солҳои 

истиқлолият, бахусус дар солҳои ҷанги шаҳрвандӣ ва баъд аз он дар қаламрави 

кишвар даҳҳо маротиба амалҳои террористӣ рух додаанд. Дар баробари ин 

сохторҳои қудратии мамлакат тавонистаанд, ки аксари амалҳои террористиро 

пешгирӣ намоянд ва суботи сиёсию сулҳу оромиро дар кишвар таъмин созанд. 

Бо назардошти чунин вазъ Ҷумҳурии Тоҷикистон бо терроризм ва ҳама гуна 

зуҳуроти террористӣ муборизаи беамон мебарад ва дар низоми муносибатҳои 

байналмилалӣ дар сафи пеши мубориза қарор гирифтааст.  

Таҳлилу мушоҳидаҳо нишон медиҳанд, ки фаъолияти террористӣ 

солҳои охир шакли зоҳиршавии худро тағйир дода, бо роҳу усулҳои нав 

мақсадҳои хешро пайгирӣ намуда истодаанд. Аз ҷумла, ташкилотҳои 

террористию экстремистӣ айни замон тавассути шабакаи интернет ғояҳои 

худро ба таври густурда таблиғ намуда, барои бештар кардани ҷонибдорони 

хеш ҳамарӯза фаъолияти пинҳонӣ ва манипулятсионӣ анҷом медиҳанд. Дар 

муқобили суботи сиёсии Ҷумҳурии Тоҷикистон ва шаҳрвандони мамлакат 

ҳамарӯза ҳуҷумҳои иттилоотии террористӣ анҷом дода мешаванд. Барои 

мисол, ТЭТ ҲНИ, ташкилоти террористию экстремистии бо ном «Паймони 

миллии Тоҷикистон», созмони экстремистии «Гурӯҳи 24», ТЭТ «Ихвон-ул-

Муслимин», ҷараёни Салафия ва монанди инҳо барои бештар намудани 

мухолифони давлату ҳукумат кӯшиш намуда, ба сафҳои худ ҷавонони 

ноогоҳро ҷалб намуда истодаанд. Моҳи сентябри соли 2021 дар Ҷумҳурии 

Исломии Афғонистон ба сари қудрат омадани ҳаракати Толибон ташкилотҳои 

террористии номбаргардидаро рӯҳбаланд намуда, ҳузури онҳоро дар 

шабакаҳои иҷтимоии интернетӣ бештар кардааст. Дар чунин шароит хавфи 

тавассути чунин созмонҳо дар Ҷумҳурии Тоҷикистон ташкил намудани 

инқилобҳои ранга, аз байн бурдани суботи сиёсӣ ва интиқол додани низоъҳои 

мусаллаҳона ба минтақаи Осиёи Марказӣ ба мушоҳида мерасад. 

 

2.3. Масъалаҳои рӯзмарраи фаъолияти зиддитеррористӣ ва пешомади 

инкишофи онҳо 

Дар асри ХХI терроризм, чунон ки коршиносон дер боз ҳушдор 

медиҳанд, нақши муҳимми иҷтимоӣ хоҳад дошт, ки асосан вазъи кунунии 

сиёсиро муайян мекунад. Сиёсатшиноси мисрӣ М. Сид Аҳмадро ба ёд меорем: 

«Рушди технологӣ, ки дар соҳаи ҳарбӣ ба дараҷаҳои ғайричашмдошт 

расидааст, ба он оварда расонд, ки ҷанг ба маънои классикии калима 

ғайриимкон гардид, ҷанг маънои хотима ёфтани ҷанҷолро надорад, холо 

мубориза шаклҳои дигарро мегирад».1 Терроризми замони постмодерн 

хусусияти ҷаҳониро соҳиб гардид. Чунин хосияти соҳибгардидаи терроризм 

ба ҳамаи он арзишҳои қабулгардидаи соҳаи ҳуқуқи гуманитарӣ, ки амалҳои 

муросо ва созишро дар ҳолатҳои ғайримуқаррарии инкишофи сиёсии ҷаҳонӣ 

эътироф мекарданд, зарба расонид. Дар амалҳои террористӣ на танҳо 

ходимони давлатӣ ва хизматчиёни низоми қудратӣ, балки аҳолии муқаррарии 

кишвар, ки бештар аз манфиатҳои элитаи сиёсӣ ва муборизаҳои сиёсии онҳо 

бехабар мебошанд, ба душманони асосӣ мубаддал гариданд.2  

                                                           
1 Мохаммед Сид-Ахмед [Сеть Вольтер] [Манбаи электронӣ]. URL: voltairenet.org›auteur122825.html. (санаи 

муроҷиат: 25.11.2021) 
2 Муродова, Н.С. Терроризм чун омили зидди модернизатсионӣ [Матн] / Н.С. Муродова // Маводи 

конфренсияи илмӣ – амалӣ дар мавзуи «Терроризм ва роҳҳои ташаккули он дар замони муосир» // 12-13-уми 

январи соли 2016. – Душанбе, 2016. – С. 49-57. 

То 11 сентябри соли 2001 ҷаҳониён ба он бовар намекарданд. Аммо ҳоло 

ҳушдорҳои мутахассисон ба воқеияти бераҳмона табдил меёбанд: терроризм 

на танҳо идомаи ҷанг аст, балки ҷанги навест, ки қоидаҳои комилан гуногуни 

муборизаро истифода намуда, ташаббускорӣ ҳама гуна зӯроварӣ ва хушунат 

буда, одамонро дар ҳолати тарс ва ҷаҳолат нигоҳ медорад. 

Терроризми муосир бо таҷҳизоти шадиди техникӣ, сатҳи баланди 

муташаккилӣ ва мавҷудияти захираҳои назарраси молиявӣ зуҳур меёбад. 

Хусусияти асосии фарқкунандаи он норавшан кардани сарҳади терроризми 

байналмилалӣ ва дохилӣ мебошад. Алоқаҳои созмонҳои террористӣ бо 

тиҷорати маводи мухаддир ва тиҷорати ғайриқонунии аслиҳа тавсеа меёбанд. 

Ҳаракати афзоиши гурӯҳҳои террористӣ дар ҷаҳони муосир бо суръати баланд 

ба назар мерасад. 

Маълум аст, ки дастгирии молиявӣ метавонад осебпазиртарин нуқтаи 

диверсия ва амалҳои террористӣ бошад. Аз ин рӯ, имрӯз, эҳтимолан, 

дастрастарин ва муассиртарин чораи пешгирикунанда он, пеш аз ҳама, таъсиси 

заминаи ҳуқуқӣ ва мақомоти дахлдори назорат ва ҷилавгирӣ аз ҷараёнҳои 

молиявие, ки барои анҷом додани амалҳои харобкорӣ ва террористӣ истифода 

мешаванд, муҳим мебошад. Бояд гуфт, ки заминаи ҳуқуқӣ бояд ҳам дар дохили 

давлат ва ҳам дар сатҳи байналмилалӣ ба вуҷуд оварда шавад. 

Имрӯз бозори ҷаҳонии аслиҳа бо технологияҳои сохтани киштиҳои ба 

ин мақсадҳо мувофиқ, инчунин таҷҳизот, аслиҳа ва лавозимоти ҷангии 

мувофиқ мусалаҳ шудааст. Паҳншавии аслиҳа, лавозимоти ҷангӣ, агентҳои 

кимиёвӣ ё маводи ҳастаӣ ҳоло дар миқёси бузург истифода мегардад. 

Таҷҳизоти махсус барои киштиҳои ғайринизомӣ, ғаввоси варзишӣ ё халабонҳо 

дар саросари ҷаҳон низ метавонанд ба осонӣ харидорӣ ва барои мақсадҳои 

низомӣ ва мувофиқан террористӣ истифода шаванд. Ҳамин тавр, дар соли 2000 

як киштии зериобӣ ба дасти полиси Колумбия афтод, ки тоҷирони маҳаллӣ 

мехостанд барои интиқоли маводи мухаддир истифода баранд. Дар киштӣ аз 

150 то 200 тонна мавод ва 12 аъзои экипаж ҷойгир буданд. 

Ҳамаи таҳдидҳои мавҷуда ва эҳтимолии таҳдидҳои дар боло 

зикргардида оид ба диверсия ва амалҳои террористӣ, ки аз рӯи далелҳо барои 

омода намудани онҳо харҷи хеле калони молиявиро тақозо мекунад. шаҳодат 

медиҳанд,  Аз ин рӯ, дастрастарин ва муассиртарин чораи пешгирикунанда, 

тавре ки зикр гардид, ин, пеш аз ҳама, таъсиси заминаи ҳуқуқӣ ва мақомоти 

дахлдор оид ба назорат ва ҷилавгирӣ аз гардиши молиявӣ, ки барои анҷом 

додани амалҳои харобкорӣ ва террористӣ истифода мешаванд, мебошад. Бояд 

таъкид кард, ки ин тадбирҳо бояд дар якҷоягӣ бо дигар тадбирҳои 

пешгирикунанда ва таъсис ва омодасозии хадамот ва воҳидҳои дахлдор ҷиҳати 

вокуниши фаврӣ ба таҳдиди чунин амалҳои харобкорию террористӣ ва рафъи 

оқибатҳои онҳо амалӣ карда шаванд. 

Масъалаҳои фаъолияти рӯзмарраи мубориза бо терроризм бо 

мушкилотҳои зиёд бархӯрдор мешавад. Пеш аз ҳама ин мушкилот бо омилҳои 

мухталиф, ки дар соҳаи фаъолияти одамон алоқаманд аст, вобаста мебошад. 

Аввалан, ин бо муносибати қисме аз аҳолӣ вобаста мебошад, ки оид ба 

ифротгароӣ, терроризм маълумоти кофӣ надоранд ва дар сафи мубориза бо ин 

амалҳои номатлуб қарор гирифта наметавонанд. Баъзан, аз ҳолатҳои гуногун 

ба монанди нобоварӣ ба мақомоти ҳифзи ҳуқуқ, тарси қасосгирӣ аз ҷониби 

ҷинояткорони ифротгаро, сарфаҳм нарафтан ба фаъолияти зиддиҳуқуқии 

амалҳои гурӯҳҳои ифротгаро ва муайян карда натавонистани мавқеи 

шаҳрвандии худ нисбати масъала, одамон ба фаъолияти зидиттеррористӣ 

ворид нагашта, ба он таваҷҷуҳ зоҳир намекунанд.  

Баъдан, масъалаи дигар бо фаъолияти муташаккилонаи мақомоти ҳифзи 

ҳуқуқ алоқаманд аст. Барои ҳалли мушкилоте, ки давлат дар соҳаи мубориза 

бо терроризм дучор мешавад, тамаркузи неруҳои мақомоти ҳифзи ҳуқуқ ва 

ҳамоҳангсозии фаъолияти онҳо зарур аст. Масъалаҳои ҳамоҳангсозии 

фаъолияти мақомоти хифзи ҳуқуқ дар ин соҳа бо институтҳои дигари 

давлативу ҷамъиятӣ хело муҳим буда, натиҷаи фаъолиятии умумии онҳоро бар 

зидди терроризм муайян мекунад. Мунтазам маҷлисҳо гузаронда, қарорҳо 

кабул карда мешаванд. Мақомоти ҳифзи ҳуқуқ ва институтҳои дигари 

давлативу иҷтимоӣ имрӯз масъалаи зарурати кор карда баромадани механизми 

самарабахши ҳамоҳангсозии умумии муборизаи зидди ҷинояткории 

террористиро дар сатҳи давлатӣ ба таври чиддӣ ба миён мегузоранд. Дар ин 

бахш тартиб додани уҳдадорииҳои касбӣ, амалисозии идоракунии ягона, 

инчунин муқаррар намудани масъулияти шахсии мансабдорон барои таҳия, 

қабул ва натиҷаҳои қарорҳои идоравию оперативӣ зарур аст.  

Ҳалли ин масъалаҳо тағйироти заруриро дар заминаи ҳуқуқӣ тақозо 

мекунад. Пеш аз ҳама бо мақсад мувофиқ будани низомномаи ҳамоҳангсозии 

фаъолияти мақомоти хифзи ҳуқуқ, ки бояд тартиби қабули қарорҳо, 

муносибатҳои мақомоти ҳифзи ҳуқуқро ҳангоми иҷрои вазифаи касбии онҳо, 

ҳисоботдиҳӣ ва масъулияти шахсони мансабдорро дар мавриди иҷрои 

фаъолияташон муайян намояд, зарур донад. Терористони муосир ба таври 

динамикӣ тағйир меёбад, усулҳои нави содир кардани ҷиноятҳо низ инкишоф 

меёбанд. Ҳаёт талаб мекунад, ки ба зуҳуроти террористӣ аз тарафи давлат ба 

таври бояду шояд, сари вақт ва фавран ҷавоб дода шавад. 

Низоми идоракунии давлатӣ ҷиҳати пурзӯр намудани мубориза бо 

терроризм корҳои мунтазам анҷом дода, барои ошкор ва таҳқиқи ҷиноятҳои 

террористӣ гурӯҳҳои доимии тафтишотӣ ва оперативӣ таъсис медиҳад. Онҳо 

бо беҳтарин муфаттишон ва кормандони бахши оперативӣ таъминанд. Яке аз 

камбудии дигар, дар раванди мубориза бо терроризм бо воситаҳои техникии 

ҳозиразамон мусаллаҳ набудани  мақомотҳои далхдор мебошанд. 

Таҷриба нишон медиҳад, ки вазъияти масъалаҳои пешгирӣ кардани 

амалҳои террористона ба куллӣ тағйир ёфтааст. Чорабиниҳои давлативу 

ҳуқуқии пешгирии терроризм бо фаъолияти барномаҳои комплексӣ ва 

мақсадноки алоқаманд аст. Маълум мешавад, ки аксари вақт самаранокии 

онҳо имрӯз ниҳоят паст аст, пеш аз ҳама бо сабаби набудани маблағҳои 

молиявӣ дар бештари кишварҳои олудаи терроризм ин ҳолат ба назар мерасад. 

Бинобар ин, дар бештари кишварҳои мазкур муқаррароти қабулгардидаи 

ҳукумат танҳо эъломияҳои рӯи коғаз боқӣ мемонанд, ки ҷорӣ намудани 

тадбирҳои мутобиқсозии иҷтимоии шахсони қаблан маҳкумшуда, ба кор 

таъмин намудани ҷавонон, пешгирии рафтори дигар категорияҳои 

криминогении аҳолӣ ва кори тарбиявии онҳоро амалан истисно мекунад.  

Омили дигаре, ки ба ташаккули терроризм дар замони муосир мусоидат 

мекунад, бештар бо ҳал наёфтани масъалаҳои милливу ҳудудии байни 

кишварҳо пайвандӣ дорад. Маълум мешавад, ки дар минтақаҳое, ки дар он ҷо 

зиддиятҳои миллӣ вуҷуд доранд, амалҳои террористӣ бештар рух медиҳанд. 

Масалан, минтақаҳои ҳасоси амалҳои террористӣ дар Қаробоғи кӯҳӣ, 

Фаластин ва Исроил, Доғистони Россия, Афғонистон ва ғайра. Дар ин маврид 

механизми коркарди ҳалли масъалаҳои милливу ҳудудӣ ба миён меояд, ки 

хатари терроризмро бартараф карда тавонад.  

Дар ҳар маврид масъалаи мубориза бо терроризм бо таъмини амният 

вобаста мебошад. Масъалаи таъмини амнияти давлатӣ дар шароити имрӯза 

махсусан дар самти мубориза бо терроризм аҳамияти муҳим пайдо намудааст. 

Дарёфти роҳу воситаҳои беҳтари таъмини амният ва ҳимояи манфиатҳои 

давлатӣ масъалаи асоссии ҳаёти ҷамъиятӣ мансуб меёбанд. Дар заминаи 

таҳлили омилҳои дар боло овардашуда, қайд кардан зарур аст, ки барои 

муборизаи самарабахши зидди зуҳуроти мухталифи экстремизм ва терроризм 

бояд тадбирҳои ҷиддие андешида шаванд, ки ба ошкор ва равшан сохтани 

сиёсат ва идеологияи экстремистӣ равона гардида, ба пешгирӣ ва бартараф 

намудани терроризм, ки онро қувваҳои сиёсӣ барои амалӣ гаштани 

манфиатҳои худ истифода мебаранд, мусоидат намоянд.1 

Таҷрибаи бисёре аз кишварҳои хориҷӣ дар мубориза бо терроризм 

нишон медиҳад, ки фаъолияти зиддитеррористӣ барои таъмини бехатарӣ ва 

суботи сиёсии ҷомеа равона мегардад. Роҳбарияти сиёсии кишварҳои Аврупои 

Ғарбӣ ва ИМА муборизаи зидди терроризмро яке аз вазифахои муҳимтарини 

миллй мешуморанд. Фаъолиятҳои асосӣ дар ин соҳаи мубориза бо 

терроризмро онҳо дар муҳаёсозии чунин амалҳо мебинанд: 

– такмили заминаи ҳуқуқӣ; 

                                                           
1 Ниг.: Зокиров Г.Н. Сиёсатшиносӣ [Матн] / Г.Н. Зокиров. – Душанбе, 2010. – С. 201. 

– таҳкими ҳамкории байни мақомоти дахлдори федералӣ; 

– ташкил намудани зерқисмҳои махсус ва зиёд кардани шумораи 

коркунони сохторҳои оперативӣ, ки бо масъалаҳои терроризм машғуланд, 

такмил додани таҷҳизоти техникии онҳо. 

Сиёсати аксарияти давлатҳои ғарбӣ ба принсипҳои зерин асос ёфтааст: 

ба террористон гузашт накардан, ба кишварҳое, ки фаъолнокии террористӣ 

доранд, ба таври пурра фишор овардан, воситаҳои мавҷударо, аз чумла 

қувваҳои ҳарбиро пурра истифода бурдан, ба ҷавобгарӣ кашидани  

террористон, расонидани ёрй ба дигар кишварҳо дар самти мубориза бо 

терроризм.  

Дар натиҷаи таҳлил маълум мешавад, ки дар ИМА дар давраи аз соли 

1958 то соли 1999 зиёда аз 40 санади меъёрии ҳуқуқӣ ба ин ё он дараҷа вобаста 

ба пурзӯр намудани мубориза бар зидди терроризм қабул карда шуд, аз ҷумла 

дастури махсуси Президент (июни 1995) ва Қонун дар бораи пурзӯр намудани 

мубориза бар зидди терроризм (1996). 

Санадҳои мазкури қонунгузор ҳуқуқҳои роҳбарияти федералӣ, 

мақомоти ҳифзи ҳуқуқ ва маъмурияти иёлотро барои муайян кардан ва рафъи 

амалҳои террористии дарпешистода чӣ дар ИМА ва чӣ дар хориҷа ба таври 

назаррас васеъ менамоянд. 

Дар замони муосир муборизаи зидди терроризм бояд мушаххасан ва 

мақсаднок сурат гирад ва манфиатҳои умумибашарӣ дар мадди аввал гузошта 

шаванд. Ин мубориза фақат бо нобуд сохтани ташкилоти террористие ба охир 

намерасад. Бояд сабабҳо ва заминаҳои мухталифи ташаккулу инкишофи ин 

падидаи иртиҷоӣ ҳамаҷониба дарк карда шаванд ва роҳу воситаҳои беҳтари 

мубориза дарёфт гарданд. Ба зӯрӣ тавассути зӯрӣ ҷавоб додан чандон самараи 

хуб намедиҳад. Сиёсати комиле зарур аст, ки манбаъҳои зӯрӣ, фишороварӣ ва 

маҷбурнамоиро рафъ намояд. Симои ҳақиқии ифротиёнро нишон диҳад ва 

афкори умумро дар шикасти онҳо истифода барад. Консепсияи муборизаи 

зидди террористӣ бояд омода гардад. Ҳадафҳои байналхалқии чунин мубориза 

ошкору равшан гарданд, принсипҳои ҳамкориҳои байналхалқӣ дар ҳамбастагӣ 

коркард шаванд, мутаносибан сохтори зиддитеррористии байналхалқӣ таъсис 

дода шавад.  

Ҳадафи асосии марказҳои зиддитеррористиро на ошкор намудани 

шахсиятҳо ва субъектҳои алоҳида, балки низоми ташкилӣ ва идеологияи 

терроризм муайян мекунанд. Таҳлил ва хулосагириҳо бояд аз шароити 

ташаккули ҷараён сурат гирад. Омилҳои асосӣ ва пайвастаро ошкор бояд сохт. 

Ҳама гуна ҷараёнҳои сиёсӣ дар муқобили ҷараён ва идеологияи дигар 

ташаккул меёбанд, ошкор намудан ва хулосагирии онҳо аҳамияти муҳим 

доранд. 

Ҳангоми хулосагирӣ ба эътибор гирифтани манфиатҳои одамон, 

гурӯҳҳои сиёсӣ ва нерӯҳои мухталиф аҳамияти муайянкунанда пайдо 

менамоянд. Саволе пайдо мегардад: чаро манбаъҳои гуногуни инсонӣ, пеш аз 

ҳама манбаъҳои маънавию ахлоқӣ ва динӣ, ки бояд бар зидди ин падидаи 

ифротӣ мубориза баранд ва худ низ дар хизмати он қарор мегиранд? Сабаб он 

аст, ки ҳама манфиат доранд ва манфиатҳо дар ҳолате амалӣ мегарданд, ки 

тамоми гуноҳҳои хешро ба рафтори нодурусти низоми сиёсии мавҷуда бор 

намоянд.1 

 Дар ин маврид зарур аст, ки тамоми аҳли ҷомеаи ҷаҳонӣ ба муқобили 

идеологияи терроризм муттаҳид шаванд. Танҳо саъю кӯшиши муштарак 

имкон дорад, ки ҳаракатҳои террористиро аз асосҳои идеологӣ маҳрум намуда, 

заминаи иҷтимоии онҳоро коҳиш диҳад, сатҳи дастгирии онҳо тавассути 

чорабиниҳои иттилоотӣ, сиёсиву иҷтимоӣ паст шавад. Ин танҳо бо роҳи ошкор 

ва саркӯб кардани марказҳои дастгирии идеологӣ ва дастгирии ҳаракатҳои 

террористӣ, гурӯҳҳои террористии сепаратистӣ, маҳрум кардани онҳо аз 

дастгирии дохилӣ ва хориҷӣ, табақабандӣ кардани муҳити террористӣ ноил 

мешавад. 

Муборизаи муассир бо терроризм дар сатҳи давлатӣ ва байнидавлатӣ 

танҳо дар сурате имконпазир аст, ки ҷомеаи шаҳрвандӣ ва тамоми қишрҳои 

                                                           
1 Ниг.: Зокиров Г.Н. Сиёсатшиносӣ [Матн] / Г.Н. Зокиров. – Душанбе, 2010. – С. 210. 

ҷомеа ба он ҳамроҳ шаванд. Ташаббуси Россия барои таъсиси Форуми 

умумиҷаҳонии мубориза бо ҷинояткорӣ ва зиддитеррористӣ дар ин самт 

қадаме буд. Ин бори аввал дар соли 1999 эълон шуда буд. Дар ин давра ба 

пешниҳоди ташаббускор тақрибан 40 кишвари ҷаҳон ҳамроҳ шуданд. 5 

декабри соли 2000 Маркази СММ дар Вена ҷаласаи якуми Кумитаи 

байналмилалии Форуми ҷаҳонии мубориза бо ҷинояткорӣ ва терроризмро 

баргузор намуд.  

Ҳадафи стратегии Форум ҷалби доираҳои васеи ҷомеаи ҷаҳонӣ: сарони 

давлатҳо ва ҳукуматҳо, намояндагони мақомоти қонунгузор ва иҷроия, 

намояндагони соҳибкорӣ, васоити ахбори омма, мутахассисони мақомоти 

судӣ ва полис, муассисаҳои илмӣ ва таълимӣ, иттиҳодияҳо ва ҳаракатҳои 

сиёсй ва чамъиятӣ ва бо ин мақсад барпо намудани фронти ягонаи зидди 

ҷинояткорй ва зиддитеррористӣ аст.1 

Масъалаи рӯзмарраи фаъолияти зиддитеррористӣ бо назорати ҷомеаи 

ҷаҳонӣ аз болои гардиши молиявии байналмилалӣ ва дар ин асно таъмини 

терроризм пайваст мебошад. Конвенсияи байналмиллалӣ оид ба мубориза бо 

маблағгузории терроризм метавонад ҳамчун асоси ҳуқуқӣ истифода шавад. Он 

имкони боздошт, ба ҷавобгарии ҷиноӣ кашидани шахсоне, ки дар 

маблағгузории терроризм даст доранд. Чораҳои пешгирикунанда оид ба 

ошкор, аз байн бурдани манбаъҳои даромади террористон ва маҳдуд кардани 

интиқоли ин маблағҳо ба хориҷ фароҳам меорад. Масалан, дар соли 2002 танҳо 

дар Маскав 14 бонки тиҷоратӣ муайян карда шуданд, ки дар зери назорати 

гурӯҳҳои муташаккили хусусӣ буданд, аз ҷумла 4 бонке, ки ба роҳбарони 

гурӯҳҳои мусаллаҳи ғайриқонунӣ дар Чеченистон кӯмаки мақсаднок 

мерасонанд.2 

Масъалаи таҳкими ҳамоҳангсозии фаъолияти зиддитеррористӣ дар 

сатҳи байналмилалӣ, тақвияти ҳамкориро бо мақомоти ҳифзи ҳуқуқи хориҷӣ, 

                                                           
1 Ниг.: Предупреждение терроризма на современном этапе [Манбаи электронӣ]. URL: studfile.net›preview/ 

6724509/page:26/ (санаи муроҷиат: 03.04.2021) 
2 Ниг.: Ҳамон ҷо. 

https://studfile.net/preview/6724509/page:26/
https://studfile.net/preview/6724509/page:26/
https://studfile.net/preview/6724509/page:26/
https://studfile.net/preview/6724509/page:26/

ки дар мубориза бар зидди терроризм иштирок мекунанд, зарур медонад. Дар 

доираи СММ таъсис додани маркази ягонаи ҷаҳонии зиддитеррористӣ дар 

айни замон мубрамияти амалиро пайдо кардааст. 

Ба андешаи собиқ муовини сарвазири ҳукумати Россия, собиқ вазири 

корҳои дохилӣ А. Куликов фаъолияти маркази ҷаҳонии зиддитеррористӣ, ки 

таъсиси он аз ҷониби аксари кишварҳо дастгирӣ ёфтааст, набояд танҳо бо 

масъалаҳои мубориза бо терроризм маҳдуд карда шавад. Ӯ иброз менамояд: 

«Ҳоло ба ҳама маълум аст, ки ҳамлаҳои бузурги террористӣ бидуни дастгирии 

пурқуввати молиявӣ ғайриимкон аст, ки дар аксари мавридҳо аз «шустушӯи» 

пулҳои ифлос ва муомилоти маводи мухаддир бармеояд. Ин маънои онро 

дорад, ки мо бояд на танҳо як маркази ҷаҳонии зиддитеррористӣ, балки 

маркази ҷаҳонии мубориза бо ҷиноятҳои байналмилалӣ сухан гӯем».1  

Муҳаққиқи тоҷик Н.Г.Зокиров оид ба ин масъала чунин қайл мекунад: 

«Барои бархе аз давлатҳо терроризм таҳдид ба амнияти давлатӣ, вале барои 

дигарон терроризм воситаи асосии стратегияи байналхалқӣ ва предмети 

манфиатҳои асосии онҳо ба ҳисоб меравад. Терроризм натиҷаю оқибати 

фаъолияти муассисаю идораҳои расмии давлатҳои сатҳи гуногун мебошад. 

Дар заминаи чунин муносибат амалҳои зиддитерроризм имконпазир 

мегарданд. Вобаста ба ин ҷаҳолати терроризм афзун гашта, ба низоми сиёсию 

ҳуқуқӣ итоат намекунад. Вале бар ивази ҷазо ба он гузашт мекунанд, муҳлати 

амалиётро дароз намуда, хоҳиши истифода намудани онро ба манфиатҳои худ 

мувофиқ мегардонанд. Чӣ хеле ки маълум гашт, дар ин ҳолат низ манфиатҳо 

дар доираи амалҳои террористӣ риоя мегарданд, ҳатто аз тарафи касоне, ки 

онро ба миён овардаанд. Ин зиддиятҳои неруҳои сиёсӣ  ва ҳокимиятдорон 

мебошад. Акнун масъалаи асосӣ на дар муборизаи зидди терроризм, балки дар 

бартараф намудани муқовимати манфиатҳо зоҳир мегардад. Аммо ин амали 

хеле душвор аст».2 

                                                           
1 Ниг.: Проблема борьбы с терроризмом... [Манбаи электронӣ] URL: wiselawyer.ru›poleznoe /25074-problemy-

borby- (санаи муроҷиат: 03.04.2021) 
2 Зокиров Г.Н. Сиёсатшиносӣ [Матн] / Г.Г. Зокиров. – Душанбе, 2010. – С. 210. 

   Дар шароити ҳозира фаъолияти зиддитеррористӣ асосан ба ихтиёри 

хадамоти махсус гузошта шудааст, ки дар як вақт фаъолияти разведкавӣ ва 

зиддиразведкавиро анҷом медиҳанд. Мубориза бо терроризм бояд вазифаи 

аввалиндараҷаи тамоми мақомоти ҳифзи ҳуқуқ ва сохторҳои қудратӣ ба ҳисоб 

равад. Имрӯз, чӣ тавре ки амалия нишон медиҳад, сохторҳои пулиси 

кишварҳои гуногун бо ҳамдигар самараноктар амал мекунанд. 

Аз ҷониби Шурои Амният таҳияи Консепсияи мубориза бо терроризм, 

ки ҷавобгӯи воқеияти муосир мебошад, муҳим аст. Он бояд як низоми аз 

ҷиҳати илмӣ асоснокшуда, дар сатҳи байналмилалӣ эътироф ва дар санадҳои 

ҳуқуқии байналмиллалӣ муқарраршуда оид ба мубориза бар зидди терроризм 

бошад. 

Бояд қайд намул, ки дар тӯли тамоми давраи мавҷудияти худ СММ 

барои мубориза бо терроризм корҳои зиёдеро анҷом додааст. Аммо сарфи 

назар аз фаровонии санадҳои ҳуқуқии байналмиллалӣ ва мақомоти 

ҳамоҳангсози мубориза бар зидди терроризми байналмилалӣ, дар ҳуқуқи 

байналмилалӣ то ҳол ягон созишномаи ягонаи универсалӣ мавҷуд нест, ки 

мафҳуми терроризми байналмилалӣ, моҳияти ҳуқуқӣ ва масъулияти онро 

муайян кунад. Ҳамчунин рӯйхати мукаммали амалҳои террористии 

байналмилалӣ вуҷуд надорад. 

Дар айни замон таҳлили созишномаҳои байналмилалӣ ба мо имкон 

медиҳад, ки рӯйхати зерини чунин амалҳоро пешниҳод кунем: 

а) таркиши бинои сафоратхонаҳо, намояндагиҳо ё қароргоҳҳои 

ташкилотҳои байналмилалӣ; 

б) кирдорҳои диверсионӣ дар кӯчаҳо, фурудгоҳҳо, вокзалҳо, қасрҳои 

маданият, биноҳои истеҳсолӣ, дар биноҳои фаъолияти тиҷорати ва касбӣ, ки 

бо нобуд ё вайрон кардани молу мулк ва расонидани зарари ҷисмонӣ ё марги 

одамон алоқаманданд; 

в) барқасдона истифода бурдани маводи таркандае, ки дар туҳфаҳо, 

ҷомадонҳо ва дигар  ҳолатҳо гузошта шудаанд; 

г) ҳама гуна кирдори диверсионии зидди биноҳои ҷамъиятӣ; 

д) қасди содир намудани амалҳои террористии байналмилалӣ ва шарикӣ 

дар ҳама гуна шакли он ва ғайра.1 

Дар сарчашмаҳои гуногун амалҳои террористии байналмилалӣ 

иборатанд аз: гаравгонгирӣ, роҳзанӣ, кирдорҳои зидди бехатарии авиатсияи 

гражданӣ, инчунин мусодира ва истифодаи ғайриқонунии маводи ҳастаӣ. 

Аммо бо далели хатари махсуси байналмилалӣ, паҳншавӣ ва гуногунии 

шаклҳои содиргардидаи терроризм давлатҳо барои мубориза бо он, қонунҳои 

махсус қабул мекунанд, ки онҳоро ҳамчун ҷиноятҳои алоҳидаи дорои 

хусусияти байналмилалӣ муайян мекунанд. Маҷмуи принсипҳои асосии 

муборизаи зидди экстремизм ва терроризмро риояи санадҳои байналхалқӣ, 

истифодаи дурусти низоми ҳуқуқӣ ва сиёсати давлатӣ, эътирофи ҳуқуқ ва 

озодиҳои инсон, аз рӯи адолат муносибат намудан бо қувваҳои сиёсӣ ва ғайра 

ташкил медиҳанд.2  

Барои пешгирӣ ва бартараф намудани экстремизм ва терроризм усулу 

воситаҳои ошкору ниҳониро бояд оқилона истифода намуд. Барои он ки 

муборизаи зидди экстремизм ва терроризм самаранок гардад, қувваҳои сиёсие, 

ки терроризмро ҳамчун методи амалӣ гаштани мақсадҳои худ истифода 

мебаранд, бояд ошкор гарданд.   

Бо ҷамъбасти ҳамаи гуфтаҳои боло ва таҳлили амалҳои ҷомеаи ҷаҳонӣ 

оид ба мубориза бо терроризм, мо метавонем самтҳои асосии фаъолияти 

зиддитеррористии дар марҳилаи ҳозира истифодашавандаро номбар кунем: 

– таҳияи қонунгузорӣ, ки дастгирии ҳуқуқии усулҳои мубориза бо 

терроризмро таъмин менамояд (Кодекси ISPS, қарорҳои ИМО ва Кумитаи 

амнияти баҳрӣ, қонунгузории миллии давлатҳои алоҳида ва ғайра); 

– рушди технологияҳои иттилоотие, ки вокуниши саривақтӣ ба таҳдиди 

амалҳои террористиро таъмин мекунанд (таҳкими назорат аз болои ҳаракати 

                                                           
1 Ниг.: Предупреждение терроризма на современном... [Манбаи электронӣ]. URL: studfile.net›preview/ 

6724509/page:26/(санаи муроҷиат: 03.04.2021) 
2 Ниг.: Предупреждение терроризма на современном... [Манбаи электронӣ]. URL: studfile.net›preview/ 

6724509/page:26/ (санаи муроҷиат: 03.04.2021) 

 

https://studfile.net/preview/6724509/page:26/
https://studfile.net/preview/6724509/page:26/
https://studfile.net/preview/6724509/page:26/
https://studfile.net/preview/6724509/page:26/
https://studfile.net/preview/6724509/page:26/
https://studfile.net/preview/6724509/page:26/


177 
 

 
 

силоҳ, маводи тарканда, моддаҳои заҳролуд ва маводи радиоактивӣ; шахсияти 

шахсият; назорат аз болои ҳаракатҳои ғайриқонунии одамон ва ғайра); 

– назорат аз болои ҷараёнҳои молиявие, ки фаъолияти террористиро 

дастгирӣ мекунанд; 

– таҳияи аслиҳаи ояндадори ҳарбӣ бар зидди терроризм; 

– таҳияи усулҳои кам кардани талафот ва роҳҳои ҳифзи одамон ҳангоми 

гузаронидани амалиёти зиддитеррористӣ; 

– тахияи усулхои таълими шахсоне, ки бевосита дар амалиёти пешгири 

ва пешгирии амалхои террористи иштирок доранд; 

– эҳё намудани фаъолияти мақомоти иктишофӣ оид ба ошкор намудани 

амалҳои террористии дар пешистода ва омилони мушаххаси ин амалҳо. 

Дабири кулли Созмони Милали Муттаҳид Бан Ки Мун дар суханронӣ ба 

муносибати Рӯзи ҷаҳонии уқёнусҳо аз давлатҳо даъват кард, ки ба мубориза 

бо ҷинояткорӣ дар уқёнусҳои ҷаҳонӣ, истифодаи онҳо аз ҷониби роҳзанҳо, 

тоҷирони маводи мухаддир ва дигар ҷинояткорон, инчунин, ҳалли мушкилоти 

экологӣ таваҷҷӯҳи бештар зоҳир кунанд. Дар муроҷиатномаи СММ оид ба 

ҷашни мазкур  омадааст: «Фаъолияти ҷиноӣ ба уқёнусҳо зиён мерасонад. 

Роҳзанӣ ва ғорати мусаллаҳона алайҳи киштиҳо ба ҳаёти баҳрнавардон ва 

бехатарии ҳаракати баҳрӣ, ки 90% тиҷорати ҷаҳонро ташкил медиҳад, таҳдид 

мекунад. Қочоқ як мисоли иловагии он аст, ки чӣ гуна фаъолияти ҷиноӣ ба 

ҳаёти инсонҳо, сулҳу осоиштагӣ ва хатар таҳдид мекунад. бехатарии уқёнусҳо. 

маводи мухаддири ғайриқонунӣ ва қочоқи одамон тавассути баҳр».1 

Муҳаққиқи рус А.В. Шободаева вобаста ба тафовути террор ва 

терроризм андешаҳои ғайриоддӣ пешниҳод намудааст. Ӯ иброз медорад, ки 

террор хоси неруҳои қавӣ ва хоси онҳое мебошад, ки дар сари қудрат ҳастанд. 

Аммо терроризм бошад амали зӯроваронаи мухолифин аст, ки худро дар 

муқобили ҳокимияти расмӣ қарор медиҳанд ва бо онҳо бо истифодаи усулҳои 

зӯроварона мубориза мебаранд. Аз ин рӯ, тафовути террор аз терроризм, пеш 

                                                           
1 Послание Генерального секретаря ООН по случаю... [Манбаи электронӣ]. URL:http://un.org›ru/ 

sg/messages/2009/oceansday2009.shtml (санаи муроҷиат: 03.04.2020) 

https://www.un.org/ru/sg/messages/2009/oceansday2009.shtml
https://www.un.org/ru/sg/messages/2009/oceansday2009.shtml

аз ҳама, аз мавқеи субъектҳои онҳо вобаста мебошад. Яъне, субъекти террор 

дорои салоҳиятҳои сиёсӣ ва мавқеи расмӣ буда, барои истифодаи зӯроварӣ ва 

маҷбурнамоӣ ҳуқуқ дорад. Аммо терроризм чунин ҳуқуқ ва чунин салоҳиятро 

надорад ва аз ин рӯ, онро амали ҷиноятӣ номидан мумкин аст.1 Аммо таҳлилҳо 

нишон медиҳанд, ки террор ҳамчун воситаи амалӣ намудани мақсадҳо барои 

несту нобуд кардани субъект ва ё объекти мушаххас аз ҷониби мухолифин низ 

истифода бурда мешавад. Танҳо мақсади истифодабарии онро фарқ бояд кард. 

Барои мисол, мақомоти ҳокимияти давлатӣ террорро дар муносибат бо 

гурӯҳҳои муташаккили ҷиноӣ ва ба хотири таъмини амнияти ҷамъиятӣ ва ё 

пешгирӣ намудани амали террористӣ метавонад истифода намояд ва шахсеро, 

ки худро мехоҳад тарконад ва ё ба объектҳои муҳимми стратегӣ зарару зиёни 

расонад, безарар гардонанд. Аммо мухолифин бошанд бо мақсади ташкил 

намудани фазои тарсу ҳарос террорро дар муқобили арбобони сиёсӣ, 

намояндагони ҳокимияти давлатӣ ва ё дар ҷойҳои серодам истифода 

менамоянд, то ки мақсадҳои сиёсии худро амалӣ созанд.2 Дар маҷмуъ, 

терроризм, террор ва амалҳои террористӣ дар шароити ҳозира яке аз 

таҳдидҳои пуриқтидори ҳаёти ҷамъиятӣ боқӣ мемонад. Чунин ҳолатро ба 

инобат гирифта, дар аксари мамлакатҳои олам низоми фаъолияти 

зиддитеррористӣ ташаккул дода мешавад. Аммо амалияи татбиқи чунин 

фаъолиятҳо нишон медиҳад, ки онҳо камбудию норасогиҳои зиёд доранд ва 

чунин ҳолатро бо ду омил асоснок намудан мумкин аст: 

Якум, давлатҳо сиёсати зиддитеррористии худро ба таври инкременталӣ 

(саросемавор) ташаккул медиҳанд, ки дар чунин шароит имкони таҳлилу 

ташхис намудани ҳама гуна маълумоти мавҷуда аз даст меравад. 

Дуюм, фаъолияти террористӣ марҳила ба марҳила тағйир меёбад ва 

худро бо дигаргуниҳои ҳаёти ҷамъиятӣ мутобиқ месозад. Масалан, айни замон 

                                                           
1 Ниг.: Шободаева, А.В. Террор и терроризм: проблема понятийного аппарата [Текст] / А.В. Шободаева // 

Известия Иркутского государственного университета. Серия «Политология. Религиоведение». – 2019. – Т. 27. 

– С. 25. 
2 Ниг.: Сморгунова, А.Л. Террор и терроризм – различие понятий. Государственный террор [Манбаи 

электронӣ]. URL: http://magspace.ru/blog/230678.html (Санаи муроҷиат: 03.04.2020) 

http://magspace.ru/blog/230678.html

истифода гардидани технологияҳои иттилоотӣ аз ҷониби террористон. 

Инчунин дар оянда низ хавфи истифода шудани яроқи қатли ом аз ҷониби 

онҳо аллакай ба вуҷуд омадааст.  

Дар маҷмуъ, таҳлилу баррасии фаъолияти зиддитеррористӣ ва 

амалкардҳои давлатҳои алоҳида оид ба мубориза бо терроризм нишон 

медиҳад, ки то имрӯз аслан се навъи муносибат дар ин самт ташаккул дода 

шудааст: якум, ба роҳ мондани фаъолияти зиддитеррористӣ дар доираи 

фаъолияти полис ва сохторҳои тафтишотӣ. Чунин усули мубориза хоси 

кишварҳои аврупоӣ мебошад. Дар чунин шароит консепсияи терроризм дар 

заминаи ҳуқуқи ҷиноятӣ ташаккул дода шуда, тибқи он амали террористӣ 

зуҳуроти такроршаванда мебошад ва онро пешгирӣ намудан ғайриимкон аст. 

Бинобар ин, террористон бояд зери пайгард қарор гиранд ва тибқи 

қонунгузории давлат ба ҷавобгарии ҷиноятӣ кашида шаванд. Ин ҷо мушоҳида 

намудан мумкин аст, ки як нафар замоне зери пайгард қаро мегирад, ки агар 

аллакай амали террористӣ содир намуда бошад. Аммо чунин тарзи муносибат 

ба талаботи имрӯза, бахусус ба манфиатҳои ҷамъиятӣ ҷавобгӯ нест.  

Муносибати дуюм терроризмро ҳамчун бемории иҷтимоӣ муаррифӣ 

менамояд, аз ин рӯ, дар доираи ин гуна чорабиниҳо кӯшиш ба харҷ дода 

мешавад, ки сабабҳои ба амал омадани терроризм муайян карда шаванд. Дар 

ин раванд, муҳите, ки дар он гурӯҳҳои террористӣ ташаккул меёбанд ва 

дастгирӣ мегарданд, сабаби асосии пайдоиши ин зуҳурот дониста мешавад. 

Чунин муносибат тақозои онро менамояд, ки дар самти мубориза бо терроризм 

стратегияҳои дарозмуддат қабул гарданд ва ҳама гуна тафриқаҳои иҷтимоӣ аз 

байн бурда шаванд.  

Муносибати сеюм, терроризмро ба мисли ҷангҳои мусаллаҳона 

муаррифӣ намуда, истифодаи қувваҳои ҳарбиро ҳамчун усули 

пешгирикунанда дуруст мешуморад. Амалиёти зиддитеррористие, ки тӯли ду 

даҳсолаи охир дар муқобили ташкилотҳои террористӣ, давлатҳои алоҳидае, ки 

гӯё созмонҳои террористиро маблағгузорӣ мекунанд ва ҳатто аз сари қудрат 

дур намудани роҳбарияти чунин давлатҳо дар доираи ин стратегия ҳамчун 

усули пешгирикунанда дониста мешаванд. Дар муносибат бо терроризми 

байналмилалӣ стратегияи мазкур пурра мувофиқат менамояд. Зеро амалҳои 

террористие, ки дар кишварҳои гуногуни олам рух додаанд, аз террори 

глобалӣ гувоҳӣ медиҳанд ва дар муқобили чунин зуҳурот истифода намудани 

неруҳои мусаллаҳро ҳақ мебароранд.  

Чӣ гунае ки аз таҳлилу баррасии ин масъала дар қисмҳои қаблии 

таҳқиқот мушоҳида намудан мумкин аст, амалҳои террористӣ барои расидан 

ба мақсадҳои сиёсӣ роҳандозӣ мегарданд. Бинобар ин, ҳама гуна амали 

террористиро фаротар аз амалҳои ҷиноятӣ тасаввур намудан зарур аст. Ин аст, 

ки ҳуқуқи ҷиноятӣ дар мубориза бо терроризм ҳамчун яроқи заиф вонамуд 

мешавад ва дар аксар маврид пеши роҳи амалҳои террористиро гирифта 

наметавонад. Баръакс, аз байн бурдани инфрасохтори террористӣ ва 

шабакаҳои фаъолияти террористӣ тақозои онро менамояд, ки дар баробари 

ҳуқуқи ҷиноятӣ инчунин механизмҳои дипломатӣ, истифодаи қувваҳои 

мусаллаҳ ва сохторҳои қудратӣ, чорабиниҳои густурдаи иҷтимоӣ, иттилоотӣ, 

иқтисодӣ ва фарҳангӣ ба роҳ монда шаванд.  

Ба ҳамагон маълум аст, ки истифодаи яроқи қатли ом аз ҷониби 

террористон таҳдиде мебошад, ки инсоният бо он то ҳол рӯ ба рӯ нашудааст. 

Аммо тӯли солҳои охир ташкилотҳои террористӣ кӯшиш намуда истодаанд, 

ки ба яроқи қатли ом дастрасӣ пайдо намоянд. Агар ташкилотҳои террористӣ 

нишон дода тавонанд, ки аллакай чунин яроқро доранд, зери таҳдиду фишор 

қарор гирифтани давлатҳо оғоз мегардад. Дар чунин шароит мубориза бо 

терроризм низ самаранокии худро аз даст медиҳад. Пеш аз ҳама, давлатҳо 

дигар наметавонанд, ки фаъолияти террористиро аз лиҳози идеологӣ 

таҳдидовар муаррифӣ намоянд, зеро дар мубориза бо зуҳуроти терроризм 

натиҷаҳои дилхоҳ ба даст оварда наметавонанд. Тӯли солҳои охир 

ташкилотҳои террористӣ наметавонанд, ки дар ҳудудҳои кишварҳои 

абарқудрат амали террористӣ анҷом диҳанд. Чунин ҳолат шаҳодат аз он 

медиҳад, ки онҳо иқтидори пештараи худро аз даст додаанд. Аммо барои 

тағйир додани вазъ онҳо низ кушиш намуда истодаанд, ки ба қавли 

коршиносони соҳа, яке аз самтҳои онро кӯшиш ба даст овардани яроқи қатли 

ом ташкил медиҳад. Дар кишварҳои гуногуни олам, аз ҷумла дар Ҷумҳурии 

Исломии Афғонистон ба сари қудрат омадани ташкилоти террористӣ хавфи ба 

амал омадани чунин вазъро бештар месозад.  

Ҳанӯз даҳ сол қабл ҷанги шаҳрвандии Сурия ва бештар шудани нуфузи 

ДИИШ боиси он гардиданд, ки аз кишварҳои гуногуни олам ҷангиён ба он ҷо 

сафар намоянд. Аз ҷумла аз Ҷумҳурии Тоҷикистон низ бештар аз 2 ҳазор нафар 

ба сафи ҷангиёни ДИИШ пайваста буданд. Аксарияти онҳо дар муҳорибаҳо 

ҳалок гардидаанд ва қисми дигар ба ватани худ баргаштаанд. Ғайр аз ин, баъди 

оне, ки ДИИШ ва «Ал-Қоида» ҳудудҳои зери назорати худро тадриҷан аз даст 

доданд, ҳазорҳо нафар ҷангиён ба мавзеъҳои дигар паноҳ бурдаанд. Ҳарчанд 

ҳамаи онҳое, ки аз минтақаҳои низоӣ ба ватан баргаштаанд, террорист 

набошанд ҳам, онҳо зери таъсири радикализатсияи исломӣ қарор доштаанд. 

Бинобар ин, дар оянда низ чунин афрод метавонанд барои ташкил гардидани 

ячейкаҳо хуфта, ё ин ки таблиғи ғояҳои ифротгароӣ ва террористӣ барои 

кишварҳои худ таҳдиду хатар эҷод намоянд. Давлатҳое, ки иқтидори зиёди 

сиёсӣ доранд, пеши роҳи чунин таҳдиду хатарҳоро гирифта метавонанд, аммо 

дар кишварҳои боқимонда вазъият метавонад каме дигар шавад.  

Ҳамин тариқ, бо назардошти равандҳои сиёсию иҷтимоии замони 

муосир гуфтан мумкин аст, ки терроризм дар муқоиса бо террор мазмуни 

нисбатан васеътар дошта, ҳама гуна амалеро, ки бо зӯроварии сиёсӣ алоқаманд 

аст, фаро мегирад. Аз ҷумла, паҳн намудани ғояҳои тундгароӣ, мағзшӯӣ 

намудани одамон, таъсири манфӣ расонидан ба афкори ҷамъиятӣ, ба сафҳои 

тундгароён ҷалб намудану шомил кардани одамон, ташкил намудани амали 

террористӣ, халал расонидан ба низоми давлатдории миллӣ, эҷод намудани 

таҳдиду хатар ба истиқлолияти давлатӣ ва сохтори конститутсионии давлатро 

фарогир аст. Аммо террор ҳамчун унсури таркибии терроризм амале мебошад, 

ки бо истифодаи зӯроварӣ барои несту нобуд намудани душманон ва рақибон 

нигаронида шудааст. Ташкилотҳои террористию экстремистӣ террорро ба 

таври васеъ истифода менамоянд. Аз ин рӯ, ҳам терроризм ва ҳам террор 

падидаҳои номатлубе мебошанд, ки ҳуқуқу озодиҳои инсон ва шаҳрванд, 

суботи сиёсӣ ва тартиботи ҷамъиятиро халалдор сохта, ба амнияти миллии 

кишвар ба таври ҷиддӣ таҳдид менамоянд.  

Бо назардошти хавфу хатари терроризм ва амалҳои террористӣ ҳамаи 

давлатҳои олам низоми фаъолияти зиддитеррористии худро ташаккул додаанд 

ва марҳила ба марҳила ҷиҳати хубтар намудани мубориза роҳу усулҳои 

безараргардонии таҳдидҳои террористиро мукаммал мегардонанд. Таҳлилу 

таҳқиқи ин масъала нишон дод, ки тӯли солҳои охир механизмҳои ҳуқуқи 

ҷиноятӣ дар самти мубориза бо терроризм ҳамчун яроқи заиф эътироф 

гардида, онро тавассути механизмҳои дигари ҷамъиятӣ ва ҳатто ба воситаи 

сохторҳои қудративу неруҳои мусаллаҳ безарар гардониданӣ мешаванд. Аммо 

ба назар чунин мерасад, ки дар байни ҳамаи онҳо дар шароити имрӯза 

истифодаи механизмҳои иттилоотию идеологӣ бояд афзалияти бештар дошта 

бошад. Зеро тӯли даҳ соли охир созмонҳои террористию экстремистӣ 

тавассути технологияҳои иттилоотӣ ҷангҳои иттилоотию идеологӣ анҷом дода 

истодаанд.  

Дар Ҷумҳурии Тоҷикистон масъалаи ташкил ва баамалбарории 

фаъолияти зиддитеррористӣ бештар бо такмили қонунгузорӣ дар соҳаи ҳуқуқи 

ҷиноятӣ ба назар мерасад. Тоҷикистон дар раванди ташкили кори мақомоти 

дахлдор имконияти муайян сохтан ва бартараф намудани ҳарақатҳои 

террористиву экстремистиро дошта, дар ин самт пеш аз ҳама ба татбиқи 

қонунгузорӣ ва муҳайё сохтани суботи сиёсӣ баҳри таъмини шароити 

арзандаи зиндагӣ барои мардум кӯшиш менамояд. Моҳи январи соли 2020 

Қонуни Ҷумҳурии Тоҷикистон «Дар бораи муқовимат бо экстремизм» ва моҳи 

декабри соли 2021 Қонуни Ҷумҳурии Тоҷикистон «Дар бораи муқовимат бо 

терроризм» қабул мегарданд. Қонунҳои мазкур амали ифротиву террористиро 

ҳамчун ҷинояти вазнин ва зиддиинсонӣ эътироф кардаанд. Фаъолияти ҳизбу 

ҳаракатҳои экстремистиву террористӣ дар ҳудуди Тоҷикистон бо ҳалномаи 

Суди Олии Ҷумҳурии Тоҷикистон манъ карда шуданд.  Ба ин ташкилотҳо 

мансубанд: 

1. Фаъолияти «Ҳизб-ут-таҳрир» аз 19 апрели соли 2001 ғайриқонунӣ 

эътироф шуда, аз 11 марти соли 2008, ҳамчун ташкилоти экстремистӣ 

манъ карда шудааст.  

2. Фаъолияти «Ҳизби исломии Туркистон» (собиқ ИДУ) ва 

ташкилотҳои экстремистӣ-террористии зерин аз 30 марти соли 2006, 

манъ шудаанд: 

3. «Ҳаракати исломии Туркистони Шарқӣ»; 

4. «Ал-қоида»; 

5. «Толибон»; 

6. «Бародарони мусалмон»; 

7. «Лашкари Тайиба»; 

8. «Ҷамоати таблиғ»; 

9. «Созмони Таблиғот»; 

10. «Тоҷикистони озод»; 

11. «Ҷамоати исломии Покистон»; 

12. «Ҷамоати Ансоруллоҳ» аз 3 майи соли 2012 манъ карда шудааст. 

13. «Давлати исломӣ» («Давлати исломии Ироқу Шом») аз 14 апрели 

соли 2015 манъ карда шудааст. 

14. «Ҷабҳат-ан-нусра» аз 14 апрели  соли 2015 манъ карда шудааст. 

15. Равияи динии «Салафия»  аз 8 апрели соли 2009 манъ карда шуда, аз 

8 декабри соли 2014, иттиҳоди экстремистӣ эътироф шудааст. 

16. «Гурӯҳи 24» аз 9 октябри соли 2014 манъ карда шудааст. 

17. «Ҳизби наҳзати исломи Тоҷикистон» аз 29 сентябри соли 2015 манъ 

карда шудааст. 

18. «Паймони миллии Тоҷикистон»  аз 24 октябри соли 2019 манъ карда 

шудааст. 

19.  «Ҷанги Муқаддас» (Ал-Ҷиҳод, Ҷиҳоди исломии Мисрӣ) аз 14 майи 

соли 2020 манъ карда шудааст. 

20. «Ҷамъияти ислоҳоти иҷтимоӣ» аз 14 майи соли 2020 манъ карда 

шудааст. 

21.  «Ҷамъияти эҳёи мероси исломӣ» аз 14 майи соли 2020 манъ карда 

шудааст. 

22. «Хонаи ду зиёратгоҳ» аз 14 майи соли 2020 манъ карда шудааст. 

23. «Артиши Шоми бузург» аз 14 майи соли 2020 манъ карда шудааст. 

24.  «Ҷиҳоди исломӣ – Ҷамоати муҷоҳиддин» аз 14 майи соли 2020 манъ 

карда шудааст.1 

Аз маълумотномаи пешниҳодшуда маълум мешавад, ки шумораи 

ташкилотҳои террористиву экстремистӣ сол аз сол зиёд гардиданд ва онҳо 

ҳамчун як фаъолиятии умумиҷаҳонӣ муаррифӣ мешаванд. Амалҳои 

террористӣ ва фаъолияти экстремистӣ вобаста ба минтақаҳои ҳаҷман калони 

мансуби дину оинҳои ягона, арзишҳои ягонаи тамаддунӣ дошта бештар таъсир 

расонида, суботи сиёсиро дар кишварҳо номуътадил месозанд.  

Муҳаққиқи тоҷик Н.Д. Маҳмадизода тазаккур менамояд, ки «сабабҳои 

аввалияи ҳамаи муаммоҳои муҳимми тарбияи зиддиэкстремистӣ ва 

зиддитеррористии ҷавононро дар системаи асосҳои контсептуалии муқовимат 

ба идеологияи экстремизм ва терроризм бояд ҷуст. Бешубҳа, пешгирии 

зуҳуроти экстремизм проблемаи байнинизомӣ ва байниидоравӣ маҳсуб 

меѐбад. Неруи мураттаб ва муназзами давлат ва ҳамаи институтҳои ҷомеаи мо 

алайҳи идеология ва амалияи экстремизм ва терроризм зарур аст».2 Аз назари 

муҳаққиқ ҳадафи асосии корҳо оид ба муқовимат ба паҳншавии идеологияи 

экстремизм ва терроризм дар байни ҷавонон тағйироти ҷаҳонбинии онҳо ба 

шумор меравад, ки фикри истифодаи ѐ эҳтимолияти истифодаи воситаҳои 

ниҳоӣ (радикалкӣ) барои ҳалли мушкилоти иҷтимоӣ, миллӣ, конфессионалӣ, 

ҳудудӣ ва дигар душвориҳою зиддиятҳо комилан канда мекунад. Ташаккули 

идеологияе, ки метавонад мавқеи ғояҳои ба ҷамъият хатарноки экстремизм ва 

                                                           
1 Ниг.: Сафарзода, Ҳ.С. Асосҳои муқовимат бо экстремизими  (ифротгароии) динӣ-мазҳабӣ [Матн] / 

Сафарзода Ҳ.С., Насуриён П.А., Ализода А.Ш., Самиъизода Б.С., Аҳёзода Ш.Т.  // Монография.  – Душанбе: 

Академияи ВКД Ҷумҳурии Тоҷикистон. 2022. – 256. 
2 Маҳмадиев Н.Д. Омилҳои иҷтимоии экстремизми динӣ-сиёсӣ дар Тоҷикистон. Монография [Матн] / Н.Д. 

Махмадиев. – Душанбе, 2019. – С. 221.  

 



185 
 

 
 

терроризмро аз байн бибарад, вазифаҳои маҷмуӣ ба шумор мераванд, ки иҷрои 

онҳоро дар мавриди муттаҳид гардонидани неруи якҷояи давлат ва ҷомеа, 

ҳамчунин амалҳои мунтазами илман асоснокшуда таъмин кардан мумкин аст. 

 Аз ин рӯ аз нигоҳи ояндабинона агар ба ташаккулёбии созмонҳои 

террористиву экстремистӣ аҳамият диҳем, пас бояд иқрор гашт, ки шумораи 

онҳо метавонад боз ҳам зиёд шавад. Зеро созмонҳои мазкур барои аз назари 

созмонҳои байналхалқие, ки бо терроризм ва экстремизм мубориза мебаранд 

нопадид гаштан худро бо номҳои гуногун муаррифӣ карда, дар минтақаҳои аз 

ҷиҳати сиёсӣ ҳасос, яъне но устувор пайдо мешаванд ва тарафдорони худро  

ҷамъ месозанд. Бояд гуфт ки пешгирии ин гуна амалҳои номатлуб бо ташкил 

ва пурзӯр намудани фаъолияти идеологӣ – тағриботӣ, гузаронидани суҳбатҳои 

фаҳмондадиҳӣ махсусан бо ҷавонон, мустаҳкам кардани воситаҳои назорат аз 

болои шахсоне, ки бо хориҷа робита доранд ё дар он ҷо таҳсил мекунанд, 

таъмини амнияти фазои иттилоотӣ ва ғайра мебошад. Аз нигоҳи дигар дар он 

кишварҳое, ки терроризм хело рушд ёфтааст, масъалаҳои зиёди сиёсиву 

иқтисодӣ ва иҷтимоиву фарҳангӣ бояд маҷрои ҳалли худро ёбанд ва ба сар 

задани амалҳои зиддидавлатӣ монеа шаванд.  

 

  

  



186 
 

 
 

Х У Л О С А 

НАТИҶАҲОИ АСОСИИ ИЛМИИ ТАҲҚИҚОТ 

Терроризм ҳамчун падидаи иҷтимоию сиёсӣ дар шароити муосир дар 

миқёси хеле васеъ зоҳир гардида, на танҳо дар сатҳи миллӣ, балки дар сатҳи 

байналмилалӣ аз ҷониби неруҳое, ки мақсадҳои сиёсӣ доранд, ҳамчун яроқ ва 

воситаи мубориза истифода бурда мешавад. Аз ин рӯ, гуфтан мумкин аст, ки 

дар шароити навини давлатдорӣ терроризм ҳамчун таҳдиди пуриқтидор ба 

суботи сиёсӣ ва амнияти миллии давлат ба шумор меравад. Гузашта аз ин, 

ташкилотҳои террористӣ аз сатҳи миллӣ ба сатҳи фаромиллӣ ва байналмилалӣ 

баромада, ба равандҳои сиёсии замони муосир таъсири амиқ мерасонанд. 

Терроризми замони муосир, ки онро дар аксар маврид «терроризми 

байналмилалӣ» меноманд, ҳамчун стратегияи муборизаи сиёсӣ на танҳо ба 

давлатҳои алоҳда, балки ба низоми муносибатҳои байналмилалӣ таъсири амиқ 

расонида, дар самти амалигардонии ҳамкориҳои хориҷии давлат, бевосита 

таъсиргузорӣ менамояд. Таҳлили адабиёти илмӣ нишон медиҳад, ки 

терроризми замони муосир дар муқоиса бо терроризми давраҳои дигари 

таърихӣ дар зери таъсири омилҳои гуногуни тамаддуни муосир хеле мураккаб 

гардидааст. Масалан, рушди технологияҳои иттилоотию коммуникатсионӣ ба 

онҳо имконият додаанд, ки фаъолияти худро ба таври шабакавӣ ба роҳ монанд. 

Маҳз фаъолияти шабакавӣ ба онҳо имкон медиҳад, ки дар минтақаҳои 

гуногуни олам зершохаҳои худро ташаккул диҳанд ва ба ин васила мақсадҳои 

худро амалӣ созанд. Ғайр аз ин, шабакаи интернет, инқилобҳои технологӣ ва 

рушди илму техника ба террористон имкон додааст, ки дастовардҳои навини 

илмро барои амалӣ намудани мақсадҳои худ истифода намоянд ва 

мутахассисони соҳаҳои гуногунро ба сафҳои худ ҷалб созанд. Махсусан, аз 

ҷониби як зумра давлатҳо истифода гардидани терроризм ҳамчун воситаи 

амалигардонии мақсадҳои геополитикӣ ва геострагии онҳо, имкон намедиҳад, 

ки мубориза бо ин падидаи номатлуб натиҷаҳои дилхоҳ ба бор оварад. Зеро 

давлатҳое, ки чунин стратегияи муборизаро интихоб кардаанд, на танҳо барои 

аз байн бурдани терроризм майл надоранд, балки онҳоро ба таври пинҳонӣ 

ҳам, ки бошад, ҷонибдорӣ ва маблағгузорӣ менамоянд. Дар чунин шароит 

терроризм ҳамчун яроқест, ки акторҳои геополитикӣ ва неруҳои сиёсӣ онро 

дар муқобили рақибони худ истифода мебаранд. Бояд иқрор шуд, ки дар 

шароити муосир ҷангҳо характери гибридӣ доранд ва дар раванди 

муборизаҳои геополитикӣ дар баробари яроқи оташфишон навъҳои дигари 

яроқ, аз ҷумла яроқҳои идеологӣ, иттилоотӣ ва стратегӣ низ истифода бурда 

мешаванд. Дар чунин шароит терроризмро ҳамчун яроқи стратегӣ муаррифӣ 

намудан мумкин аст. Дар маҷмуъ, аз субъектҳои минтақавӣ сар карда, то 

субъекти сиёсати ҷаҳонӣ на танҳо дар муқобили терроризм мубориза 

мебаранд, балки онро дар мавридҳои зарурӣ маблағгузорӣ намуда, барои 

амалӣ кардани ҳадафҳои стратегии худ истифода менамоянд. Аз ин рӯ, 

мубориза бо терроризм дар шароити муосир аз ҳарвақта дида мураккабтару 

ҷиддитар гардидааст [1-М].   

Ғайр аз ин, терроризм дар шароити муосир ба ҳуқуқу озодиҳои инсон ва 

шаҳрванд, ба арзишҳои низоми демократӣ ва ниҳодҳои демократии ҷомеа ба 

таври ҷиддӣ таҳдид менамояд. Зеро яке аз хусусиятҳои дигари терроризми 

замони муосир дар он ифода меёбад, ки террористон аҳолии осоишта ва 

шаҳрвандони қаториро ҳамчун объекти рамзӣ интихоб намуда, ба воситаи 

тарсонидани онҳо ба мақомоти давлатӣ таъсиррасонӣ менамоянд. Гузашта аз 

ин, дар шароити муосир бори аввал террористон барои аз байн бурдани 

сохтори конститутсионии давлат ва ташкил намудани давлати исломӣ кӯшиш 

намуда истодаанд. Махсусан, барои тундгароёни исломӣ аз байн бурдани 

сохтори сиёсии демократӣ ҳадафи асосии онҳо мебошад. Ба ғайр аз ин, дар 

зери таъсири терроризм ва тавсеаи он ба буҳрон гирифтор гардидани ниҳодҳои 

демократии замони муосир падида ва ё тамоюлоти нав мебошад. Ҳатто дар 

давлатҳои демократитарини олам, ба мисли ИМА ва кишварҳои Аврупои 

Ғарбӣ низ аллакай тӯли чанд соли охир, махсусан, баъди дар ин кишварҳо ба 

амал омадани амалҳои террористӣ, як қатор қонунҳо ва маҳдудиятҳое ҷорӣ 

гардидаанд, ки онҳо барои маҳдуд намудани ҳуқуқу озодиҳои инсон 

нигаронида шуда буданд.  Дар маҷмуъ, айни замон на танҳо давлатҳои 

тараққикарда, балки давлатҳои рӯ ба инкишоф низ аз лиҳози таъсири 

терроризм осебпазирии муайяне доранд ва барои пешгирӣ намудани онҳо дар 

муқобили ин падида муборизаи беамон анҷом медиҳанд. Дар аксар маврид 

терроризми замони муосирро дар алоқамандӣ бо ҳизбу ҳаракатҳои исломӣ ва 

зери шиорҳои исломӣ шарҳ медиҳанд. Ҳатто як гурӯҳ олимон мафҳуми 

«терроризми исломӣ» ва «тундгароии исломӣ»-ро истифода менамоянд. Бояд 

ёдовар шуд, ки терроризм на танҳо хоси ислом, балки дар тамоми динҳо ва 

тамаддунҳо онро мушоҳида намудан мумкин аст. Аммо дар шароити муосир 

терроризме, ки аз ҷониби ҳизбу ҳаракатҳои исломӣ истифода мешаванд, 

таъсири бештар ва оқибатҳои ногувортар дорад. Ба ибораи дигар, ташкилотҳои 

террористии дорои характери исломӣ аз қабили «Ал-Қоида», «Толибон», 

«Давлати исломӣ», «Бародарони мусулмон» ва ғайраҳо дар ҷаҳони муосир дар 

сатҳи байналмилалӣ таъсири амиқ расонида истодаанд [2-М].  

Масъалаи мубориза бо терроризм айни замон яке аз самтҳои 

афзалиятноки сиёсати давлатӣ ва ҳамкориҳои хориҷии ҳар як давлатро ташкил 

медиҳад. Пешбурди чунин навъи сиёсат ба хотири таъмини амният ва 

бехатарии шаҳрвандон, нигоҳ доштани оромӣ ва суботи сиёсии ҷомеа ва 

пешгирӣ намудани сар задани амлҳои террористӣ мебошад. Барои таъмин 

намудани самаранокии чунин сиёсат ва ҳамзамон барои муборизаи 

гуногунсамт анҷом додан бо ин падида, пеш аз ҳама, моҳият, мундариҷа ва 

дигар хусусиятҳои падидаи терроризмро бояд таҳлилу таҳқиқ кард. Маҳз 

омӯзиши ин масъала имкон медиҳад, ки на танҳо табиати терроризм, балки 

сабабҳо, заминаҳо ва шарту шароити фаъолнокии онҳо низ муайян карда 

шаванд, то ки дар раванди мубориза бо назардошти омилҳои мазкур ин гуна 

амал анҷом дода шавад. Дар баробари ҳамаи ин бояд осебпазирии терроризм 

низ муайян карда шавад. Агар осебпазирии терроризм муайян шавад, 

мубориза бо ин падида самараи дилхоҳ медиҳад [4-М]. 

Мубориза бар зидди зуҳуроти гуногуни терроризм ва амалҳои 

террористӣ дар шароити Ҷумҳурии Тоҷикистон хусусиятҳои хоси худро 

дорад. Таҳқиқи ин масъала нишон дод, ки ташаккули терроризм ва ба амал 

омадани ҳамлаҳои террористӣ аз рӯйи нишонаҳо ва хусусиятҳои худ ба се 

марҳилаи асосӣ рост меоянд. Марҳилаи якум, солҳои ҷанги шаҳрвандӣ. 

Марҳилаи дуюм, солҳои баъдиҷангӣ то соли 2016. Марҳилаи сеюм аз соли 

2016 то имрӯз.  

Дар марҳилаи якум, ки бо солҳои ҷанги шаҳрвандӣ рост меояд, амалҳои 

террористӣ аз ҷониби гурӯҳҳои ҷиноятии силоҳбадаст анҷом дода мешуд. Дар 

ин давра ба қатл расонидани арбобони давлатӣ, олимону донишмандон, асир 

гирифтан, ғорату шиканҷаи аҳолии осоишта, суиқасд, тарконидан ва ғайра 

хеле зиёд рух додааст.  

Марҳилаи дуюми мубориза бо терроризм ва амалҳои террористӣ баъди 

ба имзо расидани Созишномаи истиқрори сулҳ ва ризоияти миллӣ оғоз 

мегардад. Дар ин давра як зумра дастаҳои ҷиноятпеша аз оштии миллии 

тоҷикон норозигӣ баён намуда, қонунҳои Ҳукумати Ҷумҳурии Тоҷикистонро 

эътироф намекарданд. Сохторҳои қудратии кишвар барои аз байн бурдани 

таҳдиду хатари чунин дастаҳои ҷиноятпеша корҳои заруриро анҷом дода, 

онҳоро қисман ба ҳаёти мулкӣ ва қисман безарар гардониданд. Аммо баъд аз 

оне, ки неруҳои қудратии кишвар тамоми ҳудудҳои Тоҷикистонро зери 

назорати худ дароварданд, ташкилотҳои террористию экстремистӣ ба 

фаъолияти пинҳонию таблиғотӣ оғоз намуданд. Дар ин давра Додгоҳи Олии 

Ҷумҳурии Тоҷикистон маҷбур гардид, ки рӯйхати чунин ташкилотҳоро таҳия 

созад ва фаъолияти онҳоро дар ҳудудҳои кишвар мамнуъ эълон кунад. 

Марҳилаи сеюм аз соли 2016, аниқтараш аз замоне, ки ташкилотҳои 

террористию экстремистӣ барои анҷом додани фаъолияти тахрибии худ 

технологияҳои иттилоотиро истифода намудаанд, оғоз мегардад. Дар ин давра 

шакли нави терроризм – терроризми иттилоотӣ пайдо мегардад. Айни замон 

низ ҳамарӯза аз ҷониби як зумра ташкилотҳои террористӣ, аз ҷумла аз ҷониби 

ТЭТ ҲНИ, ТЭТ бо ном «Паймони миллии Тоҷикистон», созмони 

экстремистии «Гурӯҳи 24», ТЭТ «Ихвон-ул-Муслимин», ҷараёни Салафия ва 

чанде дигарон ҳуҷумҳои иттилоотӣ дар муқобили шаҳрвандони Тоҷикистон 

ва суботи сиёсии кишвар анҷом дода мешаванд. Бо дарки чунин вазъият 

Ҳукумати Ҷумҳурии Тоҷикистон, бахусус сарвари давлат муҳтарам Эмомалӣ 

Раҳмон барои тақвият додани фаъолияти зиддитеррористӣ ба мақомоти 

дахлдор дастуру супоришҳои мушаххас додаанд. Аз ҷумла 23 декабри соли 

2022 дар Паёми навбатии худ ба мақомоти қудратии кишвар дастур доданд, ки 

ҷиҳати пешгирӣ намудани ҷиноятҳои хусусияти экстремистиву 

террористидошта ва ҷиноятҳое, ки бо истифодаи технологияҳои иттилоотиву 

коммуникатсионӣ содир карда мешаванд, Маркази ягонаи иттилоотӣ таъсис 

диҳанд [4-М].   

ТАВСИЯҲО ОИД БА ИСТИФОДАИ АМАЛИИ 

НАТИҶАҲОИ ТАҲҚИҚОТ 

Дар асоси хулосабарориҳои илмии воқеияти терроризм ва таъсири он ба суботи 

сиёсии ҷомеа чунин тавсияҳои хосияти амалидошта пешниҳод мегарданд: 

– низоми самараноки фаъолияти зиддитеррористӣ замоне имконпазир 

мегардад, ки агар мафҳумҳои «террористи хориҷӣ» ва «террористи дохилӣ» 

ҳамчун субъекти мушаххас муайян карда шаванд ва шинохти онҳо имконпазир 

гарданд. Чунин иқдом имкон медиҳад, ки муайян намудани ҳадафҳои 

террористии ин гуна ашхос пеш аз рух додани амали террористӣ ошкор карда 

шавад; 

– чораҳои пешгиринамоии зуҳуроти терроризм ҳамчун марҳилаи аввали 

фаъолияти зиддитеррористӣ бояд мукаммал гардонида шаванд. Чораҳое, ки дар 

ин самт андешида мешаванд, бояд ҷамъоварии маълумоти инфиродӣ, таҳлилу 

ташхиси онҳо, муайян намудани унсурҳои шубҳаноки он ва муайян кардани 

иштироки бавоситаи фард дар шабакаҳои террористиро бояд дар бар гиранд; 

– таҳлилу баррасии махсусиятҳои фаъолияти зиддитеррористии давлатҳои 

гуногун нишон дод, ки дар ҳар кишвари алоҳида муносибат бо терроризм ва 

амалҳои террористӣ бо назардошти манфиатҳои миллию геополитикии онҳо 

ташаккул дода мешавад. Уҳдадориҳои байналмилалӣ, чораҳои эҳтиётӣ ва 

иловагие, ки дар эъломияҳои Шурои амнияти СММ муайян гардидаанд, аз 

ҷониби давлатҳои алоҳида интихобан истифода бурда мешаванд. Дар чунин 

шароит нисбат ба терроризм на танҳо сиёсати дугона арзи ҳастӣ менамояд, 

балки дар бисёре аз мавридҳо барои пешгирии амалҳои террористӣ имкон 

намедиҳад. Аз ин рӯ, Ҷумҳурии Тоҷикистонро низ зарур аст, ки ба хотири 

таҳкими суботи сиёсӣ ва ҳифзи сохтори конститутсионии давлат роҳу усулҳои 

мубориза бо терроризмро бо назардошти манфиатҳои миллии кишвар 

роҳандозӣ намояд; 

– ҷустуҷӯ ва ошкор намудани ячейкаҳои хуфтаи террористӣ бояд бо роҳу 

усулҳои нав ба роҳ монда шавад. Дар ин самт ҷоннок намудани ҳамкории 

сохторҳои қудратӣ бо ӣ, тавассути онҳо ба даст овардани маълумот дар бораи 

рафтори шубҳаноки сокинони мамлакат, мониторинги шабакаҳои иҷтимоӣ, 

зери назорати ҷиддӣ қарор додани амалу рафтори шахсони аз хориҷ ба кишвар 

омада, бахусус ба кишварҳое, ки фаъолнокии баланди террористӣ доранд, сафар 

менамоянд, хеле зарур мебошад; 

– чи гунае ки маълум аст, ҷанбаи ғоявии терроризмро ҷараёнҳои идеявии 

экстремистӣ ва радикалистӣ ташкил медиҳанд. Бинобар ин, барои ифротгароён 

ва тундгароён террористон лозиманд. Аз ин рӯ, онҳо тавассути шабакаҳои 

иҷтимоӣ ва мубаллиғони худ ба мағзшӯии ҷавонон машғул ҳастанд, то ки 

онҳоро ба сафҳои худ ҷалб намоянд. Бояд пеши роҳи чунин тамоюлот низ 

гирифта шавад ва ин гуна амалкард ҳамчун фаъолияти зиддитеррористӣ 

эътироф гардад; 

– роҳҳои пешгирии терроризм ва амалҳои террористӣ бо фаъолияти 

муассири давлат дар самти ташаккули низоми мубориза бо ин зуҳурот, пеш аз 

ҳама, бо чунин масъалаҳо аз қабили таҳкими заминаи идеологии 

зиддитеррористӣ, ташаккули ватандӯстӣ ва ҳувияти миллӣ, эҳтиром ба 

арзишҳои миллию динӣ, тарғиби ташкили барномаҳои давлатӣ ва баланд 

бардоштани нақши ниҳодҳои ҷомеаи шаҳрвандӣ дар мубориза бар зидди 

терроризму ифротгароӣ, тавсеаи фаъолияти мақомоти ҳифзи ҳуқуқ дар 

мубориза бо терроризм дар миқёси ҷаҳонӣ дар асоси санадҳои байналмилалӣ 

ва инчунин зарурати дар ин самт баланд бардоштани зиракии сиёсии 

шаҳрвандони кишвар бармеояд. 

